
МУҚАДДИМА 

Мубрамии мавзуи таҳқиқот. Даҳсолаи охири асри XX давраи ба 

амал омадани дигаргуниҳои муҳим дар соҳаи ҳаёти сиёсӣ ва иҷтимоӣ-

иқтисодӣ маҳсуб ёфта, қариб дар ҳамаи соҳаҳои ҳаёти ҷомеа тағйироти 

куллӣ шакл гирифтанд. Махсусан дар давоми солҳои зикргардида 

дигаргуниҳои қобили таваҷҷуҳ дар низоми сиёсии давлати Тоҷикистон 

ва махсусан дар сатҳи сохтори ниҳодии низоми идоракунии давлатӣ ва 

сиёсии он дигаргуниҳо мақоми махсусро пайдо карданд. Дар заминаи 

шаклгирии дигаргуниҳои муҳимми сиёсӣ, заминаи мусоиди фаъолияти 

созмонҳои ҷомеаи шаҳрвандӣ ба вуҷуд омад. Фаъолияти онҳо бештар 

дар ду сатҳ: аввал, сатҳи мутобиқгардонии фаъолияти ниҳодҳо бо 

тағйироти бавуҷудмеомада, дуюм, ташаккули худи ниҳодҳо дар заминаи 

тағйирпазирии муносибатҳо ва зарурати ташкили ниҳодҳо  дар танзими 

муносибатҳои нав, ба назар мерасид.  

Мубрамии мавзуъ дар замони муосир дар он аст, ки бо рӯй овардан 

ба арзишҳои нави сиёсиву ҳуқуқӣ ва фарҳангиву иҷтимоӣ, шароити 

мусоиде барои таҳия ва ташаккули заминаҳои ниҳодии ҷомеаи 

шаҳрвандӣ фароҳам омад. Интихоби роҳи мустақили инкишофи 

давлатдорӣ, ки ба принсипҳои дунявият, демократӣ ва ҳуқуқбунёдӣ такя 

мекунад, имкон фароҳам овард, то қадамҳои созанда дар самти эътирофи 

ҳуқуқу озодиҳои бунёдии инсон ва шаҳрвандон гузошта шаванд. Аз 

ҷумла, озодии баён ва изҳори ақида, гуногунандешии сиёсиву 

мафкуравӣ, раванди ташаккули низоми бисёрҳизбӣ, иштироки фаъоли 

шаҳрвандон дар идоракунии корҳои давлатӣ ва ҷамъиятӣ ҳамчун 

омилҳои муҳимми демократӣ ба таври назаррас тақвият ёфтанд [166]. 

Маҳз ҳамин рукнҳои меъёрию амалӣ, ки дар меъёрҳои 

конститутсионӣ ва санадҳои ҳуқуқии амалкунандаи миллӣ таҷассум 

ёфтаанд, ба зуҳур ва таҳкими унсурҳои ҷомеаи шаҳрвандӣ замина 

гузошта, фазои сиёсӣ ва ҳуқуқиро барои ташаккули он фароҳам сохтанд. 

Дар ин раванд, ташаккули худогоҳии сиёсӣ, афзоиши сатҳи масъулияти 



5 
 

шаҳрвандӣ ва иштироки созмонҳои ғайридавлатӣ дар муҳокима ва 

қабули қарорҳои муҳимми сиёсӣ, нишонаи гузариш аз ҷомеаи анъанавӣ 

ба низоми устувори ҷомеаи шаҳрвандӣ мебошад. 

Мубрамии таҳқиқи мавзуъ дар он аст, ки ҷомеаи шаҳрвандӣ ҳамчун 

бунёди давлати демократӣ, ҳуқуқбунёд ва дунявӣ арзи ҳастӣ менамояд. 

Маҳз дар шароити такомулёфтаи низоми сиёсиву ҳуқуқӣ ва бо шарофати 

риояи принсипҳои волоияти қонун, адолати иҷтимоӣ ва плюрализми 

сиёсӣ, ҷомеаи шаҳрвандӣ имкони рушди устувор ва муассирро пайдо 

мекунад. Аз сӯйи дигар, ҳар қадаре ки ҷомеаи шаҳрвандӣ рушд ва 

тақвият ёбад, ба ҳамон андоза самаранокии амалкард ва шаффофияти 

низоми давлатдории демократӣ бештар мегардад, ки ин ду падида дар 

робитаи ногусастанӣ ва ҳамбастагӣ қарор доранд. 

Дар робита ба ин нукта, Асосгузори сулҳу ваҳдати миллӣ - Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон 

бо таъкиди аҳаммияти калидии ин раванд иброз доштаанд: «Мо дар 

Тоҷикистон заминаи ташаккули ҷомеаи шаҳрвандиро гузоштем ва 

масъалаи таъсиси ниҳодҳои онро дар доираи Конститутсия ва дигар 

қонунҳои кишвар ба танзим даровардем. Дар ин замина аз муколама бо 

ниҳодҳои ҷомеаи шаҳрвандӣ истифода намуда, доир ба ҳалли як зумра 

масъалаҳои марбут ба сулҳу субот, ваҳдати миллӣ ва рушди мамлакат ба 

натиҷаҳои назаррас расидем ва пояҳои давлатдориро дар кишвар боз 

ҳам устувор гардонидем» [216]. Ин суханон на танҳо изҳори сиёсӣ, балки 

барнома ва муқаррароти стратегиест, ки самт, моҳияти марҳилаи 

давлатсозии навинро муайян мекунад. Дар воқеъ, таҳкими асосҳои сиёсӣ, 

меъёрию ҳуқуқии фаъолияти ниҳодҳои ҷомеаи шаҳрвандӣ ва танзими 

равобити онҳо бо сохторҳои давлатӣ дар асоси қонунгузории миллӣ, 

шаффофият, масъулият ва риояи ҳуқуқу озодиҳои шаҳрвандон, аз ҷумлаи 

шароити муҳимтарин барои тақвияти давлатдории демократии муосир 

маҳсуб меёбад.  

Қайд кардан зарур аст, ки дар шароити муосири давлатдории 

Тоҷикистон яке аз ниҳодҳои хело муҳимми низоми сиёсии ҷомеа, 

ниҳодҳои ҷомеаи шаҳрвандӣ ба ҳисоб рафта, бо имконият ва иқтидори 

худ яке аз ниҳодҳои муҳимми сиёсӣ дар таҳкими раванди 

демократикунонии ҷомеа эътироф гардидаанд. Дар ин замина, ҷомеаи 

шаҳрвандӣ ҳамчун ниҳоди муҳимми сиёсӣ дорои вазифаҳои муайяну 

мушаххаси худ аст. Вобаста ба таҳлили нақши ниҳодҳои ҷомеаи 

шаҳрвандӣ дар рушди демоктария аҳаммияти хоссӣ илмию амалӣ дорад. 

Ниҳодҳои ҷомеаи шаҳрвандӣ ҳамчун унсурҳои фаъол ва устувори 

низоми сиёсӣ, дар таҳкими пояҳои давлати демократӣ ва ҳуқуқбунёд 

саҳми арзанда доранд. Онҳо бо таъмини иштироки фаъоли шаҳрвандон 

дар ҳаёти ҷамъиятиву сиёсӣ, давлатӣ, ҳамчун муҳаррики 

демократикунонии ҷомеа амал менамоянд. Дар ин раванд, яке аз 

ҷанбаҳои калидии фаъолияти онҳо ҳамкорӣ бо сохторҳои ниҳодии 

низоми сиёсии ҷомеа дар раванди таҳияву муҳокимаи қарорҳои сиёсӣ, 

санадҳои меъёрӣ-ҳуқуқӣ мебошад, ки ин ба густариши механизми 

идоракунии шаффоф ва таҳкими масъулияти шаҳрвандӣ мусоидат 

менамояд. Дар ин замина таҳқиқи раванди ташаккули масъулияти 

шаҳрванди низ аҳаммияти хос пайдо менамояд. 

Дараҷаи таҳқиқи мавзуи илмӣ. Масъалаи ташаккулу инкишофи 

ҷомеаи шаҳрвандӣ ва паҳлуҳои мухталифи он дар шароити имрӯза 

таваҷҷуҳи муҳаққиқонро ба худ ҷалб намудааст. Ин масъала барои 

кишварҳои пасошӯравӣ, аз ҷумла Тоҷикистон, ки соҳибистиқлол 

гардида, ба давлати соҳибихтиёр табдил ёфт, дар раванди бунёди 

давлатдории нав аҳаммияти муҳимро касб кард. 

Боя қайд намуд, ки доир ба ҷанбаҳои гуногуни раванди ташаккули 

ниҳодҳои ҷомеаи шаҳрвандӣ, таҳаввули он дар марҳилаҳои муайяни 

рушди ҷомеаи башарӣ асарҳои зиёди таҳқиқотии муаллифони хориҷӣ 

бахшида шуда, доираи васеи адабиёти илмӣ мавҷуд аст, ки паҳлуҳои 

гуногуни масъалаи мазкурро мавриди баррасӣ қарор медиҳанд. Бинобар 

ин, адабиёти мавҷуда оид ба таҳқиқоти мазкур ба 6 гурӯҳ ҷудо 

гардидаанд: 

Ба гурӯҳи аввал асарҳои Асосгузори сулҳу ваҳдати миллӣ – Пешвои 

миллат, Президенти Ҷумҳурии Тоҷикистон муҳтарам Эмомалӣ Раҳмон, 

матни суханрониҳои Сарвари давлат дар сатҳҳои гуногуни вохӯриҳо бо 

намояндагони ҷомеаи шаҳрвандӣ шомил мегарданд [8; 9; 10; 11; 12; 13; 

14; 15; 16; 17; 18; 19; 20; 21; 22] 

Ба гурӯҳи дуюм асарҳое дохил мешаванд, ки дар афкори ҳуқуқию 

сиёсӣ дар осори мутафаккирони машҳур паҳлуҳои назариявии раванди 

ташаккул ва таҳаввули ниҳодҳои ҷомеаи шаҳрвандиро дар марҳилаҳои 

гуногуни рушди ҷомеаи башарӣ таҳлил кардаанд. Ин ҷо метавон осори 

классикони афкори фалсафию сиёсӣ, бахусус, мутафаккирон Арасту [23], 

Афлотун [46], Т. Гоббс [26], Ҷ. Локк [35], С. Монтескё [40], Ж.-Ж. Руссо 

[47], Г. Гегел [25] ва дигаронро ном бурд.  

Дар шумори аввалин андешамандоне, ки ба таври бунёдӣ масъалаи 

таносуби инсон ва ҷомеа, ҷомеаи сиёсӣ ва арзишҳои ахлоқиро дар 

маркази таваҷҷуҳи худ қарор додааст, мутафаккири бузурги Юнони 

Қадим Арасту мебошад. Ба андешаи Арасту мафҳумҳои «ҷомеаи 

шаҳрвандӣ» ва «ҷомеаи сиёсӣ» аз якдигар ҷудо нестанд ва ҳар ду рукни 

ягонаи сохтори иҷтимоии мураттаби инсонӣ маҳсуб меёбанд. 

Арасту ҷомеаи сиёсиро муҳити табиию зарурии ташаккули инсони 

комил медонад. Ба андешаи ӯ, давлат ҳамчун шакли мукаммали ташкили 

ҳамзистии иҷтимоӣ, на танҳо як механизми сиёсиву маъмурӣ, балки 

заминаи воқеии ташаккул ва такомули табиати иҷтимоӣ ва ахлоқии 

инсон мебошад. Арасту бар он таъкид менамояд, ки инсон ба таври 

табиӣ барои зиндагии сиёсӣ офарида шудааст ва берун аз ҷомеаи сиёсӣ ӯ 

наметавонад тамоми имкониятҳои инсонии худро амалӣ созад. 

Аз ин рӯ, давлат ва ҷомеа на ҳамчун ду сохтори мустақил, балки 

ҳамчун як падидаи ягона ва ҳамгиро, ки на танҳо манфиатҳои моддӣ ва 

амниятии инсонро таъмин мекунад, балки шароити ташаккули ахлоқӣ ва 

маънавии ӯро низ фароҳам меорад, баррасӣ мегардад. Маҳз дар ҳамин 

замина, Арасту ҷомеаи сиёсиро ҷое медонад, ки дар он инсон на танҳо ба 

ҳайси шахси воқеӣ, балки ҳамчун субъекти фаъол ва масъули ҷомеа 

ташаккул меёбад. Ин тафсир ба мо имкон медиҳад, ки фаҳмиши 

классикии ҷомеаи шаҳрвандиро дар доираи фалсафаи ахлоқӣ ва сиёсӣ 

баррасӣ намоем, ки дар он давлат на фақат чаҳорчӯбаи маъмурии 

идоракунӣ, балки муҳити ташаккули ҳаёти маънавӣ ва арзишии инсон 

мебошад. 

Ж.Ж. Руссо таъкид мекунад, ки асоси ҷомеаи шаҳрвандиро 

шартномаи ҷамъиятие ташкил медиҳад, ки дар он аъзои ҷомеа бо 

розигии мутақобил, қисме аз озодиҳои табиӣ худро ба нафъи тартибот ва 

низоми умумӣ маҳдуд месозанд. Маҳз мавҷудияти ҳамин навъи 

шартнома, ки мувозинати ҳуқуқ ва масъулият, озодӣ ва маҳдудиятро 

таъмин менамояд, моҳияти аслии ҷомеаи шаҳрвандиро аз назари Ж.Ж. 

Руссо ифода мекунад. 

Ш.Л. Монтескё низ ақидаи ҳамназарони худро дар бораи пайдоиши 

ҷомеаи шаҳрвандӣ ва давлат тақвият дода, иловатан зикр намуда буд, ки 

давлат ва ҷомеаи шаҳрвандӣ шабеҳи ҳамдигар намебошанд, вале бе 

якдигар вуҷуд доштанашон ногузир аст. Аз байн бурдани яке аз онҳо 

боиси шиддатнокӣ ва ба таркиши иҷтимоӣ дучор омадани ҷомеа 

мегардад.  

Ба гурӯҳи сеюм асарҳое дохил мешаванд, ки дар онҳо мақом ва 

ҷойгоҳи ниҳодҳои ҷомеаи шаҳрвандӣ, фаъолияти онҳо мавриди омӯзиш 

қарор гирифтаст. Аз ҷумлаи осори ин гурӯҳ таҳқиқоти муаллифон: И.В. 

Багаева [103], И.И. Кравченко [75], И.Ю. Ханнанова [117], И.В. Воропаев 

[106], В.В. Власов [105], В.Н. Журавел [108; 109], С.А. Алябева [101; 102], 

А. Абраев [50] мебошад.  

Ба ақидаи муҳаққиқ И.И. Кравченко ҷомеаи шаҳрвандӣ ҳамчун 

муҳити худтанзимкунандаи иҷтимоиву сиёсӣ баррасӣ мегардад, ки дар он 

шаклҳои гуногуни ҳамкорӣ ва муоширати иҷтимоӣ аз муносибатҳои 

сиёсӣ, иқтисодиву ҳуқуқӣ то алоқаҳои фарҳангӣ бе дахолати мустақими 

сохторҳои давлатӣ шакл мегиранд ва рушд мекунанд. Ин тавсифи 

назариявӣ имкон медиҳад, ки ҷомеаи шаҳрвандӣ ҳамчун як унсури 

демократия дар давлати демократӣ ва дар айни замон ҳамчун шарики 

табиӣ дар низоми муосири идоракунии ҷамъиятӣ арзёбӣ гардад. Маҳз 

озодии ташаккул ва фаъолияти гурӯҳҳои иҷтимоӣ, ҳаракатҳои 

шаҳрвандӣ ва ниҳодҳои ғайриҳукуматӣ дар муҳити сиёсие, ки аз 

иштироки мустақими давлат холӣ мебошад, барои ташаккули ниҳодҳои 

мустақили иҷтимоиву сиёсӣ ва дар ниҳоят, таҳкими демократия замина 

мегузорад. 

Ҷомеаи шаҳрвандӣ дар шароити шаклгирии низоми демократию 

ҳуқуқбунёд ҳамчун механизми муассири созанда ва ҳамзамон шарики 

сиёсӣ дар сохтани фазои устувори идоракунии ҷамъиятӣ баромад 

мекунад. Муҳаққиқ, И.Ю. Ханнанова ба аҳаммият ва зарурати таҳқиқи 

амиқи ин масъала таъкид намуда, бар он назар аст, ки ҷомеаи шаҳрвандӣ 

дар сатҳи Конститутсия ва қонунгузории миллии давлатҳо ҳамчун яке аз 

рукнҳои муҳимми низоми сиёсӣ шинохта шудааст. Ин андеша ба таври 

возеҳ ишора бар он мекунад, ки сохторҳои ҷомеаи шаҳрвандӣ дар 

заминаи танзими ҳуқуқӣ на танҳо ҳамчун субъекти иҷтимоӣ, балки 

ҳамчун унсури фаъоли сохтори сиёсии давлатдорӣ мавқеи муҳимро 

ишғол мекунанд.  

Дар доираи фаҳмиши таҳлили сиёсӣ, афзоиши нақши ҷомеаи 

шаҳрвандӣ дар ҳаёти сиёсии кишварҳо ба рушди консепсияи давлатдорӣ 

иштирок (participatory governance) ва демократияи мустақим замина 

мегузорад. Он чи ки В.В. Власов ҳамчун «зарфияти бузурги захиравии 

гурӯҳҳои манфиатдор» меномад, дар воқеият ифодаи ниёз ба ташаккули 

субъектҳои қавии сиёсист, ки қодир ба иштирок ба рушд ва сиёсатгузорӣ 

дар ҳама сатҳҳо бошанд. 

Ба гурӯҳи чорум асарҳое дохил мешаванд, ки дар онҳо ҷанбаҳои 

гуногуни ниҳодҳои ҷомеаи шаҳрвандӣ дар раванди сиёсии ҷомеа ва 

ҳамкориҳояшон бо дигар ниҳодҳо таҳлил гардидаанд. Ба монанди: С.В. 

Золин [110; 111], Е.В. Шестакова [118], О.В. Малахова [114], А.Э. 

Муталимов [105], Ю.С. Попова [86], В.В. Гриб [107], Ю.Г. Капралова 

[112], Е.Е. Типало [116], А.А. Линев [113]. 

Дар осори С.В. Золин нақши афзояндаи ҷомеаи шаҳрвандӣ дар 

устуворсозии сохторҳои демократӣ ва таъсири он ба механизмҳои 

идоракунии давлатӣ матраҳ мегардад.  

Е.В. Шестакова масъалаи ташаккули воситаҳои ифодаи манфиатҳои 

ҷамъиятӣ ва равандҳои ниҳодикунонуии иштироки шаҳрвандонро 

мавриди баррасӣ қарор медиҳад.  

О.В. Малахова низ ба таври мушаххас равобити миёни ниҳодҳои 

ҷамъиятӣ ва мақомоти давлатӣ, инчунин зарурати ташкили муҳити 

муколамавии сиёсиро таҳлил мекунад. 

Таҳқиқоти А.Э. Муталимов бештар ба нақши созмонҳои ҷамъиятӣ 

ҳамчун воситаи таҳкими фаъолнокии сиёсии аҳолӣ ва ташаккули 

консепсияи давлатдорӣ иштирок бахшидашуда, дар он ҳамзамон 

паҳлуҳои танқидии сиёсати давлат нисбат ба ҷомеаи шаҳрвандӣ баррасӣ 

шудаанд.  

Ю.С. Попова ба таҳлили равандҳои иҷтимоикунонии сиёсӣ 

тавассути иттиҳодияҳои ҷамъиятӣ пардохта, онҳоро ҳамчун василаҳои 

ташаккули афкори сиёсии омма арзёбӣ менамояд.  

Дар ин замина, В.В. Гриб зарурати ҳуқуқисозии заминаҳои 

муносибати байни ниҳодҳои давлатӣ ва шаҳрвандиро таъкид намуда, 

иштироки ниҳодҳои ҷомеаи шаҳрвандиро дар раванди таҳияи сиёсати 

ҳуқуқӣ барҷаста медонад. 

Ба гурӯҳи панҷум асарҳое шомиланд, ки дар онҳо раванди ташаккул 

ниҳодҳои ҷомеаи шаҳрвандӣ дар Ҷумҳурии Тоҷикистон дар тӯли солҳои 

80-90-уми асри 20 ва ҷойгоҳи онҳо дар ташаккул ва рушди 

демократикунонии ҷомеа, рушди парламентаризм дар давраҳои 

минбаъдаи рушди соҳибихтиёрӣ таҳлил карда мешавад. Дар ин ҷо 

метавон таҳқиқоти: О.Э. Раҳмон [87], Г.Н. Зокиров [29; 62], Ш.Т. 

Каримов [32; 33; 69; 70; 71; 72; 144; 145], К. Бабаев [56; 57], Л.Ш. 

Шарифзода [225], Ф. Восиев [60], У.У. Исаев [31; 65; 66; 67], С. Амонова 

[53], Р. Зойиров [137; 138; 139], Н.С. Муродова [42], Ш. Шоисматуллоев 

[98], В.А. Баҳромбеков [58], З.Қ. Қодиров, А.Н. Бачамардов [34], Ф.Р. 

Шарифзода, А.Ш. Одиназода [96; 97], Х.Қ. Сафарализода [90], С.И. 

Шарипов [224], Ҳ.Ш. Имомов [30] – ро номбар намуд.  

Г.Н. Зокиров низ дар боби пайдоиши ҷомеаи шаҳрвандӣ ва 

тафриқаи он аз давлат таҳқиқот анҷом дода, ба чунин хулоса меояд, ки  

ҷомеаи шаҳрвандӣ» барои ифодаи инкишофи таърихии ҷомеаи инсонӣ, 

гузариши инсон аз мавҷудоти табиӣ ба ҳолати мутамаддин истифода 

бурдаанд. 

Ба андешаи муҳаққиқи тоҷик Ш.Т. Каримов, «таваҷҷуҳи пайваста ва 

амиқи муҳаққиқон ба шаклҳои гуногуни фаъолияти ҷамъиятӣ заминаи 

пайдоиши истилоҳи «ҷомеаи шаҳрвандӣ» дар асарҳои мутафаккирони 

Давраи нав ва фалсафаи Замони Эҳё гардид. Ӯ таъкид мекунад, ки 

мафҳум ва мазмуни ин истилоҳ дар раванди таҳаввул ва таҳқиқоти 

назариявӣ ба шакли муқаррарӣ ва қолабӣ даромадааст, ки ин худ 

нишонаи падидаи мураккаб ва бисёрҷанба мебошад» [32, с. 8]. Аз ин рӯ, 

андешаи Ш.Т. Каримов дар самти таҳқиқоти муосир огоҳии илмиро 

нисбат ба зарурати нигоҳ доштани эътибори гуногун шарҳ дар дарки 

ҷомеаи шаҳрвандӣ, инчунин эҳтиром ба гуногунтаъбирӣ ва фарогирии 

маънои ин мафҳум таъкид мекунад. Ин нуқтаи назар имкон медиҳад, ки 

ҷомеаи шаҳрвандӣ ҳамчун муҳити бисёрқутбиву серкомпонентӣ таҳлил 

ва омӯзиш шавад ва таҳқиқоти назариявӣ дар ин соҳа бо назари васеъ ва 

равишҳои мухталиф амалӣ гарданд. 

Тибқи таснифи муҳаққиқ Х.Қ. Сафарализода, ниҳодҳои ҷомеаи 

шаҳрвандӣ бо назардошти хусусиятҳои ташкиливу функсионалии худ ба 

се гурӯҳ ҷудо мешаванд: гурӯҳи аввалро муассисаҳои хусусӣ ва 

ғайриҳукуматӣ ташкил медиҳанд, ки дар бахшҳои гуногуни иҷтимоӣ ва 

иқтисодӣ фаъолият намуда, хизматрасониҳои иҷтимоиро фароҳам 

меоранд; гурӯҳи дуюм ташкилотҳои ҷамъиятию сиёсӣ мебошанд, ки ба 

ҳамоҳангсозии манфиатҳои иҷтимоӣ ва ҳимояи ҳуқуқу озодиҳои 

шаҳрвандон мусоидат менамоянд; гурӯҳи сеюмро ниҳодҳои демократӣ, 

аз қабили ВАО, марказҳои таҳлилӣ, фонду ҷамъиятҳои илмӣ ва 

мақомоти худидоракунии маҳаллӣ ташкил медиҳанд, ки дар рушди 

фарҳанги сиёсӣ, худидоракунии ҷамъиятӣ ва густариши ҳамкории байни 

давлат ва ҷомеа нақши калидӣ мебозанд. 

Гурӯҳи шашуми сарчашмаҳо санадҳои меъёриву ҳуқуқӣ, барномаҳои 

давлатӣ ва дигар ҳуҷҷатҳои расмии қабулшудаи мақомоти давлатиро дар 

бар мегирад, ки барои омӯзиши заминаҳои ҳуқуқии ташаккул, танзим ва 

рушди ниҳодҳои ҷомеаи шаҳрвандӣ муҳим мебошанд. Санадҳо дорои 

аҳаммияти хоссаи амалӣ ва таҳлилӣ буда, ба ҳайси манбаи аслии 

омӯхтани сиёсати расмии давлат нисбат ба ҷомеаи шаҳрвандӣ, 

меъёргузорӣ ва танзими ҳуқуқии фаъолияти ташкилотҳои ҷамъиятӣ ва 

ҳамкории онҳо бо давлат хизмат мекунад. 

Ба он пеш аз ҳама, Конститутсияи Ҷумҳурии Тоҷикистон, қонунҳои 

соҳавӣ ба монанди Қонуни Ҷумҳурии Тоҷикистон «Дар бораи 

иттиҳодияҳои ҷамъиятӣ», «Дар бораи ҳизбҳои сиёсӣ», «Дар бораи 

мақомоти худидоракунии шаҳраку деҳот», «Дар бораи матбуот ва дигар 

воситаҳои ахбори омма», Стратегияи миллии рушди устувори Ҷумҳурии 

Тоҷикистон барои то давраи соли 2030, Барномаи давлатӣ оид ба рушди 

ҷомеаи шаҳрвандӣ, барномаҳои мубориза бо коррупсия, экстремизм ва 

ислоҳоти сиёсӣ ва дигар асноди меъёрӣ шомиланд [1; 2; 3; 4; 5; 6; 7]. 

Робитаи таҳқиқот бо барномаҳо ва ё мавзуъҳои илмӣ. Таҳқиқоти 

диссертатсионӣ дар доираи иҷрои мавзуи илмӣ-таҳқиқотии кафедраи 

сиёсатшиносӣ ва муносибатҳои байналмилалии Муасисаи давлатии 

таълимии «Донишгоҳи давлатии Бохтар ба номи Носири Хусрав» – 

«Равандҳои сиёсӣ дар замони ҷаҳонишавӣ: ҷанбаҳои дохили ва берунӣ» 

(барои солҳои 2016-2020, 2021-2025) ба анҷом расонида шудааст. 

ТАВСИФИ УМУМИИ ТАҲҚИҚОТ 

Мақсади таҳқиқот. Баррасии ҳаматарафа ва мушаххассозии мақом 

ва нақши ниҳодҳои ҷомеаи шаҳрвандӣ дар раванди дигаргунсозиҳои 

ҳаёти сиёсии ҷомеа мебошад. Расидан ба мақсади гузошташуда ба иҷрои 

вазифаҳои муҳимми таҳқиқоти рисолаи диссертатсионӣ вобастагии 

калон дорад. 

Вазифаҳои таҳқиқот: 

 - мавриди омӯзиш ва баррасии ҳамаҷониба қарор додани моҳият, 

мавқеъ ва ҷойгоҳи ниҳодҳои ҷомеаи шаҳрвандӣ, дар ҳаёти сиёсии ҷомеа; 

- омӯзиши ҳаматарафаи хусусиятҳо ва марҳалаҳои ташаккул ва 

таҳаввули фаъолияти ниҳодҳои ҷомеаи шаҳрвандӣ дар раванди сиёсии 

ҷомеа; 

- таҳлили масъалаи ниҳодҳои ҷомеаи шаҳрвандӣ ҳамчун унсури 

асосии раванди дигаргунсозии ҳаёти сиёсии ҷомеаи Тоҷикистон; 

- баррасӣ ва муайян намудани сатњи њамоҳангии фаъолияти 

ниҳодҳои давлатӣ ва ҷомеаи шаҳрвандӣ дар раванди дигаргунсозиҳои 

ҳаёти сиёсии ҷомеаи Тоҷикистон; 

- таҳлил ва муайян намудани ҷойгоҳи ниҳодҳои ҷомеаи шаҳрвандӣ 

дар ташаккул ва рушди парламентаризм дар Тоҷикистон; 

- таҳлили масъалаҳо ва пешомади инкишофи фаъолияти ниҳодҳои 

ҷомеаи шаҳрвандӣ дар Тоҷикистон. 

Объекти таҳқиқоти диссертатсионро фаъолияти ниҳодҳои ҷомеаи 

шаҳрвандӣ дар шароити тағйирпазирии ҳаёти сиёсии љомеаи 

Тоҷикистон ташкил медиҳад. 

Предмети (мавзуъ) – таҳқиқоти диссертатсионї наќш ва маќоми 

ниҳодҳои ҷомеаи шаҳрвандӣ ва хусусиятҳои муҳимми фаъолияти онҳо 

дар раванди рушди ҷомеаи Тоҷикистон мебошад. 

Фарзияи таҳқиқот. Ниҳодҳои ҷомеаи шаҳрвандӣ яке аз омилҳои 

таҳкимдиҳандаи низоми сиёсии ҷомеа ба ҳисоб рафта, нақши муҳимро 

дар рушди давлати демократӣ, ҳуқуқбунёд гузошта, ба сифати омили 

муҳимми демократикунонии ҷомеа баромад мекунанд. Ниҳодҳои ҷомеаи 

шаҳрвандӣ бо иқтидори тавонои худ  яке аз унсурҳои муҳимми раванди 

демократикунони ҷомеа ба ҳисоб рафта, дар асоси барномаҳои 

таҳкиякардаи худ аз ҷумлаи  субъектҳои муҳимми низоми сиёсии ҷомеа 

эътироф гардидаанд. 

Марҳила, мақом ва давраи таҳқиқот. Таҳқиқоти диссертатсионӣ 

солҳои 2023-2025 дар кафедраи сиёсатшиносӣ ва муносибатҳои 

байналмилали МДТ «Донишгоҳи давлатии Бохтар ба номи Носири 

Хусрав» гузаронида шудааст. Марҳила ва давраи таҳқиқот солҳои 

гуногунро дар бар гирифта, вобаста ба нақш ва ҷойгоҳи ниҳодҳои 

ҷомеаи шаҳрвандӣ дар раванди сиёсии ҷомеа, инчунин фаъолияти онҳо 

дар шаклгирии демократикунонии ҷомеа ва рушди парламентаризм ба 

таври муфассал таҳлил ёфтаанд. 

Асосҳои назариявии таҳқиқотро пеш аз ҳама, осори мутафаккирони 

давраҳои гуногуни таърихӣ ташкил менамоянд. Ҳамчунин, назари сиёсии 

муҳаққиқон ва коршиносон вобаста ба нақши ниҳодҳои ҷомеаи 

шаҳрвандӣ дар ҳаёти сиёсии ҷомеа ба таври васеъ мавриди омӯзиш ва 

истифода қарор дода шудаанд. 

Дар диссертатсия корҳои илмии олимон дар шакли монографияҳо, 

мақолаҳои илмӣ, маъхазҳои электронии интернетӣ мавриди корбурд 

қарор гирифтанд. Инчунин дар рафти таҳқиқоти анҷомдодашуда 

асарҳои донишмандони ватанию хориҷӣ, маводи илмӣ-амалӣ ва илмию 

назариявии конфренсияҳо истифода гардидааст.  

Асосҳои методологии таҳқиқот. Равиши ҳамаҷонибаро таҳлили 

ниҳодҳои ҷомеаи шаҳрвандӣ ташкил медиҳад. Дар диссертатсия ҳангоми 

омӯзиши масъалаи таҳқиқшаванда аз усулҳои таҳлили сохторӣ-

функсионалӣ, муқоисавӣ-таърихӣ ва ниҳодӣ истифода гардидааст. Дар 

диссертатсия инчунин таҳлили маълумоти оморӣ истифода шуд. 

Истифодаи усулҳои мазкури маърифати илмӣ ба мо имкон дод, то ин ки 

объект маҷмуан таҳқиқ, таҳлил ва хулоса карда шуда, маводи зиёди 

назариявию амалӣ корбурд шуда, мушкилотро ошкор намуда, такмили 

фаъолияти ниҳодҳои ҷомеаи шаҳрвандиро ҳамчун ниҳоди муҳимми 

низоми сиёсии ҷомеа мавриди омӯзиш қарор диҳем. 

Пойгоҳи иттилоотии таҳқиқот. Дар раванди таҳияи диссертатсияи 

мазкур сарчашмаҳои гуногун, аз ҷумла: 

- Конститутсияи Ҷумҳурии Тоҷикистон аз 6 ноябри соли 1994 бао 

тағйиру иловаҳои солҳои 1999, 2003, 2016 санадҳои меъёрии ҳуқуқӣ, 

соҳавӣ, қонуни Ҷумҳурии Тоҷикистон «Дар бораи иттиҳодияҳои 

ҷамъиятӣ» (Ахбори Маҷлиси Олии Ҷумҳурии Тоҷикистон, 2015. – №5), 

Низомномаи Шурои ҷамъиятии Ҷумҳурии Тоҷикистон, аз саннаи 5 

январи соли 2017: 

- суханрониҳои  Асосгузори сулҳу ваҳдати миллӣ – Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон, Паёмҳои 

Президенти кишвар ба Маҷлиси Олии Ҷумҳурии Тоҷикистон: 

- энсиклопедияҳои сиёсӣ, луғатҳои гуногуни илмӣ, монографияҳо, 

китобҳо ва мақолаҳои илмӣ ба забонҳои тоҷикӣ, русӣ ва англисӣ; 

-  маводи сомонаҳои расмӣ, китобхонаҳои электронӣ, сарчашмаҳо аз 

ВАО ва дигар манбаъҳои илмӣ истифода шуданд. 

Навгонии илмии таҳқиқоти диссертатсионӣ аз он иборат мебошад, 

ки дар асоси таҳлили ғояҳо ва пешниҳодҳое, ки дар таърихи афкори 

сиёсӣ ташаккул ёфтаанд, самти таҳаввулот ва хусусиятҳои ниҳодҳои 

ҷомеаи шаҳрвандӣ ошкор карда шудааст.  

 Навгонии таҳқиқоти анҷомдодаро метавон дар хулосаҳои зерин 

мушаххас кард:  

- моҳият, мавқеъ ва ҷойгоҳи ниҳодҳои ҷомеаи шаҳрвандӣ дар ҳаёти 

сиёсии ҷомеа муайян карда шудааст;  

- хусусиятҳо ва марҳалаҳои ташаккул ва таҳаввули фаъолияти 

ниҳодҳои ҷомеаи шаҳрвандӣ дар раванди сиёсии ҷомеа муаяйн ва 

асоснок карда шудаанд; 



16 
 

- нақш ва мақоми ниҳодҳои ҷомеаи шаҳрвандӣ ҳамчун унсури асосии 

раванди дигаргунсозии ҳаёти сиёсии ҷомеаи Тоҷикистон ошкор ва 

асосонок карда шудааст; 

- сатҳи ҳамоҳангии фаъолияти ниҳодҳои давлатӣ ва ҷомеаи 

шаҳрвандӣ дар раванди дигаргунсозиҳои ҳаёти сиёсии ҷомеаи 

Тоҷикистон муайян ва асоснок карда шудааст;  

- ҷойгоҳи ниҳодҳои ҷомеаи шаҳрвандӣ дар ташаккул ва рушди 

парламентаризм дар Тоҷикистон муайян карда шудааст;  

- масъалаҳо ва пешомади инкишофи фаъолияти ниҳодҳои ҷомеаи 

шаҳрвандӣ дар Тоҷикистон муайян ва асосонок карда шудааст.  

Нуктаҳои ба ҳимоя пешниҳодшаванда: 

1.  Ниҳоди ҷомеаи шаҳрвандӣ ҳамчун як унсури бунёдии низоми 

сиёсии ҷомеа дорои нақши назаррас ва ҷиддӣ дар таҳкими сохторҳои 

демократӣ ва ташаккули фазои сиёсӣ мебошад. Моҳият ва ҷойгоҳи 

ниҳодҳои ҷомеаи шаҳрвандӣ дар ҳаёти сиёсӣ асосан дар он ифода 

меёбад, ки онҳо ҳамчун василаи муназзам ва муассир барои ифодаи 

манфиатҳои гурӯҳҳои ҷамъиятӣ, инчунин воситаи ташаккули маданияти 

сиёсӣ ва ташаббусҳои ҳамгироёнаи ҷамъиятӣ фаъолият менамоянд. Ин 

ниҳодҳо дар доираи низоми сиёсӣ на танҳо ҳамчун воситаҳои таъмини 

иштирок ва назорати шаҳрвандон, балки ҳамчун пояи устувори таҳкими 

ҳокимияти сиёсӣ ва афзуншавии шаффофият дар раванди идоракунӣ 

шинохта мешаванд. 

2. Ташаккул ва таҳаввули фаъолияти ниҳодҳои ҷомеаи шаҳрвандӣ 

дар раванди сиёсӣ хусусиятҳои таърихӣ ва равандҳои марҳилавии худро 

дорад, ки бо омилҳои дохилӣ ва байналмилалӣ мураккаб гардонида 

мешавад. Дар шароити Тоҷикистон, мақом ва ҷойгоҳи ниҳодҳои ҷомеаи 

шаҳрвандӣ дар раванди дигаргунсозии ҳаёти сиёсӣ аз нуқтаи назарҳои 

мухталиф таҳлил карда мешавад. Яке аз омилҳои муҳим ин аст, ки ин 

ниҳодҳо дар рушди фазои иҷтимоӣ ва сиёсӣ нақши муассир ва 

такмилёфта доранд, ки дар он ҷараёнҳои демократӣ, ошкорбаёнӣ ва 

иштироки васеи шаҳрвандон ба назар мерасад. Ниҳоди ҷомеаи 

шаҳрвандӣ дар Тоҷикистон ҳамзамон бо қобилияти ташаббус ва 

таъсиррасонӣ, имконияти танзим ва ҳамоҳангсозии муносибатҳои байни 

ниҳодҳои давлатӣ ва ҷамъиятиро таъмин менамояд.  

3. Ҳамоҳангии фаъолияти ниҳодҳои давлатӣ ва ҷомеаи шаҳрвандӣ 

дар раванди дигаргунсозии ҳаёти сиёсӣ, бахусус, дар шароити 

Тоҷикистон, яке аз унсурҳои муҳимми таъмини ҳамгироии иҷтимоӣ ва 

сиёсӣ маҳсуб ёфта, барои пешгирӣ аз таъсироти манфии муноқишаҳо ва 

ҳамзистии мусбат дар фазои сиёсӣ муҳим мебошад. Дар заминаи 

инкишофи демократияи бевосита, масъалаҳо ва пешомадҳои фаъолияти 

ниҳодҳои ҷомеаи шаҳрвандӣ бозгӯкунандаи сатҳи омодагии ҷомеа ба 

қабули қарорҳои мустақим ва иштироки фаъолона дар идораи ҷамъиятӣ 

мебошанд.  

4. Ҷойгоҳи ниҳодҳои ҷомеаи шаҳрвандӣ дар ташаккули 

парламентаризм дар Тоҷикистон ҳамчун рукни муҳимми равандҳои 

демократӣ баррасӣ мегардад. Масъалаҳо ва пешомадҳои рушди 

фаъолияти ниҳодҳои ҷомеаи шаҳрвандӣ дар Тоҷикистон дар шароити 

дигаргунсозиҳо ва рушди низоми сиёсии дохилӣ ҳамеша аз муҳимтарин 

мавзуъҳо боқӣ мемонанд. Ин масъалаҳо аз ҷиҳати тавсифи сиёсӣ ва 

кафолати стратегӣ, танзими ҳуқуқӣ, кафолати молиявӣ, баланд 

бардоштани малакаҳои идорӣ ва таҳкими пойгоҳи иҷтимоӣ эҳтиёҷ ба 

тадбирҳои нав ва мувофиқ доранд, ки ҳамчунин таҳкими истиқлолияти 

сиёсӣ ва рушди демократиро дар бар мегиранд. 

Аҳаммияти назариявии таҳқиқот бо мубрамият ва навгонии илмӣ, 

инчунин хулосаҳои умумии назариявию амалии барои ҳаёти сиёсии ҷомеа 

муҳим муайян карда мешавад. Аҳаммияти он боз аз он ҷиҳат муайян карда 

мешавад, ки дар диссертатсия масъалаҳои бунёдии илми сиёсатшиносӣ 

мавриди таҳлил ва баррасӣ қарор гирифтаанд, бо таҳлили қонуниятҳои 

рушди ниҳодҳои ҷомеаи шаҳрвандӣ дар  ягонагии ҷанбаҳои методологӣ 

ва амалии он алоқаманд мебошад. Дар шароити гузариши Тоҷикистон ба 

модели давлатдории демократӣ ва ҷомеаи кушод, таҳқиқи равандҳо ва 

механизмҳои ташаккул ва фаъолияти ниҳодҳои ҷомеаи шаҳрвандӣ имкон 

медиҳад, ки масъалаҳои танзими ҳамкории байни давлат ва ташкилотҳои 

ҷамъиятӣ аз нигоҳи илмӣ арзёбӣ шуда, замина барои таҳияи тавсияҳои 

муассир дар самти сиёсати давлатӣ гузошта шавад. 

Аҳаммияти амалии таҳқиқот. Таҳқиқоти диссертатсионӣ дар мавзуи 

«Ниҳодҳои ҷомеаи шаҳрвандӣ, хусусиятҳои ташаккул ва фаъолияти онҳо дар 

раванди дигаргунсозиҳои ҳаёти сиёсии ҷомеаи Тоҷикистон» дорои 

аҳаммияти баланди амалӣ ва сиёсӣ мебошад. Пеш аз ҳама, ин таҳқиқот барои 

амиқтар фаҳмидани нақш ва мақоми ниҳодҳои ҷомеаи шаҳрвандӣ дар фазои 

муосири сиёсӣ ва дар равандҳои тағйирёбии сохторҳои идоракунӣ, таъмини 

иштирок дар қабули қарорҳо ва густариши демократияи бевосита мусоидат 

мекунад.  Аҳаммияти амалии ин таҳқиқот, пеш аз ҳама дар он ифода меёбад, 

ки натиҷаҳо ва хулосаҳои он метавонанд барои такмили меъёрҳои ҳуқуқии 

марбут ба фаъолияти иттиҳодияҳои ҷамъиятӣ, ҳизбҳои сиёсӣ, ҳаракатҳои 

иҷтимоӣ, марказҳои таҳлилӣ ва дигар субъектони ҷомеаи шаҳрвандӣ 

истифода шаванд. Инчунин, таҳқиқот метавонад ҳамчун манбаи назариявӣ ва 

амалии арзишманд барои таҳияи стратегияҳо ва барномаҳои давлатии 

марбут ба рушди ҷомеаи шаҳрвандӣ ва густариши асосҳои иҷтимоиву сиёсӣ 

хидмат намояд.  

Дараҷаи эътимоднокии натиҷаҳои таҳқиқот. Эътимоднокии 

натиҷаҳои таҳқиқотро дақиқӣ ва саҳеҳии маълумот, кифоя будани 

ҳаҷми мавод, коркарди натиҷаҳои таҳқиқот ва ҳаҷми интишорот, 

гузаронидани таҳқиқи эътимодноки рисолаи диссертатсионӣ тасдиқ 

мекунад. Хулоса ва тавсияҳо ба таҳлили илмии натиҷаҳои таҳқиқоти 

назариявӣ ва амалӣ асос ёфтаанд.  

Мутобиқати диссертатсия ба шиносномаи ихтисоси илмӣ. 

Диссертатсия дар мавзуи «Ниҳодҳои ҷомеаи шаҳрвандӣ, хусусиятҳои 

ташаккул ва фаъолияти онҳо дар раванди дигаргунсозиҳои ҳаёти сиёсии 

ҷомеаи Тоҷикистон» барои дарёфти дараҷаи илмии номзади илмҳои 

сиёсӣ ба шиносномаи ихтисосҳои Комиссияи олии аттестатсионии назди 

Президенти Ҷумҳурии Тоҷикистон аз рӯйи ихтисоси 23.00.02 – Ниҳодҳо, 

равандҳо ва технологияҳои сиёсӣ мутобиқат менамояд. 

Саҳми шахсии довталаби дарёфти дараҷаи илмӣ. Таҳия, коркард ва 

таҳлили ҳамаҷонибаи таҳқиқоти диссертатсионӣ натиҷаи фаъолияти 

чандинсолаи илмии муаллиф мебошад. Муаллиф дар ҳамаи марҳилаҳои 

таҳқиқот иштироки бевосита намуда, натиҷаҳои таҳқиқоти мазкурро 

мустақилона ҷамъбаст кардааст. 

Тасвиб ва амалисозии натиҷаҳои диссертатсия. Рисолаи 

диссертатсионӣ дар маҷлиси кафедраи сиёсатшиносӣ ва муносибатҳои 

байналмилалли МДТ «Донишгоҳи давлатии Бохтар ба номи Носири 

Хусрав» мавриди муҳокима қарор гирифта (аз 30 июни соли 2025, 

суръатмаҷлиси № 11), ҳамчун кори илмии аслӣ баҳогузорӣ ёфта, барои 

дифоъ ба Шурои диссертатсионии 6D.KOA-079 тавсия гардидааст. 

Нуктаҳои асосии таҳқиқот дар конференсияҳо ва семинарҳои гуногуни 

илмию амалии донишгоҳию ҷумҳуриявӣ ва байналмилалӣ, аз ҷумла 

конференсияи байналмилалии илмию амалӣ маърӯуза шудаанд. 

Натиҷаҳои таҳқиқот дар доираи баргузории машғулиятҳои лексионӣ аз 

фанҳои «Сиёсатшиносӣ», «Сиёсатшиносии муқоисавӣ», «Системаи сиёсии 

ҷомеа», «Ҳизбҳои сиёсӣ» ва ғайра истифода гардидаанд. 

Интишорот аз рӯйи мавзуи диссертатсия. Натиҷа ва дастовардҳои 

таҳқиқот дар 6 мақолаи илмӣ дар маҷаллаҳои илмии тақризшавандаи 

Комиссияи олии аттестатсионии назди Президенти Ҷумҳурии 

Тоҷикистон ба табъ расидаанд. Инчунин муалиф вобаста ба мавзуи 

диссертатсионӣ дар 4 конференсияи илмӣ-амалии байналмилалӣ ва 

ҷумҳуриявӣ маърӯза намудааст. 

Сохтори диссертатсия. Кори диссертатсионӣ аз номгӯйи ихтисораҳо, 

муқаддима, тавсифи умумии таҳқиқот, се боб, шаш зербоб, хулоса ва 

рӯйхатти адабиёт, интишорот аз рӯйи мавзуи диссертатсия иборат 

мебошад.  Ҳаҷми умумии диссертатсия 201 саҳифаи матни компютериро 

ташкил медиҳад.   

БОБИ I. АСОСҲОИ НАЗАРИЯВӢ ВА МЕТОДОЛОГИИ ОМӮЗИШИ 

НИҲОДҲОИ ҶОМЕАИ ШАҲРВАНДӢ 

1.1. Мафҳум ва моҳияти ниҳодҳои ҷомеаи шаҳрвандӣ ва мавқеи онҳо дар 

ҳаёти сиёсии ҷомеа 

Масъалаи ташаккул ва такомули ҷомеаи шаҳрвандӣ ва ниҳодҳои он 

аз зумраи баҳсҳои бунёдӣ ва пураҳаммияти таърихи афкори сиёсӣ ба 

шумор меравад. Беш аз ду ҳазор сол инҷониб ин масъала диққати 

файласуфону мутафаккирон, донишмандони гуногунро ба худ ҷалб 

намудааст. Дар тӯли асрҳо баҳсҳои назариявӣ атрофи муқаддамият ва 

бартарияти ҷомеаи шаҳрвандӣ нисбат ба дигар ниҳодҳои сиёсӣ, ҷойгоҳ 

ва таносуби онҳо, робитаи миёни давлат ва сиёсат, низоми озодиҳои 

шаҳрвандӣ ва масъулияти ҳуқуқии шахс дар назди қонун, ҳамчунин 

масоили марбут ба демократикунонии ҷомеа ва тақвияти сохторҳои 

давлатӣ идома дошта, дар ҳар давра вобаста ба шароити мувофиқи 

замон муҳтавои тоза пайдо мекарданд. Ин муколамаи сиёсӣ дар муҳити 

илмӣ ба таҳияи тарҳҳо ва равияҳои гуногуни идоракунии ҷамъият 

мусоидат намуда, пояҳои назариявии ҷомеаи муосири демократиро 

ташаккул дод. Аз ин рӯ, омӯзиши ин мавзуъ на танҳо аҳаммияти 

таърихӣ, балки арзиши амалии баланд барои фаҳми воқеъбинонаи 

низоми давлатдории муосир ва рушди ҷомеаи шаҳрвандиро доро 

мебошад. 

Шарҳи масъала аз назари асосноккунии илмӣ ва консептулӣ муҳим 

мебошад. Ба андешаи ҷомеашинос В.И. Дал: «Шаҳрванд - сокини шаҳр, 

шаҳрӣ, шаҳрнишин, узви умумияти одамон ё шаҳр, ки дар зери идораи як 

ҳукумати умумӣ, ҳар як шахс ё инсон, ки мансубият ба ин халқ, кишвар 

ва давлат доранд, мебошад» [27, с. 389-390]. Донишмандони рус С.И. 

Ожегов ва Н.Ю. Шведова бошанд, шаҳрванд гуфта шахсеро дар назар 

доранд, ки сокини доимии ҳамон кишвар аст, барои ҳифзи он омода аст 

ва дорои ҳуқуқҳо ва уҳдадориҳои махсус мебошад» [43, с. 143].  

Тибқи шарҳи «Луғати фалсафии муосир», ки ба такмил ва амиқсозии 

таърифҳои қаблӣ асос ёфтааст, шаҳрванд фарди алоҳидае мебошад, ки 

дорои маҷмуи ҳуқуқҳои зарурӣ барои истифодаи озодонаи ваколатҳои 

шахсӣ буда, дар баробари ин, қобилияти амал ва масъулияти ҳуқуқии 

комилро дар назди қонун, ҷомеа ва дигар аъзои он ба зимма мегирад. 

Дар ин замина, шаҳрванд ҳамчун субъекти худогоҳ, масъул ва фаъоли 

ҳаёти иҷтимоиву сиёсӣ муаррифӣ мегардад, ки на танҳо ҳуқуқҳои шахсӣ, 

балки уҳдадориҳои иҷтимоӣ ва масъулияти ахлоқиро низ дорост. 

Табиист, ки ҳар гуна таҳқиқоти илмӣ бо шарҳу тавзеҳи мафҳуми 

калидии мавриди назар оғоз меёбад, зеро фаҳми дуруст ва амиқи 

категорияҳои асосӣ заминаи методологӣ ва мафҳумии тадқиқотро 

муайян месозад. Мафҳуми «ҷомеаи шаҳрвандӣ» аз вожаҳои лотинии 

civilis («сivil») ва societas («society») сарчашма мегирад, ки мутаносибан 

ба маънои «шаҳрвандӣ» ва «ҷомеа» истифода мешаванд. Дар бисёре аз 

луғатҳои мухталифи муосир, калимаи «society» ба маънои «ҷомеа» ва 

«сivil»  ба маънои «шаҳрвандӣ», «ғайринизомӣ» ва инчунин 

«ботамаддун» ва «воситаҳои муосири муоширатпазир» тарҷума 

гардидааст. Масалан, дар луғати муосири русӣ-англисии таҳиянамудаи 

С.М. Крисенко, калимаи «сivil» ҳамчун «шахс ва афроди мутамаддин», 

«шаҳрвандӣ», «ғайриҳарбӣ», «дунявӣ» ва «сivil society» ҳамчун 

«гражданское общество», яъне «ҷомеаи шаҳрвандӣ» шарҳ дода шудааст 

[32, с. 86]. Ин таърифҳо ва решаҳои истилоҳотӣ худ ба худ далолат бар 

он доранд, ки ҷомеаи шаҳрвандӣ ҳамчун маҷми равобити иҷтимоӣ, ки 

берун аз сохторҳои давлатӣ амал мекунад ва дар ҳамбастагӣ бо 

принсипҳои шаҳрвандӣ, ахлоқӣ ва ҳуқуқӣ рушд меёбад, заминаи 

муҳимми шаклгирии низоми демократӣ мебошад. 

Аксари муҳаққиқон пайдоиши мафҳуми «ҷомеаи шаҳрвандӣ»-ро ба 

андешаҳои сиёсии Арасту иртибот медиҳанд, ки дар асарҳои ӯ таҳти 

мафҳуми «koinonia politike», яъне «умумияти сиёсӣ» ифода меёбад. Тибқи 

ин назария, «koinonia politike» ҳамчун маҷмуаи шахсони озод, мустақил 

ва баробарҳуқуқи шаҳр давлат (полис) фаҳмида мешуд, ки бар асоси 

арзишҳои муштараки маданият, ахлоқ ва масъулияти шаҳрвандӣ 

муттаҳид гардидаанд. Юнониёни қадим, ки худро соҳибтамаддун ва 

бомаданият меҳисобиданд, ширкат дар ҳаёти сиёсӣ ва иҷтимоиро на 

танҳо ҳуқуқ, балки вазифаи ахлоқии ҳар шаҳрванди озод медонистанд. 

Аз ин ҷост, ки дар тафаккури юнонии қадимӣ тафриқа байни мафҳумҳои 

«ҷомеаи шаҳрвандӣ» ва «ҷомеаи сиёсӣ» вуҷуд надошт ҳар ду истилоҳ 

ҳамчун як воҳиди маъноӣ ва функсионалӣ, ифодаи низоми муташаккили 

иҷтимоӣ ва сиёсӣ маҳсуб меёфтанд. Танҳо дар марҳалаҳои минбаъдаи 

рушди андешаи сиёсӣ ва фалсафӣ, ин ду мафҳум ба тадриҷ аз ҳам ҷудо 

гардида, бо мазмун ва вазифаҳои мустақил ташаккул ёфтанд [23]. 

Аз омӯзиши адабиёти мавҷуда муайян гардид, ки ҷанбаҳои гуногуни 

масъалаи мазкур, аз ҷониби олимон мавриди омӯзиш қарор гирифта, 

ҷанбаҳои гуногуни масъалаи мазкурро хулоса ва натиҷагирӣ намудаанд. 

Дар натиҷа муайян гардид, ки ниҳодҳои ҷомеаи шаҳрвандӣ, ба сифати 

унсури муҳим субъекти фаъоли ҷомеа дар ба танзим даровардани 

муносибатҳои муҳимми ҷамъиятӣ баромад.  

Сиёсатшиноси тоҷик Г.Н. Зокиров низ дар боби пайдоиши ҷомеаи 

шаҳрвандӣ ва тафриқаи он аз давлат таҳқиқот анҷом дода, ба чунин 

хулоса меояд, ки дар аввал мафҳуми мазкурро Т. Гротсий ва Т. Гоббс 

истифода намудаанд. Мафҳуми «ҷомеаи шаҳрвандӣ»-ро барои ифодаи 

инкишофи таърихии ҷомеаи инсонӣ, гузариши инсон аз мавҷудоти табиӣ 

ба ҳолати мутамаддин истифода бурдаанд» [29]. Аз диди муҳаққиқи 

тоҷик донишмандони аврупоӣ дар аввал мафҳуми «ҷомеаи шаҳрвандӣ»-

ро аз мафҳумҳои «давлат» ё «ҷомеаи сиёсӣ» чандон фарқ намекарданд, 

аммо дар ягон мавриде «ҷомеаи шаҳрвандӣ»-ро бо мафҳуми «давлат» ба 

як маъно истифода набурдаанд [29, с. 21]. 

Мафҳуми «ҷомеаи шаҳрвандӣ» аз ҷиҳати таърихӣ бо мафҳуми 

«шаҳрванд» иртиботи ногусастанӣ дошта, реша дар андешаи фалсафии 

бостонӣ, хусусан фалсафаи Юнони Қадим дорад. Юнониёни бостон 

мафҳуми шаҳрвандиро танҳо дар доираи полис – шаҳр давлати 

мустақили сиёсӣ ва иҷтимоӣ - тасаввур мекарданд. Полис ҳамчун шакли 

муайяни умумияти муташаккили инсонҳо арзёбӣ мегардид, ки дар он 

аъзои ҷомеа на танҳо ҳуқуқу уҳдадориҳои муштарак, балки ҳисси 

тааллуқ ва масъулияти сиёсӣ доштанд. Аз нигоҳи мутафаккирони юнонӣ, 

шаҳрванд будан баробар ба узвияти фаъоли полис маҳсуб мешуд. Бо 

вуҷуди ин, на ҳар нафаре, ки дар қаламрави полис иқомат дошт, ба 

сифати шаҳрванд эътироф мегардид. Ғуломон, хориҷиён ва шахсоне, ки 

берун аз низоми қонунии таваллуд қарор доштанд, аз ҳуқуқи 

шаҳрвандию иштирок дар ҳаёти сиёсӣ маҳрум буданд. Ин ҷудосозии 

мафҳумӣ нишон медиҳад, ки шаҳрвандӣ дар фаҳмиши бостонӣ на танҳо 

пояи ҳуқуқӣ, балки шинохти иҷтимоӣ ва ахлоқӣ низ дошт ва маҳз ҳамин 

замина дар ташаккули мафҳуми муосири «ҷомеаи шаҳрвандӣ» нақши 

бунёдӣ бозидааст. 

Афлотун яке аз аввалин мутафаккироне ба шумор меравад, ки дар 

паҳлуи мафҳуми «давлати сиёсӣ» мавҷудияти як сохтори мустақили 

иҷтимоиро, ки баъдан бо номи «ҷомеаи шаҳрвандӣ» маъруф гардид, 

эътироф намудааст. Ба андешаи ӯ, ҷомеаи шаҳрвандӣ маҷмуи 

муташаккили муносибатҳои иҷтимоиест, ки ҳадафи аслии он қонеъ 

гардонидани ниёзҳо ва талаботи асосии шаҳрвандон мебошад. Афлотун 

чунин ҷомеаро ҳамчун муҳити мусоиди зиндагии маънавӣ ва моддии 

инсон арзёбӣ менамуд, ки дар он фаъолияти шаҳрвандон ба нафъи умум 

равона шуда, бо усулҳои ахлоқӣ ва мураттаби ҷамъиятӣ танзим меёбад. 

Дар ин замина, ҷомеаи шаҳрвандӣ дар назари ӯ на танҳо василаи 

бартарафсозии камбудиҳои иҷтимоӣ, балки муҳаррики рушди шахсият 

ва давлатдории идеалӣ ба шумор мерафт [46, с. 260]. 

Ба андешаи Арасту мафҳумҳои «ҷомеаи шаҳрвандӣ» ва «ҷомеаи 

сиёсӣ» (ё давлат) аз ҳам ҷудо нест. Онҳо як рукни ягонаи маҷудияти 

иҷтимоӣ маҳсуб меёбанд. Ба ин тартиб, аз дидгоҳи Арасту ҷомеаи сиёсӣ 

маҳз ҳамон муҳитест, ки дар он инсон на танҳо ҳамчун фарди мустақил, 

балки ҳамчун субъекти фаъоли ҷамъиятӣ ва ахлоқӣ ташаккул меёбад. Ӯ 

бар ин бовар аст, ки давлат ҳамчун шакли мукаммали ҳамзистии 

инсонҳо, нақши муассирро дар амалӣ гардидани табиати иҷтимоии 

инсон ва дар такомули ахлоқии ӯ мебозад. Арасту, инсонро ҳамчун 

мавҷуди сиёсӣ баррасӣ мекунад, ки дорои қобилияти тафовутгузорӣ 

миёни некӣ ва бадӣ, адолат ва беадолатӣ аст. Ба андешаи ӯ, маҳз зиндагӣ 

дар ҷомеа ба инсон имкони таҳаввул ва такомули маънавию ахлоқиро 

фароҳам месозад, зеро танҳо муҳити ҷамъиятӣ шароити мусоидро барои 

рушду нумуи истеъдодҳои фитрии инсон муҳайё менамояд [23]. 

Зарур аст, ки «фард аз ҳолати табиӣ, ки дар он ҳар кас аз рӯйи 

ақлонияти худ рафтор мекунад ва бо ҳамаи қувваҳо муттаҳид мегардад, 

барояд. Зеро ҷомеаи шаҳрвандӣ – ин муҳитест, ки тартибҳои амалиро, ки 

тавассути онҳо худ ба худ зуҳури амали тасодуфӣ зарур мегардад, 

фаҳмид. 

Ба андешаи Г.В. Гегел «Ҷомеаи шаҳрвандӣ як фарқиятест, ки байни 

оила ва давлат эҷод карда мешавад. Ҳарчанд инкишофи ҷомеаи 

шаҳрвандӣ нисбат ба рушди давлат дертар шуруъ мешавад» [25]. 

Жан-Жак Руссо таъкид мекунад, ки асоси ҷомеаи шаҳрвандиро 

шартномаи ҷамъиятие ташкил медиҳад, ки дар он аъзои ҷомеа бо 

розигии мутақобил, қисме аз озодиҳои табиии худро ба нафъи тартибот 

ва низоми умумӣ маҳдуд месозанд. Маҳз мавҷудияти ҳамин навъи 

шартнома, ки мувозинати ҳуқуқ ва масъулият, озодӣ ва маҳдудиятро 

таъмин менамояд, моҳияти аслии ҷомеаи шаҳрвандиро аз назари Ж.Ж. 

Руссо ифода мекунад. Ж. Ж. Руссо бо тавсеаи назарияҳои Ҷ. Локк 

перомуни сарчашма ва моҳияти давлат, пайдоиши онро амри тасодуфӣ 

ва ё сунъӣ намешуморад, балки онро натиҷаи зарурати рушди ҷомеаи 

шаҳрвандӣ медонад. Ба андешаи Ж.Ж. Руссо, маҳз ташаккули ҷомеаи 

шаҳрвандӣ ҳамчун муҳити мураттаби иҷтимоӣ, заминаи ҳуқуқӣ ва 

маънавиро барои ба вуҷуд омадани давлат фароҳам сохтааст. Ин гуна 

ҷомеа бо вуҷуди андак сатҳи ташаккул, аллакай муносибатҳои муайяни 

иҷтимоӣ ва моликиятиро дар бар мегирифт, ки дар навбати худ эҳтиёҷ ба 

танзими он тавассути шартномаи ҷамъиятӣ ба миён меояд [47]. 

Ш.Л. Монтескё низ ақидаи ҳамназарони худро дар бораи пайдоиши 

ҷомеаи шаҳрвандӣ ва давлат тақвият дода, иловатан зикр намуда буд, ки 

«давлат ва ҷомеаи шаҳрвандӣ шабеҳи ҳамдигар намебошанд, вале бе 

якдигар вуҷуд доштанашон ногузир аст. Аз байн бурдани яке аз онҳо 

боиси шиддатнокӣ ва ба таркиши иҷтимоӣ дучор омадани ҷомеа 

мегардад. Дар баробари ин, афзалияти ҷомеаи шаҳрвандӣ нисбат ба 

давлат пеш аз ҳама дар он зоҳир мегардад, ки ҷомеаи шаҳрвандӣ қудрат 

дорад, ки пеши роҳи диктатура ва худкомагиро дар низоми давлатдорӣ 

бигирад» [40].  

Аз андешаҳои донишмандон бори дигар муайян гардид, ки 

ниҳодҳои ҷомеаи шаҳрвандӣ дар ҳаёти ҷомеаи инсонӣ нақши муҳим 

гузошта, асоси боэътимоди рушди инкишофи ҷомеаи инсониро ташкил 

намудааст. Ба воситаи ин ниҳодҳо масъалаҳои муҳимтарин миёни ҷомеа, 

одамон мавриди баррасӣ қарор мегирифт, ки дар беҳсозии муносибатҳои 

иқтисодӣ, иҷтимоӣ, фарҳангии ҷомеа аҳаммияти муҳимро касб намуда 

буданд.  

Моҳияти падидаи «ҷомеаи шаҳрвандӣ» дар тули таърих мавриди 

тавсифу тафсири гуногун қарор гирифта, таҳаввули назариявии он 

бозгӯи муҳити иҷтимоиву сиёсӣ ва марҳилаҳои инкишофи тафаккури 

инсонист. Андешаҳо доир ба таърихи ташаккул ва қонуниятҳои рушди 

ҷомеаи шаҳрвандӣ дар муҳити илмии муосир ба таври назаррас 

мухталиф ва гоҳан мутазод ба ҳам мебошанд, ки ҳар кадом бар пояи 

шароити таърихӣ, мактаби фалсафӣ ва заминаҳои иҷтимоии муайян 

шакл гирифтаанд. 

Яке аз нуқтаи назарҳо ҷомеаи шаҳрвандиро маҳсули мустақими 

марҳилаи ибтидоии рушди саноатӣ ва шаҳришавӣ медонад. Тибқи ин 

равиш, дар нимаи дуюуми асри XIX, бо густариши муносибатҳои бозорӣ 

ва ташаккули синфҳои иҷтимоӣ, ҷомеаи шаҳрвандӣ хусусияти оммавӣ 

касб намуда, вале дар раванди ташкили муосири сохторҳои давлатӣ ва 

иқтисодӣ аҳаммияти худро тадриҷан аз даст додааст. 

Дар мавриди дигар, ҷомеаи шаҳрвандӣ падидаи хос ва зодаи Давраи 

Эҳё шуморида мешавад. Ба андешаи онҳо, бархостани мафҳуми 

шаҳрвандӣ ва эҳёи арзишҳои гуманистӣ дар раванди барҳам хӯрдани 

сохторҳои феодалӣ ба зуҳури ҷомеаи шаҳрвандӣ замина гузошт. Ин 

ҷомеа ҳамчун ифодаи ирода ва фаъолиятҳои мустақили шахсиятҳо, то 

имрӯз дар шаклҳои гуногун арзи вуҷуд дорад ва қобилияти мутобиқшавӣ 

ба шароити нави иҷтимоӣ ва технологиро доро мебошад. 

Аз нигоҳи назарияи интиқодӣ, бошад, ҷомеаи шаҳрвандӣ ҳаргиз аз 

марҳилаи ормонӣ ва ҳамчун як назария берун нарафтааст ва ҳамчун як 

идеяи идеалистӣ, амалӣ намудани он дар ҳаёти воқеӣ ғайриимкон 

шуморида мешавад. Ба таъкиди пайравони ин равиш, сохторҳои 

ҳокимият, таъсири абзори идеологӣ ва манфиатҳои гурӯҳҳои муайяни 

сиёсӣ ҳамеша садди амалӣ гардидани ҷомеаи шаҳрвандии воқеӣ 

гардидаанд. 

Ҷомеаи шаҳрвандӣ ҳамчун падидае арзёбӣ мегардад, ки мавҷудияти 

он на аз давлат ва ниҳодҳои расмӣ, балки аз ташаббус ва фаъолияти 

худташкилкунандаи табақаҳои поёнии ҷомеа маншаъ мегирад. Дар ин 

раванд, ҷомеаи шаҳрвандӣ бештар бо арзишҳои худидоракунӣ иртибот 

дорад.  

Ин равише, ки таъкид медорад «мафҳуми «ҷомеаи шаҳрвандӣ» ба 

таври аслӣ шарти воқеӣ ва фалсафист, зеро мавҷудияти ҷомеаи 

«ғайришаҳрвандӣ» ё «зиддишаҳрвандӣ» амри ғайриимкон мебошад, бар 

он асос ёфтааст, ки ҳар як сохтори иҷтимоӣ ҳатман дорои шаҳрвандон ва 

субъектҳои иҷтимоӣ буда, бидуни онҳо ҷомеа бе мислу беҳуда ва 

ғайримавҷуд маҳсуб мешавад. Аз ин нуқтаи назар, «шаҳрвандӣ» на як 

хусусияти иловагӣ ё табақагӣ, балки самти аслӣ ва муқарраркунандаи 

табиати ҷомеа мебошад» [32, с. 8].  

Дар тули асрҳо давлат ҳамчун неруи ягонаи қудрат ва шакли 

мутлақи ташкили ҳаёти ҷамъиятӣ маънидод гардида, масъулияти танзим 

ва идораи ҳамаи намудҳои фаъолият ва талошҳои иҷтимоии 

шаҳрвандонро бар уҳда дошт. Дар ин чаҳорчӯба, давлат на танҳо ҳамчун 

маркази қудрат, балки ҳамчун ниҳоди ягонаи қонуниву маъмурӣ 

тасаввур мешуд, ки фаъолияти иҷтимоиро мутаносибан идора ва танзим 

мекунад. Ба ҳамин сабаб, дар тафаккури классикӣ маъмулан шаклҳои 

ғайридавлатии фаъолияти ҷамъиятӣ, ки мустақилона ва берун аз нуфузи 

давлат амал мекарданд, ё нодида гирифта мешуданд ва ё ҳадди аққал 

мавҷудияти онҳо ба таври расмӣ рад карда мешуд. 

Аммо бо гузашти замон ва тағйири шароити сиёсӣ, иҷтимоӣ ва 

ҳуқуқӣ, мавқеи давлат дар ҳаёти ҷамъиятӣ танзим ва тақсимшавии 

нуфузи он бо шаклҳои гуногуни ҷамъиятӣ ба таври назаррас тағйир ёфт. 

Дар шароити муосир ҷамоаҳои гуногуни шаҳрвандӣ, ки фарогири 

созмонҳои ғайридавлатӣ, ҳаракатҳои иҷтимоӣ, ташкилотҳои иҷтимоӣ ва 

дигар субъектҳои мустақил мебошанд, ҳамчун рукнҳои муҳими сохтори 

ҷамъият шинохта шуданд. Ин таҳаввул маънои онро дорад, ки ҷомеаи 

шаҳрвандӣ на танҳо ҳамчун як идея ва мафҳуми фалсафӣ, балки ҳамчун 

воқеияти иҷтимоиву сиёсӣ арзи ҳастӣ мекунад ва ба рушди демократия, 

ҳифзи ҳуқуқи инсон ва ташаккули идоракунии ҳадафманд мусоидат 

менамояд. 

Ба андешаи Ш.Т. Каримов «таваҷуҳи пайваста ва амиқи муҳаққиқон 

ба шаклҳои гуногуни фаъолияти ҷамъиятӣ заминаи пайдоиши истилоҳи 

«ҷомеаи шаҳрвандӣ» дар асарҳои мутафаккирони Давраи нав ва 

фалсафаи Замони Эҳё гардид. Ӯ таъкид мекунад, ки мафҳум ва мазмуни 

ин истилоҳ дар раванди таҳаввул ва таҳқиқоти назариявӣ ба шакли 

муқаррарӣ ва қолабӣ даромадааст, ки ин худ нишонаи падидаи мураккаб 

ва бисёрҷанба мебошад» [32, с. 8]. Аз ин рӯ, андешаи Ш.Т. Каримов дар 

самти таҳқиқоти муосир огоҳии илмиро нисбат зарурати нигоҳ доштани 

эътибори гуногуншарҳ дар дарки ҷомеаи шаҳрвандӣ, инчунин эҳтиром 

ба гуногунтаъбирӣ ва фарогирии маънои ин мафҳум таъкид мекунад. Ин 

нуқтаи назар имконият медиҳад, ки ҷомеаи шаҳрвандӣ ҳамчун муҳити 

бисёрқутбиву серкомпонентӣ таҳлил ва омӯзиш шавад ва таҳқиқоти 

назариявӣ дар ин соҳа бо назари васеъ ва равишҳои мухталиф амалӣ 

гарданд.  

Аз нуқтаи назари А.П. Кочетков, ҷомеаи шаҳрвандӣ на танҳо 

маҷмуи субъектҳои гуногун ва созмонҳои гуногун мебошад, балки як 

сохтори муназзам ва муташаккилест, ки бо мақсади ҳифзи манфиатҳои 

иҷтимоӣ ва сиёсӣ, ташаккули фазои диалог ва иштироки васеи 

шаҳрвандон дар равандҳои идоракунии ҷамъиятӣ амал мекунад. Ҷомеаи 

шаҳрвандӣ ҳамчун сохтори байнидавлатӣ ва беруназдавлатӣ, ки бо 

давлат дар робита қарор дорад, вазифаи муҳофизати ҳуқуқҳои инсон ва 

таъмин намудани назорати ҷамъиятӣ бар фаъолияти давлатиро низ бар 

дӯш мегирад. 

Муҳаққиқ В. Чернов мафҳуми «ҷомеаи шаҳрвандӣ»-ро чунин 

маънидод ва таъриф намудааст. «Ҷомеаи шаҳрвандӣ – низоми ба 

низомдарорандаи муносибатҳои ҷамъиятӣ, ба таври табиӣ, дар натиҷаи 

таъсири мутақобилаи иттиҳодияҳои ихтиёрии озод, баробарҳуқуқ ва аз 

лиҳози ҳуқуқӣ нисбат ба ҳамдигар ва давлат мустақили шаҳрвандон 

мебошад» [48]. 

Л.А. Гайнутдинова равандҳои модернизатсионӣ на танҳо ҳамчун 

омилҳои технологиву иқтисодӣ, балки ҳамчун шартҳои муҳимми 

иҷтимоиву фарҳангӣ ва сиёсии ташаккули ҷомеаи шаҳрвандӣ арзёбӣ 

мешавад, ки  таҳкими ниҳодҳои демократӣ ва тақвияти иштироки 

шаҳрвандонро дар ҳаёти сиёсиву иҷтимоӣ фароҳам меорад. Бо ин васила, 

ӯ ба андешаи пешрафта ва мукаммали рушди ҷомеаи шаҳрвандӣ дар 

замони муосир таъкид намуда, аҳаммияти ин равандҳоро дар таҳаввули 

замони муосир таъкид мекунад. Л.А. Гайнутдинова бар ин назар аст, ки 

«таҷрибаи кишварҳои аврупоӣ нишон медиҳад, ки модернизатсия ҳамчун 

омили асосӣ дар таҳкими низоми мутавозини ниҳодҳои ҷамъиятӣ ва 

рушди фазои демократӣ нақши калидӣ мебозад. Дар натиҷа, ҷараёнҳои 

модернизатсионӣ имкон медиҳанд, ки шаҳрвандон дар раванди 

идоракунии ҷамъиятӣ фаъолона ширкат варзанд ва ин омил ба таҳкими 

пояҳои ҷомеаи шаҳрвандӣ ва ба вуҷуд омадани сохторҳои гуногунҷабҳа 

ва серқудрати ҷамъиятӣ мусоидат менамояд» [61, с. 102]. 

Муҳаққиқ, Ш. Каримов дар рисолаи хеш «Ташкилоти 

ғайриҳукуматӣ чун ҷомеаи шаҳрвандӣ дар Тоҷикистон» аломатҳои 

ҷомеаи шаҳрвандиро ба таври фарогир мавриди баррасӣ қарор додааст» 

[69, с. 12-14]. Он метавонад фаҳми фарогири ҷомеаи шаҳрвандиро 

инъикос намояд. 

Муҳаққиқони ватанӣ З.Қ. Қодиров, А.Н. Бачамардов, чунин қайд 

менамоянд, ки бархе аз олимон «ҳангоми баррасӣ намудани моҳияти 

ҷомеаи шаҳрвандӣ ва тавсифи хусусиятҳои он доираи фаъолияти онро 

танҳо дар соҳаи муносибатҳои ҷамъиятӣ ва бидуни робита доштан бо 

ниҳодҳои давлатӣ маҳдуд мекунанд. Бо такя ба хулосабарориҳои 

мантиқии онҳо ва табиату моҳияти худидораи маҳаллӣ, метавон қайд 

намуд, ки худидораи маҳаллӣ, фарогири доираи муносибатҳои 

ҷамъиятие мебошад, ки ҳам бо сохтори давлатӣ ва ҳам бо сохторҳои 

ҷомеаи шаҳрвандӣ алоқа доранд» [34, с. 151]. 

Дар ин бора маънидодкунии К.О. Магамедов оид ба ҷомеаи 

шаҳрвандӣ хеле фарох буда, қобили қабул мебошад. Ба назари ӯ, 

«предмети асосии мафҳуми ҷомеаи шаҳрвандӣ»-ро он қисматҳои ҳаёти 

ҷамъиятӣ ташкил медиҳанд, ки аз доираи таъсиррасонии бевоситаи 

давлат берун мондаанд» [36].  

Дар донишномаҳои сиёсӣ аксаран маъно ва мафҳуми ҷомеаи 

шаҳрвандӣ ба таври зайл шарҳу тафсир шудааст: «Ҷомеае, ки ба он 

дараҷаҳои баланди муносибатҳои иқтисодӣ, фарҳангӣ, ҳуқуқӣ ва сиёсии 

байни аъзои ҷомеа хос буда, аз давлат вобаста нест, вале бо давлат 

ҳамкории қарин дорад. Ҷомеае ки ба шаҳрвандони он мақом ва 

манзалати баланди иҷтимоӣ, иқтисодӣ, сиёсӣ, фарҳангӣ ва ахлоқӣ хос 

буда, қодир аст дар якҷоягӣ бо давлат муносибатҳои равшану солим ва 

инкишофёфтаи ҳуқуқӣ барқарор созад» [29]. 

Аз омӯзиши масъалаи мазкур вобаста ба мафҳум ва моҳияти 

ниҳодҳои ҷомеаи шаҳрвандӣ, метавон чунин натиҷагирӣ кард: 

- дар натиҷаи омӯзиши масъалаи мазкур муайян гардид, ки 

ниҳодҳои мазкур дар раванди ҳаёти ҷомеаи инсонӣ ҷойгоҳи муҳимро 

миёни дигар ниҳодҳо касб карда, дар таҳаввули ҷанбаҳои гуогуни ҳаёти 

ҷомеаи инсон, ҷойгоҳи махсусро ба даст овардаанд; 

- дар натиҷа маълум гардид, ки ниҳодҳои ҷомеаи шаҳрвандӣ дар 

ҳаёти ҷомеаи инсонӣ, дар қатори дигар ниҳодҳо вазифаҳои ниҳоят 

муҳимро ба иҷро расониданд, ки яке аз дастовардҳои муҳим дар ҳаёти 

ҷомеаи инсонӣ эътироф гардид; 

- дар робита ба масъалаи мазкур қайд намудан зарур аст, ки 

ниҳодҳои мазкур дар ҳаёти ҷомеаи инсонӣ тавонистанд, масъалаҳои 

муҳимтаринро дар самтҳои гуногун мавриди баррасӣ ва омӯзиш қарор 

дода, таваҷҷуҳи бештарро ба ҳимояи ҳуқуқу озодиҳои инсон ва 

шаҳрванд, манфиатҳои шаҳрвандон тавваҷҷуҳи бештар зоҳир намуданд; 

- аз сарчашмаҳои таърихӣ муайян гардид, ки ниҳодҳои ҷомеаи 

шаҳрвандӣ ҳамчун ҷузъи аслӣ ва пайванди муҳимми байни шаҳрвандон 

ва сохторҳои давлатӣ шинохта шуда, дар таҳкими сохтори иҷтимоӣ ва 

рушди устувори ҷомеа нақши беназир ва устуворро соҳиб гардиданд. 

Дар ҳамин замина В.А. Варивдин иброз менамояд, ки: «Дараҷаи 

баландтарини инкишоф ва шакли мукаммалтарини ҷомеаи инсонист, ки 

асоси онро унсур ва сохторҳои ибтидои аслии ҷомеа ба таври озод ва 

ихтиёрӣ ташкил додаанд, аз қабили оила, ширкатҳо, (кооператсия), 

ассосиатсияҳо, ширкатҳои гуногуни хоҷагидорӣ, ташкилотҳои ҷамъиятӣ, 

иттиҳодияҳои касбиву ҳунарӣ, варзишӣ, қавмӣ, мазҳабӣ ва ҳамчунон 

умумият ва сохторҳои дигари иҷтимоие, ки хусусияти давлатӣ ва сиёсӣ 

надоранд» [24].  

Бояд хотирнишшон сохт, ки дар асри XIX истилоҳи «ҷомеаи 

шаҳрвандӣ хусусиятҳои аслӣ ва муайянкунандаи худро ниҳоят ба даст 

оварда: аввалан, ин як бахши муҳимми ба давлат вобастабудаи ҷомеа аст 

(дар ҷомеае, ки чунин ҳолат ҳанӯз вуҷуд надошт, гумон мерафт, ки он 

дар оянда сурат хоҳад гирифт); дуюм, ҷомеаи шаҳрвандӣ ҳуқуқҳои 

шахсии аъзои ҷомеа, аз ҷумла ҳуқуқҳои онҳоро ба моликияти хусусӣ 

таъмин мекунад; сеюм, дар ҷомеаи шаҳрвандӣ одатан миқдори зиёди 

иттиҳодия (ассосиатсияҳои иқтисодиву иҷтимоӣ ва ширкатҳои кории аз 

давлат ҷудо ва мустақил, ки байни ҳамдигар рақобати озод доранд, амал 

мекунанд» [33, с. 94]. 

Аз раванди тадқиқот муайян гардид, ки ниҳодҳои мазкур дар рушди 

низоми давлатдорӣ ба сифати субъекти фаъоли раванди сиёсии ҷомеа 

тавонистанд, дар доираи вазифаҳои муайянгардидаи худ баҳри 

пешрафти ҳаёти ҷомеа корҳои муҳимро ба иҷро расониданд, боиси 

мустаҳкам гардидани нуфузашон дар ҷомеа гардид.  

Тавре сиёсатшинос Н.С. Муродова қайд менамояд: «Бунёди ҷомеаи 

шаҳрвандӣ маънои созиши ҷомеа мебошад, ки дар он ҳамоҳангии кулли 

муносибатҳои сиёсӣ ва ғайрисиёсӣ дар доираи амалишавии баробарии 

ҳуқуқҳо, озодӣ ва уҳдадории шаҳрвандон байни ҷомеа ва давлат пайдо 

мегардад. Давлат ба воситаи қонунҳо имконияти рушти ҷомеаро муайян 

намуда, баҳри он талош дорад, ки сиёсати босуботро таъмин созад. Дар 

навбати худ ҷомеа ба ҷавоби чунин муносибати давлат масъул аст, 

вазифаҳои шаҳрвандии худро амалӣ месозад» [42, с. 14]. 

Дар натиҷаи таҳлили айнияту тафовут байни ду мафҳум онҳоро 

чунин шаҳр додан мумкин аст, «мафҳумҳои ҷомеаи шаҳрвандӣ ва давлат 

тарафҳои мухталифи ҳаёти инсонӣ мебошад. Онҳо танҳо барои 

таъминнамоии инкишофи босубот ва ташаккули ояндаи инсон фаъолият 

мекунанд. Бо ҳам дар алоқамандӣ ҷой доранд, зеро сиёсат хосиятҳои 

шаҳрвандиро ва ҷомеа хусусиятҳои сиёсиро инъикос намуда дар 

мувозинат ва баъзан дар муқовимат низ ҷой доранд. Ҷомеаи шаҳрвандӣ 

мавқеи муҳимро дар низоми ҷомеа ташкил мекунад, ки дар он давлат 

ташаккул меёбад» [42, с. 16].   

Дар илми муосир ҷомеи шаҳрвандӣ ҳамчун категорияи илмҳои 

ҷамъиятӣ ба худ нишонаҳои хосро соҳиб аст. Нишонаҳои мазкур дар 

тобиш ва алоқамандии он «бо низом ва режими сиёсӣ, хусусияти 

идоракунии давлатӣ побанд буда, бо тағйирпазирии онҳо хосиятҳои 

ҷомеаи шаҳрвандӣ низ дигаргун мегардад. Аз нигоҳи илмӣ ва ташаккули 

воқеии ҷомеаи шаҳрвандӣ дар кишварҳои мутамаддини олам, хосиятҳо ё 

шароити мавҷуд будани он аз рӯй аломатҳои махсус муайян мегардад» 

[42, с. 20]. Метавонем ишора бар он кунем, ки ҷомеа шаҳрвандӣ сатҳи 

ташаккули ҷомеа ва механизмҳои муосирӣ амалӣ  гардидани 

муносибатҳо ва баҳампайвастагиҳои ҷамъиятӣ дар заминаи 

худамалишавии онҳо мебошад.  

Ба андешаи муҳаққиқ Г.В. Полунина: «Ҷомеаи шаҳрвандӣ ҳамчун 

маҷмуи субъектҳои иҷтимоӣ ва ниҳодҳои ғайридавлатӣ маънидод 

мешавад, ки дар тамоми соҳаҳои ҳаёти давлатӣ ва иҷтимоӣ фаъолият 

менамоянд. Ин субъектҳо, ки бо ихтиёри комил ва бо асоси иродаи озод 

ташкил ёфтаанд, шаклҳои гуногуни созмонҳо ва ташкилотҳоро, аз ҷумла 

ташкилотҳои ҷамъиятӣ, иттиҳодияҳо, ассотсиатсияҳо, фондҳо ва дигар 

ниҳодҳои ғайридавлатиро дар бар мегирад. Ҷомеаи шаҳрвандӣ ҳамчун 

шабакаи муташаккил ва ҳамоҳангшуда, дар асоси муттаҳидсозии 

муносибатҳои иқтисодӣ, шаҳрвандӣ, иҷтимоӣ ва маънавӣ фаъолияти 

худро ба роҳ мемонад, ки ин амалҳо барои тақвият бахшидан ба 

ҳамгироии ҷомеа ва таҳкими низоми демократӣ нақши муҳим доранд. Бо 

чунин роҳбарӣ, ҷомеаи шаҳрвандӣ имконияти таъсиргузорӣ ба раванди 

идоракунии давлатӣ ва таҳкими ҳуқуқу озодиҳои шаҳрвандонро ба даст 

меорад, ки ин маънои пурқувват шудани фазои иҷтимоӣ ва густариши 

фаъолнокии шаҳрвандонро дар ҳаёти ҷамъиятӣ ифода менамояд» [85]. 

Аз нигоҳи ҷомеашиноси рус Г.В. Осипова, «ҷомеаи шаҳрвандӣ 

низоми фаъолияти иҷтимоии одамонест, ки таърихан ба иттиҳодияҳои 

ҷамъиятӣ табдил ёфтаанд, ки тавассути муносибатҳои иқтисодӣ 

миёнаравӣ мекунанд. Ба ақидаи олими барҷастаи ҳуқуқшинос ва 

мутафаккир С.С. Алексеева, «ҷомеаи шаҳрвандӣ сохтори ҷамъиятии 

кушодаест, ки дар он шахс метавонад ҳуқуқу озодиҳои худро пурра 

амалӣ намояд» [100]. 

Гузашта аз ин, ҷомеаи шаҳрвандӣ низоми мустақил аз давлат ва 

худташкилкунандаи «муносибатҳои иҷтимоӣ, иқтисодӣ ва сиёсӣ, аз 

ҷумла шаклҳои гуногуни иттиҳодияҳои одамон бо мақсади қонеъ 

гардонидани талаботи моддӣ ва маънавии онҳо мебошад» [42]. 

Дар асоси таҳқиқоти донишмандон В.С. Нерсесянс ва М.И. 

Абдуллоев, мафҳуми ҷомеаи шаҳрвандӣ ҳамчун маҷми равандҳо ва 

самти фаъолияти институтҳо, ташкилотҳо ва иттиҳодияҳое маънидод 

мегардад, ки дар асоси принсипҳои қонуният ва ихтиёрӣ амал мекунанд. 

Ба андешаи онҳо, ҷомеаи шаҳрвандӣ на танҳо воситаи маҳдудсозии 

имконоти инҳисорӣ ва танзими ҳокимияти давлатӣ ба шумор меравад, 

балки ҳамчун унсури пайвасткунанда ва миёнарав байни давлат ва ҷомеа 

нақш дорад. Ин институтҳо тавассути иштироки фаъоли шаҳрвандон дар 

ҳаёти ҷамъият ва таъсиргузор ба равандҳои сиёсӣ, барои ташаккули 

муҳити боз, демократӣ ва масъулиятнок мусоидат мекунанд. Ҳамин 

тариқ, ҷомеаи шаҳрвандӣ ҳамчун механизми мутавозинсозандаи 

муносибатҳои байни шаҳрвандон ва давлат, фазои мусоиди муколама, 

ҳамкорӣ ва ҳамзистии иҷтимоиро фароҳам месозад. 

Л.А. Морозова мафҳумҳои «ҷомеаи шаҳрвандӣ» ва «ҷомеаи 

сиёсиро» фарқ карда, нобаробар будани ин категорияҳоро нишон дода, 

қайд мекунад, ки шахсият ва мазмуни асосии ҷомеаи шаҳрвандӣ шахс 

ҳамчун шахс ва манфиатҳо ва ниёзҳои шахсии ӯ, ки аҳаммияти 

умумибашарӣ пайдо мекунанд ва озодона амалӣ гардонида мешаванд, ки 

танҳо берун аз назорати сиёсӣ имконпазир аст, манфиату эҳтиёҷоти 

зикршуда тавассути чунин ниҳодҳои ҷамъиятӣ, шаҳрвандӣ, ба монанди 

оила, иттиҳодияҳои фарҳангӣ, иттиҳодияҳои илмӣ, иттифоқҳои касаба ва 

дигар ташкилотҳо ифода ва амалӣ мегардад» [41]. 

Ба ақидаи муҳаққиқ И.И. Кравченко, ҷомеаи шаҳрвандӣ, «ҷомеае 

мебошад, ки дар он муносибатҳои ҳуқуқӣ, сиёсӣ, фарҳангӣ ва иқтисодӣ 

миёни худи фардҳо бидуни иштироки давлат пешрафт намудаанд. Дар 

чунин ҷомеа ҳаёти муштаракона ё ба таври дигар ҳаёти оммавӣ, ба 

мисли ҳаракатҳо ва ҳизбҳои оммавӣ, гурӯҳҳои вобаста ба майлу рағбат, 

ҷаҳонбинӣ ва аз рӯйи ҳама гуна аломатҳо созмондодашуда озодона рушд 

мекунанд» [75, с. 136]. Вобаста ба ин нуқтаи назар, ҷомеаи шаҳрвандиро 

ҳамчун ташкилот ва иттиҳодияи одамон метавон баррасӣ намуд, ки дар 

атрофи манфиат ва идеологияи ягона муттаҳид шуда, фаъолияташон 

манфиати аксарияти одамонро ҳифз менамоянд.  

Аз нигоҳи муҳаққиқ Ҷ. Акбарализода: «Ҷомеаи шаҳрвандӣ дар 

шароити ривоҷи муносибатҳои хусусӣ, эътирофу кафолати моликияти 

хусусӣ, ташаккули фарди озоду дорои ҳуқуқҳои фитрӣ ташаккул меёбад. 

Барои дарки робитаи ҷомеаи шаҳрвандӣ бо ҳуқуқи инсон, зарур 

мешуморем, то баъзе аз хусусиятҳои ҷомеаи шаҳрвандиро баррасӣ 

намоем. Аз ҷумла: 

- ҷомеаи шаҳрвандӣ дар заминаи эътирофу эҳтиром ва таъмину 

ҳимояи ҳуқуқу озодиҳои фитрии инсону шаҳрванд, баробарии шаклҳои 

моликият, истифодаи озоди моликияти хусусӣ, шаклҳои имконпазир ва 

муфиди фаъолияти озоди иқтисодӣ, рақобати озод ташаккул меёбад; 

- ҷомеаи шаҳрвандӣ – ҷомеаи ҳуқуқӣ буда, таҳкурсии давлати 

ҳуқуқбунёд аст. Бе ҷомеаи шаҳрвандӣ давлати ҳуқуқбунёд арзи вуҷуд 

надорад» [120]. 

Дар асоси андешаву назари олимон ва таҳлили анҷомдодашуда 

чунин хулоса ва пешниҳодҳоро манзур намудан ба мақсад мувофиқ аст: 

- аз таҳлили адабиёти илмӣ ва назару андешаҳои донишмандон 

маълум гардид, ки ҷомеаи шаҳрвандӣ, ҳамчун ниҳоди муҳимми сиёсӣ 

ҷойгоҳ ва мақоми махсусро дар раванди ҷомеаи инсонӣ дошта, воситаи 

тавоннои ташаккул ва рушди низоми сиёсии ҷомеа эътироф гардид; 

- дар натиҷаи тақиқоти илмӣ муайян гардид, ки ҷомеаи шаҳрвандӣ 

ва ниҳодҳо он дар раванди ҳаёти ҷомеаи инсонӣ, хусусан ҳаёти сиёсӣ-

ҳуқуқӣ, иҷтимоӣ-иқтисодӣ, фарҳангӣ нақши муҳимро гузошта, аз ҷумлаи 

ниҳодҳои муҳим ва фаъоли сиёсӣ, дар раванди ҷомеаи инсонӣ баромад 

кардаанд; 

- ҷомеаи шаҳрвандӣ омили асосии ҳалли масоили муҳимми 

муносибатҳои ҷамъиятист; 

- ҷомеаи шаҳрвандӣ дар таҳаввули муносибатҳои сиёсӣ, иқтисодӣ, 

иҷтимоӣ, ва фарҳангии ҷомеаи инсонӣ нақши муҳимро гузоштанд. 

Доираи масъалаҳое, ки ҳангоми таҳқиқоти илмӣ мавриди баррасӣ 

қарор гирифтаанд, ниҳоят васеъ буда, паҳлуҳои мухталифи он аз ҷониби 

олимони ватанӣ ва хориҷи мавриди омӯзиш қарор гирифта, дар ин самт 

назару андешаҳои худро иброз намудаанд.  

 

1.2. Хусусиятҳо ва марҳалаҳои ташаккул ва таҳаввули фаъолияти 

ниҳодҳои ҷомеаи шаҳрвандӣ дар раванди сиёсии ҷомеа 

Баъди барҳам  хӯрдани Иттиҳодӣ Шуравӣ дар фазои сиёсии 

кишварҳои Осиёи Марказӣ таҳаввулоти муҳимми сиёсӣ-ҳуқуқӣ ба миён 

омад, ки заминаи ташаккул ва рушди ниҳодҳои ҷомеаи шаҳрвандӣ 

гардид. Дар харитаи сиёсии ҷаҳон давлатҳои нав ба вуҷуд омаданд, ки 

аксари онҳо солҳои зиёд дар доираи низоми коммунистӣ рушд 

мекарданд. Акнун давлатҳои соҳибистиқлол роҳу шакли идоравӣ ва 

сохтори навро дунболагирӣ мекунанд, ки дар он тамоми орзуву аъмол, 

ҳуқуқу озодиҳои инсон, ибрози андешаи озоду фаъолияти пурсамар пеша 

шудааст. Ҳоло ин давлатҳо низоми идоракунии демократиро пеша 

кардаанд. Аз нигоҳи сиёсатшинос Ҷ.А. Олимов: «Низоми идоракунии 

демократӣ аз дигар низомҳои маъмул, ба монанди авторитаризм ва 

тотолитаризм, бо он фарқ мекунад, ки ин низом бештар дар худ 

иштироки инсонро дар раванди идоракунии ҳокимият таҷассум намуда, 

мавҷудияти моликияти хусусӣ, фаъолияти оппозитсияи ошкоро, 

намояндагии халқ, бисёрҳизбӣ ва плюрализми сиёсӣ, мавҷудият ва 

фаъолияти ошкорои иттиҳодияҳои ҷамъиятӣ, баробариро таҷассум 

менамояд» [81, с. 305-308].  

Ба андешаи муҳаққиқ П.С. Назаров: «Баъди суқути давлати Шуравӣ, 

Тоҷикистон чун дигар ҷумҳуриҳо ба шоҳроҳи нави таърихӣ бунёди 

ҷомеаи демократӣ қадам ниҳод. Вобаста ба хислати давлатдории мо ин 

давра марҳалаи сеюми давлатдории тоҷикон оғоз гардид, ки низоми 

сиёсии он демократӣ мебошад. Ибтидои ин шоҳроҳи нави давлатдорӣ аз 

воқеаи бузурги таърихии 9-сентябри соли 1991, аз ба даст овардани 

истиқлолияти сиёсии Ҷумҳурии Тоҷикистон ва пош хӯрдани давлати 

абарқудрати Шуравӣ- декабри соли 1991 оғоз гардида то ба имрӯз идома 

дорад. Маълум аст, ки раванди гузариш аз як низоми сиёсӣ ба низоми 

дигар, бо як қатор хислату хусусиятҳо ва қонуниятҳои зиёде амалӣ 

мегардад, ки аз дигар вазъияту шароитҳо инкишофи ҷомеаи пештар фарқ 

мекунад» [78, с. 201-207]. 

Дар ин росто, муҳаққиқ, А. Сафоев, дар мақолаи худ ба ин масъала 

рӯшанӣ андохта, чунин менигарад: «Пешрафти ҳамаҷонибаи соҳаҳо ва 

бахшҳои ҳаёти ҷамъиятӣ дар заминаи устувори қонунӣ ва асосҳои 

ташкиливу ҳуқуқӣ асос меёбад. Аз ҳамин ҷиҳат, дар марҳалаи аввали 

истиқлолият, зарурати таъсиси фазои ҳуқуқии муносиб ва бунёди пояҳои 

қонунии ҷомеаи навини шаҳрвандӣ ва давлати демократии қудратманд 

барои Ҷумҳурии Тоҷикистон ба як вазифаи муҳимми стратегӣ мубаддал 

гардид. Бо вуҷуди ин, оғози ҷанги шаҳрвандии солҳои 90-уми асри 

гузашта ҷараёни ташаккул ва таҳкими қонуниятро ба таври ҷиддӣ 

халалдор намуд. Бар асари вазъи шадиди низоъ, идоракунии давлатӣ бо 

буҳрони амиқи сиёсӣ ва маъмурӣ рӯбарӯ гардида, натавонист вазифаҳои 

худ, аз ҷумла таъмини волоияти қонун, ҳифзи ҳуқуқу озодиҳои инсон ва 

тартиботи ҳуқуқиро пурра амалӣ намояд. Бо ин васила, таҷрибаи 

таърихии Тоҷикистони замони истиқлол баёнгари он аст, ки таҳкими 

заминаҳои ҳуқуқӣ ва ташкилӣ барои бунёди ҷомеаи шаҳрвандии муосир 

ва низоми демократии устувор, дар сурати набудани суботи сиёсӣ ва 

амнияти дохилӣ, наметавонад ба таври самаранок амалӣ гардад» [221].  

Дар замони муқовимати сиёсӣ ва душвориҳои фоҷиабори замона 

бештари онҳо мақоми махсуси иҷтимоиро касб намуда, сатҳи мухталифи 

фаъолиятро пайдо намуда буданд. Қисме аз онҳо дар заминаи 

принсипҳои бунёдии давлатсозӣ ва давлатдорӣ фаъолият дошта, ҳамчун 

унсури муҳимми ҷомеаи шаҳрвандӣ амал менамуданд. Қисми дигарашон 

ташкилотҳоеро мемонданд, ки аз раванди сиёсӣ ё чандон бархӯрдор 

набуданд ва ё ба сифати неруҳои оппозитсионӣ ва ё хайрхоҳу ҷонибдори 

онҳо баромад менамуданд [66, с. 57].  

Маҳз дар ҳамин давра, ниҳодҳои ҷомеаи шаҳрвандӣ тавонистанд 

худро ҳамчун сохторҳои қобили фаъолият ва дорои неруи иҷтимоӣ 

муаррифӣ намуда, дар раванди ҳалли мушкилоти ҷомеа, дар паҳлуи 

давлат ва бахши хусусӣ, нақши мусбат ва муассир бозанд. Ин институтҳо 

бо ташаббуси худӣ ва бо такя ба масъулияти шаҳрвандӣ ба арсаи 

иҷтимоӣ ворид шуда, дар раванди таъмини ҳамбастагии иҷтимоӣ, 

расонидани кӯмак ба қишрҳои осебпазир ва густариши фарҳанги ҳуқуқӣ 

саҳми назаррас гузоштанд [33, с. 67].  

Аз нигоҳи сиёсатшинос У.У. Исаев: «Ташаккулу рушди ниҳодҳои 

ҷомеаи шаҳрвандӣ дар Ҷумҳурии Тоҷикистон дар ибтидо ба замони 

моҷарои дохилимиллӣ рост омад, ки он давраи душвору мураккаби 

инкишофи Тоҷикистон ба ҳисоб меравад. Лекин ба монеаву душвориҳо 

нигоҳ накарда, раванди ташаккули ниҳодҳои мазкур дар Тоҷикистон ба 

таври мутаносиб ва самаранок сипарӣ гардидааст. Ҳатто онҳо дар 

ибтидо зудҳаракатии иҷтимоию сиёсиро ҳамчун меъёр эътироф намуда, 

натиҷаҳои баланди сиёсӣ нишон медоданд» [66, с. 57].  

Дар замони муосир дар Тоҷикистон раванди ташаккули ҷомеаи 

шаҳрвандӣ ҷой дорад. Дар шароити Тоҷикистон падидаи ҷомеаи 

шаҳрвандӣ нисбатан нав буда, дар ҳолати пайдоиш ва ташаккулёбӣ 

мебошад. Ташаккули ҷомеаи шаҳрвандӣ хусусиятҳои ба худ хос дорад. 

Дар фаҳми муосир ташаккули ҷомеаи шаҳрвандӣ дар Ҷумҳурии 

Тоҷикистон ба охири солҳои 80-уми асри гузашта рост меояд. Танҳо аз 

охири солҳои 80-ум оғоз намуда, дар ҳаёти ҷамъиятӣ ташкилотҳо ва 

ниҳодҳое пайдо гардиданд, ки берун аз фаъолият ва дахолати давлат 

манфиати шаҳрвандонро таҳти ҳимояи хеш қарор дода буданд. Масалан, 

созмонҳои мухталиф аз қабили созмони ҷавонон, ташкилотҳои занон, 

наврасон, иттифоқҳои гуногун, аз қабили иттифоқҳои касаба, иттифоқи 

нависандагон, соҳибкорон ва ғайраҳо ба фаъолият шурӯуъ карданд [94, 

с. 120-125]. 

Дар асоси таҳлил ва омӯзиш метавон раванди ташаккул ва 

фаъолияти ниҳодҳои ҷомеаи шаҳрвандиро дар ҳаёти сиёсии ҷомеа чунин 

натиҷагирӣ кард: 

- устувор гардидани тартиботи ҳуқуқӣ-конститутсионӣ дар ҳаёти 

сиёсии ҷомеа фаъолияти ниҳодҳои ҷомеаи шаҳрвандӣ ба сифати 

субъекти фаъоли низоми сиёсии ҷомеа эътироф карда шуд; 

- дар натиҷаи ба эътидол омадани вазъи сиёсӣ ниҳодҳои мазкур дар 

қатори дигар ниҳодҳои ба сифати субъекти фаъоли раванди сиёсии ҷомеа 

эътироф гардиданд; 

- дар натиҷа баъди ба расмият даровардани фаъолияти онҳо дар 

асоси қонунгузорӣ имконияту эътиборашон дар ҷомеа инкишоф ёфт; 

- ҷомеаи шаҳрвандӣ ҳамчун субъекти фаъоли раванду ҳодисаҳои 

ҳаёти сиёсии ҷомеа эътироф мешавад; 

- бо имконият ва тавоноии худ имрӯз дар ҳаёти сиёсии ҷомеаи 

ниҳодҳои мазкур яке аз субъектҳои фаъоли низоми давлатдориро ташкил 

намуда, дар рушди инкишофи ҷомеа нақши муҳим доранд. 

Ёдовар мегардем, ки аз охири солҳои 2000 бо эътидол омадани вазъи 

сиёсии кишвари азизамон рӯ ба беҳбудии васеътару амиқтаре ёфтааст. 

Масъалаи тарбияи шаҳрвандӣ татбиқи ҳуқуқҳои асосӣ барои иштироки 



40 
 

шаҳрвандон дар ҳаёти сиёсию иҷтимоӣ ва иқтисодии кишвар на танҳо 

масъалаи пайдошаванда дар давлати ҷавони рушдёбандаи ҳуқуқбунёд, 

балки муҳимтарин бозёфти нодири маърифати сиёсӣ гардидааст, аз 

зумраи: 

- иштироки шаҳрвандон дар рушду нумуи фазои сиёсии кишвар 

тавассути интихобот; 

- иштироки бевоситаи шаҳрвандон дар қабули қарору қонунҳое, ки 

ҳокимияти давлатӣ амалӣ мезозад;  

- иштироки бевоситаи шаҳрвандон дар рушди ҳокимияти давлатии 

маҳаллӣ;  

- фаро гирифтани донишҳои ҳамаҷониба асоси шахсият барои 

рушди баробари он дар ҷомеаи демократӣ [91, с. 249]. 

Аз ҳама муҳим ин аст, ки сохтори ҷомеаи шаҳрвандӣ тавсиф ва 

тасниф карда шавад. Пеш аз ҳама, таркиботи ниҳодии ҷомеаи 

шаҳрвандиро аз руйи меъёри муносибат ва шаклгирии ниҳодҳо вобаста 

ба соҳаҳои ҳаёти ҷамъиятӣ муайян намудан мумкин аст. Сохтори ҷомеаи 

шаҳрвандӣ ҳамчун маҷмуи мураккаби унсурҳо ва муносибатҳои иҷтимоӣ 

шакл мегирад, ки дар он шаҳрвандон берун аз доираи мустақими 

давлатдорӣ фаъолияти озодона, худташкилёбанда пеш мебаранд. Ин 

сохтор дорои моҳияти гуногунсатҳа буда, аз ниҳодҳо, гурӯҳҳо ва 

механизмҳое иборат аст, ки манфиатҳои инфиродӣ, гурӯҳӣ ва 

умумиҷамъиятиро ифода ва ҳимоя менамоянд. Таснифи ҷомеаи 

шаҳрвандӣ имкон медиҳад, ки низоми дохилии он аз нигоҳи иҷтимоӣ, 

сиёсӣ, иқтисодӣ ва фарҳангӣ ба таври илмӣ дарк карда шавад ва нақши 

ҳар як унсур дар таъмини устувории ҷомеа муайян гардад. 

Дар навбати аввал, ҷомеаи шаҳрвандӣ аз ниҳодҳои иҷтимоӣ иборат 

аст, ки заминаи ибтидоии ташаккули он маҳсуб меёбанд. Ба ин гурӯҳ 

оила, иттиҳодияҳои ғайрирасмӣ, гурӯҳҳои иҷтимоии ихтиёрӣ ва 

шабакаҳои ҳамбастагии шаҳрвандон дохил мешаванд. Маҳз дар доираи 

ҳамин ниҳодҳо арзишҳои ахлоқӣ, фарҳангӣ ва иҷтимоӣ ташаккул ёфта, 

сатҳи шуури шаҳрвандӣ ва масъулияти иҷтимоии шахсият боло меравад. 

Ин унсурҳо ҷомеаи шаҳрвандиро бо мундариҷаи инсонмеҳвар таъмин 

намуда, пояи устувори иштироки фаъолонаи шаҳрвандонро фароҳам 

месозанд. 

Зинаи дуюмро ниҳодҳои сиёсӣ-ҷамъиятӣ ташкил медиҳанд, ки 

фаъолияти онҳо ба ифода, ҳимоя ва ҳамоҳангсозии манфиатҳои 

шаҳрвандон равона гардидааст. Ба ин гурӯҳ ҳизбҳои сиёсӣ, 

иттиҳодияҳои ҷамъиятӣ, ташкилотҳои ғайридавлатӣ, ҳаракатҳои 

иҷтимоӣ ва созмонҳои ҳимояи ҳуқуқи инсон ва шаҳрванд шомил 

мешаванд. Ин ниҳодҳо ҳамчун воситаи миёнарав байни ҷомеа ва давлат 

амал намуда, иштироки шаҳрвандонро дар қабули қарорҳои сиёсӣ, 

назорати ҷамъиятӣ ва рушди демократия таъмин менамоянд. Фаъолияти 

онҳо ба таҳкими фарҳанги сиёсӣ ва баланд бардоштани сатҳи қонуният 

дар ҷомеа мусоидат мекунад. 

Ҷузъи муҳимми дигари сохтори ҷомеаи шаҳрвандӣ ниҳодҳои 

иқтисодӣ мебошанд, ки мустақилияти моддӣ ва иҷтимоии шаҳрвандонро 

таъмин месозанд. Ба ин бахш иттиҳодияҳои соҳибкорон, 

ассотсиатсияҳои касбӣ, иттифоқҳои меҳнатӣ ва дигар шаклҳои 

худтанзимкунии иқтисодӣ дохил мешаванд. Мавҷудияти чунин ниҳодҳо 

имконият медиҳад, ки шаҳрвандон манфиатҳои иқтисодии худро ҳимоя 

намуда, дар рушди муносибатҳои бозорӣ ва таъмини адолати иҷтимоӣ 

саҳмгузор бошанд. Истиқлолияти иқтисодӣ ҳамчун яке аз шартҳои 

асосии фаъолияти озоди ҷомеаи шаҳрвандӣ баромад мекунад. 

Дар сохтори ҷомеаи шаҳрвандӣ инчунин ниҳодҳои фарҳангӣ ва 

иттилоотӣ мавқеи хос доранд. ВАО, муассисаҳои фарҳангӣ, 

иттиҳодияҳои эҷодӣ ва фазои иттилоотии шаҳрвандӣ ба ташаккули 

афкори ҷамъиятӣ, густариши арзишҳои миллӣ ва таъмини шаффофияти 

иҷтимоӣ мусоидат менамоянд. Ин ниҳодҳо сатҳи огоҳии шаҳрвандонро 

боло бурда, заминаи муҳимми муколамаи ҷамъиятӣ ва назорати ахлоқӣ-

маънавиро фароҳам месозанд. 

Ҷомеаи шаҳрвандӣ ҳамчун низоми мураккаб ва худтанзимшаванда 

аз маҷмуи ниҳодҳои иҷтимоӣ, сиёсӣ, иқтисодӣ ва фарҳангӣ иборат буда, 

фаъолияти ҳамоҳангшудаи онҳо ба таъмини озодӣ, ҳифзи ҳуқуқу 

манфиатҳои шаҳрвандон, рушди демократия, ҳифзи арзишҳои миллӣ ва 

таҳкими устувории ҷомеа равона мегардад. Таснифи илмии сохтори 

ҷомеаи шаҳрвандӣ имкон медиҳад, ки нақши он дар раванди давлатсозӣ 

ва рушди иҷтимоӣ ба таври амиқ арзёбӣ карда шавад. 

Ташкилоти ҷамъиятӣ ҳамчун як шакли иттиҳодияи иҷтимоӣ муайян 

мегардад, ки одатан дар асоси узвияти расмӣ ташкил ёфта, боа мақсади 

муттаҳид сохтани шаҳрвандон ҷиҳати ҳимояи манфиатҳои умумии онҳо 

ва расидан ба ҳадафҳои дар оиннома пешбинишуда таъсис дода 

мешавад. Чунин ташкилотҳо дорои сохтори муташаккил, ҳайати 

роҳбарикунанда, низоми қабули қарорҳо ва механизмҳои ҳуқуқии 

амалиёт мебошанд, ки фаъолияти онҳо дар доираи қонунгузории 

амалкунанда ба роҳ монда мешавад. Дар муқоиса бо он, ҳаракати 

ҷамъиятӣ ҳамчун шакли дигари иттиҳодияи иҷтимоии оммавӣ баррасӣ 

мегардад, ки дорои узвияти расмӣ нест ва аз иштирокчиёне иборат 

мебошад, ки ба таври ихтиёрӣ ва худҷӯшона дар амалисозии ҳадафҳои 

умумии ҷамъиятии муфид саҳм мегузоранд. Бо чунин хусусият, ҳар ду 

шакли иттиҳодияҳо – ташкилоти ҷамъиятӣ ва ҳаракати ҷамъиятӣ – 

ҳамчун унсурҳои муҳим ва ҷудонашавандаи сохтори ҷомеаи шаҳрвандӣ 

эътироф шуда, дар таҳкими иштироки шаҳрвандон дар ҳаёти ҷамъиятӣ, 

ташаккули фазои демократӣ ва густариши арзишҳои ҳамдигарфаҳмӣ ва 

масъулияти иҷтимоӣ нақши муассир мебозанд [65, с. 260]. 

Марҳилаҳои ташаккули ҷомеаи шаҳрвандӣ ҳамчун раванди 

таърихан пайдарпай ва иҷтимоан мураккаб инъикосгари сатҳи камолоти 

иҷтимоӣ, сиёсӣ ва фарҳангии ҷомеа маҳсуб меёбанд. Ин раванд якхела 

набуда, вобаста ба хусусиятҳои таърихӣ, анъанавӣ, сиёсӣ ва фарҳангии 

ҳар як давлат шакл мегирад, аммо, дар маҷмуъ, қонуниятҳои умумии 

рушди ҷомеаи шаҳрвандиро инъикос менамояд. Арзёбии ин марҳалаҳо 

аз диди мусбӣ нишон медиҳад, ки ҷомеаи шаҳрвандӣ натиҷаи талоши 

пайвастаи ҷомеа барои худтанзимкунӣ, масъулиятпазирӣ ва ҳамоҳангии 

манфиатҳои ҷамъиятӣ мебошад. 

Марҳалаи ибтидоии ташаккул бо шаклгирии заминаҳои иҷтимоӣ ва 

ахлоқии ҷомеаи шаҳрвандӣ алоқаманд аст. Дар ин давра муносибатҳои 

иҷтимоӣ асосан дар доираи арзишҳои суннатӣ, меъёрҳои ахлоқӣ, 

ҳамбастагии иҷтимоӣ ва иртиботи ғайрирасмӣ ба роҳ монда мешаванд. 

Шахсият тадриҷан худро ҳамчун узви ҷомеа эҳсос намуда, эҳсоси 

масъулият нисбат ба муҳити иҷтимоии худ пайдо мекунад. Гарчанде ин 

марҳала ҳанӯз бо шаклҳои муташаккили иштироки шаҳрвандӣ фаро 

гирифта нашудааст, аммо маҳз он заминаи маънавию фарҳангии 

ташаккули ҷомеаи шаҳрвандиро фароҳам месозад. Ин давра пояи 

устувори ҳамбастагии иҷтимоӣ ва арзишҳои умумимиллӣ ба шумор 

меравад. 

Марҳалаи дуюм бо гузариш аз муносибатҳои анъанавӣ ба шаклҳои 

муташаккили иҷтимоӣ ва ҳуқуқӣ тавсиф меёбад. Дар ин марҳала 

ниҳодҳои ҷамъиятӣ, иттиҳодияҳо, созмонҳои иҷтимоӣ ва шаклҳои 

гуногуни иштироки шаҳрвандон тадриҷан ба вуҷуд меоянд. Фаъолияти 

шаҳрвандӣ аз сатҳи инфиродӣ ба сатҳи гурӯҳӣ ва ҷамъиятӣ мегузарад, 

шуури ҳуқуқӣ ташаккул ёфта, эҳтиром ба қонун ва тартиботи ҳуқуқӣ 

тақвият меёбад. Ин марҳала аҳаммияти махсус дорад, зеро маҳз дар 

ҳамин давра ҷомеаи шаҳрвандӣ ҳамчун падидаи мустақил аз давлат 

шакл мегирад ва шаҳрвандон ба ҳимояи манфиатҳои худ тавассути 

механизмҳои қонунӣ рӯ меоранд. Аз нигоҳи сиёсати имрӯза, ин марҳала 

ҳамчун зинаи муҳимми гузариш ба давлатдории ҳуқуқбунёд арзёбӣ 

мешавад. 

Марҳалаи сеюм бо расидан ба сатҳи устувори ниҳодии ҷомеаи 

шаҳрвандӣ алоқаманд аст. Дар ин давра ниҳодҳои ҷомеаи шаҳрвандӣ на 

танҳо фаъолият мекунанд, балки ба унсури ҷудонашавандаи низоми 

идоракунии ҷомеа табдил меёбанд. Муносибатҳои давлат ва ҷомеа ба 

сатҳи ҳамкории шарикона мерасанд, ки дар он ҳар ду ҷониб дар асоси 

масъулияти мутақобила амал менамоянд. Ҷомеаи шаҳрвандӣ дар ин 

марҳала ҳамчун омили таҳкимми суботи сиёсӣ, таъмини адолати 

иҷтимоӣ ва рушди устувор баромад мекунад. Ин давра нишонаи 

камолоти сиёсӣ ва иҷтимоии ҷомеа буда, ба баланд бардоштани 

эътимоди ҷамъиятӣ ва самаранокии идоракунии давлатӣ мусоидат 

менамояд. 

Дар шароити муосири рушд метавон аз марҳалаи нави таҳаввули 

ҷомеаи шаҳрвандӣ низ ёдовар мешавад. Дар ин марҳала ҷомеаи 

шаҳрвандӣ ба фазои рақамӣ ворид гардида, шаклҳои нави иштироки 

шаҳрвандон, муколамаи ҷамъиятӣ ва назорати иҷтимоиро ташаккул 

медиҳад. Истифодаи технологияҳои муосир имконият медиҳад, ки 

равандҳои ҷамъиятӣ шаффофтар гардида, иштироки шаҳрвандон 

фарогиртар шавад. Ин марҳала ҳамчун зинаи сифатан нав арзёбӣ 

мегардад, зеро он ба таҳкими робитаи давлат ва ҷомеа, баланд 

бардоштани сатҳи огоҳии шаҳрвандон ва рушди демократияи муосир 

мусоидат мекунад. 

Ба таври умум, марҳалаҳои ташаккули ҷомеаи шаҳрвандӣ нишон 

медиҳанд, ки ин раванд хусусияти эволютсионӣ дошта, дар ҳар зина ба 

такмили сифатии муносибатҳои иҷтимоӣ ва сиёсӣ оварда мерасонад. Аз 

диди мусбӣ, ҷомеаи шаҳрвандӣ ҳамчун натиҷаи рушди тадриҷӣ ва 

бошууронаи ҷомеа арзёбӣ гардида, дар сиёсати муосири рушд нақши 

калидӣ мебозад. Арзёбии баланди ин марҳалаҳо имкон медиҳад, ки 

ҷомеаи шаҳрвандӣ ҳамчун сарчашмаи устувории иҷтимоӣ, кафили 

манфиатҳои миллӣ ва омили пешрафти давлатдорӣ маънидод карда 

шавад. 

Вобаста ба таҳким ва шаклгирии ниҳодҳои ҷомеаи шаҳрвандӣ дар 

раванди давлатдории муосири Тоҷикистон назари коршинос М. 

Рӯзадоров чунин аст: «Қобили тазаккур аст, ки айни ҳол дар ҷумҳурӣ 

2500 ташкилоти ғайридавлатӣ ба қайд гирифта, барои иҷрои мақсадҳои 

оинномавиашон шароити мусоид фароҳам оварда шудааст. Аз солҳои 

аввали Истиқлолияти давлатӣ аксарияти ниҳодҳои ҷомеаи шаҳрвандӣ 

дар ҳамкории зич бо Ҳукумати мамлакат бо мақсади таъмини сулҳу 

ризояти миллӣ дар кишвар, тавсеаи арзишҳои демократӣ ва ҳифзи ҳуқуқу 

озодиҳои инсону шаҳрванд фаъолияти худро оғоз намуданд» [219]. 

Ба андешаи Ш.Т. Каримов: «Имрӯз Ҷумҳурии Тоҷикистон дар 

инкишофи худ ба марҳалае ворид шудааст, ки рушду такомули 

минбаъдаи кишвар аз бисёр ҷиҳат ба дараҷаи иштироки шаҳрвандон дар 

раванди эҷод ва таҳкими ҷомеаи шаҳрвандӣ, аз як тараф ва андозаи 

саҳми онҳо дар ҳалли масъалаҳои сиёсию иҷтимоии ҷомеаи навбунёди 

тоҷикон, аз дигар тараф ва ниҳоят, фаъолияти озоди сохторҳои ҷамъиятӣ 

вобастагии комил дорад» [33, с. 94]. 

Муҳаққиқи рус И.В. Багаев дар осори худ ба ин масъала дахл 

намуда, хотирнишон месозад, ки «ташаккул ва инкишофи ниҳодҳои 

ҷомеаи шаҳрвандӣ яке аз вазифаҳои муҳимтарини тағйироти замони 

гузариш дар кишварҳои пасошуравӣ дониста мешавад. Лозим ба 

ёдоварист, ки таълимот ва амалияи ҷомеаи шаҳрвандӣ дар кишварҳои 

пасошуравӣ дар ҳолати рушд қарор дорад. Дар баробари ин, дар 

шароити имрӯзаи давлатдорӣ густариши фаъолияти ниҳодҳои ҷомеаи 

шаҳрвандӣ дар ташаккул ва рушди низоми сиёсии ҷомеа нақши муҳим 

мебозанд, хусусан фаъолияти онҳо дар доираи санадҳои меъёрӣ-ҳуқуқӣ 

рушду такомул ёфт, ки дар доираи салоҳиятҳояшон ба сифати субъекти 

муҳимми низоми сиёсии ҷомеа эътироф гардиданд» [103, с. 6]. 

Қабули Конститутсияи Ҷумҳурии Тоҷикистон ҳамчун санади олии 

ҳуқуқӣ дар раванди ташаккул ва пойдории низоми сиёсӣ-ҳуқуқии 

демократӣ ва рушди ҷомеаи шаҳрвандӣ аҳаммияти сарнавиштсоз касб 

намуд. Маҳз Конститутсия заминаҳои меъёрӣ ва институтсионалии 

давлати демократӣ, ҳуқуқбунёд ва иҷтимоиро муайян намуда, самтҳои 

асосии иштироки фаъоли шаҳрвандонро дар ҳаёти сиёсӣ ва иҷтимоии 

кишвар муқаррар кард. Кодекси маданӣ, Қонуни Ҷумҳурии Тоҷикистон 

«Дар бораи иттиҳодияҳои ҷамъиятӣ», Қонуни Ҷумҳурии Тоҷикистон 

«Дар бораи ҳизбҳои сиёсӣ», Қонуни Ҷумҳурии Тоҷикистон «Дар бораи 

матбуоти даврӣ ва дигар воситаҳои ахбори омма», Қонуни Ҷумҳурии 

Тоҷикистон «Дар бораи озодии виҷдон ва иттиҳодияҳои динӣ» ва дигар 

санадҳои меъёрӣ ба сифати асосҳои ҳуқуқии ташаккул ва инкишофи 

ҷомеаи шаҳрвандӣ баромад менамоянд. 

Дар шароити муосири сиёсию иҷтимоӣ, аксарияти кишварҳои 

пасошуравӣ, аз ҷумла Ҷумҳурии Тоҷикистон, раванди бунёди низоми 

сиёсии демократиро ҳамчун самти асосии сиёсати давлатдорӣ ихтиёр 

кардааст, ташаккул ва инкишофи ҷомеаи шаҳрвандиро ҳамчун ҷузъи 

ҷудонопазири ин раванд эътироф намудаанд. Дар муҳити пасошуравӣ, 

ки хосиятҳои гузариш аз низоми тоталитарӣ ба ҷомеаи боз ва 

плюралистӣ дорад, масъалаҳои марбут ба ташаккули ниҳодҳои ҷомеаи 

шаҳрвандӣ, шаклҳои фаъолияти онҳо, заминаҳои ҳуқуқӣ ва имкониятҳои 

таъсиргузории онҳо ба раванди қабули қарорҳои ҷамъиятӣ, ба мавзуи 

муҳимми таҳқиқоти назариявӣ ва амалӣ табдил ёфтааст. Маҳз сатҳи 

ташаккул, фаъолият ва таъсиргузории ҷомеаи шаҳрвандӣ дар ҳаёти 

сиёсию иҷтимоии кишвар ба сифати яке аз меъёрҳои калидии арзёбии 

рушди демократӣ ва сатҳи иштироки шаҳрвандон дар раванди 

идоракунии ҷомеа шинохта мешавад.  

Муҳаққиқ, С. Каримова дар ин мавридид чунин овардааст: «Ҷомеаи 

шаҳрвандӣ ин ҷомеаи ҳуқуқӣ, демократӣ, инсондӯст ва сулҳдӯстона буда, 

дар он зӯроварӣ нисбати шахсият дида намешавад, баръакс, адолат, 

баробарӣ ва озодии пурра ҳукмрон аст. Ҷумҳурии Тоҷикистон давлати 

ҳуқуқбунёд ва ҷомеаи шаҳрвандиро мақсади ояндаи инкишофи худ қарор 

додааст, ки дар раванди ташаккули чунин давлат ва ҷомеа ҳуқуқ нақши 

муҳим дорад. Аз ин рӯ, донистани ҳуқуқ қарзи шаҳрвандӣ, нишонаи 

фарҳанг ва неруи ақлонии аҳли ҷомеа дониста мешавад» [213]. 

Вобаста ба масъалаи мазкур сиёсатшинос С. Амонова чунин мегуяд: 

«Бояд хотирнишон сохт, ки дар Тоҷикистони муосир раванди ташаккули 

ҷомеаи шаҳрвандӣ дар ҷараён аст. Тадриҷан ниҳодҳои мухталифи 

шаҳрвандӣ ташаккул меёбанд ва хусусиятҳои ба худ хосро доранд. 

Ниҳодҳои ҷомеаи шаҳрвандиро дар Тоҷикистон шартан ба ду гурӯҳи 

асосӣ тақсим менамоем. Ба гурӯҳи аввал ниҳодҳои анъанавии шаҳрвандӣ 

дохил мешаванд. Ба ҳайси ниҳодҳои анъанавии ҳокимияти шаҳрвандӣ 

дар Тоҷикистон маҳалла, ҷамоат, масҷид ва ғайраҳо баромад намоянд, 

ки аз замонҳои гузашта вуҷуд доштанд. Маҳз ниҳодҳои анъанавӣ омили 

муҳимми ба ҳампайвандии мардуми тоҷик мебошад» [53, с. 78].  

Гурӯҳи дуюм ниҳодҳои ҷомеаи шаҳрвандии давраи муосир 

мебошанд. Ба ҷумлаи онҳо ташкилотҳои мухталифи ғайриҳукуматӣ, 

ассотсиатсияҳо, ташкилотҳои ихтиёрӣ, бунёдҳо ва ғайраҳо дохил 

мешаванд. Дар Тоҷикистон давраи ташаккули ниҳодҳои муосири ҷомеаи 

шаҳрвандӣ танҳо ба даҳсолаҳои охир рост меояд. Таҷрибаи кишварҳои 

пасошуравӣ, аз ҷумла Тоҷикистон, нишон медиҳад, ки бе ташаккули 

ҷомеаи шаҳрвандии фаъолу устувор имкони амалисозии мукаммали 

демократия, ҳифзи ҳуқуқу озодиҳои инсон ва таъмини назорати 

ҷамъиятӣ бар фаъолияти сохторҳои давлатӣ маҳдуд мегардад. Аз ин рӯ, 

ҷомеаи шаҳрвандӣ дар муҳити муосир на танҳо объекти таҳлил, балки 

шарти муҳимми пешбурди низоми демократӣ ва таҳкими устувории 

иҷтимоӣ маҳсуб меёбад [53, с. 80].  

Сиёсатшинос, У.У. Исаев бар ин ақида аст, ки «ҷомеаи шаҳрвандӣ, 

ки дар он шакли инкишофёфтаи муносибатҳои сиёсӣ, шаҳрвандӣ, ҳуқуқӣ 

ва иқтисодӣ байни аъзои он дар доираи созмону ташкилотҳои 

ғайриҳукуматӣ ба назар мерасад ва он бе дахолати давлат, вале бо 

ҳамоҳангӣ бо он фаъолияти худро амалӣ мегардонад. Дар баробари 

созмону ташкилотҳои ғайриҳукуматии минтақавӣ ва байналмилалӣ боз 

ҳизбу ҳаракатҳои сиёсӣ, ҳаракатҳои оммавӣ, иттифоқҳои касаба, 

ташкилотҳои занон, ҷавонон, ветеранҳо, маъюбон, наврасон, ниҳодҳо, 

муассисаҳои илмӣ, техникӣ, маданиву маърифатӣ, ассотсиатсияҳо, 

созмонҳои ихтиёрӣ, муассисаҳои хоҷагӣ, ҳимоячиёни ҳуқуқ, муассисаҳои 

эҷодӣ, варзишӣ, марказҳои тадқиқотӣ, ВАО ва дигарҳо ҳамчун унсури 

ҷомеаи шаҳрвандӣ эътироф гардидаанд» [65, с. 261].  

Тибқи таснифи пешниҳоднамудаи муҳаққиқ Х.Қ. Сафарализода: 

«ниҳодҳои ҷомеаи шаҳрвандӣ бо назардошти хусусиятҳои ташкиливу 

функсионалии худ ба се гурӯҳи шартӣ ҷудо мегарданд, ки ҳар яке дорои 

мақом, самт ва нақши мушаххас дар низоми иҷтимоӣ мебошанд. 

Гурӯҳи аввалро ташкилот ва муассисаҳои ғайридавлатӣ ташкил 

медиҳанд, ки дар бахши хусусӣ амал намуда, фаъолияти онҳо соҳаҳои 

гуногуни ҳаёти ҷамъиятиро фаро мегиранд. Ба ин гурӯҳ муассисаҳои 

эҷодӣ, саҳомӣ, истеҳсолӣ, тиҷоратӣ, фарҳангию маърифатӣ ва 

ғайруҳукуматӣ шомиланд, ки дар шаклҳои гуногуни ташкилию ҳуқуқӣ 

амал мекунанд. Намунаи возеҳи чунин муассисаҳо бонкҳо, муассисаҳои 

таълимӣ (мактабҳои таҳсилоти умумӣ ва касбӣ), боғчаҳои кӯдакон, 

марказҳои фарҳангӣ, табобатгоҳҳо, истироҳатгоҳҳо ва муассисаҳои 

варзишӣ мебошанд, ки дар паҳнсозии хизматрасониҳои иҷтимоӣ ва 

рушди бахши хусусӣ нақши муассир доранд. 

Гурӯҳи дуюмро ташкилот ва ҳаракатҳои ҷамъиятию сиёсӣ ташкил 

медиҳанд, ки ҳадафи асосии онҳо ҳамоҳангсозии манфиатҳо ва ҳифзи 

ҳуқуқу озодиҳои гурӯҳҳои иҷтимоии гуногун мебошад. Ба ин гурӯҳ 

ҳизбҳои сиёсӣ, созмонҳои ҷамъиятӣ, ҳаракатҳои иҷтимоӣ ва касбӣ (аз 

қабили иттифоқҳои касаба, созмонҳои нависандагон, композиторҳо, 

ташкилотҳои ҷавонон, занон, ҳаракатҳои экологӣ ва ғайра) дохил 

мешаванд. Ин ниҳодҳо тавассути ҷалби табақаҳои васеи аҳолӣ ба 

фаъолияти сиёсӣ ва иҷтимоӣ, дар таҳкими низоми демократӣ ва 

иштироки фаъоли шаҳрвандон дар идоракунии ҷомеа саҳм мегузоранд. 

Гурӯҳи сеюмро ниҳодҳои демократии ҷомеа ташкил медиҳанд, ки аз 

ҷиҳати ҳуқуқӣ ба низоми ҳокимияти давлатӣ шомил набошанд ҳам, вале 

дар таҳкими фарҳанги демократӣ ва рушди худидоракунии ҷамъиятӣ 

нақши калидӣ мебозанд. Ба ин гурӯҳ васоити ахбори оммаи мустақил, 

марказҳои таҳлилии сиёсӣ ва иҷтимоӣ, фондҳои ҷамъиятӣ, ҷамъиятҳои 

илмӣ ва эҷодӣ, иттиҳодияҳои рӯзноманигорон, кормандони фарҳанг ва 

санъат, инчунин мақомоти худидораи маҳаллӣ мансубанд. Ин сохторҳо 

бо фаъолиятҳои таҳлилӣ, иттилоотӣ, тарғиботӣ ва фарҳангӣ барои 

ҳимояи манфиатҳои ҷамъият, барқарорсозии адолати иҷтимоӣ ва 

густариши ҳамкории байни давлат ва ҷомеа саҳми арзанда доранд» [90, 

с. 55]. Таснифи мазкур хусусияти маҷмуӣ дошта, вижагиҳои гуногуни 

ташкилотҳои ҷамъиятиро ифода мекунад. 

Бояд гуфт, ки танҳо фаъолияти озоду ҳамаҷонибаи ҳизбҳои сиёсӣ ва 

ниҳодҳои ҷомеаи шаҳрвандӣ бунёди як ҷомеаи солиму воқеӣ имконпазир 

аст. Чун ба унвони ниҳодҳои фаъоли сиёсӣ ё алтернативӣ ҳаминҳо 

метавонанд дар ҳалли мушкилоти ҷомеа ва фаъол кардани ҳаёти сиёсӣ 

нақши муҳимеро бозанд ва то андозае умедвориро ба ояндаи беҳтари 

кишвар эҷод намоянд» [184].  

Дар ин маврид О. Бобоназарова чунин ибрози назар дорад: «Дар 

кишварҳои рӯ ба самти демократӣ фаъолияти васеи ниҳодҳои ҷомеаи 

шаҳрвандӣ дар ҳамаи ҷанбаҳо бар манфиати ҷомеа аст. Дар натиҷа 

зарурат ба миён омадааст, ки ин ниҳодҳо ба таври самарабахш ва муфид 

фаъолияти худро устувор сохта, дар доираи талаботҳои муайяншудаи 

қонунҳои мавҷуда, фаъолияти худро тақвият диҳанд. Ниҳодҳои ҷомеаи 

шаҳрвандӣ ба сифати субъекти фаъоли раванди сиёсии ҷомеа талош 

намоянд, ки муносибату фаъолияти худро дар раванди ҷомеа устувор 

сохта, дар ташаккул ва рушди масъалаҳои муҳимми ҷомеа нақши муҳим 

гузоранд» [104]. 

Дар баробари ин, қайд намудан лозим аст, ки ниҳодҳои ҷомеаи 

шаҳрвандӣ дар раванди сиёсии ҷомеа фаъолияти назаррас дошта бошанд 

ва барномаҳои онҳо ба манфиати ҷомеа равона шуда бошанд. Ҳадаф аз 

фаъолияти ҳизбу созмонҳои Тоҷикистон натанҳо иштироки фаъол дар 

раванди сиёсии ҷомеа аст, балки ба сифати субъекти фаъоли низоми 

сиёсии ҷомеа ва ба унсури муҳимми таҳкимдиҳандаи раванди сиёсии 

ҷомеа баромад мекунанд. Аз ин лиҳоз, фаъолияти ин ниҳодҳои мазкур, 

ки ба пешравии ҷомеа нигаронида шудаанд, хело муҳим мебошад. 

Тавре маълум аст ҳадаф аз фаъолияти ниҳодҳои мазкур дар раванди 

сиёсии ҷомеа, пеш аз ҳама, мусоидат ба рушди масъалаҳои гуногун 

иборат буда, бо имконият ва иқтидори худ, метавонанд саҳми фаъоли 

худро дар дигаргуниҳои ҳаёти ҷомеа гузоранд.  

Ба андешаи Ш.Т. Каримов: «Мақсад ва мароми СҒД аз ҳизбҳои 

сиёсӣ фарқ дорад. Агар мақсади ниҳоии ҳизбҳои сиёсӣ ба даст овардани 

ҳокимияти сиёсӣ бошад, мақсади асосии СҒД ба воситаи фаъолиятҳои 

маърифатӣ эҷоди фазои солими иҷтимоӣ дар ҷомеа (сотсиализатсия) ба 

шумор меравад. Аз тарафи дигар, давлат ва сохторҳои давлатӣ барои 

СҒД на ҳамчун рақибону ҳарифони сиёсӣ, балки ба ҳайси ҳамкору шарик 

ва сарчашмаи мадад ва дастгирӣ матраҳ мешаванд» [71, с. 250-254].  

Инҷо зарур аст, ки хусусиятҳои муҳимми ҷомеаи шаҳрвандиро шарҳ 

ва баён намоем. Хусусиятҳои муҳимми ҷомеаи шаҳрвандӣ ҳамчун 

падидаи мураккаби иҷтимоӣ-сиёсӣ маҷмуи аломатҳоеро фаро мегиранд, 

ки сатҳи камолоти ҷомеа, дараҷаи иштироки шаҳрвандон ва сифатҳои 

идоракунии давлатӣ-ҷамъиятиро инъикос менамоянд. Пеш аз ҳама, 

ҷомеаи шаҳрвандӣ бо фаъолияти огоҳонаи шаҳрвандон тавсиф меёбад, 

ки дар он шахсият на ҳамчун объекти сиёсати давлатӣ, балки ҳамчун 

субъекти пурраи муносибатҳои иҷтимоӣ, ҳуқуқӣ ва сиёсӣ баромад 

мекунад. Ин хусусият нишон медиҳад, ки шаҳрвандон дорои эҳсоси 

масъулияти иҷтимоӣ буда, дар ҳаллу фасли масъалаҳои умумиҷамъиятӣ 

мавқеи фаъол ва созанда ишғол менамоянд. 

Яке аз хусусиятҳои калидии ҷомеаи шаҳрвандӣ истиқлолияти 

нисбии он аз давлат мебошад, ки дар доираи он ниҳодҳо ва ташаббусҳои 

ҷамъиятӣ озодона фаъолият карда, манфиатҳои шаҳрвандонро дар 

асоси қонун ва меъёрҳои ахлоқӣ ҳимоя менамоянд. Ин истиқлолият ба 

маънои муқобилгузорӣ ба давлат нест, балки ҳамчун шакли ҳамкории 

мутавозин ва шарикона миёни давлат ва ҷомеа зуҳур мекунад. Дар 

сиёсати имрӯза ҷомеаи шаҳрвандӣ ҳамчун такягоҳи иҷтимоии давлат ва 

омили таҳкими суботи сиёсӣ ва ваҳдати миллӣ арзёбӣ мегардад, ки ин 

ба он баҳои баланди мусбӣ мебахшад. 

Хусусияти дигари муҳимми ҷомеаи шаҳрвандӣ гуногунандешӣ ва 

плюрализми иҷтимоӣ мебошад, ки имкон медиҳад манфиатҳои гурӯҳҳои 

гуногуни иҷтимоӣ дар фазои муколама, таҳаммулпазирӣ ва 

ҳамдигарфаҳмӣ ифода ёбанд. Ин аломат ҷомеаи шаҳрвандиро ба низоми 

кушода табдил дода, ташаккули афкори ҷамъиятии солим ва фарҳанги 

баланди сиёсиро таъмин месозад. Дар чунин муҳит ихтилофи назарҳо на 

ҳамчун таҳдид, балки ҳамчун манбаи рушди фикрӣ ва такмили қарорҳои 

ҷамъиятӣ арзёбӣ мегардад. 

Аз ҷумлаи хусусиятҳои муҳимми ҷомеаи шаҳрвандӣ инчунин рушди 

фарҳанги ҳуқуқӣ ва эҳтиром ба қонун ба шумор меравад. Ҷомеаи 

шаҳрвандии воқеӣ танҳо дар сурате ташаккул меёбад, ки шаҳрвандон 

ҳуқуқу уҳдадориҳои худро амиқ дарк намуда, рафтори иҷтимоии худро 

дар асоси қонуният ва адолат танзим намоянд. Ин хусусият ба таҳкими 

тартиботи ҷамъиятӣ, болоравии эътимод ба ниҳодҳои давлатӣ ва рушди 

давлатдории ҳуқуқбунёд мусоидат мекунад. 

Истиқлолияти иқтисодӣ ва фаъолнокии иҷтимоии шаҳрвандон низ 

аз аломатҳои муҳимми ҷомеаи шаҳрвандӣ маҳсуб меёбанд. Мавҷудияти 

ташаббусҳои соҳибкорӣ, иттиҳодияҳои касбӣ, ташкилотҳои ҷамъиятӣ ва 

дигар шаклҳои худташкилёбии иқтисодию иҷтимоӣ заминаи воқеии 

мустақилияти шаҳрвандонро фароҳам месозад. Ин омил имконият 

медиҳад, ки шаҳрвандон на танҳо истеъмолкунандаи хизматрасониҳои 

давлатӣ, балки иштирокчии фаъоли рушди иҷтимоию иқтисодӣ бошанд. 

Дар шароити муосири сиёсӣ хусусияти муҳимми ҷомеаи шаҳрвандӣ 

ҳамчунин дар қобилияти мутобиқшавӣ ба равандҳои ҷаҳонишавӣ ва 

рақамисозӣ ифода меёбад. Истифодаи технологияҳои иттилоотӣ, васеъ 

шудани фазои иртиботии ҷамъиятӣ ва афзоиши шаффофият ҷомеаи 

шаҳрвандиро ба неруи таъсирбахши иҷтимоӣ табдил медиҳад. Ин 

равандҳо ба таҳкими назорати ҷамъиятӣ, болоравии сатҳи огоҳии 

шаҳрвандон ва рушди муколамаи созанда миёни давлат ва ҷомеа 

мусоидат мекунанд. 

Ба таври умум, хусусиятҳои муҳимми ҷомеаи шаҳрвандӣ нишон 

медиҳанд, ки он ҳамчун омили асосии рушди устувор, таҳкими суботи 

сиёсӣ ва пешрафти иҷтимоӣ аҳаммияти хос дорад. Аз диди мусбӣ, 

ҷомеаи шаҳрвандӣ на танҳо инъикосгари сатҳи баланди шуури 

шаҳрвандӣ, балки кафили ҳамоҳангии манфиатҳои шахс, ҷомеа ва 

давлат мебошад. Маҳз ҳамин хусусиятҳо ҷомеаи шаҳрвандиро ба унсури 

ҷудонашавандаи сиёсати муосири рушд табдил дода, ба он баҳои 

баланди илмӣ ва амалиро сазовор мегардонанд. 

Вобаста ба ин хусусиятҳо масъалаи асосӣ ин фаъолнокӣ ва нақши 

ниҳодҳои ҷомеаи шаҳрвандӣ маҳсуб меёбад. Инкишофи ҷомеаи 

шаҳрвандиро ҳам метавон яке аз василаҳои раҳоӣ аз мушкилоти сиёсиву 

иқтисодӣ арзёбӣ кард [150].  

Ҳар як давлати демократӣ ва ҳуқуқбунёд бар он мекӯшад, ки дар 

ҷомеа фазои мусоиди сиёсӣ ва иҷтимоие ташаккул ёбад, ки дар он ҳуқуқу 

озодиҳои инсон ва шаҳрванд на танҳо ба таври расмӣ эътироф шаванд, 

балки шароити воқеӣ барои амалӣ гардидани онҳо низ муҳайё гардад.  

Дар ин замина, донишманд О. Салимзода бар он назар аст, ки «дар тӯли 

солҳои соҳибистиқлолӣ Ҷумҳурии Тоҷикистон тавонист бо интихоби 

тарҳи нави рушди миллӣ заминаҳои воқеӣ ва устувори ташаккули ҷомеаи 

шаҳрвандиро гузорад. Ба таъкиди ӯ, маҳз эътирофи ҳуқуқу озодиҳои 

бунёдии инсон ва шаҳрванд, аз ҷумла озодии сухан ва изҳори ақида, 

гуногунандешии сиёсӣ ва мафкуравӣ, ташаккули низоми бисёрҳизбӣ ва 

таъмини иштироки бевоситаи шаҳрвандон дар идоракунии давлатӣ ва 

ҷамъиятӣ, ба сифати омилҳои муҳимми низоми демократӣ, заминаи 

мусоидро барои ташаккул ва таҳкими унсурҳои ҷомеаи шаҳрвандӣ 

фароҳам оварданд» [199]. Бо ин васила, дар шароити навини сиёсӣ ва 

иҷтимоӣ, Ҷумҳурии Тоҷикистон ба раванде ворид гардид, ки дар он 

ташаккули ҷомеаи шаҳрвандӣ на танҳо як ормон, балки ҷузъи воқеии 

раванди ислоҳоти сохторӣ, иҷтимоӣ ва сиёсӣ гардида, ба рушди устувори 

демократия ва таъмини волоияти қонун мусоидат мекунад. 

О. Салимзода зикр менамояд, ки «ниҳодҳои ҷомеаи шаҳрвандиро 

лозим меояд, ки дар ҳамаи самтҳои ҷомеа фаъол бошанд ва дар 

баробари ниҳодҳои давлатӣ ҳарфу ҳиҷои худро дошта, пуштибони 

ҷомеаи кишвар бошанд» [167]. 

М. Ҳорисова, роҳбари Маркази «Ҷомеаи шаҳрвандӣ», вобаста ба 

фаъолияти ниҳодҳои ҷомеаи шаҳрвандӣ чунин изҳорӣ назар кард: 

«Қобили тазаккур аст, ки маркази мо ягона ташкилот дар миқёси 

ҷумҳурӣ аст, ки бевосита бо ҳизбҳои сиёсӣ сарукор дорад ва 

муассисонаш ҳам роҳбарони ҳизбҳои сиёсианд. Рисолати Маркази 

«Ҷомеаи шаҳрвандӣ» мусоидат ба рушди маърифати ҳуқуқӣ ва сиёсии 

шаҳрвандон ва таъмини иштироки фаъолонаи мардум дар маъракаҳои 

интихоботӣ арзёбӣ мешавад» [130]. 

Тавре ҳуқуқшинос С. Романов, қайд менамояд, ки «Дар Тоҷикистон 

шумори созмонҳои ҷамъиятие, ки фаъолияти онҳо махсусан ба самти 

ҳимояи ҳуқуқи инсон нигаронида шуда бошад, кам аст ва барои ҳамин 

кори ҳамтоёнашон дар муқобили мушкилоти афзуни ҷомеаи кишвар дар 

бисёр маврид гӯё ба чашм наменамояд. Созмони мо, ки дар самти ҳуқуқи 



54 
 

инсон фаъолият менамояд, бо талошу муборизаҳои зиёд тавонистааст 

дар шаҳру навоҳии Тоҷикистон ҳуҷраҳои боварие таъсис диҳад, ки ба 

сокинон маълумоту дарсҳои ҳуқуқӣ дода, дар мурофиаҳои додгоҳӣ 

кумакҳои мухталифро ироа мекунад» [188]. 

Аз нигоҳи роҳбари ташкилоти ҷамъиятии «Ибтидо» Ф. Фузайлов: 

«Дар баъзе мавридҳо ҳамкорони мо, яъне намояндагони ҷомеаи 

шаҳрвандӣ, аз ҷумла ташкилотҳои ҷамъиятӣ, адвокатҳо, ҳуқуқшиносону 

рӯзноманигорон эътироз мекарданд, ки кам ҳамкорӣ мекунанд ё ки аз 

ҳамкорӣ кардан худдорӣ намоянд. Ҳатто мавридҳое буд, ки бо 

рӯзноманигорон мусоҳиба намекарданд. Мо ба хулосае омадем, ки 

силсилаи вохӯриҳо ташкил кунем ва то андозае кӯшиш намоем, ки 

фаъолияти худро миёни намояндагони касбу кори гуногун устувор созем, 

масъалаҳои муҳимтаринро мавриди омӯзиш ва баррасӣ қарор диҳем, дар 

шаклгирии ниҳодҳои сиёсии ҷомеа нақши бориз гузорем» [167].  

Дар иртибот ба ин масъала И. Бобоҷонова, чунин гуфтаанд: «Ба 

назари ман, бояд мактаби созмонҳои ғайриҳукуматиро барқарор кунем. 

Ман аз ниҳодҳои ҷомеаи шаҳрвандӣ даъват мекунам, дар бораи таҷриба 

самтҳои фаъолияташаон ба сокинон бисёртар суҳбат карда, вобаста ба 

самтҳои интихобкардашон, дар ҷабҳаҳои гуногуни ҳаёти ҷомеа, таклифу 

пешниҳодҳои созандаро ироа сохта, фаъолиятнокии худро дар раванди 

ҷомеа, таъмин намоянд» [167].  

Ҷомеашинос ва роҳбари созмони ҷамъиятии «Рушд» Ю. Маҳмадов, 

чунин таъкид менамояд: «Аҳли ҷомеа бояд аз назари фаҳмиш ва 

шуурнокии сиёсӣ дар сатҳе қарор дошта бошад, ки битавонад дар раванди 

сиёсии ҷомеа фаъолона ширкат намуда, қонуниятҳои муҳимтарини 

раванди ҷомеаи демократиро донанд, манфиатҳои худро аз иштирок 

кардан дар ҳаёти сиёсии ҷомеа то андозае дарк кунад» [191]. 

Ниҳодҳои ҷомеаи шаҳрвандӣ ҳамчун унсури асосии низоми 

демократии ҷомеа, барои бартараф намудани мушкилотҳои мавҷуда дар 

самти фаъолияти хеш кӯшиш намоянд. Инчунин дар асоси барнома 

фаъолияти худро ба сифати субъекти фаъоли раванди сиёсии ҷомеа 

устувор созанд. 

Бояд таъкид кард, ки манфиати ҷомеа ин талаботест, ки бидуни 

қонеъшавӣ аз он ҳаёти ҳамзистии ҷомеа, иттиҳод, алоқаҳои мутақобилаи 

иқтисодии фардҳо, ки эътимоду хоҳиши ботини доранд, ғайриимкон аст. 

Аммо дарки он (манфиати ҷомеа) ба сатҳи ҳисси ҷомеасозӣ (миллатсозӣ) 

ва масъулияти иҷтимоии фардҳои алоҳида ва иштироки фаъоли онҳо дар 

ин кор алоқамандӣ дорад» [77, с. 46].  

Аз нигоҳи коршинос М. Олимов, ҳизбҳои сиёсӣ, ҷомеи шаҳрвандӣ 

дар раванди сиёсии ҷомеа фаъол мебуданд, миёни қишрҳои гуногуни 

ҷомеа ва ҷавонон кор мебурданд, фаъолияташон, рушду такомул ёфта, 

раванди демократикунонии ҷомеа рушду такомул меёфт [149].  

Муҳаққиқ, М. Олимов чунин мегуяд: «Бе назарсанҷӣ ҳам мешавад 

муайян кард, ки мардум ба самаранокии фаъолияти ниҳодҳои ҷомеаи 

шаҳрвандӣ, чӣ баҳо медиҳанд. Дар робита ба ин масъала муҳим бояд 

хотирнишон сохт, ки дар аксари давлатҳои ҷаҳон, имрӯз фаъолияти 

аксари ин ниҳодҳо дар самтҳои гуногуни ҷомеа фаъол ба назар расида 

дар баррасии масъалаҳои муҳим иштироки фаъол доранд» [149].  

Коршинос, А. Одинаев, чунин қайд мекунад: «Дар ҳоле ки 

Тоҷикистон мехоҳад худро ҳамчун кишвари демократӣ ва ҳуқуқбунёд 

муаррифӣ созад, мавҷудияти иттиҳодияҳои маҳаллӣ ё ҷамъиятӣ дар 

кишвар муҳим аст, чун ин созмонҳо дар ҳаллу фасли масоили иҷтимоӣ 

нақши муассир доранд. Аз рӯйи баъзе таҳлилҳо, хусусан, дар шаҳри 

Душанбе беш аз 50 ташкилоти ҷамъиятӣ дар самти маърифати ҳуқуқии 

занон, баланд бардоштани савияи дониши занон, беҳтар гардондани 

муҳити зист, фарҳанги ҳуқуқии ҷомеа фаъолияташонро хуб ба роҳ 

мондаанд» [189]. 

Аксаран зимни арзёбии фаъолияти ниҳодҳои ҷомеаи шаҳрвандӣ дар 

Тоҷикистон дар раванди сиёсии ҷомеа баъзе ниҳодҳои мазкур бидуни 

назардошти андешаи коршиносон ва ҷомеаи шаҳрвандӣ қарорҳоро қабул 

мекунанд [129]. Дар ин маврид вазифаи ниҳодҳои ҷомеаи шаҳрвандӣ аз 

он иборат аст, ки ҳамкориҳоро тавсеа ва тақвият бахшида, таклифу 

пешниҳодҳои худро ҷиҳати беҳбуд бахшидани сиёсати иқтисодӣ, 

иҷтимоӣ, фарҳангӣ, ҳуқуқӣ, мавқеъ ва нуфузи худро устувор созанд. 

Қобили тазаккур аст, ки яке аз махсусиятҳои асосии амал ва 

фаъолияти ниҳодҳои ҷомеаи шаҳрвандӣ дар раванди давлатдории 

муосири Тоҷикистон ин иштирок дар ҳаёти сиёсии ҷомеа, омӯзиши 

афкори ҷомеа, такмили низоми қонунгузорӣ ташкил намуда, воситаи 

муҳимми рушди низоми сиёсии ҷомеа баромад мекунад. Дар баробари 

ин, яке аз хусусиятҳои муҳимми ҷомеаи демократиро дар шароити 

имрӯза, пеш аз ҳама иштироки фаъоли ниҳодҳои ҷомеаи шаҳрвандӣ дар 

муҳокимаи масъалаҳои муҳим, хусусан қабули қарорҳои дурусту 

самаранок дар самтҳои гуногуни ҳаёти ҷомеа ташкил менамояд. 

Ба назария ва таҳлили коршиносони соҳаи ҷомеашиносӣ ва 

сиёсатшиносӣ, маҳз ниҳодҳои ҷомеаи шаҳрвандӣ ҳамчун унсури фаъоли 

низоми иҷтимоиву сиёсӣ бештар дар раванди ташаккул ва татбиқи 

ислоҳоти ҷомеа нақш мебозанд. Нақши афзояндаи ин ниҳодҳо аз он 

шаҳодат медиҳад, ки ҷомеаи шаҳрвандӣ дар марҳалаи нави ташаккули 

худ ба сатҳи фаъолнокии сифатан нав баромада, ба унвони муҳаррики 

тағйироти ҷиддии сиёсӣ, иҷтимоӣ ва фарҳангӣ зуҳур мекунад. Болоравии 

нақшу мақоми иттиҳодияҳои ҷамъиятӣ дар сохтори ҷомеаи шаҳрвандӣ 

нишондиҳандаи афзоиши иқтидори иҷтимоии ҷомеа ва нишонаи 

равшани расидани он ба марҳалаи масъулиятшиносии шаҳрвандӣ 

мебошад. Дар шароити имрӯза, онҳо на танҳо ҳамчун василаи иртибот 

байни шаҳрвандон ва давлат, балки ҳамчун омили муҳимми ташаккули 

сиёсати иҷтимоӣ ва кафили волоияти қонун баромад мекунанд. 

Муҳаққиқи ватанӣ Х.Қ. Холов дар тадқиқоти пурарзиши худ зикр 

месозад: «Фаъолияти ниҳодҳои ҷомеаи шаҳрвандӣ дар самтҳои мухталиф 

мушоҳида мегарданд. Ташкилотҳои ғайриҳукуматӣ, ки ниҳоди асосии 

ҷомеаи шаҳрвандӣ мебошанд, дар ҳифзи ҳуқуқҳои шаҳрвандон, ҳалли 

масъалаҳои иқтисодӣ, иҷтимоӣ, сиёсӣ ва фарҳангӣ амал менамоянд» [94, 

с. 120-125].  

Тавре коршиносон иброз медоранд, барои рушди ниҳодҳои ҷомеаи 

шаҳрвандӣ ва фаъолияташон дар раванди сиёсии ҷомеа низоми 

демократии ҷомеа мусоидат намоянд. Дар ин маврид ҳамкории ҷомеаи 

шаҳрвандӣ бо давлат дар ҳолати наздик бошанд. Барои иҷро шудани 

масъалаҳои муҳим бояд ниҳодҳои ҷомеаи шаҳрвандӣ талош варзанд, ки 

фаъолияташон дар самтҳои гуногун устувор гардида, баҳри қабули 

қарорҳои мушаххас ба манфиати ҷомеа тадбирҳои заруриро роҳандозӣ 

намоянд. Зарур аст, ки ҳарду тараф масъалаҳои муҳимтаринро барои 

рушди инкишофи ҷомеа равона созанд ва дар шаклгирии ниҳодҳои 

ҷомеаи шаҳрвандӣ мусоидат намоянд [151]. 

Дар робита ба ин масъала бояд гуфт, ки ҳар як ҷомеаи шаҳрвандӣ 

заминаҳои худро дорад, яъне заминаи сиёсӣ, иқтисодӣ, иҷтимоӣ ва 

фарҳангӣ. Сараввал, аз ҷиҳати сиёсӣ натанҳо ҳизбҳои сиёсӣ, балки 

созмонҳои ғайридавлатӣ, фаъолияти худро дар доираи санадҳои меъёрии 

ҳуқуқӣ густариш диҳанд, мақом ва нуфузи худро дар ҳаёти сиёсии ҷомеа 

устувор созанд» [139]. 

Ба андешаи муҳаққиқ Н.С. Муродова: «Некуаҳволии воқеии аҳолӣ 

ва пойдевории иҷтимоӣ фақат дар шароите таъмин мегардад, ки дар он 

ҳамкории мутақобилан самаранок ва зичи сохторҳои давлатӣ бо ҷомеаи 

шаҳрвандӣ таъмин бошад. Дар ин замина ҷомеаи шаҳрвандӣ на танҳо 

ҳамчун ниҳоди мустақили иҷтимоӣ, балки ҳамчун унсури фаъоли низоми 

умумии танзими ҳаёти ҷамъиятӣ ва сиёсӣ зуҳур менамояд. Он дар асоси 

ҳамоҳангсозии манфиатҳои шаҳрвандон бо сиёсати иҷтимоии давлат, ба 

қонеъсозии ниёзҳои иҷтимоиву маънавии аҳолӣ мусоидат мекунад» [42, с. 

102]. Аз ин рӯ, маҳз дар доираи ин ҳамкории мақсаднок, нақши меҳварии 

ҷомеаи шаҳрвандӣ ташаккул ёфта, он ба сифати воситаи муассири 

иртиботӣ миёни ҷомеа ва давлат амал мекунад. Ин нақш дар самти 

таҳкими арзишҳои демократӣ, вусъат бахшидани иштироки шаҳрвандон 

дар қабули қарорҳо, таъмини шаффофият ва ҳисоботдиҳӣ дар фаъолияти 

мақомоти давлатӣ, ҳамчунин дар рушди инфрасохтори иҷтимоӣ ва 

баланд бардоштани сатҳи фарҳанги сиёсӣ ва ҳуқуқии аҳолӣ зоҳир 

мегардад. Бинобар ин, ҷомеаи шаҳрвандӣ дар низоми муосири 

давлатдории миллӣ на танҳо ҳамчун муҳаррики ташаккул ва густариши 

иҷтимоиёт, балки ҳамчун шарики стратегӣ дар татбиқи сиёсати 

иҷтимоии давлат арзёбӣ мегардад. 

Дар раванди баррасӣ таҳаввули ҷомеаи шаҳрвандӣ масъалаи муҳим 

арзёбӣ мегардад. Моҳияти таҳаввули ҷомеаи шаҳрвандӣ дар шароити 

муосири рушд ҳамчун раванди динамикӣ ва сифатан нав инъикосгари 

тағйироти амиқи иҷтимоӣ, сиёсӣ ва фарҳангие мебошад, ки дар заминаи 

муосиршавии давлатдорӣ ва болоравии нақши шахсият дар ҳаёти 

ҷамъиятӣ ба амал меоянд. Дар ин марҳала ҷомеаи шаҳрвандӣ аз шакли 

анъанавии худтанзимкунии иҷтимоӣ фаротар рафта, ба низоми 

мураккаби ҳамкории институтсионалӣ табдил меёбад, ки дар он 

шаҳрвандон ҳамчун неруи фаъоли ташаккулдиҳандаи сиёсат ва рушди 

иҷтимоӣ баромад мекунанд. Маҳз дар ҳамин замина моҳияти аслии 

таҳаввул дар гузариш аз иштироки маҳдуд ба иштироки огоҳона, 

масъулиятпазир ва созандаи шаҳрвандон зоҳир мегардад. 

Дар шароити муосири рушд ҷомеаи шаҳрвандӣ на танҳо ҳамчун 

муҳити ифодаи манфиатҳои иҷтимоӣ, балки ҳамчун шарики стратегии 

давлат дар татбиқи сиёсати рушд маънидод мешавад. Ин таҳаввул бо 

таҳкими фарҳанги ҳуқуқӣ, густариши шуури шаҳрвандӣ ва болоравии 

сатҳи эътимоди иҷтимоӣ тавсиф меёбад. Ҷомеаи шаҳрвандӣ тадриҷан ба 

фазое мубаддал мегардад, ки дар он муколамаи созандаи давлат ва 

ҷомеа амалӣ шуда, манфиатҳои миллӣ бо манфиатҳои иҷтимоӣ дар 

доираи арзишҳои умумидавлатӣ ҳамоҳанг мегарданд. Аз диди мусбӣ, 

чунин раванд ба таҳкими суботи сиёсӣ, ваҳдати миллӣ ва рушди 

устувори ҷомеа мусоидат мекунад. 

Яке аз ҷанбаҳои муҳимми таҳаввули ҷомеаи шаҳрвандӣ дар замони 

муосир ин мутобиқшавии он ба равандҳои ҷаҳонишавӣ ва рақамисозӣ 

мебошад. Фазои иттилоотии нав имконият фароҳам меорад, ки 

иштироки шаҳрвандон фарогиртар, шаффофтар ва самараноктар гардад. 

Технологияҳои муосири иртиботӣ ҷомеаи шаҳрвандиро ба неруи 

таъсирбахши иҷтимоӣ табдил дода, шаклҳои нави назорати ҷамъиятӣ, 

ташаббусҳои шаҳрвандӣ ва муколамаи сиёсиро ба вуҷуд меоранд. Дар 

чунин шароит ҷомеаи шаҳрвандӣ қобилияти зуд қобилияти пешбарии 

барномаҳоро ба мушкилоти иҷтимоиро пайдо карда, ба такмили 

механизмҳои идоракунии давлатӣ мусоидат менамояд. 

Моҳияти таҳаввули ҷомеаи шаҳрвандӣ ҳамчунин дар он ифода 

меёбад, ки он аз мавқеи эҳтимолии муқобилгузорӣ ба давлат ба мавқеи 

ҳамкории масъулиятнок ва шарикона мегузарад. Дар сиёсати имрӯза 

ҷомеаи шаҳрвандӣ ҳамчун омили устувории сиёсӣ, пуштибони рушд ва 

кафили иштироки фарогири шаҳрвандон дар раванди қабули қарорҳо 

арзёбӣ мегардад. Ин тағйироти сифатӣ нишон медиҳад, ки ҷомеаи 

шаҳрвандӣ дар шароити муосир на омили нооромӣ, балки сарчашмаи 

субот, ҳамбастагӣ ва рушди пайваста мебошад. 

Ба таври умум, моҳияти таҳаввули ҷомеаи шаҳрвандӣ дар шароити 

муосири рушд дар густариши нақши шахсият, таҳкими ниҳодҳои 

ҷамъиятӣ, болоравии сатҳи шуури ҳуқуқӣ ва мутобиқшавии фаъол ба 

равандҳои глобалӣ таҷассум меёбад. Ин таҳаввул ҷомеаи шаҳрвандиро 

ба унсури калидии сиёсати муосири рушд табдил дода, онро ҳамчун 

неруи созанда ва кафили пешрафти устувори давлат ва ҷомеа муаррифӣ 

менамояд. Арзёбии баланди ин раванд имкон медиҳад, ки ҷомеаи 

шаҳрвандӣ ҳамчун омили стратегӣ дар таҳкими давлатдории муосир ва 

рушди иҷтимоӣ маънидод карда шавад. 

Вобаста ба мавқеъ ва рушду нумуи фаъолияти ниҳодҳои ҷомеаи 

шаҳрвандӣ дар ҳаёти сиёсӣ-ҳуқуқии ҷомеа, назари роҳбари 

Ассотсиатсияи миллии созмонҳои ғайридавлатии Тоҷикистон Ш. 

Каримов чунин аст: «Яке аз самтҳои муҳимми фаъолияти ниҳодҳои 

ҷомеаи шаҳрвандии Тоҷикистон ҳамкориҳои иҷтимоӣ барои ҳаллу фасли 

босамари масъалаҳо, мушкилоти ҷомеаи кишвар ва боз ҳам баланд 

бардоштани некуаҳволии шаҳрвандон аст. Фароҳам сохтани шароити 

мусоид барои шаҳрвандон ҷиҳати ширкат дар ҳаёти сиёсию иҷтимоии 

ҷомеа ва ташаккули ҷаҳонбинии солим, ба роҳ мондани назорати 

ҷамъиятӣ, баррасӣ ва арзёбии муҳимтарин барномаҳои давлатии 

инкишоф дар раванди таҳия ва татбиқи онҳо, иштироки бевосита дар 

барномаҳои иҷтимоии давлат, ки ба инкишофи устувори ҷомеа 

нигаронида шудаанд, аз ҷумлаи ин ҳамкориҳо буда метавонанд» [145]. 

Дар робита ба ин бояд хотирнишон сохт, ки ниҳодҳои ҷомеаи 

шаҳрвандӣ ба сифати субъекти муҳимми низоми сиёсии ҷомеа баромад 

карда, аз ниҳодҳои фаъолтарин, дар шароити имрӯза ба ҳисоб мераванд. 

Дар ин раванд мақому манзалати хешро дар раванди ҷомеа устувору 

мустаҳкам намоянд. Вақти он расидааст, ки саъйю кӯшишҳои ниҳодҳои 

ҷомеаи шаҳрвандӣ муттаҳид сохта шавад ва аз ҷонибашон тули солҳои 

сипаришуда пешниҳод гардида буд, ки Ассосиатсияе таъсис дода шавад, 

ки ҳамаи созмонҳои ҷамъиятиро муттаҳид сохта, ҷиҳати амали кардани 

ҳадафу мақсадҳои худ дар самтҳои гуногуни ҳаёти ҷомеа талош намоянд. 

Зимни омӯзиши масъалаи мазкур метавон зикр кард, ки ниҳодҳои 

ҷомеаи шаҳрвандӣ, ки аксарашон баъди ба даст овардани истиқлолияти 

сиёсӣ арзи ҳастӣ карданд, дар самти ҳимоя аз ҳуқуқи инсон, рушди 

демократия, плюрализми сиёсӣ, таъсиси ҷойҳои кории нав ва дигар 

масъалаҳои муҳимтарин дар раванди ҷомеа корҳои муайянеро иҷро 

намуданд. Мавриди зикр аст, ки аксарияти ин ниҳодҳои мазкур 

мувофиқи барномаҳои худ дар самтҳои номбаршуда, тадқиқотҳои 

гуногунро дар соҳаҳои мухталифи ҳаёти ҷомеа доир намуданд, ки 

заминаи усуворро дар таҳкими демократикунонии ҷомеа гузоштанд. 

Аз нигоҳи коршиносон, дар Тоҷикистон ва аксари кишварҳои 

пасошуравӣ аломатҳои ҷомеаи шаҳрвандӣ вуҷуд доранд. Чун дар низоми 

шуравӣ як ҳизби сиёсӣ фаъолият мекард, дар шароити ҳозира бошад, 7 

ҳизби сиёсӣ аст, иттифоқҳои касаба, фаъолият мекунанд. Фақат номи 

онро тағйир доданд ва ҳоло «Федератсияи иттифоқҳои касабаи 

мустақил» ном дорад. Пеш, агар комсомол буд, имрӯз созмонҳое, ки бо 

ташаббуси шаҳрвандони аз 14 то 30 сола таъсисшуда кӯшиш мекунанд, 

ки масъалаҳои мухталифи ҷавононро ҳал кунанд. Ҳамин тавр, созмонҳои 

касбӣ, ба монанди Анҷумани ҳуқуқшиносҳо ё Иттиҳодияҳои духтурон 

вобаста ба соҳаҳои мухталиф вуҷуд доранд ва фаъолият мекунанд, ки аз 

нишонаи мавҷудияти ҷомеаи шаҳрвандӣ гувоҳӣ медиҳад» [153]. 

Дар ин замина, дар фазои сиёсии муосири кишвар иштироки 

фаъолонаи ҳизбҳои сиёсӣ ва сохторҳои ҷомеаи шаҳрвандӣ ба мушоҳида 

мерасад, ки бо мавқеи шаҳрвандии худ ва тавассути пешниҳодҳои 

мақсадноку созанда ба таҳкими равандҳои сиёсӣ, иқтисодӣ, иҷтимоӣ ва 

фарҳангӣ саҳм мегузоранд. Айни ҳол, дар кишвар ҳафт ҳизби сиёсӣ ва 

зиёда аз дуним ҳазор ниҳодҳои ҷомеаи шаҳрвандӣ ба таври расмӣ 

фаъолият доранд, ки дар чорчӯби муқаррароти оинномавӣ ва бо 

дарназардошти талаботи ҳуқуқӣ фаъолияту ташаббусҳои худро 

роҳандозӣ менамоянд. Ин ниҳодҳо, ҳамчун арсаи муҳимми ифода ва 

ҳимояи манфиатҳои шаҳрвандон, дар рушди муҳити сиёсии демократӣ ва 

таҳкими асосҳои ҷомеаи шаҳрвандӣ нақши муассир мебозанд. Онҳо бо 

баромадҳои оммавӣ, ташкили чорабиниҳои маърифатӣ ва пешниҳоди 

лоиҳаҳои таҳлиливу мушаххас ба ҳалли масъалаҳои муҳимми ҳаёти 

ҷамъиятӣ мусоидат карда, дар таҳкими ҳамкории ҷомеа ва давлат, боло 

бурдани маърифати ҳуқуқии шаҳрвандон ва ташаккули фазои бозу 

шаффофи сиёсӣ саҳм мегиранд. Дар маҷмуъ, ин раванд муҷиби 

ташаккули низоми устувори муносибатҳои иҷтимоӣ гардида, таҳкими 

амнияти ҷамъиятӣ ва пешрафти устувори ҷомеаро таъмин менамояд. 

Имрӯз дар кишвар барои фаъолияти васеи созмонҳои ғайриҳукуматӣ 

заминаҳо муҳайё мебошанд. Танҳо ташаббускорӣ, ҳамкорӣ бо ҷомеа, 

ҷалби ҳар чӣ бештари қишрҳои гуногун ба корҳои созанда омили 

пешрафти ҳаёти иҷтимоӣ ва иқтисодии кишвар мегарданд. 

Дар ин росто, Ф. Тилавова ҳамоҳангсози барномавии иттиҳодияи 

миллии марказҳои дастгирии ҷомеаи шаҳрвандӣ чунин ибрози андеша 

намуд: «Мутобиқи иттилооти расмӣ имрӯз дар Тоҷикистон ҳудуди 1,5 

ҳазор ниҳодҳои ҷомеаи шаҳрвандӣ дар самтҳои гуногуни ҳаёти ҷомеа 

фаъолият мекунанд. Бо назардошти он, ки ҳудуди 70 дарсади аҳолии 

Тоҷикистонро ҷавонон ташкил медиҳанд, фаъолияти аксари ин 

ташкилотҳо низ ба ҷавонон равона шудааст. Худи ин иттиҳодия ҳам дар 

ҳамкорӣ бо Кумитаи кор бо ҷавонон ва варзиш як барномаеро оид ба 

масоили ҷавонон роҳандозӣ намуда аст. Дар доираи барномаи дастгирии 

ҷомеаи шаҳрвандӣ барномаи муштарак таҳия карда истодаем, мехоҳем 

ҳамаи масъалаҳое, ки оид ба ватанпарастӣ, оид ба тарбияи дурусти 

ҷавонон равона шудааст, дида бароем, фаъолияту нуфузи худро дар 

ҷомеа тақвият диҳем» [153].  

Дар робита ба ин масъалаи мазкур ниҳодҳои ҷомеаи шаҳрвандӣ бар 

ин назаранд, ки мақомоти давлатӣ бояд дар симои ин ташкилотҳо 

шарики худро бубинанд, на рақибро. Зеро, ба таъкиди роҳбарони 

ниҳодҳои ҷомеаи шаҳрвандӣ, ташкилотҳои иҷтимоӣ иқтидор ва неруи 

муҳим барои ҷомеаи ин кишвар ҳастанд. Тибқи иттилои расмӣ, дар 

қаламрави Тоҷикистон ҳудуди 3 ҳазор ниҳодҳои ҷомеаи шаҳрвандӣ 

фаъолият дорад. Имрӯз соҳае нест, ки ниҳодҳои ҷомеаи шаҳрвандӣ 

фаъолият накунанд, яъне ин ниҳодҳо воқеан, яке аз қувваҳои муассир дар 

Тоҷикистон ҳастанд ва фаъолияти онҳо тамоми кишварро фаро 

мегирад» [195]. 

Тавре дар Паёми худ ба Маҷлиси Олии Ҷумҳурии Тоҷикистон 

Пешвои миллат зикр менамояд: «Мо барои рушду ташаккули ҷомеаи 

шаҳрвандӣ ва фаъолияти озодонаи созмонҳои ҷамъиятиву сиёсӣ 

шароити мусоид фароҳам овардем. Бори дигар иброз медорам, ки имрӯз 

дар фазои сиёсии кишвар 7 ҳизби сиёсӣ озодона фаъолият дорад, ки 

панҷтои он дар парламент намояндаи худро дорад. Агар соли 1992 

шумораи созмонҳои ғайриҳукуматӣ 141 ададро ташкил карда бошад, 

имрӯз ин шумора ба 2364 расидааст» [21].  

Ба андешаи коршинос Р. Шоҳмурод: «...дар заминаи зарурати 

таъмини шаффофият, ошкоро будан ва таҳкими механизмҳои ҳуқуқии 

назорати фаъолияти иттиҳодияҳои ҷамъиятӣ таҳия гардида, ҳадафи он 

татбиқи низоми муассири баҳисобгирии молиявӣ ва манбаи 

маблағгузории ин сохторҳо мебошад. Таҷрибаи амалии солҳои охир 

нишон медиҳад, ки дар Ҷумҳурии Тоҷикистон то кунун низоми комили 

назорат ва баҳисобгирии маблағҳои бебозгашти воридгардида 

новобаста аз манбаъи онҳо, хоҳ дохилӣ ва хоҳ хориҷӣ, ки ба фаъолияти 

иттиҳодияҳои ҷамъиятӣ равона мешаванд, вуҷуд надорад. Набудани 

чунин низоми дақиқ, бо дарназардошти аҳаммияти стратегӣ ва таъсири 

иҷтимоиву сиёсие, ки ин иттиҳодияҳо метавонанд дошта бошанд, 

метавонад боиси пайдоиши хатарҳои гуногун гардад. Аз ҷумла, хавфи 

истифодаи манбаъҳои молиявӣ барои маблағгузории фаъолияти 

террористӣ, қонунигардонии даромадҳои бо роҳи ҷинояткорона 

бадастомада, таъсиргузорӣ ба муҳити сиёсӣ ва дахолат ба масъалаҳои 

дохилии кишвар аз ҷумлаи таҳдидҳои эҳтимолӣ маҳсуб меёбанд. Аз ин 

рӯ, қабули чунин қонун на танҳо барои танзими равшан ва муассири 

низоми маблағгузории иттиҳодияҳои ҷамъиятӣ, балки барои таъмини 

амнияти миллӣ, суботи сиёсӣ ва ҳифзи истиқлолияти давлатӣ аҳаммияти 

фавқулода дорад» [226]. 

Бояд хотирнишон сохт, ки чунин тағйироти назаррас заминаи 

устуворро дар фаъолияти ниҳодҳои ҷомеаи шаҳрвандӣ ба миён гузошт, 

хусусан, фаъолияти онҳо дар доираи қонуни нав муайян ва мушаххас 

гардид. Дар натиҷа чунин тағйироти муҳим доираи салоҳияту 

ваколатҳояшон дар асоси қонун муайяну мушахасс гардид.  

Мавриди зикри хос аст, ки дар ҷомеаи озод ва демократии 

Тоҷикистон таваҷҷуҳи аҳолӣ ба ҳаёти сиёсиву иҷтимоӣ бештар гардида, 

кӯшиши иштирок дар дигаргунсозии ҳаёти ҷомеа яке аз шартҳои ноил 

шудан ба пешрафту тараққиёт ва суботу амният мебошад. Дар баробари 

ин дар шароити давлатдории муосири Тоҷикистон фаъолияти ниҳодҳои 

ҷомеаи шаҳрвандӣ тарзе ба роҳ монда шавад, ки доираи масъалаҳои 

муҳимро фаро гирифта, бо иқтидор ва тавонмандии худ, тавонанд дар 

беҳсозоии фазои сиёсӣ-ҳуқуқии ҷомеа, мусоидат намоянд. 

Зимни омӯзиши масъалаи мазкур, коршиносон иброз медоранд, ки 

ниҳодҳои ҷомеаи шаҳрвандӣ тавонистанд, фаъолияташонро миёни дигар 

ниҳодҳо устувор сохта, ба сифати субъекти фаъоли раванди ҷомеа 

баромад кунанд. Ҳаминро бояд қайд кард, ки вақти он расидааст, ки ин 

ниҳодҳои мазкур фаъолияти худро устувор сохта, дар доираи санадҳои 

меъёрӣ-ҳуқуқии амалкунанда, ки ба сифати субъекти низоми сиёсии 

ҷомеа эътироф гардидаанд, иштироки фаъоли худро дар бартараф 

кардани мушкилоти зикршуда дар ҷомеа таъмин карда, баҳри амали 

намудани мақсаду мароми худ, дар асоси барномаҳои худ талош 

намоянд, ки нуфузу мавқеи худро дар ҷомеа мустаҳкам гардонанд. 

Бояд зикр намуд, ки созмонҳои ҷамъиятӣ, барои мустақилона шакл 

додани афкори сиёсии шаҳрвандон қобилияту истеъдод ва дигар 

имконотро доро буда, метавонанд ҳамкориҳои худро вусъат дода, дар 

рушди масъалаҳои муҳимтарини ҷомеа, фаъолияти худро устувор созанд. 

Тавре намояндагони созмонҳои ҷамъиятӣ иброз доштанд, дар асоси 

барномаҳои худ семинарҳои гуногунро вобаста ба масъалаҳои муҳим 

роҳандозӣ менамоянд, ки самари хуб оварда, заминаи устуворро дар 

ташаккули низоми сиёсии ҷомеа мегузорад. Танҳо бо мусоидати 

ниҳодҳои ҷомеаи шаҳрвандӣ ин масъалаҳо мавриди баррасии ниҳодҳои 

дахлдор қарор гирифта, чораҳои мушаххас роҳандозӣ гардида, дар 

устувор сохтани мавқеашон дар ҷомеа мусоидат менамоянд. 

Ниҳодҳои ҷомеаи шаҳрвандӣ фаъолияташонро миёни ҷомеа устувор 

сохта, масъалаҳои муҳимро мавриди омӯзиш қарор дода, таклифу 

пешниҳодҳои судмандро ҷиҳати бартраф кардани мушкилотҳояшон дар 

раванди ҷомеа ислоҳ намоянд. 

Бо назардошти гуфтаҳои болозикр метавон хулоса намуд, ки 

ниҳодҳои ҷомеаи шаҳрвандии Тоҷикистон тақрибан дар тамоми соҳаҳои 

ҳаёти ҷомеа фаъолият намуда, дар ҳалли мушкилоти иқтисодиву 

иҷтимоии кишвар бевосита иштироки фаъол дошта бошанд. Дар солҳои 

охир васеъ шудани доираи фаъолияти онҳо мушоҳида карда мешавад. 

Махсусан, афзоиши хеле зиёди ниҳодҳои мазкур дар раванди сиёсии 

ҷомеа аз нишонаи баланди демократия гувоҳӣ медиҳад. Дар боробари ин 

бояд хотирнишон сохт, ки аъзои ниҳодҳои ҷомеаи шаҳрвандӣ зиёиёни 

обруманд мебошанд, неруе, ки метавонад дар ҳалли мушкилоти 

иҷтимоию иқтисодии ҷомеа, саҳм гузорад. 

Дар асоси андешаву назари олимон ва таҳлили анҷомдодашуда 

чунин хулоса ва пешниҳодҳоро манзур намудан ба мақсад мувофиқ аст: 

- бояд хотирнишон сохт, ки фаъолияти ниҳодҳои ҷомеаи шаҳрвандӣ 

дар раванди сиёсии ҷомеа аз омилҳои муҳимми рушди ҷанбаҳои 

гуногуни ҳаёти ҷомеа баромад мекунад. Дар робита ба масъалаи мазкур 

вақти он расидааст, ки фаъолияти худро дар ҳамаи бахшҳои ҳаёти ҷомеа 

устувор сохта, ба сифати субъекти фаъоли раванди сиёсии ҷомеа талош 

намоянд, ки робитаи худро миёни ҷомеа васеъ намоянд; 

- ин ниҳодҳои мазкур фаъолияти худро дар асоси уҳдадориҳо ва 

талаботҳои муайяншудаи санадҳои меъёрӣ-ҳуқуқӣ дуруст ба роҳ монда, 

дар беҳсозии соҳаҳои гуногуни ҳаёти ҷомеа, тадбирҳои заруриро 

роҳандозӣ намоянд; 

- дар баробари ин имрӯз зарурате ба миён омадааст, ки робитаи ин 

ниҳодҳо васеъ гардида, фаъолияти худро тақвият диҳанд; 

- талош намоянд, ки механизми роҳҳои ҳалли онҳоро, дар якҷоягӣ 

бо дигар ниҳодҳо натиҷагирӣ карда, қарорҳои муҳимми сиёсиро ба 

манфиати ҷомеа қабул намоянд. 

 

БОБИ II. ҶОЙГОҲИ НИҲОДҲОИ ҶОМЕАИ ШАҲРВАНДӢ ДАР 

РАВАНДИ ДИГАРГУНСОЗИҲОИ ҲАЁТИ СИЁСИИ ҶОМЕАИ 

ТОҶИКИСТОН 

2.1. Ниҳодҳои ҷомеаи шаҳрвандӣ дар раванди дигаргунсозињои ҳаёти 

сиёсии ҷомеаи Тоҷикистон 

Ниҳодҳои ҷомеаи шаҳрвандӣ дар шароити Ҷумҳурии Тоҷикистон дар 

раванди дигаргунсозиҳои ҳаёти сиёсии ҷомеа нақши фаъол ва созанда иҷро 

намуда, ба баланд бардоштани сатҳи шуури сиёсӣ ва фарҳанги шаҳрвандии 

аҳолӣ мусоидат мекунанд. Тавассути фаъолияти маърифатӣ, иттилоотӣ ва 

иҷтимоӣ онҳо фазои муколамаи ҷамъиятиро густариш дода, иштироки 

шаҳрвандонро дар муҳокима ва дастгирии қарорҳои давлатӣ тақвият 

мебахшанд. Ин раванд ба ташаккули эътимоди мутақобила миёни давлат ва 

ҷомеа мусоидат намуда, заминаи ҳамкории устувор ва масъулиятнокро 

фароҳам месозад. 

Ба андешаи муҳаққиқ Ф. Восиев: «Раванди ҷомеаи навини дунявию 

ҳуқуқбунёд ва ягонаи кишвари мо воқеан вижагиҳои хоссаву мураккаби 

худро дорад. Самтҳои мухталиф доштани масоили муҳимми ин раванд, 

аз ҷиҳати ғоявӣ асоснок намудани зарурати ташаккули оғози ҷомеаи 

шаҳрвандии демократиро ҳамчун кафолати ягонагӣ ва муназзамии 

миллату давлат маънидод менамояд. Ба ин манзур, мо дар оғози бунёди 

ҷомеаи шаҳрвандӣ қарор гирифтаем. Пӯшида нест, ки барои ташаккули 

заминаҳои давлати демократӣ дар ҷумҳурӣ ва вобаста ба ин, тарбияи 

шаҳрвандии демократӣ дар фазои ғоявии ҷомеаи рушдёбандаи тоҷик дар 

давраи танзими баъди низоъҳои ҷанги шаҳрвандӣ дастоварду комёбиҳои 

мушаххасу муайяне ба даст омадааст» [60, с. 170]. 

З.Қ. Қодиров дар мақолаи худ вобаста ба масъалаи мазкур қайд 

намудааст: «Нақши ниҳодҳои ҷомеаи шаҳрвандӣ дар ташаккул ва рушди 

демократикунонии ҷомеа хеле муҳим ба ҳисоб меравад. Ба даст овардани 

сулҳу ризоияти миллӣ дар Тоҷикистон дар таҳкими амнияти миллӣ, 

инчунин дар рушди ниҳодҳои ҷомеаи шаҳрвандӣ, заминаи воқии 

қонуниро таҳким бахшид. Дар ин замина ниҳодҳои ҷомеаи шаҳрвандӣ ба 

сифати субъекти муҳимми раванди сиёсии ҷомеа эътироф гашта, 

тавонистанд, дар таҳким ва рушди ҳуқуқҳои инсон, баланд бардоштани 

дараҷаи некуаҳволии аҳолӣ, фаъолияти худро дар раванди сиёсии ҷомеа 

устувор сохтанд» [73, с. 160-164]. 

Дар шароити муосири давлатдории Тоҷикистон яке аз ниҳодҳои 

хеле муҳимми таҳкимдиҳанда дар низоми сиёсии ҷомеа ин ниҳодҳои 

ҷомеаи шаҳрвандӣ ба ҳисоб рафта, дар таҳкими раванди 

демократикунонии ҷомеа нақши муҳимро соҳиб мебошанд. Дар ин 

замина ниҳодҳои ҷомеаи шаҳрвандӣ ҳамчун ниҳоди муҳимми сиёсӣ 

дорои вазифаҳои муайяну мушаххаси худ аст. Яке аз вазифаҳои 

асосиашон дар шароити имрӯза, ин мусоидат ба таҳкими низоми сиёсии 

ҷомеа рушди плюрализми сиёсӣ, аз самтҳои асосии фаъолияташон ба 

ҳисоб меравад.  

Ба андешаи муҳаққиқ Ш.Т. Каримов: «Мавҷудияти ниҳодҳои ҷомеаи 

шаҳрвандӣ дар Тоҷикистон ва мусоидати онҳо дар ҳамин қарина аз чанд 

ҷиҳадт баҳои баландро соҳиб мебошад. Пеш аз ҳама, мавҷудияти онҳо ба 

эҷоди фазои солими созанда ва таҳкими равандҳои демократӣ ва дар 

ниҳояти кор ба эъмори ҷомеаи шаҳрвандӣ дар кишвар ба таври васеъ 

мусоидат мекунад. Аз тарафи дигар, фаъолияти онҳо боиси ба майдон 

омадани теъдоди зиёди ниҳодҳои тозабунёди ҷомеаи шаҳрвандӣ, аз 

ҷумла СҒД гардид, ки баъдтар бо ҳидоят ва дастгирии моддии ин 

созмонҳо ба фаъолияти мустақил дар соҳаҳои гуногуни ҳаёти сиёсию 

иҷтимоии кишвар шуруъ намуданд» [72, с. 294-298].  

Мавҷудияти онҳо ба ҳалли мушкилоти иқтисодию иҷтимоии ҷомеаи 

тозабунёди тоҷикон низ мусоидат кард, «чун онҳо, аз як тараф, бевосита 

худашон теъдоди зиёде аз шаҳрвандони Тоҷикистонро бо кор ва маоши 

хуб таъмин карданд ва, аз тарафи дигар, маблағҳои қобили мулоҳизаро 

дар ихтиёри созмонҳои ғайридавлатии маҳаллӣ қарор доданд, ки низ 

барои хароҷоти ҳам кормандони ин созмонҳо ва ҳам ҳалли мушкилоти 

иҷтимоии ҷамъият аз тариқи барномаҳои мухталиф сафарбар карда 

шуданд» [72, с. 294-298].  

Бояд қайд намуд, ки ниҳодҳои ҷомеаи шаҳрвандӣ ба сифати 

субъекти асосии низоми сиёсии ҷомеа, дар ташаккул ва рушди раванди 

демократикунонии ҷомеа ва дар шаклгирии ниҳодҳои сиёсии ҷомеа, 

мақоми арзишмандро доро мебошанд. Дар баробари ин яке аз самтҳои 

муҳимми фаъолияти созмонҳои ҷамъиятиро ин иштирок дар раванди 

демократикунонии ҷомеа ташкил медиҳад. Онҳо вобаста ба иқтидори 

имконияти хеш дар амали кардани барномаҳои гуногун дар соҳаи ҳуқуқи 

инсон, плюрализми сиёсӣ, демократия, ҷомеаи шаҳрвандӣ, ки дар 

маҷмуъ, нишондиҳандаи сатҳи баланд дар раванди сиёсии ҷомеа арзёбӣ 

мешаванд, ширкат меварзанд. 

Ба мақсади равшан намудани масъалаи мазкур, зарур аст таъкид 

карда шавад, ки ҷомеаи шаҳрвандӣ ҳамчун мафҳум ва ниҳоди сохторӣ 

маҳз натиҷаи ташаккули давлати демократӣ, ҳуқуқбунёд ва дунявӣ 

мебошад. Дар ҳамин замина, рушди устувор ва пешрафти ҷомеаи 

шаҳрвандӣ, ҳамзамони низоми  демократӣ ва таҳкими давлатдории 

ҳуқуқбунёд ба таври мустақим алоқаманд мебошад. Ҳамзамон, 

Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон, муҳтарам Эмомалӣ Раҳмон дар шарҳи ин мавзуъ 

таъкид намуда буданд, ки пешрафти ҷомеаи шаҳрвандӣ ҳамчун омили 

калидӣ дар таҳкими пояҳои давлати демократӣ ва баланд бардоштани 

сатҳи ҳамгироӣ ва масъулияти шаҳрвандон дар ҳаёти сиёсиву иҷтимоии 

кишвар нақши беназир дорад: «Мо дар Тоҷикистон заминаи ташаккули 

ҷомеаи шаҳрвандиро гузоштем ва масъалаи таъсиси ниҳодҳои онро дар 

доираи Конститутсия ва дигар қонунҳои кишвар ба танзим даровардем. 

Дар ин замина аз муколама бо ниҳодҳои ҷомеаи шаҳрвандӣ истифода 

намуда, доир ба ҳалли як зумра масъалаҳои марбут ба сулҳу субот, 

ваҳдати миллӣ ва рушди мамлакат ба натиҷаҳои назаррас расидем ва 

пояҳои давлатдориро дар кишвар боз ҳам устувор гардонидем» [216]. 

Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон, муҳтарам Эмомалӣ Раҳмон дар таҳлили 

ҷараёнҳои демократикунонии ҷомеа мақоми Шурои ҷамъиятиро ҳамчун 

ниҳоди муҳим ва муассир дар равандҳои идоракунӣ ва ҳамоҳангсозии 

манфиатҳои гуногуни иҷтимоӣ муайян намуда, ба нақши таъсиргузори 

он дар таҳкими робитаҳои байниҳукуматӣ ва ҷомеа таъкид намудаанд. 

Шурои ҷамъиятӣ ҳамчун майдони муҳимми сиёсӣ ва иҷтимоӣ имконият 

фароҳам меорад, ки шаҳрвандон ва гурӯҳҳои гуногуни манфиатдор дар 

ташаккули сиёсати давлатӣ ва таҳкими худидоракунии маҳаллӣ 

фаъолона иштирок намоянд, ки ин барои устувории демократия ва 

таҳкими ҳокимияти қонун дар ҷомеа замина мегузорад, ки «дар айни 

ҳол, дар кишвари мо ҳафт ҳизби сиёсӣ ва дуюним ҳазор созмону 

ташкилотҳои ҷамъиятӣ фаъолият мекунанд, ки онҳо аз набзи ҷомеа 

ҳамеша бохабар буда, барои озодии сухан ва демократикунонии ҷомеа 

кӯшиш менамоянд. Яъне, дар зарфи 30 соли фаъолият Шурои ҷамъиятӣ 

ҳамчун муколамаи байни ҳукумат ва дигар қишрҳои ҷомеа мунтазам 

фаъолият кардааст. Ҳамчунин ишора шуд, ки чи қадаре ки ҷомеаи 

шаҳрвандӣ инкишоф ёбад, ба ҳамон андоза давлат пурқувват мешавад» 

[20]. 

Лозим ба таъкид аст, ки яке аз унсурҳои муҳимми ниҳодҳои ҷомеаи 

шаҳрвандиро дар ҳаёти сиёсии ҷомеа Шурои ҷамъиятӣ ташкил намуда, 

ба сифати унсури таҳкимдиҳандаи раванди сиёсии ҷомеа баромад 

мекунад. Тавре маълум аст, Шурои ҷамъиятӣ моҳиятан ниҳоди 

машваратӣ мебошад. Ба ин мақсад, «ҷиҳати таъмини гуфтушуниди 

доимии қувваҳои гуногуни ҷамъиятию сиёсӣ, ба даст овардани тавозуни 

манфиат ва ақидаҳо, ҳамчунин рушди гуногунандешии мафкуравӣ ва 

сиёсӣ фаъолиятро дар ин самт ба таври густурда ба роҳ мондааст. Аз ин 

рӯ, дар шароити кунунӣ Шурои ҷамъиятӣ майдони фарох, минбари озод 

барои муколамаи доимӣ миёни ҳизбҳои сиёсӣ ва дигар намояндагони 

ҷомеаи шаҳрвандӣ ба ҳисоб меравад» [17].  

Шурои ҷамъиятӣ ҳамчун ниҳоди стратегии ҷомеаи шаҳрвандӣ 

вазифадор аст, ки намояндагии васеи ташкилотҳои гуногунҷанбаи 

ҷамъиятиро амалӣ намояд. Ин ниҳод мутамарказкунандаи манфиатҳои 

ҳизбҳои сиёсӣ, иттиҳодияҳои ҷамъиятӣ, иттифоқҳои эҷодӣ, созмонҳои 

динӣ, ҳамчунин ҷамъиятҳои миллию фарҳангӣ ва ташкилотҳои 

ғайриҳукуматӣ мебошад. Маҳз ин хусусият, ки узвияти Шуро бар асоси 

намояндагии ташкилотҳои ҷамъиятӣ сурат мегирад, на шахсони 

инфиродӣ, шароити фароҳам меорад, ки ҳамаи принсипҳо, механизмҳо 

ва муқаррароти фаъолияти он дар фазои ҳуқуқӣ ва сиёсии кишвар бо 

таври комил дастгирӣ ва татбиқ гардад, ки ин заминаи мусоид барои 

таҳкими нуфуз ва мақоми Шуро дар низоми идоракунии сиёсӣ ва 

ҷамъиятӣ мебошад [17]. 

Ба андешаи сиёсатшинос С.С. Сафаров дар кишвар Шурои 

ҷамъиятӣ фаъолият дорад. Дар ҷаласаҳои он аслан роҳбарони 

ташкилотҳои ҷамъиятӣ ва ҳизбҳои сиёсӣ иштирок мекунанд. Аммо 

гуфтушунидҳо дар шакли васеътар миёни тарафҳо сурат мегиранд, ки 

заминаи устуворро дар таҳкими демократикунонии ҷомеа ба миён 

мегузоранд. Масалан, дар баробари намояндагони ташкилотҳои 

ҷамъиятӣ ва ҳизбҳои сиёсӣ олимону донишмандон аз муассисаҳои 

таҳсилоти олию касбӣ ва дигар марказҳои илмӣ метавонанд фикру 

андешаи хуб пешниҳод намоянд, ки заминаи устуворро дар ташаккули 

ҷомеаи шаҳрвандӣ устувор хоҳад намуд [220]. 

Қайд кардан ба маврид аст, ки яке аз ҷанбаҳои дигари фаъолияти 

ниҳодҳои ҷомеаи шаҳрвандӣ дар раванди сиёсии ҷомеа, 

демократикунонии ҷомеа ташкил намуда, бо неру ва имконятҳои худ ба 

сифати субъекти асосии таҳкимдиҳандаи масъалаи мазкур баромад 

мекунанд. Дар робита ба ин масъалаи баррасигардида яке аз уҳдадориҳо 

ва вазифаҳои асосиашон дар баробари демократикунонии ҷомеа ин 

мусоидат ба рушди фарҳанги сиёсӣ, ҳуқуқи инсон, демократия, озодии 

сухан дар раванди ҷомеа нигаронида шудааст. 

Ба андешаи Асосгузори сулҳу ваҳдати миллӣ – Пешвои миллат, 

Президенти кишвар, муҳтарам Эмомалӣ Раҳмон: «Дар даврони 

соҳибистиқлолӣ асосҳои ҷомеаи нави демократиро гузошта, ба ислоҳоти 

куллии ҳамаи соҳаҳои ҳаёти ҷамъиятиву сиёсӣ камар бастем. Лекин 

ҳамаи ин иқдомоти нек дар сурате бомуваффақият анҷом меёбад, ки агар 

ҳар як корманди давлатӣ, ҳар як шаҳрванди мамлакат, ҳизбҳои сиёсӣ ва 

ҳаракатҳои иҷтимоӣ дар назди халқи худ ва насли ояндаи кишвар 

масъулияти таърихиро эҳсос намояд. Ҳизбҳои сиёсӣ, созмонҳои 

ҷамъиятӣ ва ташкилотҳои ғайриҳукуматӣ низ ҷузъи ҷудонашавандаи 

ҷомеаи мо ба ҳисоб мераванд ва онҳо дар роҳи боло бурдани ифтихори 

миллӣ ва ватандорӣ метавонанд корҳои ҷиддиро анҷом диҳанд» [21].  

Аз нигоҳи Асосгузори сулҳу ваҳдати миллӣ-Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон, «роҳ 

кушодан ба ҷомеаи шаҳрвандӣ яке аз воситаҳои муҳимтарини раванди 

демократикунонӣ дар кишвар ба шумор рафта, ҷиҳати ҳаллу фасли 

муҳимтарин масъалаҳои иқтисодиву иҷтимоӣ имкон фароҳам меорад. Бо 

ҳамин мақсад, мо Шурои ҷамъиятии Ҷумҳурии Тоҷикистонро таъсис 

додем, ки он дар даврони Истиқлолият ба яке аз ниҳодҳои муассири 

ҳамгироии ҷомеаи шаҳрвандӣ мубаддал гардида, то ҳол ҳамчун мактаби 

бузурги таҳлиливу машваратӣ хизмат мекунад» [216]. 

Бояд таъкид кард, ки ниҳодҳои ҷомеаи шаҳрвандӣ ҳамчун яке аз 

омилҳои бунёдӣ ва муассири таҳкими низоми сиёсӣ шомили ҷомеа ба 

ҳисоб мераванд. Онҳо нақши калидӣ дар таҳкими пояҳои давлати 

демократӣ ва ҳуқуқбунёд мебозанд ва ҳамчун омили муҳимми раванди 

демократикунонии ҷомеа дар баробари рушди устувори сиёсӣ ва 

иҷтимоӣ хизмат менамоянд. Ҳамзамон, иштироки фаъол ва таъсиргузори 

ин ниҳодҳо дар таҳкими низоми ҳокимияти қонун ва густариши 

идоракунии шаффофу масъулиятнок аҳаммияти стратегӣ дошта, заминаи 

мустаҳками ҳамгироӣ ва ҳамоҳангсозии манфиатҳои гуногуни 

иҷтимоиро фароҳам меорад. Дар ин раванд яке аз ҷанбаъҳои хеле муҳим 

фаъолияти ниҳодҳои ҷомеаи шаҳрвандӣ, ҳамкории онҳо бо дигар 

субъектҳои дахлдор ба ҳисоб рафта, баррасӣ ва қабули санадҳои меъёрӣ-

ҳуқуқӣ шомили вазифа ва уҳдадории ин ниҳодҳо мебошад. 

Дар шароити муосир вазифаи Шурои ҷамъиятӣ дар навбати аввал 

бояд ба ҳамкории давлат ва ҷомеаи шаҳрвандӣ мусоидат намояд. Чунин 

вазифаи масъулиятнок дар шароити демократикунонии ҳаёти ҷомеа 

талаб менамояд, ки ҳадафҳои сиёсӣ бо роҳу равиши ҳифзи истиқлолият 

ва ваҳдати миллӣ мувофиқ бошад. Асосгузори сулҳу ваҳдати миллӣ-

Пешвои миллат, Президенти Ҷумҳурии Тоҷикистон муҳтарам Эмомалӣ 

Раҳмон ибрози назар намудаанд, ки: «Вазъияти кунунӣ талаб мекунад, 

ки ваколату масъулият ва вазифаҳои Шурои ҷамъиятӣ баробар бо сатҳи 

пешрафти иҷтимоӣ, сиёсӣ ва иқтисодии кишвар дақиқ муайян карда 

шавад, то ин ниҳод дар ҷомеа нақши махсуси худро иҷро карда тавонад. 

Ҳамчунин зарур аст, ки ин ниҳод дар низоми корбарии ҷамъиятӣ ва 

давлатӣ фаъолияти дигар сохторҳоро такрор накарда, дар рушди ҷомеа 

саҳми назаррас дошта бошад» [21].  

Конститутсияи Тоҷикистон дар таҳияи заминаҳои бунёдии раванди 

демократикунонии ҷомеа, устувориву шаклгирии ҷомеаи шаҳрванд асос 

гузошта, мисли як пойдевори устувор ва шоҳсутуни бинои давлатдорӣ 

тайи ин солҳо кафолати инкишофи озодонаи ҳар шахсро . Дар ин 

замина, муҳимтарин ҳуқуқу озодиҳои инсон ва шаҳрвандро, ба монанди 

озодии сухан, гуногунандешӣ, ошкорбаёнӣ, матбуоти озод, дастрасӣ ба 

ҳама гуна иттилооти барои шахс зарур, озодии ҳаракат ва иродаро 

ҳамчун заминаи бунёдии ҷомеаи озоди шаҳрвандӣ дар бар гирифтааст. 

Тавре сиёсатшинос У.У. Исаев иброз медорад: «Дар замони муосир 

яке аз масъалаҳои муҳимме, ки такмилдиҳандаи ҷомеаи шаҳрвандӣ 

эътироф гардидааст, фаъолияти иттиҳодияҳои мухталифи ҷамъиятӣ ба 

ҳисоб меравад. Дар раванди ташаккули ҷомеаи шаҳрвандӣ онҳо мақом 

ва нақши хосса доранд. Аслан ташкилоти ғайриҳукуматӣ яке аз 

қисматҳои муҳимми низоми сиёсӣ ва унсури бунёдии ҷомеаи шаҳрвандӣ 

ба ҳисоб меравад. Имрӯз ҷомеаи ҷаҳонӣ талошу диққати худро ба он 

равона намудааст, ки ба воситаи ташкилотҳои ғайриҳукуматӣ ва ҷоннок 

намудани фаъолияти онҳо барои таҳкиму вусъати демократия ва ҷомеаи 

шаҳрвандӣ корҳои зиёдеро анҷом диҳад» [65, с. 264].  

Тавре маълум аст, ниҳодҳои ҷомеаи шаҳрвандӣ бо иқтидори 

тавоноии худ ба яке аз унсурҳои муҳимми таҳкими раванди 

демократикунони ҷомеа ба ҳисоб мераванд. 

 Дар ин робита О. Салимзода чунин ибрози андеша намудааст: 

«Ҳадафи аслӣ, пеш аз ҳама даъват ба ҳамкории фаъоли ҷомеа ва давлат 

мебошад. Ҷомеаи шаҳрвандӣ дар ҳама самти ҷомеа бояд дар баробари 

ниҳодҳои давлатӣ ҳарфу ҳиҷои худро дошта, пуштибони ҷомеаи кишвар 

бошад. Аз рӯйи таҷрибаи ба даст оварда мавқеъ ва нуфузи худро дар 

раванди ҷомеа устувор сохта, дар демократикунонии ҷомеа фаъолона 

ширкат намояд» [167]. 

Аз нигоҳи У.У. Исаев: «Новобаста аз хусусиятҳои гуногунашон 

ташкилотҳои ғайриҳукуматӣ ҷузъи таркибии ҷомеаи демократӣ 

мебошанд ва дар раванди иҷтимоикунонии сиёсии одамон ва 

таъсирасонӣ ба ҳокимият ва ниҳодҳои он нақши муҳимро иҷро 

мекунанд. Яке аз муҳимтарин нишонаҳои ҷомеаи демократию 

мутамаддини муосир фаъолияти озоду бемонеаи иттиҳодияҳои 

ҷамъиятӣ, ташкилотҳои ғайриҳукуматӣ ва дигар ташкилотҳои оммавию 

сиёсӣ мебошад» [66, с. 56]. 

Бояд зикр намуд, ки ҳамин муносибати некбинонаи давлат ба 

ниҳодҳои сиёсӣ ва ҷамъиятии мамлакат буд, ки дар кишвар ҳизбҳои 

сиёсӣ, ташкилот, иттиҳодияҳои ҷамъиятӣ ва созмонҳои ғайриҳукуматӣ 

ташаккул ёфта, ба раванди эъмори давлати демокративу ҳуқуқбунёд ва 

дунявӣ таъсири мусбат расониданд ва барои амалӣ шудани вазифаҳо ва 

барномаҳои ҳукумати мамлакат нақши муассир бозиданд. Ҷомеаи 

шаҳрвандӣ ҳамчун унсури таркибии низоми сиёсӣ ва ифодагари иродаи 

шаҳрвандон дар раванди ташаккул ва рушди муносибатҳои демократӣ 

мақоми хосса дорад. Он ҳамчун механизми муассир барои таъмини 

иштироки васеи қишрҳои гуногуни ҷомеа дар қабули қарорҳои муҳимми 

сиёсӣ, таҳкими усулҳои идоракунии демократӣ ва такмили низоми 

ҳокимияти қонун хизмат мекунад. 

Ниҳодҳои ҷомеаи шаҳрвандӣ бо дарназардошти нақши афзояндаи 

худ дар ҳаёти сиёсиву иҷтимоии кишвар, тавассути роҳандозии 

барномаҳои таълимӣ, маърифатӣ ва иттилоотӣ, заминаҳои заруриро 

барои тавсеаи ҷаҳонбинии шаҳрвандон ва баланд бардоштани сатҳи 

фарҳанги сиёсӣ, ҳуқуқӣ ва масъулияти шаҳрвандӣ фароҳам месозанд. 

Иштироки фаъоли чунин ниҳодҳо дар равандҳои муҳимми иҷтимоиву 

сиёсӣ на танҳо фазои муколама ва ҳамкориро миёни давлат ва ҷомеа 

густариш медиҳад, балки дар дарозмуддат ба таҳкими пояҳои ҳокимияти 

қонун, волоияти ҳуқуқ ва таҳаммулпазирии сиёсӣ замина мегузорад. Аз 

ин рӯ, ҷомеаи шаҳрвандӣ ҳамчун субъекти пуриқтидори муносибатҳои 

муосири сиёсӣ, нақши меҳвариро дар татбиқи амалии арзишҳои 

демократӣ, устуворсозии сохторҳои шаҳрвандӣ ва ҳамоҳангсозии 

манфиатҳои иҷтимоӣ мебозад. Лоиҳаҳои гуногунро дар самтҳои 

гуногуни ҷомеа амалӣ карда, ҷиҳати муайян кардани сатҳи фарҳанги 

демократии мардум, мониторинг доир менамоянд. Фаъолияти онҳо дар 

ҳамаи бахшҳои ҳаёти ҷомеа ба назар расида, хусусан дар самти фарҳанги 

сиёсии ҷомеа, дар доираи барномаҳои худ аз масъалаҳои муҳимми 

раванди демократикунонии ҷомеа ба ҳисоб меравад. 

Яке аз омилҳои асосӣ ва зарурии ташаккули демократияи воқеӣ - ин 

мавҷуд будани ҷомеаи шаҳрвандии воқеан инкишофёфта ва фаъол 

мебошад, ки дар заминаи муносибатҳои устувору мутақобилаи 

сохторҳои сиёсӣ ва иқтисодии ҷомеа арзи ҳастӣ мекунад. Бидуни 

ташкили чунин заминаҳои устувори ҳамкорӣ миёни ниҳодҳои давлатӣ, 

ташкилотҳои ҷамъиятӣ ва сохторҳои бозори озод, ташаккули комили 

ҷомеаи шаҳрвандӣ ғайриимкон мегардад. Танҳо дар ҳолате таъмини 

муҳити созандаи ҳуқуқӣ ва иқтисодӣ дар ҷомеа, аз ҷумла кафолати ҳуқуқ 

ба  моликият, озодии фаъолияти иқтисодӣ ва рақобати солим имконият 

барои рушди ҷомеаи шаҳрвандӣ ҳамчун муҳаррики калидии демократия 

фароҳам меояд. Дар ҳамин замина, Р. Умар иброз менамояд: «Ҷомеаи 

шаҳрвандӣ сохтори худидоракунӣ ва кушодаи муносибатҳои байни 

одамон аст, ки дар асоси арзишҳои фарҳанги умумӣ, иқтисодӣ, бозорӣ, 

шаклҳои ихтиёрии ниҳодҳои шаҳрвандӣ муттаҳид гашта, дар ташкили 

демократияи устувор нақши муҳим мебозад. Мавқеи он, пеш аз ҳама бо 

пайдоиши шаҳрванди озод, узви мустақили  ҷомеаи дорои як қатор ҳуқуқ 

ва озодӣ, инчунин, масъули маънавӣ барои амалҳо дар назди ҷомеа 

алоқаманд аст» [222]. 

Тавре маълум аст, пешравии ҷомеаи шаҳрвандӣ ва 

демократикунонии ҷомеа бидуни фаъолияти ниҳодҳои мазкур 

имконнопазир аст. Дар баробари ин, муҳим он аст, ки ин ниҳодҳои то 

кадом  андоза фаъоланд. Тағйироту дигаргунии фаъолнокии онҳо 

метавон иброз дошт, ки тағйиротҳои назаррасу навтаринро дар бахшҳои 

муҳимтарини ҳаёти ҷомеа мушоҳида кард. Дар алоқаманди бо ин бояд 

қайд намуд, ниҳодҳои ҷомеаи шаҳрвандӣ дар ин муддат дар раванди 

сиёсии ҷомеа баҳри рушди демократикунонии ҳаёти ҷомеа, корҳои 

зиёдеро ба анҷом расониданд, хусусан, дар ҳамкорӣ бо дигар ниҳодҳои 

давлатӣ бисёр санадҳои меъёрӣ-ҳуқуқии хубе қабул карданд ва дар 

минтақаҳои кишвар намояндагиҳои худро созмон доданд, ки аз натиҷаи 

фаъолияти онҳо дар раванди ҷомеа гувоҳӣ медиҳад.  

Муҳаққиқи ватанӣ У.У. Исаев дар тадқиқоти пурарзиши худ зикр 

месозад, ки «Имрӯз соҳаеро дарёфт намудан душвор аст, ки 

намояндагони ташкилотҳои ғайридавлатӣ дар ҳаллу фасли мушкилоти 

он ширкат наварзида бошанд. Нақши ташкилотҳои ғайридавлатӣ 

махсусан, дар бозомӯзӣ, баланд бардоштани маърифати ҳуқуқӣ, сиёсӣ, 

иҷтимоӣ ва фарҳангии шаҳрвандони кишвар хеле назаррас аст. Бо 

таъсиси марказҳои бозомӯзии замонавӣ, кор бо занону кӯдакон, баланд 

бардоштани сатҳи маърифати ҳуқуқиву сиёсии шаҳрвандон, фароҳам 

сохтани муносибатҳои дуҷониба ва бисёрҷониба миёни марказҳои 

таълимӣ, аз омилҳои муҳимми раванди демократикунонии ҷомеа гувоҳи 

медиҳанд» [65, с. 135-140]. 

Яке аз махсусиятҳои сохтори сиёсӣ дар ҷомеаи демократӣ вуҷуди  

маҷмуи унсурҳои зарурие мебошанд, ки онҳо барои пойдории низоми 

демократӣ аҳаммияти ҳалкунанда доранд. Аз ҷумла, интихоботи озоду 

шаффоф ҳамчун омили асосии ифодаи иродаи халқ, плюрализми сиёсӣ ва 

низоми бисёрҳизбӣ ҳамчун василаи танаввуъ ва гуногунандешии сиёсӣ, 

инчунин кафолати устувори ҳуқуқу озодиҳои инсон ва шаҳрванд, ки бо 

меъёрҳои ҳуқуқи байналмилалӣ мутобиқ мебошад, аз ҷумлаи чунин 

унсурҳоянд. Ҳамзамон, мавҷудияти васоити ахбори оммаи мустақил, ки 

нақши муҳимеро дар таъмини шаффофият, назорати ҷамъиятӣ ва 

ташаккули афкори умум иҷро мекунанд, дар радифи унсурҳои таркибии 

ҷомеаи демократӣ қарор дорад. Илова бар ин, баланд гардидани сатҳи 

иштироки ниҳодҳои ҷомеаи шаҳрвандӣ дар раванди қабули қарорҳои 

сиёсӣ, аз ҷумла дар самтҳои таҳия ва назорати сиёсати давлатӣ, аз 

муҳимтарин нишонаҳои рушди ҷомеаи демократӣ ва тавонмандсозии 

иҷтимоиву сиёсии шаҳрвандон арзёбӣ мегардад. Маҳз маҷмуи ин омилҳо 

заминаи воқеӣ барои ташаккул ва устувории низоми демократии 

муосирро фароҳам месозанд. 

Тавре зикр шуд, дар ҷомеаи демократӣ афзудани таваҷҷуҳи аҳолӣ ба 

ҳаёти сиёсиву иҷтимоӣ ва кӯшиши иштирок дар дигаргунсозиҳои ҳаёти 

ҷомеа яке аз шартҳои ноил шудан ба пешрафту тараққиёт ва суботу 

амният мебошад. Вобаста ба масъалаи муҳимми баррасигардида назари 

Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон чунин аст: «Дар шароити кунунӣ 

масъулияти ниҳодҳои ҷомеаи шаҳрвандӣ тақозои замон ба ҳисоб 

меравад, ки барои дарёфти роҳҳои беҳтару муассири мушкилоти 

мубрами ҳаёти ҷомеа, дар баробари мақомоти давлатӣ, масъулиятро ба 

зимма гиранд. Ин таҷриба дар мамлакатҳое, ки ба сатҳи баланди 

тараққиёт расида, сифати зиндагии аҳолиро таъмин намудаанд, собит 

гардидааст» [216]. 

Дар робита ба ин масъала коршиносон бар ин назаранд, ки 

фаъолияти ниҳодҳои мазкур дар сатҳи баландӣ демократӣ бошад. Аз 

самараноки фаъолияти онҳо раванди демократикунонии ҷомеа 

хусусияти нав гирифта, дар рушди ҷанбаҳои гуногуни ҳаёти ҷомеа 

мусоидат хоҳад кард.  

Дар робита ба фаъолияти ниҳодҳои ҷомеаи шаҳрвандӣ дар самти 

демократикунонии ҷомеа маротибаи зиёд аст, ки дар конфронсҳои 

илмию амалӣ, байналмилалӣ, аз ҷониби коршиносон мавриди омӯзиш ва 

баррасӣ қарор мегирад. Дар раванди чунин чорабиниҳои илмӣ 

коршиносон доир ба фаъолияти ниҳодҳо таклифу пешниҳодҳои судманд  

менамоянд, ки заминаи устуворро дар таҳкими давлати демократӣ, 

ҳуқуқбунёд, дунявӣ ба миён мегузорад.  

Дар маҷмуъ, аз нуқтаи назари коршиносон фаъолияти ниҳодҳои 

ҷомеаи шаҳрвандиро бо дигар сохторҳои давлатӣ дар таҳкими 

демократикунонии ҷомеа манфӣ гуфтан дуруст нест, чун аз сӯйи ин 

ниҳод ҳаракатҳо ба назар мерасад. Аммо агар мо ваколатдори ҳуқуқи 

инсонро бо ҳамин гуна ниҳодҳо дар кишварҳои дигар муқоиса кунем, 

дар миёни ин солҳо онҳо пешравии бештар доранд. Аз ҷумла ҳамкории 

онҳо бо васоити ахбори омма зиёд аст ва дар робита ба вазъи ҳуқуқи 

инсон бештар суҳбат мекунанд. Ҳарчанд дар ин давра бо мусоидати ин 

ниҳод ва бо ширкати ниҳодҳои ҷомеаи шаҳрвандӣ дар муассисаҳои 

пӯшида мониторинг вобаста ба баҳогузории ҳуқуқи инсон гузаронида 

шуд, ки ин як пешравӣ дар рушди ҳуқуқи инсон, плюрализми сиёсӣ 

эътироф гардид. 

«Дар шароити ҷаҳонишавӣ, печидатар шудани муносибатҳои 

иқтисодӣ, равандҳои афзояндаи иттилоот ва рақамикунонӣ масъалаҳои 

маърифати ҳуқуқӣ, тарбия ва таълим на танҳо муҳим боқӣ мондаанд, 

балки мазмуни нав пайдо кардаанд. Аён аст, ки дар шароити имрӯза 

талаботи риояи қатъии қонун як тамоюли муайяни меъёриро ифода 

мекунад, ки дар атрофи худ сохторҳои ҳокимиятӣ, ҷомеаи шаҳрвандӣ, 

воситаҳои ахбори омма, табақаҳои иҷтимоӣ ва қувваҳои ҷамъиятӣ – 

сиёсиро муттаҳид менамояд» [212]. 

Яке аз ҷанбаҳои муҳимми фаъолияти ниҳодҳои ҷомеаи шаҳрвандӣ 

дар ҳамкории мутақобила ва мунтазами онҳо бо дигар ниҳодҳои давлатӣ 

ва ҷамъиятӣ ифода меёбад. Ин раванд на танҳо ифодаи волоияти ҳуқуқ 

ва татбиқи принсипҳои идоракунии демократӣ мебошад, балки ҳамчун 

механизми муассир барои таҳкими ҳамбастагии иҷтимоӣ ва баланд 

бардоштани сатҳи ҳамоҳангсозии сиёсии ҷомеа хизмат мекунад. Дар 

доираи чунин ҳамкорӣ, тарафҳо масъалаҳои муҳимми дорои аҳаммияти 

иҷтимоиро тибқи ваколату салоҳиятҳои дар қонунгузорӣ муқарраршуда 

мавриди омӯзиш ва таҳлили ҳамаҷониба қарор дода, барои қабули 

қарорҳои мувофиқ ва воқеӣ заминаи ҳуқуқӣ ва амалии муносиб фароҳам 

месозанд. Маҳз ҳамин раванд ба густариши фазои муколамаи сиёсӣ, 

таҳкими усулҳои ҳамкории давлат ва ҷомеа ва дар маҷмуъ, ба раванди 

демократикунонии ҷомеа такони ҷиддӣ медиҳад. Баланд бардоштани 

маърифати ҳуқуқии шаҳрвандон, рушду густариши фарҳанги сиёсии 

ҷомеа, аз самтҳои асосии фаъолияти ниҳодҳои ҷомеаи шаҳрвандӣ маҳсуб 

меёбад. Дар ин раванд аз тарафи онҳо доир гардидани мизҳои гирд, бо 

иштироки коршиносон оид ба ҷанбаҳои гуногуни ҳаёти ҷомеа ва 

иштироки фаъоли онҳо дар чунин чорабиниҳо, аз иқдомҳои созандаи 

онҳо дар самти ташаккули демократикунонии ҷомеа ба ҳисоб меравад. 

Масъалаи мазкурро коршинос, З. Замонов таҳлил карда, ба хулоса 

меояд, ки «дар раванди сиёсии ҷомеа, ба ҳимояи ҳуқуқи инсон, 

плюрализми сиёсӣ бояд асосан ниҳодҳои ҷомеаи шаҳрвандӣ машғул 

бошанд, чун ин вазифаи аслии онҳо ба ҳисоб меравад. Ҳисоботҳои ин 

гуна созмонҳо барои ҳалли бисёр мушкилоти ҳуқуқии кишвар мусоидат 

мекунад, чун Ҷумҳурии Тоҷикистон дар назди ҷомеаи ҷаҳонӣ оид ба 

вазъи риояи ҳуқуқи шаҳрвандон ҳисобот медиҳад» [188]. 

Ин гуна ташаббусҳо, бо дарназардошти муҳиммияти таълим ва 

тавсеаи дониши ҳуқуқиву сиёсӣ дар ҷомеа, шароити заруриро барои 

ташаккули ҷаҳонбинии демократӣ, боло бурдани сатҳи маърифати 

шаҳрвандӣ ва мусоидат ба рушди ниҳодҳои ҷомеаи шаҳрвандӣ фароҳам 

меоранд. Дар маҷмуъ, ин раванд ба устуворсозии пояҳои қонун, таҳкими 

фарҳанги ҳуқуқӣ ва сиёсӣ, инчунин тавонмандсозии иштироки фаъоли 

шаҳрвандон дар ҳаёти ҷамъиятӣ ва сиёсӣ замина мегузорад, ки он барои 

татбиқи ҳадафҳои стратегии давлатдорӣ аҳаммияти калидӣ дорад. Дар 

доираи баргузории чунин тренингҳо ва вохӯриҳои таълимӣ, тарафҳои 

иштироккунанда масъалаҳои муҳимми марбут ба ҳифзи ҳуқуқу озодиҳои 

инсон ва шаҳрванд, таҳкими механизмҳои демократӣ, рушди 

плюрализми сиёсӣ, густариши анъанаҳои парламентаризм, таъмини 

озодии баён ва матбуот, инчунин дигар ҷанбаҳои марбут ба ташаккул ва 

таҳкими низоми сиёсии ҷомеаро мавриди таҳлил ва баррасии амиқ қарор 

медиҳанд. 

Ниҳодҳои ҷомеаи шаҳрвандӣ дар шароити муосири рушди 

Ҷумҳурии Тоҷикистон ҳамчун пояи асосии раванди дигаргунсозиҳо ва 

рушди сиёсӣ, иқтисодӣ, иҷтимоӣ ва мадании ҳаёти сиёсии ҷомеа баромад 

намуда, ба низоми давлатдорӣ мазмуни нав, устувор ва созанда 

мебахшанд. Ин ниҳодҳо на танҳо шакли худташкилёбии иҷтимоии 

шаҳрвандон, балки ифодаи сатҳи камолоти сиёсӣ ва фарҳанги баланди 

шаҳрвандии ҷомеа мебошанд. Фаъолияти онҳо ба густариши иштироки 

огоҳона ва масъулиятноки шаҳрвандон дар равандҳои сиёсӣ мусоидат 

намуда, ҷомеаро ба сатҳи шарики фаъол ва созандаи давлат дар 

идоракунии иҷтимоӣ-сиёсӣ мерасонад. 

Сиёсати имрӯзаи Ҷумҳурии Тоҷикистон бо равиши мутавозин, 

тадриҷӣ ва устувор ба таҳкими ҷомеаи шаҳрвандӣ равона гардида, онро 

ҳамчун унсури ҷудонашавандаи низоми сиёсӣ эътироф менамояд. Давлат 

бо дарки аҳаммияти стратегии ниҳодҳои ҷомеаи шаҳрвандӣ барои 

таъмини суботи сиёсӣ, ваҳдати миллӣ ва рушди устувор, пайваста ба 

фароҳам овардани заминаҳои ҳуқуқӣ, институтсионалӣ ва иҷтимоӣ 

барои фаъолияти онҳо мусоидат мекунад. Ин ҷонибдорӣ на танҳо дар 

санадҳои меъёрӣ-ҳуқуқӣ, балки дар амалияҳои идоракунӣ, барномаҳои 

давлатӣ ва ҳамкории институтсионалӣ таҷассум меёбад, ки далели 

равшани иродаи сиёсӣ дар самти рушди ҷомеаи шаҳрвандӣ мебошад. 

Ниҳодҳои ҷомеаи шаҳрвандӣ дар Тоҷикистон дар раванди 

дигаргунсозиҳои ҳаёти сиёсии ҷомеа нақши муҳимми миёнаравиро иҷро 

мекунанд. Онҳо ҳамчун пуле миёни давлат ва ҷомеа амал намуда, 

манфиатҳо, ниёзҳо ва интизориҳои шаҳрвандонро ба сатҳи қарорҳои 

сиёсӣ мерасонанд. Ин раванд ба баланд бардоштани шаффофият, 

таҳкими эътимоди ҷамъиятӣ ва такмили механизмҳои идоракунии 

давлатӣ мусоидат менамояд. Аз диди мусбӣ, чунин ҳамкории 

мутақобила ҷомеаи шаҳрвандиро ба неруи созандаи сиёсӣ табдил 

медиҳад, ки ба устувории низоми сиёсӣ таъсири мусбат мерасонад. 

Ҷонибдории давлати Тоҷикистон аз ташаккул ва рушди ҷомеаи 

шаҳрвандӣ дар он ифода меёбад, ки давлат фаъолияти ниҳодҳои 

ҷамъиятиро ҳамчун омили мусоидаткунанда ба татбиқи ислоҳоти сиёсӣ 

ва иҷтимоӣ арзёбӣ менамояд. Ҷалби ниҳодҳои ҷомеаи шаҳрвандӣ ба 

муҳокима ва татбиқи барномаҳои давлатӣ, рушди маҳалҳо, ҳалли 

масъалаҳои иҷтимоӣ ва баланд бардоштани сатҳи маърифати сиёсӣ 

нишонаи равшани ҳамкории шарикона мебошад. Ин раванд ба 

ташаккули фарҳанги нави сиёсӣ мусоидат мекунад, ки дар он муколама, 

ҳамдигарфаҳмӣ ва масъулияти мутақобила арзишҳои калидӣ ба шумор 

мераванд. 

Ҷомеаи шаҳрвандии Тоҷикистон сиёсати имрӯзаи пешгирифтаи 

Ҳукумати Ҷумҳурии Тоҷикистонро ҳамчун сиёсати ҳадафманд, устувор 

ва ба манфиатҳои миллӣ равонашуда ҷонибдорӣ мекунад. Ниҳодҳои 

ҷомеаи шаҳрвандӣ бо иштироки фаъолонаи худ дар татбиқи барномаҳои 

иҷтимоӣ, дастгирии ислоҳоти давлатӣ, таҳкими ваҳдати миллӣ ва рушди 

иҷтимоиву иқтисодӣ саҳми назаррас мегузоранд. Ин пуштибонӣ нишон 

медиҳад, ки ҷомеаи шаҳрвандӣ на танҳо қабулкунандаи сиёсати давлатӣ, 

балки иштирокчии фаъоли татбиқи он мебошад. 

Моҳияти дигаргунсозиҳои ҳаёти сиёсии ҷомеаи Тоҷикистон маҳз 

дар ҳамин ҳамоҳангии манфиатҳои давлат ва ҷомеаи шаҳрвандӣ 

таҷассум меёбад. Муносибатҳои онҳо ба сатҳи сифатан нав – ҳамкории 

стратегӣ ва масъулиятнок расидаанд, ки дар он давлат ва ҷомеа 

якдигарро ҳамчун шарикони баробарҳуқуқ дар роҳи рушди устувор 

эътироф мекунанд. Аз диди мусбӣ, ин раванд нишонаи камолоти сиёсӣ, 

устувории иҷтимоӣ ва қобилияти худтанзимкунии ҷомеа мебошад. 

Ба таври умум, ниҳодҳои ҷомеаи шаҳрвандӣ ҳамчун асоси раванди 

дигаргунсозиҳои ҳаёти сиёсии ҷомеаи Тоҷикистон дорои аҳаммияти 

муҳим мебошанд. Ҷонибдории пайвастаи давлати Тоҷикистон аз 

ташаккул ва рушди ҷомеаи шаҳрвандӣ ва ҳамзамон пуштибонии фаъол 

ва огоҳонаи ҷомеаи шаҳрвандӣ аз сиёсати имрӯзаи Ҳукумати Ҷумҳурии 

Тоҷикистон заминаи устувори рушди демократияи миллӣ, таҳкими 

суботи сиёсӣ ва пешрафти иҷтимоиро фароҳам меорад. Ин ҳамгироии 

созанда ҷомеаи шаҳрвандиро ба неруи стратегӣ табдил дода, ояндаи 

рушди давлатдорӣ ва ҷомеаи Тоҷикистонро бо мазмуни устувор ва 

дурнамои мусбат таъмин менамояд. 

Дар ҳамин ҳол, назари коршинос А. Абраев чунин аст: «Зуд-зуд 

созмон додан ба ин монанд чорабиниҳо аз манфиат холӣ нест, 

баргузории чунин вохӯриҳо хеле муфиданд, зеро барои шиносоӣ бо 

таҷрибаи кишварҳои ҳамсоя дар масъалаи ҷорисозии идоракунии 

тарҳҳои нав, табодули таҷриба дар ин самт имконоти хуб муҳайё 

мегардад. Баргузории машваратҳо саривақтист, имконият ба амал меояд, 

ки тарафҳо масъалаҳоро омӯхта, баҳри бартараф намудани мушкилоти 

мавҷуда дар самти мазкур қарорҳои мушаххасро роҳандозӣ намоянд» 

[50].  

Бояд хотирнишон сохт, ки чунин иқдомҳои муҳимме, ки аз тарафи 

ниҳодҳои ҷомеаи шаҳрвандӣ ташкил карда мешавад, ба таҳкими рушди 

ҷомеаи шаҳрвандӣ, мусоидат карда, дар шаклгирии демократикунонии 

ҷомеа мусоидат хоҳад кард. Аз чунин мулоқоту вохӯриҳои судманд, 

миёни тарафҳо масъалаҳои муҳим матраҳ гардида, хулосаву 

пешниҳодҳои судманд, ҷиҳати устувор сохтани фарҳангии демократии 

мардум заминаи воқеиро мегузоранд.  

Қобили тазаккур аст, ки дар бароробарӣ дигар ниҳодҳо нақши 

муҳимро дар ташаккул ва рушди демократикунонии ҷомеа ниҳодҳои 

ҷомеаи шаҳрвандӣ дошта, бо имконият ва иқтидори тавонои худ ба 

сифати субъекти фаъоли раванди сиёсии ҷомеа эътироф гардидаанд. 

Вақти он расидааст, ки ниҳодҳои мазкур, бо дигар ниҳодҳо робитаи 

худро устувор сохта, ҷиҳати мусоидат ба таҳкими масъалаҳои мазкур 

фаъолияти худро дар дар раванди ҷомеа устувор созанд.  

Ба андешаи Асосгузори сулҳу ваҳдати миллӣ – Пешвои миллат, 

Президенти мамлакат муҳтарам Эмомалӣ Раҳмон: «Имрӯз вақти он 

расидааст, ки мову шумо раванди демократикунонии ҷомеаро дар асоси 

Конститутсияи Ҷумҳурии Тоҷикистон суръат бахшем. Мо бояд 

воситаҳои ахбори оммаро дастгирӣ намоем, то ин ки чун оинаи ҷамъият 

камбудиҳои асосии ҷомеаро ошкоро гӯянд, роҳи ҳалли баъзе 

масъалаҳоро пешниҳод намоянд, равандҳои хатарнокро пешгӯӣ кунанд 

ва нақши ташкилотҳои ҷамъиятӣ ва мардумро бевосита дар ҳалли 

масоили сиёсӣ, иҷтимоӣ ва фарҳангӣ бештар намоён гардонанд» [216].  

Ба андеши коршиносон, «воқеияти имрӯзаи Тоҷикистон ва 

вижагиҳои раванди сиёсӣ, ҳизбҳои сиёсӣ ва дигар ниҳодҳои ҷомеаи 

шаҳрвандиро низ водор мекунад, ки вобаста ба таҳкими раванди 

демократикунонии ҷомеа кору фаъолият дошта бошанд. Бо мусоидати 

намояндагиҳои созмонҳои ҳуқуқи башар, ки дар Тоҷикистон фаъолият 

мекарданд, имкони баргузор намудани мизи мудаввар, баҳсу мунозираҳо 

бо иштироки ҳизбҳои сиёсӣ, ҷомеаи шаҳрвандӣ доир мегардид, ки дар он 

масъалаҳои гуногун мавриди омӯзиш ва таҳлил қарор мегирифтанд, ки 

дар шаклгирии ниҳодҳои сиёсии ҷомеа ва рушди демократия мусоидат 

менамуд» [132]. 

Муҳаққиқи тоҷик С. Шарипов, таъкид менамояд, ки: «Қобили зикр 

аст, ки демократикунонии ҷомеа шарти асосии рушди ҳар як кишвар ба 

ҳисоб меравад, аммо суръати ин раванд ба хусусияти ҳар як кишвар 

вобастагӣ дорад. Барои Тоҷикистон, ки тоза аз ҷанги шаҳрвандӣ берун 

омадааст, демократикунонии ҷомеа шарти муҳим дар таъмини раванди 

сулҳ ба шумор меравад. Барои ҳамин ҳам, ба назари мо дар ҷомеаи 

имрӯзаи Тоҷикистон кори зиёде анҷом дода шудааст, то мардум 

зарурати роҳандозии равандҳои демократиро дар раванди ҷомеа дуруст 

дарк намоянд» [198]. 

Аз нигоҳи ин сиёсатшинос, бояд дар раванди давлатдории муосири 

Тоҷикистон идеологияи ваҳдату ягонагӣ, рушду тараққӣ, технологияи 

иттилоотӣ ва ояндаи наверо ба вуҷуд овард, ки Тоҷикистон ба 

дастовардҳои наззаррасе ноил шавад. Дар ин самт бояд ҳам ҳукумат, ҳам 

ниҳодҳои ҷомеаи шаҳрвандӣ ва аҳолии кишвар муштаракан саҳм 

бигирад, мушкилотҳоро ислоҳ намуда, заминаи муҳимро дар ташаккули 

давлатӣ демократӣ уствуртар гардонем. Барои рафъи тамоми 

мушкилиҳои кишвар, ки монеъ дар рушд маҳсуб меёбанд, талош шавад 

ин душвориҳо, аз қабили фасодкорӣ, ки ба амнияти миллии кишвар низ 

хатар дорад, аз байн бурда шавад. Барои расидан ба ин нияту мақсадҳо, 

бояд саҳми ҳама қишрҳои ҷомеа, аз ҷумла субъектҳои дахлдор низ бояд 

бошад [165]. 

Ба назари С. Шарипов: «Ҳар пешниҳоде, ки ба шароити имрӯзи 

Тоҷикистон мутобиқ аст, мо амалӣ мекунем. Аммо ин гуна шарт 

гузоштан, ки ҳатман ва дар ин таърихи рӯзу моҳ бояд ин тавсияҳо амалӣ 

шавад, ин нодуруст ва ғайри мантиқӣ ҳам ҳаст. Зеро давлат имкон 

надорад, ки ҳамаи он пешниҳодҳоеро, ки аз назари Аврупо хубу дуруст 

аст, ба якборагӣ дар Тоҷикистон ҷорӣ кунад. Бояд интизор буд, ин кор 

фурсат мехоҳад. То чанд муддати дигар сари ин тавсияҳо амалӣ мешавад 

ва қонунгузории Тоҷикистон ба меъёрҳои байналмилалӣ мутобиқ хоҳад 

шуд» [198].  

Ҳамчунин С. Шарипов, дуруст қайд мекунад, ки «баҳогузории 

созмонҳои байналмилалӣ нисбат ба рушди ниҳодҳои ҷомеаи шаҳрвандӣ, 

демократия яке аз пешниҳодҳои муҳим аст. Ин созмонҳо Тоҷикистонро 

нисбат ба кишварҳои пешрафтаи ғарбӣ муқоиса мекунад, ки иштибоҳ 

аст. Чун Ҷумҳурии Тоҷикистон тоза ба истиқлол расидааст ва 

наметавонад, ки дар як фосилаи кӯтоҳ бо онҳо баробар шавад. Он меъёр 

ва он усулҳои, ки ин гуна сохторҳои ғарбӣ истифода мебаранд, танҳо ба 

давлатҳои тараққикардаи Ғарб метавонад мутобиқ бошанд. Яъне, ки 

онҳо Тоҷикистонро бо давлатҳои Шветсия, Финландия ва ё 

Нидерландия баробар мекунанд. Дар ҳоле ки ин ду ҷаҳони тамоман 

дигар аст. Дар ин раванд Ҷумҳурии Тоҷикистон метавонад яке аз 

давлатҳои хело ҳам мустаҳкаме, ки рӯ ба рушди демократӣ мондааст, 

эътироф карда шавад» [198].  

Ба андешаи муҳаққиқ З. Ализода: «Дар ҷомеа бе интиқод 

намешавад, чун ҳар ҷое кор аст, камбудӣ ва танқид вуҷуд дорад. Ман 

фикр мекунам, ин танқидҳо ба манфиати коранд ва шояд ба ин самтҳо 

мо кам афзалият додаем ва аз ин хотир боз ҳамкориҳоямонро бо ҷомеаи 

шаҳрвандӣ дар ҳамаи бахшҳо бештар хоҳем кард» [52]. 

Гуфтан ба маврид аст, ки дар баробари ҳизбҳои сиёсӣ, ниҳодҳои 

ҷомеаи шаҳрвандӣ, ҳам яке аз субъектҳои фаъоли раванди 

демократикунонии ҷомеа дар ҳаёти сиёсии ҷомеа ба ҳисоб рафта, яке аз 

вазифаҳои хеле муҳим ва стратегиашон, дар асоси барномаҳои таҳияи 

намудаи худ, ин мусоидат таҳкими волоияити қонун, рушди демократия, 

плюрализми сиёсӣ, ба ҳисоб меравад. Чи тавре ки ишора шуд, ниҳодҳои 

ҷомеаи шаҳрвандӣ, яке аз субъектҳои муҳимми низоми сиёсии ҷомеа ба 

ҳисоб рафта, бо имконият ва тавоннои худ, ҳамчун шарикӣ боэътимоди 

давлат эътироф гашта, дар фазои сиёсӣ-ҳуқуқӣ, ба сифати субъекти 

муҳимми раванди сиёсии ҷомеа баромад мекунанд. 

Муҳим аст, ки сатҳи иштироки ниҳодҳои ҷомеаи шаҳрвандӣ дар 

равандҳои сиёсӣ ва таъсиррасонии онҳо мавриди тавсиф қарор гирад. 

Ниҳодҳои ҷомеаи шаҳрвандӣ дар шароити муосири рушди сиёсӣ дар як 

қатор равандҳои калидии сиёсӣ таъсири фаъол, созанда ва мусбат 

расонида, ҳамчун омили муҳимми устувории низоми сиёсӣ ва такмили 

идоракунии ҷамъиятӣ баромад мекунанд. Моҳияти таъсири онҳо пеш аз 

ҳама дар он зоҳир мегардад, ки ҷомеаи шаҳрвандӣ ба шаҳрвандон 

имконият медиҳад, ки иштирокчӣ дар раванди қабули қарорҳо бошанд. 

Ин ҳолат ба равандҳои сиёсӣ мазмуни иҷтимоӣ, шаффофият ва қонуният 

бахшида, онҳоро ба манфиатҳои воқеии ҷомеа наздик месозад. 

Яке аз равандҳои муҳимми сиёсие, ки ниҳодҳои ҷомеаи шаҳрвандӣ 

дар он нақши мусбат мебозанд, раванди ташаккул ва такмили сиёсати 

давлатӣ мебошад. Тавассути таҳлили иҷтимоӣ, пешниҳоди ташаббусҳо, 

иштирок дар муҳокимаҳои ҷамъиятӣ ва ифодаи мавқеи шаҳрвандон 

ниҳодҳои ҷомеаи шаҳрвандӣ ба муайянсозии самтҳои афзалиятноки 

сиёсати давлатӣ мусоидат менамоянд. Ин таъсир боиси он мегардад, ки 

қарорҳои сиёсӣ на танҳо хусусияти маъмурӣ, балки заминаи иҷтимоӣ ва 

легитимии васеъ пайдо кунанд. Аз диди мусбӣ, чунин раванд нишонаи 

камолоти сиёсӣ ва рушди фарҳанги сиёсӣ дар ҷомеа мебошад. 

Дар раванди қонунэҷодкунӣ низ ниҳодҳои ҷомеаи шаҳрвандӣ 

нақши муассир доранд. Иштироки онҳо дар муҳокимаи лоиҳаҳои 

санадҳои меъёрӣ-ҳуқуқӣ, таҳияи пешниҳодҳо ва арзёбии иҷтимоии 

қонунҳо ба баланд бардоштани сифати қонунгузорӣ мусоидат мекунад. 

Дар натиҷа, қонунҳо бештар ба ниёзҳои воқеии ҷомеа мутобиқ шуда, 

қобилияти амалии онҳо боло меравад. Ин раванд қонунэҷодкуниро аз 

шакли маҳдуди институтсионалӣ ба равандии фарогир ва намояндагӣ 

табдил дода, нақши ҷомеаи шаҳрвандиро ҳамчун шарики сиёсӣ тақвият 

мебахшад. 

Ниҳодҳои ҷомеаи шаҳрвандӣ ҳамчунин дар равандҳои интихоботӣ 

ва ташаккули мақомоти намояндагӣ таъсири мусбат мерасонанд. 

Фаъолияти иттилоотӣ ва маърифатии онҳо ба болоравии сатҳи огоҳии 

сиёсӣ, иштироки фаъоли шаҳрвандон дар интихобот ва ташаккули 

масъулияти шаҳрвандӣ мусоидат менамояд. Ин таъсир боиси таҳкими 

низоми намояндагӣ ва рушди институти парламентаризм мегардад, зеро 

мақомоти интихобшуда бештар ирода ва манфиатҳои воқеии ҷомеаро 

инъикос менамоянд. 

Дар раванди татбиқи сиёсати давлатӣ ниҳодҳои ҷомеаи шаҳрвандӣ 

низ нақши созанда мебозанд. Иштироки онҳо дар иҷрои барномаҳои 

иҷтимоӣ, рушди маҳалҳо, ҳалли масъалаҳои иҷтимоиву иқтисодӣ ва 

татбиқи ташаббусҳои ҷамъиятӣ нишон медиҳад, ки ҷомеаи шаҳрвандӣ 

қодир аст сиёсати давлатро бо мазмуни иҷтимоӣ ғанӣ гардонад. Ин 

раванд ба баланд бардоштани самаранокии сиёсати давлатӣ ва таҳкими 

эътимоди ҷомеа ба институтҳои сиёсӣ мусоидат мекунад. 

Яке аз равандҳои муҳимми сиёсие, ки таъсири ниҳодҳои ҷомеаи 

шаҳрвандӣ дар он махсусан назаррас аст, назорати ҷамъиятӣ бар 

фаъолияти мақомоти давлатӣ мебошад. Назорати шаҳрвандӣ 

шаффофият, масъулиятпазирӣ ва ҳисоботдиҳии мақомоти ҳокимиятро 

тақвият бахшида, ба беҳтар гардидани сифати идоракунӣ мусоидат 

мекунад. Ин ҳолат на ҳамчун шакли муқобилгузорӣ, балки ҳамчун 

механизми худтанзимкунӣ ва такмили фаъолияти давлатӣ арзёбӣ 

мегардад. 

Ниҳодҳои ҷомеаи шаҳрвандӣ инчунин дар раванди ташаккули 

афкори ҷамъиятӣ ва рушди фарҳанги сиёсӣ нақши калидӣ мебозанд. 

Тавассути фаъолияти маърифатӣ, иттилоотӣ ва тарбиявӣ онҳо арзишҳои 

шаҳрвандӣ, эҳтиром ба қонун, масъулияти иҷтимоӣ ва 

таҳаммулпазириро густариш медиҳанд. Ин раванд ба таҳкими ваҳдати 

иҷтимоӣ, суботи сиёсӣ ва рушди ҷомеаи муттаҳид мусоидат менамояд. 

Ба таври умум, ниҳодҳои ҷомеаи шаҳрвандӣ дар равандҳои асосии 

сиёсӣ, аз ташаккули сиёсати давлатӣ ва қонунэҷодкунӣ то интихобот, 

татбиқи сиёсати давлатӣ, назорати ҷамъиятӣ ва ташаккули афкори 

сиёсӣ, нақши мусбат ва созанда мебозанд. Аз диди илмӣ, таъсири онҳо 

нишон медиҳад, ки ҷомеаи шаҳрвандӣ ба неруи стратегии рушди сиёсӣ 

табдил ёфта, заминаи боэътимоди устувории низоми сиёсӣ ва пешрафти 

иҷтимоиро фароҳам месозад. Маҳз чунин нақш ҷомеаи шаҳрвандиро ба 

унсури ҷудонашавандаи сиёсати муосир табдил дода, аҳаммияти онро 

ҳамчун омили калидии рушди устувори ҷомеа таъйид менамояд. 

Фаъолияти ниҳодҳои ҷомеаи шаҳрвандӣ дар раванди 

демократиясозӣ ва таҳкими низоми сиёсии кишвар мақоми муҳим ва 

стратегӣ дошта, нақши онҳо дар ташаккул ва таҳкими ҷомеаи демократӣ 

бебаҳо арзёбӣ мегардад. Аз ҷумла, дар заминаи фаъолияти худ ҳамчун 

унсури асосии низоми сиёсӣ, ин ниҳодҳо дар доираи ваколат ва 

салоҳиятҳои муқарраршуда, ҳамчун омили марказии таҳкими арзишҳои 

демократӣ ва рушди сиёсати шаҳрвандӣ баромад мекунанд. Дар шароити 

муосири давлатдорӣ, бо истифодаи қобилияту имкониятҳои худ, онҳо 

мақоми субъекти фаъоли сиёсиро соҳиб шуда, бо саҳми муассир дар 

таҳкими фарҳанги сиёсӣ ва амалӣ намудани принсипҳои демократӣ 

нақши калидӣ мебозанд. Созмонҳои ҷамъиятӣ ҳамчун субъектҳои фаъол 

ва бевосита иштирокчии равандҳои сиёсӣ ба эътирофи умумӣ расида, 

вазифаҳои муайяншудаи худро дар ҳалли масъалаҳои демократиясозӣ бо 

самараи баланд иҷро менамоянд. Аз ин рӯ, бояд зикр кард, ки ниҳодҳои 

ҷомеаи шаҳрвандӣ ҳамчун сохторҳои сиёсие, ки дорои имконият ва 

иқтидори воқеӣ барои таҳкими масоили муҳимми сиёсӣ ва роҳандозии 

тадбирҳои мушаххас мебошанд, ба устувории пояҳои низоми демократӣ 

мусоидат мекунанд. Ҳамин нуқтаҳо, дар маҷмуъ, метавонанд ҳамчун 

натиҷаи калидӣ ва таҳлилии пажӯҳишҳои муосир оид ба нақши ҷомеаи 

шаҳрвандӣ дар пешрафти сиёсати демократӣ арзёбӣ шаванд. 

Тавре ишора гардид, дар шароити имрӯзаи давлатдории Тоҷикистон 

ниҳодҳои ҷомеаи шаҳрвандӣ, яке  аз омилҳои муҳим дар навсозии низоми 

сиёсии ҷомеа, ба ҳисоб рафта, бо имконият ва зарфияти худ дар асоси 

талаботи муайянгардидаи санадҳои меъёрии-ҳуқуқӣ, аз субъектҳои 

фаъоли таҳкимдиҳандаи раванди сиёсии ҷомеа баромад мекунад. Дар 

баробари ин, яке аз ҷанбаҳои муҳимми раванди демократикунонии 

ҷомеаро дар шароити муосир ниҳодҳои ҷомеаи шаҳрвандӣ ташкил 

медиҳанд. 

Мавриди зикр аст, ки Ҷумҳурии Тоҷикистон дар замони истиқлоли 

сиёсӣ арзи ҳастӣ дорад ва раванди инкишофи тамоми соҳаҳои ҳаёти 

ҷомеа бо баҳисобгирӣ ва дар заминаи моҳият ва хосиятҳои аосии олами 

муосир инкишоф меёбанд. Давлатҳои муосир новобаста аз сатҳи 

тараққиёт ва инкишофашон вобаста ба самтгирии равандҳои 

глобализатсионӣ инкишоф меёбанд. Хусусиятҳо ва ҷараёнҳои инкишофи 

олами глобализатсионӣ, пеш аз ҳама ба равандҳои интегратсионӣ ва 

демократикунонии аксарияти мамлакатҳо вобастаанд [62, с. 3]. 

Қобили тазаккур аст, ки ниҳодҳои ҷомеаи шаҳрвандӣ дар шароити 

муосири давлатдории Тоҷикистон яке аз ниҳодҳои хело муҳимми сиёсӣ 

дар ташаккул ва рушди демократикунонии ҷомеа, беҳсозии фазои сиёсӣ-

ҳуқуқии ҷомеа, ба ҳисоб мераванд.  

2.2. Ҳамоҳангии фаъолияти ниҳодҳои давлатӣ ва ҷомеаи шаҳрвандӣ дар 

раванди дигаргунсозиҳои ҳаёти сиёсии ҷомеаи Тоҷикистон 

Даҳсолаи интиҳои асри XX ба ҳайси марҳилаи сарнавиштсоз дар 

таърихи ташаккули ҷомеаи муосир арзёбӣ мегардад, ки бо дигаргуниҳои 

амиқу фарогири сиёсӣ, ҳуқуқӣ, иҷтимоӣ ва иқтисодӣ тавъам буд. Ин 

давра, ки бо фурӯпошии сохтори шӯравӣ ва тағйири низоми давлатдорӣ 

ҳамзамон сурат гирифт, дар Тоҷикистон бо ба миён омадани низоми нав 

ва такмилёфтаи идоракунии давлатӣ ва ҷараёнҳои навини сиёсӣ, иҷтимоӣ 

ва иқтисодӣ фарқ мекард. Тағйироти мазкур, ки заминаҳои сиёсӣ ва 

ҳуқуқии тозаро ба вуҷуд оварданд, ба эҳёи фаъолнокии иҷтимоӣ ва 

баланд гардидани нақши унсурҳои ҷомеаи шаҳрвандӣ мусоидат 

намуданд. Дар ҳамин замина, имкониятҳои ҳуқуқиву ташкилии тозае 

фароҳам омаданд, ки фаъолияти созмонҳои ғайридавлатӣ ва дигар 

ниҳодҳои шаҳрвандиро дар фазои сиёсии мамлакат тақвият бахшиданд. 

Аз як тараф, зарурати мутобиқ намудани сохтору механизмҳои 

амалкунандаи ҷомеаи шаҳрвандӣ ба шароити нави сиёсиву ҳуқуқӣ ба 

миён омад, аз тарафи дигар, таъсиси ниҳодҳои нави ҷомеаи шаҳрвандӣ 

ва низоми навини ҳамкорӣ байни ҷомеа ва давлат ба таври назаррас 

рушд ёфт. Ин раванд ба таҳкими асосҳои демократӣ, вусъати иштирок ва 

масъулияти шаҳрвандон дар ҳаёти сиёсиву ҷамъиятӣ, инчунин 

ташаккули муҳити мусоиди рушди иҷтимоиву сиёсӣ замина гузошт. 

Ҳамин тавр, даҳсолаи мазкур на танҳо оғози марҳалаи нави давлатдории 

миллӣ, балки нуқтаи ибдоии ташаккули ҷомеаи шаҳрвандии устувор ва 

ниҳодҳои марбутаи он дар Тоҷикистон маҳсуб мешавад. 

Муҳаққиқ И.Ю. Ханнанова ба аҳаммият ва мубрамияти ин масъала 

таваҷҷуҳ карда, қайд мекунад: «Ҷомеаи шаҳрвандӣ ба сифати ниҳоди 

муҳимми низоми сиёсии ҷомеа дар сатҳи Конститутсия ва низоми 

қонунгузорӣ муайян гардид. Дар натиҷа созмонҳои ҷамъиятӣ ба ҳайси 

муҳимтарин ниҳоди сиёсии ҷомеа дар асоси талаботи муайяншудаи 

қонун ба фаъолияти сиёсӣ оғоз карданд. Азбаски раванди ташаккули 

давлати демократӣ ва ҷомеаи шаҳрвандӣ бо ҳам алоқаманданд ва 

баробар ба вуҷуд меоянд, ташаккули механизми ҳамкории миёни 

ниҳодҳои давлат ва ҷомеаи шаҳрвандӣ, масъалаи хеле мубрам ва муҳим 

мебошад. Пеш аз ҳама, ҳамкории чунин ниҳодҳои давлатӣ ба монанди 

шохаҳои қонунгузор, иҷроия, ва судӣ фаъолияташон дар шароити 

имрӯза барои таҳким ва густариши масъалаҳои давлатдорӣ хеле муҳим 

аст» [117, с. 5]. 

Созмонҳои ғайридавлатӣ бо дарназардошти хусусияти фаъоли худ, 

ҳамчун унсури муҳимми ҷомеаи шаҳрвандӣ дар ташаккули афкори 

ҷамъиятӣ ва ҳимояи манфиатҳои табақаҳои гуногуни аҳолӣ, ба сифати 

воситаи самарабахши ҳамгироӣ байни давлат ва ҷомеа баромад 

мекунанд. Ҳамкории муназзами онҳо бо сохторҳои давлатӣ на танҳо ба 

вусъати ниҳодҳои демократӣ мусоидат менамояд, балки дар таҳкими 

фарҳанги шаҳрвандӣ ва иштироки маърифатноки аҳолӣ дар раванди 

қабули қарорҳои муҳим нақши муассир мебозад. Дар маҷмуъ, созмонҳои 

ғайридавлатӣ бо фаъолиятҳои мақсадноки худ ба татбиқи арзишҳои 

демократӣ, рушди устувори ҷомеа ва таъмини шаффофият дар 

муносибатҳои ҷамъиятӣ мусоидат мекунанд [106, с. 7]. 

Равандҳои марбут ба рушди ҷомеаи шаҳрвандӣ наметавонанд дар 

муҳити мухолиф ба устувории давлатӣ ва бе ҳалли монеаҳои сохторӣ 

самараи воқеӣ ба бор оранд. Аз ин рӯ, таҳкими ҳамгироии ниҳодҳои 

ҷомеаи шаҳрвандӣ бо давлат, боло бурдани сатҳи маърифати ҳуқуқӣ ва 

сиёсӣ, таъмини адолати иҷтимоӣ ва фароҳам овардани фазои мусоиди 

иқтисодӣ ва фарҳангӣ аз ҷумлаи заминаҳои зарурии ин раванд ба шумор 

мераванд. Танҳо дар чунин шароит ҷомеаи шаҳрвандӣ метавонад ҳамчун 

такягоҳи муҳим дар рушди демократия, суботи сиёсӣ ва таҳкими 

муносибатҳои мутақобилан масъул байни шаҳрвандон ва давлат амал 

намояд [96, с. 6-10]. 

Дар даврони соҳибистиқлолӣ Ҷумҳурии Тоҷикистон бо интихоби 

самти усулан нав ва мутобиқ ба воқеиятҳои замони муосир тавонист 

заминаҳои ҳуқуқиву ниҳодии ташаккули ҷомеаи шаҳрвандиро бунёд 

намояд. Дар ин раванд, эътирофи принсипҳои асосии ҳуқуқи инсон ва 

озодиҳои шаҳрвандӣ, аз қабили озодии виҷдон ва сухан, гуногунандешии 

сиёсиву идеологӣ, бисёрҳизбӣ ва иштироки фаъолонаи шаҳрвандон дар 

идоракунии умури давлатӣ ва ҷамъиятӣ, заминаи мусоиди ҳуқуқӣ ва 

иҷтимоиро барои шаклгирии унсурҳои ҷомеаи шаҳрвандӣ фароҳам сохт. 

Ин иқдомот ба густариши равандҳои демократӣ, вусъати иштироки 

шаҳрвандон дар ҳаёти сиёсӣ ва таҳкими алоқаи байни ҷомеа ва давлат 

мусоидат намуд. Ҳамин тавр, таҷрибаи солҳои истиқлолият нишон дод, 

ки интихоби чунин роҳ барои рушди ҷомеаи шаффоф, адолатпарвар ва 

масъулиятшинос асоси устувор гузошта, раванди ташаккули ҷомеаи 

шаҳрвандиро ба сатҳи сифатан нав баровард [166]. 

Ниҳодҳои ҷомеаи шаҳрвандӣ тавонистанд, тули ин солҳои 

сипаришуда, бо дигар ниҳодҳои давлатӣ хамкории созандаро ба роҳ 

монда, дар натиҷа ба сифати шарики боэътимод дар дигаргуниҳои ҳаёти 

ҷомеа нақши муҳим гузоранд. Хусусан, бо ниҳодҳои давлатӣ дар якҷояги 

бисёр масъалаҳои муҳимро мавриди омӯзиш ва баррасӣ қарор диҳанд. 

Ба андешаи муҳаққиқи рус В.В. Власов: «Дар шароити афзоиши 

фаъолияти ниҳодҳои ҷомеаи шаҳрвандӣ онҳо ба ҳайси субъекти 

муҳимми сиёсат дар ҳаёти сиёсӣ ҷомеа табдил ёфтанд. Шахсони алоҳида 

бо фаъолияти худ дар муносибат бо давлат наметавонанд, масъалаҳои 

муҳимро баррасӣ намоянд, балки ба қувваю нуфузи иттиҳодияҳои 

ҷамъиятӣ ба вуҷуд овардаашон, такя мекунанд. Ин гурӯҳҳои манфиатдор 

дорои зарфияти бузурги захиравӣ буда, ба раванди қабули қарорҳои 

сиёсӣ аз ҷониби мақомоти давлатӣ ва идоракунӣ таъсир расонида 

метавонанд» [105, с. 6]. 

Таъмини ҳамкории мутақобилан судманд ва ҳамоҳангшудаи ҷомеаи 

шаҳрвандӣ бо сохторҳои давлатӣ дар равандҳои навсозӣ ва таҳкими 

низоми иҷтимоиву сиёсӣ нақши калидӣ дорад. Ин ҳамкорӣ на танҳо ба 

тақвияти ниҳодҳои демократӣ ва фароҳам овардани шаффофият ва 

ҳисоботдиҳии мақомоти давлатӣ мусоидат мекунад, балки заминаи 

заруриро барои ҷалби васеи шаҳрвандон ба равандҳои идоракунии 

ҷамъиятӣ ва рушди устувори ҷомеа фароҳам меорад. Аз ин нуқтаи назар, 

ҳамкории стратегӣ байни ҷомеаи шаҳрвандӣ ва давлат ҳамчун омили 

муҳимми таҳкими пояҳои ҷомеаи муосири шаҳрвандӣ ва пешбурди 

сиёсати устувор дар сатҳи миллӣ ва маҳаллӣ баррасӣ мегардад [108, с. 5]. 

Ба андешаи муҳаққиқи рус В.Н. Журавел: «Дар шароити имрӯза 

низоми сиёсии демократӣ ҳамчун омили самараноки фаъолияти 

ниҳодҳои ҷомеаи шаҳрвандӣ ба ҳисоб рафта, заминаи муҳимми рушди 

давлат мебошад. Дар шароити имрӯза яке аз меъёрҳои муҳимми 

баҳогузорӣ ба навъи низоми сиёсӣ амал ва фаъолияти ниҳодҳои ҷомеаи 

шаҳрвандӣ ба ҳисоб меравад» [108, с. 5].  

Дар чаҳорчӯби низоми сиёсии демократӣ, мавқеъ ва самаранокии 

фаъолияти ниҳодҳои ҷомеаи шаҳрвандӣ ҳамчун унсурҳои муҳимми 

ташаккули фазои сиёсӣ мавриди арзёбии амиқ қарор мегирад. Дар 

шароити муосири рушди иҷтимоиву сиёсӣ, таҳлили нақши ниҳодҳои 

ҷомеаи шаҳрвандӣ дар раванди таҳким ва шаклгирии низоми сиёсии 

давлати Тоҷикистон аҳаммияти хосса касб менамояд, зеро онҳо ба 

сифати василаи иртиботии миёни ҷомеа ва ҳокимият амал намуда, 

имкониятҳои иштироки фаъолонаи шаҳрвандонро дар қабули қарорҳои 

муҳимми давлатӣ таъмин месозанд. Дар доираи низоми демократӣ, 

ниҳодҳои ҷомеаи шаҳрвандӣ на танҳо унсури ёридиҳандаи идоракунии 

ҷамъиятӣ, балки ҷузъи ҷудонопазири худи низоми сиёсӣ ба шумор 

мераванд. Аз ин рӯ, суръат ва сифатнокии рушди сиёсии ҳар як давлат то 

андозае ба вазъи ҳуқуқӣ, муҳити ниҳодӣ ва сатҳи фаъолнокии амалии ин 

ниҳодҳо вобастагии мустақим дорад. Маҳз дар асоси фаъолияти 

самараноки онҳо имкони ташаккули ҷомеаи шаффоф, ҳассос ба 

арзишҳои демократӣ ва қобили рушди устувор фароҳам мегардад. Ба 

андешаи ӯ «Озодии комили инсон танҳо дар низоми сиёсии демократӣ 

воқеӣ мегардад, чунки дар он манфиати ҷомеа ва давлат арзиши баланд 

маҳсуб меёбад. Гузариш ба чунин ҷомеа раванди тулонӣ ва мураккаб 

мебошад ва ба омилҳои гуногун ба монанди фазои сиёсӣ ва ҳуқуқӣ, вазъи 

иқтисодӣ, ташаккули ниҳодҳои демократӣ, сатҳи маънавию фарҳангии 

ҷомеа ва амсоли инҳо вобаста мебошад» [108, с. 6].  

Муҳаққиқ, Г.Н. Зокиров дар китоби худ,  роҷеъ ба масъалаи мазкур, 

чунин зикр намудааст: «Ҷомеаи шаҳрвандӣ, ба мисли ҳизбҳои сиёсӣ, 

ташкилотҳои ғайриҳукуматӣ ва иттиҳодияҳои ҷамъиятӣ ҳамчун 

механизми рушди истеъдодҳо баромад мекунанд. Фард аксаран барои 

муаррифӣ ва амалӣ кардани истеъдоди худ танҳоӣ мекашад. Бисёр вақт 

имконоти моддӣ ва сохторӣ вуҷуд надорад, ки фарди оддӣ дар соҳаи 

иҷтимоӣ, иқтисодӣ, сиёсӣ ва ғайра истеъдоди худро зоҳир бикунад. 

Ташкилот ба фард имконият медиҳанд, ки истеъдоди худро рушду 

такомул диҳад. Дар бисёр ҳолатҳо одамон на ба нерую ақлу заковати 

хеш, балки ба иродаи омма, ба давлат ва сарварони он такя мекунанд» 

[29, с. 21].  

Ҳаминро бояд қайд кард, ки дар шароити имрӯзаи давлатдории 

Тоҷикистон яке аз масъалаҳои муҳим ин ҳамкориҳои созмонҳои 

ҷамъиятӣ бо дигар ниҳодҳо ба ҳисоб рафта, дар натиҷа масъалаҳои 

муҳимтаринро тарафҳо муҳокима карда, ҷиҳати фаъол кардани нуфузи 

худ тадбирҳои мушаххасро роҳандозӣ намоянд.  

Таҳкими давлати муосири демократӣ ва ҷомеаи устувори 

демократиро бе мавҷудияти ҷомеаи шаҳрвандӣ ва фаъолнокии ниҳодҳои 

таркибии он тасаввур кардан ғайриимкон мебошад. Ш.Т. Каримов 

андеша дорад, ки: «Танҳо ниҳодҳои ҷомеаи шаҳрвандӣ метавонанд 

барномаву лоиҳаҳои тақдирсози кишварро беҳтар амалӣ созанд, 

иштироки оммаи васеи мардумро дар равандҳои таҳия ва қабули чунин 

барномаҳо таъмин намоянд, сатҳи боварии шаҳрвандонро ба давлату 

ҳукумат боло баранд, назорати ҷамъиятӣ ва мониторинги мутадовими 

иҷрои босамари нақшаҳои иҷтимоии муҳимми давлатиро ба роҳ монанд. 

Инчунин, онҳо гуфтугӯ ва муколамаи бардавомро пеш баранд, сатҳи 

касод ва фасоди ҷомеаро коҳиш диҳанд, низоъҳои номатлубро дар ҷомеа 

пешгирӣ ва дар таъмини суботу ризоияти умумимиллӣ ба рушду 

такомули устувор ва шукуфоии пояҳои давлат ва давлатдориро 

мустаҳкамтар ва устувортар созанд, якпорчагӣ ва эътимоди миёни 

давлат ва ҷомеаро таъмин намоянд» [145]. 

Иттиҳодияҳои ҷамъиятӣ яке аз рукнҳои асосии ҷомеаи шаҳрвандӣ 

буда, дар ташаккули он саҳми арзанда доранд. Алалхусус, фаъолияти 

онҳо дар самтҳои гуногуни ҳаёти ҷомеа, хусусан, баланд бардоштани 

маърифатнокии сиёсӣ ва ҳуқуқии шаҳрвандон назаррас мебошад. Бояд 

хотирасон намуд, ки мувофиқи талаботи муайяншудаи ҷомеаи 

демократӣ, фаъолияти ин гуна ниҳодҳоро дар шароити имрӯза пеш аз 

ҳама, ҳамкориҳои созанда ташкил намуда, дар натиҷаи чунин 

ҳамкориҳои наздик тарафҳо метавонанд, баҳри рушду нумуи ҷомеа, 

тадбирҳои муҳимро ба роҳ монанд. Ҳадафи аслии ин созмонҳои 

ҷамъиятӣ аз ба роҳ мондани муколама ё гуфтугӯ миёни ниҳодҳои 

давлатӣ ва ҷомеа, дар баррасии масъалаҳои муҳим иборат мебошад.  

Дар алоқамандӣ ба масъалаи баррасигардида бояд хотирнишон 

сохт, ки дар Ҷумҳурии Тоҷикистон барои ташаккули ҷомеаи шаҳрвандӣ 

шароитҳои зеринро фароҳам овардан зарур мебошад. Ба ин шароитҳо 

инҳо дохил мешаванд: 

- иҷтимоию иқтисодӣ (ташаккули иқтисодиёти сермаҳсули 

ҳозиразамон; беҳтар намудани таъминоти моддии иҷтимоии аҳолӣ, аз 

ҷумла хизматчиёни давлатӣ); 

- ҷамъиятию сиёсӣ (инкишофи ошкорбаёнӣ, мубориза ба муқобили 

коррупсия ва ҷинояткорӣ); 

- шаҳрвандӣ (ба амал баровардани тадбирҳои баланд бардоштани 

маданияти ҳуқуқӣ, ахлоқӣ ва сиёсии аҳолӣ) [96, с. 6-10]. 

Зарур аст, ки дар марҳилаи кунунии рушди давлатдорӣ ва ҷомеаи 

Тоҷикистон муносибатҳо миёни ниҳодҳои ҷомеаи шаҳрвандӣ ва 

мақомоти давлатӣ фаъолона инкишоф ёбад. Аз нигоҳи муҳаққиқ С.А. 

Алябева: «Ташкилотҳои ҷамъиятӣ дар фаъолияти худ ба зинаи нави 

сифатӣ гузашта, ба равандҳои сиёсӣ дар мамлакат таъсир мерасонанд. 

Ҳамкорӣ миёни ниҳодҳои сиёсӣ ва маҳаллӣ дар натиҷаи ҳамкориҳои 

самаранок инкишоф меёбад. Ба фаъолияти онҳо гурӯҳҳои гуногуни 

аҳолӣ ҷалб карда шуда, доираи торафт васеи манфиатҳои сиёсӣ ва 

иҷтимоию иқтисодии одамон ҳимоя карда мешаванд. Ҳамкории 

мутақобилаи ҷомеаи шаҳрвандӣ ва давлат дар шароити муосир аз 

масъалаҳои муҳим ба ҳисоб меравад» [101, с. 6]. 

Муҳаққиқ, У.У. Исаев таъкид мекунад, ки: «Мавҷудияти чунин 

ташкилотҳо дар низоми сиёсии ҷомеа аҳаммияти калон дорад. Зеро 

давлат имконият надорад, ки тамоми масъалаҳои ҷомеаро ҳаллу фасл 

намояд. Аз ин хотир, давлат созмону ташкилотҳои ғайриҳукуматиро 

ҳамчун субъекти сиёсат эътироф менамояд. Маълум аст, ки агар эҳсоси 

якҷоя ва умумӣ дар ҷомеа набошад масъалаҳои умумиро ҳал намудан 

душвор аст. Барои мардуме, ки иттиҳодро ташкил мекунад, рӯҳияи 

умумӣ ва дарёфти эҳсоси алоқаманд ва мансубият зарур аст» [65, с. 259-

265]. 

Ҳамзамон, созмонҳои ғайриҳукуматӣ ба ҳайси иттиҳодияҳои 

тиҷоратӣ байни шаҳру минтақаҳо фаъолият намекунанд, балки ҳамчун 

майдони ҳамкорӣ миёни ниҳодҳои давлатӣ, ташкилотҳои 

байналмилалии ғайриҳукуматӣ ва дигар субъектҳои муҳимми ҷомеаи 

шаҳрвандӣ амал менамоянд. Самти асосии фаъолияти онҳо ба таҳкими 

ҳамгироӣ дар соҳаҳои муҳимми ҳаётӣ, аз қабили сиёсат, иқтисод, 

фарҳанг ва дигар ҷанбаҳои иҷтимоиву инсондӯстона равона шудааст. 

Дар ин раванд, созмонҳои ғайриҳукуматӣ на танҳо нақши пайвандгари 

манфиатҳо ва захираҳоро мебозанд, балки ба сифати механизми 

муассири тақвияти рушди устувор, муколамаи байниҳукуматӣ ва 

мусоидат ба татбиқи ташаббусҳои глобалӣ ва миллӣ баромад мекунанд. 

Ҳамин тавр, онҳо яке аз такягоҳҳои муҳимми ҳамгироии минтақавӣ ва 

байналмилалӣ дар доираи рушди ҷомеаи муосир ба ҳисоб мераванд. Ҳар 



96 
 

як аъзои ин гуна ташкилотҳо ҳуқуқи кафолати ҳимояи манфиатҳои 

милливу давлатии худро соҳиб аст. Дар назди худ созмону ташкилотҳои 

ғайриҳукуматӣ мақсад гузоштанд, ки барои беҳбуди инкишоф чораҳои 

зарурӣ андешанд» [65, с. 259-265]. 

Натиҷаи ҳамкориҳои судманд ва бонизом байни ташкилотҳои 

ғайриҳукуматӣ ва сохторҳои давлатӣ дар он ифода меёбад, ки 

масъалаҳои калидии сиёсӣ-ҳуқуқӣ рушду такомули сифатӣ пайдо намуда, 

раванди ҳамкориҳо шакли мазмунан нав гирифта, ба ташаккули низоми 

устувори ниҳодҳои сиёсии ҷомеа замина мегузорад. Дар доираи чунин 

ҳамкориҳо имкони ташаккули андешаҳои тоза, ташаббусҳои созанда ва 

таҷрибаи муосири идоракунии ҷамъиятӣ фароҳам омада, ин ҳама дар 

рушди фазои ҳуқуқиву сиёсӣ, демократикунонии ҷомеа ва таҳкими 

ҷомеаи шаҳрвандӣ нақши калидӣ мебозад. Ҳамзамон, бояд таъкид кард, 

ки ҳадафи стратегӣ ва рисолати асосии ташкилотҳои ғайридавлатӣ — 

хоҳ дохилӣ ва хоҳ байналмилалӣ – пеш аз ҳама бояд ба дастгирии аҳолӣ, 

мусоидат ба рушди устувори давлату миллат ва татбиқи арзишҳои 

умумибашарӣ равона гардад. Муҳимтарин принсип дар фаъолияти онҳо 

ин риояи шаффофият, беғаразӣ ва устуворӣ дар соҳаҳои муҳимми ҳаётӣ, 

аз ҷумла экология, иқтисод, сиёсат, илм ва иҷтимоиёт мебошад. Танҳо 

дар чунин асос фаъолияти созмонҳои ғайриҳукуматӣ метавонад ҳамчун 

омили муассири рушди иҷтимоиву сиёсии ҷомеа ва таҳкими пояҳои 

давлатдории муосир баромад намояд [226]. 

Ба андешаи коршиносон ҳамкорӣ миёни созмонҳо, ҳизбҳои сиёсӣ 

дар самти демократикунонии ҷомеа нақши муҳим гузоранд. Дар натиҷа 

зарур аст, ки ҳамкориҳо дучанд ва фаъолияти онҳо фаъол гардонида 

шавад. Ҳизбҳои сиёсӣ, созмонҳои ғайридавлатӣ, иттифоқҳои касаба ва 

дигар ҷузъҳои ҷомеаи шаҳрвандӣ фаъолияташон дар раванди сиёсии 

ҷомеа назаррас бошад.  

Аз нигоҳи муҳаққиқ Р. Шоҳмурод: «Яке аз вазифаҳои муҳимми 

ниҳодҳои ҷомеаи шаҳрвандӣ, дар ҳамкорӣ бо сохторҳои давлатӣ ин 

омӯзишу амалӣ сохтани барнома ва лоиҳаҳои афзалиятноки мамлакат ба 

ҳисоб меравад. Консепсияи сиёсати давлатии Ҷумҳурии Тоҷикистон дар 

соҳаи ҳамкориҳои судманду созандаи сохторҳои давлатӣ бо ниҳодҳои 

ҷомеаи шаҳрвандӣ мутобиқи талаботи замон ҳадафмандона буда, ба 

таҳкими ҳамаҷонибаи Истиқлолияти давлатӣ, ваҳдати миллӣ, баланд 

бардоштани обрӯву нуфузи кишвар дар арсаи байналмилалӣ, ҳифзи 

ҳуқуқу озодиҳои инсон ва шаҳрванд, ташаккули шуури худогоҳии миллӣ 

ва баланд бардоштани фарҳанги сиёсии қишрҳои гуногуни ҷомеа, 

бахусус ҷавонони кишвар равона гардидааст» [226]. 

Дар ин маврид муҳаққиқони ватанӣ Ф.Р. Шарифзода ва А.Ш. 

Одиназода чунин менигаранд: «Ҷомеаи шаҳрвандӣ дар Ҷумҳурии 

Тоҷикистон ба мақсади ноил шудан ба некуаҳволӣ ва шукуфоии тамоми 

халқ, баланд бардоштани сатҳи иҷтимоию зиндагии аҳолӣ ва рушди 

маънавию ахлоқии он ташаккул меёбад. Ин омӯзиши мутаносиб, 

ҳамкории баробар ва ҳамоҳангсозии фаъолияти мақомоти давлатӣ ва 

сохторҳои ғайридавлатӣ, яъне иттиҳодияҳои ҷамъиятӣ, ташкилот, 

ҳаракатҳо, иттифоқҳо, коллективҳо ва ғайраро дар назар дорад» [96, с. 6-

10]. 

Дар шароити имрӯза ниҳодҳои ҷомеаи шаҳрвандӣ ба сифати 

машваратчиён дар тамоми бахшҳои ҳаёти ҷомеа фаъолият карда, аз 

фаъолтарин субъектҳои муҳимми низоми сиёсии ҷомеа дар ташаккул ва 

шаклгирии раванди демократикунонии ҷомеа, ба ҳисоб мераванд. Дар 

баробари ин, дар шароити имрӯзаи давлатдорӣ фаъолияти ниҳодҳои 

ҷомеаи шаҳрвандӣ дуруст ба роҳ монада шуда, дар рушди масъалаҳои 

иқтисодӣ, иҷтимоӣ тадбирҳои муҳимро роҳандозӣ менамоянд. 

Ташаккули муҳити мусоиду ҳавасмандкунанда барои иштироки 

фаъоли шаҳрвандон дар ҳаёти сиёсию иҷтимоии ҷомеа, ташаккули 

ҷаҳонбинии солиму созанда, ҳамчунин ба роҳ мондани назорати 

ҷамъиятӣ бар равандҳои муҳимми давлатӣ, аз ҷумла баррасӣ ва арзёбии 

барномаҳои стратегии рушди миллӣ дар марҳилаҳои таҳия ва татбиқи 

онҳо, ба ҳайси унсурҳои муҳимми ҳамкории созандаи миёни давлат ва 

ҷомеаи шаҳрвандӣ арзёбӣ мегарданд. Иштироки бевоситаи шаҳрвандон 

ва ташкилотҳои ҷомеаи шаҳрвандӣ дар амалисозии барномаҳои 

иҷтимоии давлатӣ, ки ба рушди устувори ҷомеа, таҳкими адолати 

иҷтимоӣ ва баланд бардоштани сифати ҳаёти аҳолӣ равона шудаанд, на 

танҳо нишондиҳандаи демократияи амалкунанда мебошад, балки 

кафолати рушди ҳамгирои сиёсию иҷтимоӣ ва мувозинати манфиатҳои 

гурӯҳҳои мухталифи ҷомеа низ ба шумор меравад. Маҳз чунин 

ҳамкориҳои муназзам ва шарикии масъулона метавонанд ба таҳкими 

давлатдории муосир ва рушди ҷомеаи шаҳрвандии устувор замина 

гузоранд [173]. 

Муҳаққиқ, С. Амонова таъкид мекунад, ки: «Дар Тоҷикистон, ки 

роҳи бунёди ҷомеаи шаҳрвандиро интихоб кардааст, ба масъалаҳои 

ташаккул ва инкишофи ташкилотҳои ғайриҳукуматӣ диққати махсус 

дода мешавад. Мавҷудияти иттиҳодияҳои ғайриҳукуматӣ барои ниҳоди 

асосии низоми сиёсӣ – давлат аҳаммияти калон дорад. Зеро давлат 

наметавонад ё имконият надорад, ки тамоми масъалаҳои ҷомеаро ҳаллу 

фасл намояд. Бинобар ин давлат ташкилотҳои ғайриҳукуматиро ҳамчун 

субъекти сиёсӣ эътироф менамояд ва қисме аз вазифаҳо ва салоҳиятҳоро 

ба ихтиёри онҳо мегузорад» [53, с. 77].  

Доир ба масъалаи мазкур сиёсатшинос С.И. Шарипов чунин ибрози 

назар менамояд: «Ҳамкории ҷомеаи шаҳрвандӣ бо ниҳодҳои давлатӣ дар 

ҳоле сурат мегирад, ки ҳарду тараф ба он омода бошанд. Бояд 

хотиррасон намуд, ки ниҳодҳои давлатӣ то кунун ҳамкорӣ бо ниҳодҳои 

ҷомеаи шаҳрвандиро ба таври зарурӣ ба роҳ намондаанд. Вале дар чанд 

соли охир ҷудо кардани маблағ аз ҳисоби буҷет барои созмонҳои 

ғайридавлатӣ дар соҳаи маорифу иҷтимоиёт ва фарҳанг баёнгари он аст, 

ки ниҳодҳои давлатӣ дар пайи ҳамкорӣ бо ин созмонҳо мебошанд. Аз 

ҷумла, мубориза алайҳи фасодро, танҳо бо кумаку мусоидати ҷомеаи 

шаҳрвандӣ, бахусус, ҳизбҳои сиёсӣ, созмонҳои ҷамъиятӣ ва расонаҳои 

хабарӣ, метавон пурзӯр намуд. Танҳо ҷомеаи шаҳрвандӣ аст, ки дар ин 

кор саҳми муносибе дошта метавонад» [224]. 

Рӯзноманигорӣ тоҷик У. Бобохонов перумони ҷузъиёти ин масъала, 

чунин менигорад: «Ҳар ду ҷониб имконият доранд, ки масъалаҳои ба 

миён гузоштаро мавриди омӯзиш қарор дода, барои мусоидат кардан, 

ҷиҳати бартараф сохтани баъзе мушкилотҳои мавҷуда, дар ҳаёти сиёсии 

ҷомеа, қарорҳои муҳимро ба манфиати ҷомеа ва давлат роҳандозӣ 

намоянд» [134].  

Қобили тазаккур аст, ки дар натиҷаи ҳамкориҳои муштарак миёни 

ниҳодҳои ҷомеаи шаҳрвандӣ ва давлатӣ пайваста масъалаҳои муҳим 

матраҳ гардида, таклифу пешниҳодҳои судманд ба инобат гирифта 

мешаванд, ки дар ташаккул ва рушди демократикунонии ҷомеа мусоидат 

хоҳанд кард. Вобаста ба ҳамкории наздики ниҳодҳои мазкур дар 

Маркази тадқиқоти стратегии назди Президенти Ҷумҳурии Тоҷикистон 

таҳти унвони «Масъалаҳои рушди ҷомеаи шаҳрвандӣ дар Ҷумҳурии 

Тоҷикистон: вазъ ва дурнамо», чорабинии муҳимми илмӣ-амалӣ таҳти 

унвони «Ҳамкории мақомоти ҳокимияти давлатӣ бо ҷомеаи шаҳрвандӣ» 

баргузор мегарид, ки ҳадафи асосии он аз таҳлили амиқи заминаҳои 

ҳуқуқӣ ва таҷрибаи амалии ҳамкории ниҳодҳои давлатӣ бо сохторҳои 

ҷомеаи шаҳрвандӣ иборат мебошад. Чорабинӣ ба баррасии масъалаҳои 

калидии ҳамкории мутақобилан судманд, муайянсозии монеаҳо ва 

имкониятҳои рушди минбаъда, инчунин таҳия ва пешниҳоди тавсияҳои 

муфид ҷиҳати такмил ва самараноксозии роҳу усулҳои ҳамкорӣ равона 

гардидааст. Ин гуна ташаббусҳо ба таҳкими муколамаи устувор миёни 

давлат ва ҷомеа, густариши принсипҳои шаффофият, масъулият ва 

ҳамдигарфаҳмӣ дар идоракунии давлатӣ мусоидат намуда, ҳамчун 

механизми муассири таҳкими ҷомеаи шаҳрвандии устувор ва демократӣ 

арзёбӣ мегарданд. 

Бояд зикр намуд, ки дар шароити муосир яке аз самтҳои муҳимми 

фаъолияти ниҳодҳои ҷомеаи шаҳрвандиро роҳандозии ҳамкориҳои 

самаранок дар баррасӣ ва омӯзиши масъалаҳои гуногун дар раванди 

ҷомеа ташкил медиҳад. Ҳамкориҳои созанда метавонад тарафҳоро бо 

ҳам наздик сохта, дар муҳокимаи масъалаҳои муҳимми аҳаммияти 

стратегӣ дошта, мусоидат намояд. Дар натиҷаи ҳамкориҳои дуҷониба ва 

судманд миёни тарафҳо мушкилоти мавҷуда бартараф гардида, баҳри 

бартараф намудани мушкилоти мавҷуда, пешниҳодҳои муфассал ба 

сохторҳои дахлдор манзур мегарданд.  

Масъулини ниҳодҳои ҷомеаи шаҳрвандӣ иброз медоранд, ки ин 

ниҳодҳо неруи қавии кумакрасон, ҷиҳати мусоидат ба рушди масъалаҳои 

иқтисодӣ ва иҷтимоӣ, дар раванди ҷомеа баромад мекунанд. Коршинос, 

Ш. Каримов ба ин назар аст ки: «Ҳукумат барои густариши фаъолияти 

ниҳодҳои ҷомеаи шаҳрвандӣ ҳамкории созандаеро ба роҳ мондааст, 

мутаассифона дар сатҳи маҳалҳо, ҳамкории густарда миёни созмонҳои 

иҷтимоӣ ва бархе аз ҳукуматҳои маҳаллӣ ба таври бояду шояд ба чашм 

намерасад. Дар ин раванд ҳанӯз ҳам мафкураи бархе аз масъулони 

ҳукуматҳои маҳаллӣ нисбат ба фаъолияти ниҳодҳои ҷомеаи шаҳрвандӣ, 

дар сатҳи баланд арзёбӣ намегардад» [71].  

Коршинос, С.С. Сафаров қайд менамояд, ки: «Ҳукумат бисёриҳоро 

пуштибонӣ мекунад ва барои арзи ҳастӣ кардани онҳо кумак мерасонад, 

ки дар раванди сиёсии ҷомеа фаъол бошанд, фаъолияти худро устувор 

сохта, ба сифати неруи пешбарандаи ҷомеа дар ҳифзи манфиатҳои 

давлату миллат хизмат намоянд» [220]. 

Ба ақидаи М. Абдуллоева дар пайи ҳамкории мақомот, бавижа дар 

маҳалҳо бо созмонҳои ғайридавлатӣ сатҳи камбизоатӣ ва қашшоқӣ дар 

кишвар коҳиш хоҳад ёфт. Аз нигоҳи ӯ: «Ниҳодҳои ҷомеаи шаҳрвандӣ бо 

ҷалби сармояи хориҷӣ ва ба иҷро гузоштани барномаҳои мухталиф ва бо 

мусоидати сармоягузорони дохилӣ ва беруни тавонистаанд барои аз 

байн бурдани мушкилотҳои мавҷуда дар ҷомеа корҳои муайянеро бо 

сомон расониданд. Фаъолияти ташкилотҳои ғайриҳукуматӣ дар ин самт, 

аз ҷумла, дар кор бо гурӯҳҳои алоҳида, хизматчиёни низомӣ ва шахсони 

дорои эҳтиёҷи иловагӣ муассир аст. Таҳияи механизми захираи доимии 

маълумот, табодули таҷриба, дигар кардани самти фаъолият ва 

дастгирии якдигар зарур аст» [49]. 

Вобаста ба рушд ва шаклгирии ниҳодҳои ҷомеаи шаҳрвандӣ дар 

раванди ҷомеа Р.Ғ. Абдулло чунин изҳор менамояд: «Барои эҷоди фазои 

гуфтугӯ миёни ниҳодҳои ҷомеаи шаҳрвандӣ ва сохторҳои давлатӣ зарур 

аст як барномаи миллиеро дар робита ба эҷоди фазои гуфтугӯ таҳия ва 

тасвиб расонем, ки дар рушди масъалаҳои муҳимтарини ҷомеа мусоидат 

намоянд. Набудани чунин фазои гуфтугӯ ва муколама миёни ҳукумат, 

мардум, ҳизбҳо, созмонҳои сиёсӣ ва иҷтимоӣ боиси ба амал омадани 

мушкилотҳои зиёд дар ҷомеа мегарданд. Агар ин нуқтаро ҳам дар назар 

гирем мебинем, ки Тоҷикистон нисбат ба кишварҳои ҳамсоя вобаста ба 

рушди ҷомеаи шаҳрвандӣ ва дигар масъалаҳои муҳим хело дорои 

пешравиҳои зиёде мебошад» [190]. 

Бояд зикр намуд, ки дар шароити муосир яке аз самтҳои муҳимми 

фаъолияти ниҳодҳои ҷомеаи шаҳрвандиро роҳандозии ҳамкориҳои 

самаранок дар баррасӣ ва омӯзиши масъалаҳои гуногун дар раванди 

ҷомеа ташкил медиҳад. Ҳамкориҳои созанда метавонад тарафҳоро бо 

ҳам наздик сохта, дар муҳокимаи масъалаҳои муҳимми аҳаммияти 

стратегӣ дошта мусоидат намояд. Дар натиҷаи ҳамкориҳои дуҷониба ва 

судманд миёни тарафҳо мушкилоти мавҷуда бартараф гардида, 

пешниҳодҳои муфассал ба сохторҳои дахлдор манзур мегарданд.  

Аз нигоҳи коршиносон, фарҳанги муколама миёни ин ниҳодҳо дар 

сатҳи амалишавӣ қарор дорад. Музокироти тоҷикон дар раванди сиёсии 

ҷомеа нишон дод, ки муколама яке аз шартҳои муҳимми ҳалли масоил 

дар кишвар аст. Шароите, ки ҳоло фаро расидааст, муколамаи воқеиро 

тақозо мекунад. Сарфи назар аз хоҳиши мо, ҳизбҳои гуногун аз қишрҳои 

гуногуни ҷомеа намояндагӣ мекунанд ва дар чунин ҳолат муколама 

шарти муҳим аст. Муҳаққиқ, А. Маҳамадазимов дар мусоҳибаи худ 

чунин ибрози андеша менамояд: «Ҳама ободӣ ва пешравии 

Тоҷикистонро мехоҳанд, бояд дар ин маврид ҳамкории созанда ва муфид 

миёни ду ниҳод васеъ карда шуда, дар таҳкими демократикунонии ҷомеа 

нақши муҳим гузоранд» [150]. 

Ҳуқуқшинос, О. Бобоназарова ба ҳамин нуқта таъкид карда чунин 

мегуяд: «Дар баробари ин, ба як зумра мушкилиҳое ишора кард, ки аз 

ниҳодҳои ҷомеаи шаҳрвандӣ ҳалли онҳоро тақозо доранд» [168]. Барои 

идома ёфтани муколама миёни тарафҳо бояд муносибат ба ҳамдигар 

тағйир кунад.  

Олими ҷавон Ҳ.Ш. Имомов дар таҳқиқоти диссертатсионии худ 

вобаста ба мавқеи ниҳодҳои ҷомеаи шаҳрвандӣ дар раванди сиёсии 

ҷомеа чунин хулоса овардааст: «Дар асоси таҳлил ва баррасии масъалаи 

ҳамкориҳои ҳизбҳои сиёсӣ бо дигар иттиҳодияҳои ҷамъиятӣ ва 

созмонҳои ҷамъиятӣ дар Ҷумҳурии Тоҷикистон ба чунин хулоса омадан 

мумкин аст, ки ин робита ба муколамаҳо барои бунёди ҷомеаи 

шаҳрвандӣ ва таҳкими давлати ҳуқуқбунёд мусоидат мекунанд. Нақши 

дигари иттиҳодияҳои ҷамъиятӣ низ дар муносибатҳои ҳуқуқӣ-сиёсӣ 

арзишманд аст. Зеро бо вуҷуди он ки иттиҳодияҳои ҷамъиятӣ ва 

созмонҳои ҷмъиятӣ монанди ҳизбҳои сиёсӣ ташкилоти сиёсӣ набошанд 

ҳам, метавонанд дар асоси ҳамкорӣ барои вазифаҳои ҷамъиятии онҳо 

мусоидаткунанда бошанд» [30, с. 52]. 

Дар шароити муосири рушди ҷомеа, вазифаи меҳварии ниҳодҳои 

ҷомеаи шаҳрвандӣ ва мақомоти ҳокимияти давлатӣ, пеш аз ҳама, ҷустуҷӯ 

ва таҳияи механизмҳои самараноки ҳалли мушкилоти мавҷудаи 

иҷтимоиву сиёсӣ ва иқтисодӣ маҳсуб меёбад. Бо дарназардошти 

мураккабии равандҳои дохиливу хориҷӣ, зарурати тақвияти ҳамкории 

мутақобилан созандаи ҳарду ҷониб беш аз ҳар вақти дигар эҳсос 

мешавад. Аз ин рӯ, давлат ва ҷомеаи шаҳрвандӣ тавассути 

ҳамоҳангсозии фаъолият ва саъйи муштарак барои беҳсозии фазои 

сиёсӣ-ҳуқуқӣ ва иқтисодиву иҷтимоии кишвар тадбирҳои фарогир ва 

муассирро амалӣ менамоянд. Ҳамчунин, дар баррасӣ ва пайгирии 

масъалаҳои дорои аҳаммияти миллӣ, ҳарду ҷониб ҳамчун шарикони 

боэътимод ва масъулиятшинос амал менамоянд, то рушди устувори 

ҷомеа ва таҳкими давлатдории муосир таъмин гардад. 

Коршиносон бо таваҷҷуҳ ба мавридҳои пешниҳодҳои ниҳодҳои 

ҷомеаи шаҳрвандӣ бар ин боваранд, ки ниҳодҳои давлатӣ мехоҳанд, 

ҳамкории созандаро ба роҳ монда, дар таҳкими низоми сиёсии ҷомеа 

фаъолияти худро устувор созанд.  

Коршиноси масоили сиёсӣ, Ш. Каримов такя ба таҷрибаи давлатҳои 

дигар ҳангоми истифода аз неруи ниҳодҳои ҷомеаи шаҳрвандӣ таъкид 

менамояд: «Доираи ҳамкориҳои миёни давлат ва ниҳодҳои ҷомеаи 

шаҳрвандӣ васеъ аст. Азбаски равандҳои солҳои охир дар қаринаи 

ҷаҳонгароии умумӣ шарту шароити низоми давлат ва давлатдориро ба 

таври қобили мулоҳиза тағйир додааст, давлатҳо дар умури идораи хеш 

дигар наметавонанд ба шеваи пешин ва бидуни кумаки сохторҳои 

ҷамъиятӣ фаъолият кунанд: ин кумакро дар идораи давлат ва 

давлатдории солим метавонанд ниҳодҳои ҷомеаи шаҳрвандӣ анҷом 

диҳанд» [145].  

Номумкин аст, ки робитаи мақомоти иҷроияи маҳаллии ҳокимияти 

давлатӣ бо ниҳодҳои ҷомеаи шаҳрвандиро дар манотиқи кишварро 

камранг арзёбӣ кард. Дар ин маврид Н. Алигулова қайд менамояд, ки: 

«Мақомоти маҷлиси маҳаллӣ вакилони халқ дар манотиқ омодаанд, ки 

барои ҳалли мушкилоти ҷомеа ҷаласаҳои худро дар сатҳи зарурӣ қабл аз 

вақт даъват кунанд ва мушкили мардумро мавриди баррасӣ ва омӯзиш 

қарор диҳанд» [154]. Дар ин замина, феълан дар саросари ҷомеаи 

Тоҷикистон мушкилоти мавҷудаи иқтисодӣ ва иҷтимоӣ вуҷуд дорад, ки 

хосси танҳо як минтақаи алоҳида нест, ҳалли ин мушкилот танҳо дар 

сурати ҳамкориҳои қавии мақомоти иҷроияи маҳаллии ҳокимияти 

давлатӣ ва ниҳодҳои ҷомеаи шаҳрвандӣ устувортар мегардад. 

Дар ин росто С. Зокиров, аъзои фаъоли ҷомеаи шаҳрвандӣ, чунин 

қайд намуд, ки: «Тайи беш аз даҳ соли охир бо кумаки Ҳукумати 



104 
 

Тоҷикистон ва бо иштироки ниҳодҳои ҷомеаи шаҳрвандӣ садҳо лоиҳаро 

дар деҳоти ноҳияҳои дурдаст амалӣ намудем. Бояд зикр намуд, ки дар 

Тоҷикистон созмоне вуҷуд надорад, ки мақомоти иҷроияи маҳаллии 

ҳокимияти давлатии ноҳияи Муъминобод аз ӯ даъвати ҳамкорӣ накарда 

бошад. Барои бунёди лоиҳаҳои гуногун, мисли кашидани хатти оби 

нӯшокӣ ба деҳот, сохтмони мактабҳо, кумак дар бахши кишоварзӣ, 

паррандапарварӣ ва бунёди корхонаҳои шарбатбарорӣ ва амсоли инҳо. 

Мо мушкилоти зиёди иқтисодиро бо кумаки онҳо ҳал менамоем, ки яке 

аз дастовардҳо ва муваффақияти муҳим дар рушди ҷомеаи шаҳрвандӣ 

мебошад» [194]. 

Аммо ба қавли коршиносон, ҳамкории ниҳодҳои ҷомеаи шаҳрвандӣ 

аз ниҳодҳои давлатӣ фарқ мекунад. Б. Искандаров нафаре, ки дар 

созмонҳои гуногуни мададрасон фаъолият кардааст, мегӯяд: «Ниҳодҳои 

давлатӣ хеле ҷиддӣ ва беғаразона бо ташкилоту созмонҳои мададрасон 

ҳамкорӣ мекунанд. Бо чеҳраи кушод қабул мекунанд, машварат 

мекунанд, маслиҳат мепурсанд ва маслиҳат медиҳанд. Ин ба пешравииӣ 

дар самти ҳамкорӣ ва рушди ниҳодҳои ҷомеаи шаҳрвандӣ мусоидат 

менамояд» [194]. 

Ишора намудан муҳим аст, ки фаъолияти созмонҳои ҷомеаи 

шаҳрвандӣ, қабл аз ҳама, бояд ба густариши ҳамкориҳои мутақобилан 

судманд бо сохторҳои давлатӣ ва дигар ниҳодҳои иҷтимоӣ равона 

гардад. Ҳадафи стратегии онҳо ин аст, ки дар раванди ташаккули ҷомеаи 

муосир нақши фаъол дошта, дар сафи пеши бартарафсозии мушкилоти 

иҷтимоӣ қарор гиранд, масъалаҳои муҳимми ҳаёти ҷомеаро мавриди 

баррасии ҷиддӣ қарор дода, хулосаҳои таҳлилӣ ва пешниҳодҳои муфиди 

худро ироа намоянд. Дар баробари ин, ин созмонҳо бояд дар таҳия ва 

татбиқи роҳу механизмҳои устувори ҳамкорӣ байни давлат ва ҷомеа 

саҳми назаррас гузошта, ҳамчун пайванди муассир дар муколамаи 

шаҳрвандӣ ва таҳкими пояҳои ҳамзистии солим амал намоянд. Танҳо 

тавассути чунин муносибати фаъолу масъулиятнок, онҳо метавонанд ба 

рушди устувори ҷомеа ва таҳкими демократияи воқеӣ мусоидат кунанд. 

Аз нигоҳи коршинос ва роҳбари маркази пуштибонӣ аз ҷомеаи 

шаҳрвандӣ дар минтақаи Кӯлоб Д. Сайдалиев: «Вақтҳои охир бархӯрди 

ҳукуматҳои маҳаллӣ ба ин созмонҳо куллан тағйир ёфтааст ва ҳукумат 

дар аксари маврид бо ин ташкилотҳо ҳамкорӣ мекунад. Дар тули солҳои 

охир созмонҳои ғайридавлатӣ дар вилояти Хатлон беш аз 50000 ҷойи 

корӣ таҳия кардаанд, садҳо бунгоҳҳои тиббӣ, беморхонаҳо, мактабҳоро 

таъмир намудаанд ва даҳҳо ҳазор нафар аз сокинони деҳотро бо оби 

ошомиданӣ таъмин кардаанд. Ин ниҳодҳо пас аз омӯзишу пажӯҳиш, 

хоҳиши ҳамкорӣ бо онҳоро пайдо карда, тайи беш аз даҳ соли охир бо 

кумаки Ҳукумати Тоҷикистон ва ниҳодҳои ҷомеаи шаҳрвандӣ садҳо 

лоиҳаро дар деҳот амалӣ намудаанд» [194]. 

Ҳамкории мутақобилан судманди миёни ҷомеаи шаҳрвандӣ ва 

ниҳодҳои давлатӣ ҳамчун ҷузъи муҳимми равандҳои таҳкими 

демократия ва рушди сиёсиву ҳуқуқии ҷомеа арзёбӣ мегардад. Ин 

раванд, аз як ҷониб, имкони баррасии ҳамаҷонибаи масъалаҳои мубрами 

ҷамъиятиро фароҳам оварда, ба ташаккули гуногунандешии сиёсӣ ва 

афзоиши сатҳи шуури шаҳрвандӣ мусоидат намояд, аз ҷониби дигар, ба 

ташкили фазои боз ва муколамаи доимии иҷтимоӣ замина мегузорад, ки 

дар он афкори мухталиф қобили шунидан ва татбиқ мегарданд. Маҳз 

тавассути ин ҳамкориҳо имконият фароҳам меояд, ки масъалаҳои 

муҳимми иҷтимоиву сиёсӣ роҳи муассири ҳалли худро пайдо карда, дар 

заминаи гуфтугӯи озоду созанда, заминаҳои институтисионалии 

ташаккули ниҳодҳои ҷомеаи шаҳрвандӣ таҳким ёбанд. Ҳамзамон, 

таҷриба нишон медиҳад, ки дар натиҷаи фаъолияти пурсамари чунин 

ниҳодҳо ва ҳамкории мақсаднок бо сохторҳои давлатӣ, қарорҳои 

муҳимми сиёсие қабул мегарданд, ки манфиатҳои умумии ҷомеаро 

инъикос намуда, ба рушди устувор ва таҳкими пояҳои давлатдорӣ 

мусоидат мекунанд. 

Ҷомеашинос М. Олимов, чунин қайд мекунад: «Дар шароити кунунӣ 

пешниҳодҳои созанда ба назар намерасанд, чун барои ин чанд муддат 

дар доираи қонун иҷозаи мақомотро бояд гирифт. Аммо, ҷамъоварии 

имзо ва ба таври хаттӣ муроҷиат кардан ба ниҳодҳои давлатӣ атрофи ин 

ё он масъала метавонад муассир бошад. Ман намегӯям, ки ҳама 

дархостҳоро ниҳодҳои давлатӣ қабул мекунанд, аммо ҷомеаи шаҳрвандӣ 

бояд талошашро кунад, ки дар раванди ҷомеа фаъолтар бошад» [149]. 

Дар робита ба ин қайд намудан лозим аст, ки давлат дар доираи 

манфиатҳои миллию давлатӣ бояд механизми танзими доимии 

фаъолияти ташкилотҳои ҷамъиятиро дошта бошад. Аз ин рӯ, амали 

мазкур набояд ҳамчун василаи монеаи рушди ҷомеаи шаҳрвандӣ қабул 

гардад 

Дар робита ба ин масъалаи роҳбари Анҷумани ташкилотҳои 

ғайридавлатии Тоҷикистон Ш. Каримов, қайд менамояд, ки ҳоло рӯшан 

нест, ҷомеаи шаҳрвандӣ дар раванди сиёсии ҷомеа, дар асоси 

барномаҳои худ аз ин имкониятҳои барояшон муносиб чӣ истифодаҳое 

хоҳад кард, вале ҷомеаи шаҳрвандии Тоҷикистон то ба ҳол бо ҳукумат 

муколамаву музокира дошт ва қодир аст, назару хостаҳои худро то ба 

болотарин сатҳ, аз ҷумла парлумон, бирасонад. Лекин қабл аз ин мо 

чанд амалҳои шоистае доштем, ки дар натиҷаи гуфтугӯйи ҷомеаи 

шаҳрвандӣ ва ҳукумат сурат гирифта буд. Аз ҷумла, фароҳам кардани 

шароити ҳуқуқии мусоидтар барои фаъолияти ташкилотҳои 

ғайридавлатӣ маҳз дар натиҷаи музокироти намояндагони ҷомеаи 

шаҳрвандӣ ва ҳукумат ба даст омад» [145]. Ин бошад ифодаи омодагии 

Ҳукумат ба муколамаи доимӣ бо ҷомеаи шаҳрвандист. 

Ба ақидаи ин коршинос воқеаҳои охир нишон доданд, ки ниҳодҳои 

ҷомеаи шаҳрвандӣ дар раванди муҳокимарониҳо иштироки фаъол 

доранд. Дар ин раванд бояд фаъолияти ин ниҳодҳои мазкур дар ҳамкорӣ 

бо дигар ниҳодҳо ҷиҳати амали кардани масъалаҳои муҳимтарин дар 

сатҳи муайян шуда бошад. Фаъолияташон дар ҳамкории наздик, миёни 

ҷомеа, ҷиҳати бартараф кардани мушкилотҳои мавҷуда дар раванди 

ҷомеа фаъол бошанд [197]. Масалан, вобаста ба масъалаи мазкур ишора 

мегардад, ки: «Ниҳодҳои давлатӣ дар масъалаҳои дигар ба миcли баланд 

шудани нархи интернет ва дигар масъалаҳои муҳим ба пешниҳоди 

ниҳодҳои ҷомеаи шаҳрвандӣ таваҷҷуҳ менамоянд. Шояд дар баъзе 

масъалаҳои хурду ҷузъӣ ҳукумат ба хостаи ҷомеа гузашт кунад ва 

чораҳои мушаххаси қонуниро роҳандозӣ намояд. Дар ин маврид метавон 

гуфт, ки чунин ҳамкориҳо бо ниҳодҳо аз натиҷаи рушди плюрализми 

сиёсӣ ва фаъолияти сиёсӣ дар раванди сиёсии ҷомеа гувоҳӣ медиҳад [168]. 

Ба андешаи рӯзноманигор У. Бобохонов: Пандемияи коронавирус 

имтиҳоне барои ҳар давлат, аз ҷумла Тоҷикистон, аз назари «вуҷуди 

ҳукумати муассир ва ҷавобгӯ ба мушкилот, нуфузи ҷомеаи шаҳрвандӣ ва 

матбуот дар ҷомеа шуд» [158]. 

Дар раванди тадқиқот муайян гардид, ки ҳамкории ниҳодҳои мазкур 

дар ҳаёти сиёсии ҷомеа омили муҳимми бартараф намудани мушкилоти 

ҷойдошта дар сатҳи шаҳру ноҳияҳо маҳсуб мебошад. Маълум гардид, ки 

тули солҳои сипаришуда ниҳодҳои мазкур дар сатҳи ноҳияҳои дурдаст, 

робитаи худро бо мақомоти иҷроияи маҳаллии ҳокимияти давлатӣ 

устувор карда, ба сифати шарики боэътимод тавонистанд дар навсозии 

ҷанбаҳои гуногуни ҳаёти ҷомеа иштироки фаъол дошта.  

Бояд қайд намуд, ки фаъолияти чунин ниҳодҳо дар раванди рушди 

ҷомеа имконият фароҳам меорад, ки доираи муайяни масъалаҳо миёни 

тарафҳо мавриди муҳокима қарор дода шуда, хулоса ва тавсияҳои 

судманд ба нафъи давлат ва ҷомеа қабул карда шаванд. Ҳамкориҳои 

ниҳодҳои ҷомеаи шаҳрвандӣ бо сохторҳои давлатӣ дар шароити имрӯза 

яке аз масъалаҳои муҳим дар роҳи ҳаллу фасли мушкилиҳои ҷомеа 

маҳсуб меёбад.  

Дар баробари ин, ҳамкорӣ ва ҳамоҳангии ниҳодҳои ҷомеаи 

шаҳрвандӣ бо мақомоти ҳокимияти давлатӣ дар сатҳи зарурӣ ва вобаста 

ба сиёсати созандаи пешгирифтаи Ҳукумати Ҷумҳурии Тоҷикистон 

роҳандозӣ карда шудааст. Он дар самт ва шаклҳои гуногун шакл 

гирифтааст. Ҳамкории ниҳодҳои ҷомеаи шаҳрвандӣ бо мақомоти 

ҳокимияти давлатӣ дар Ҷумҳурии Тоҷикистон дар шароити муосири 

рушд ҳамчун яке аз самтҳои калидии такмили идоракунии ҷамъиятӣ, 

таҳкими суботи иҷтимоӣ ва пешрафти устувори кишвар арзёбӣ 

мегардад. Ин ҳамкорӣ ифодаи равшани ҳамоҳангии манфиатҳои давлат 

ва ҷомеа буда, ба равандҳои сиёсӣ, иҷтимоӣ ва ҳуқуқӣ мазмуни созанда 

ва иҷтимоан масъулиятнок мебахшад. Дар сиёсати имрӯзаи Ҷумҳурии 

Тоҷикистон ҷомеаи шаҳрвандӣ на ҳамчун унсури берун аз давлат, балки 

ҳамчун шарики фаъоли он дар татбиқи ҳадафҳои стратегӣ ва ҳалли 

масъалаҳои умумиҷамъиятӣ маънидод мешавад. 

Дар самти ҳалли масъалаҳои иҷтимоӣ ҳамкории ниҳодҳои ҷомеаи 

шаҳрвандӣ бо мақомоти давлатӣ аҳаммияти хос дорад. Ташкилотҳои 

ҷамъиятӣ, иттиҳодияҳои иҷтимоӣ ва дигар шаклҳои худташкилёбии 

шаҳрвандон бо дарки амиқи мушкилоти иҷтимоӣ ба таҳия ва татбиқи 

барномаҳои иҷтимоӣ мусоидат намуда, гурӯҳҳои осебпазирро фаро 

мегиранд ва самаранокии сиёсати иҷтимоиро боло мебардоранд. 

Иштироки онҳо дар татбиқи ташаббусҳои иҷтимоӣ, расонидани 

хизматрасониҳои иҷтимоӣ ва рушди сармояи инсонӣ нишон медиҳад, ки 

ҷомеаи шаҳрвандӣ сиёсати иҷтимоии давлатро фаъолона пуштибонӣ 

намуда, онро бо мазмуни демократӣ ғанӣ мегардонад. Давлат, дар 

навбати худ, бо фароҳам овардани заминаҳои ҳуқуқӣ ва 

институтсионалӣ барои чунин фаъолият ҷонибдории худро аз рушди 

ҷомеаи шаҳрвандӣ дар амал собит месозад. 

Дар самти ҳалли масъалаҳои ҳуқуқӣ ва риояи ҳуқуқ ва озодиҳои 

асосии инсон ва шаҳрвандон ҳамкории давлат ва ҷомеаи шаҳрвандӣ 

хусусияти стратегӣ касб мекунад. Ниҳодҳои ҷомеаи шаҳрвандӣ 

тавассути фаъолияти маърифатӣ, машваратӣ ва иттилоотӣ ба болоравии 

сатҳи шуури ҳуқуқии аҳолӣ мусоидат намуда, фарҳанги эҳтиром ба 

қонун ва адолати иҷтимоиро таҳким мебахшанд. Иштироки онҳо дар 

мониторинг, муҳокима ва арзёбии сиёсати ҳуқуқӣ ба такмили 

механизмҳои ҳифзи ҳуқуқ ва таъмини қонуният мусоидат мекунад. Аз 

диди мусбӣ, чунин ҳамкорӣ нишон медиҳад, ки давлат рушди ҷомеаи 

шаҳрвандиро ҳамчун омили муҳимми таҳкими давлатдории ҳуқуқбунёд 

ва ҳифзи ҳуқуқу озодиҳои инсон эътироф менамояд. 

Дар самти мубориза бо коррупсия ҳамкории ниҳодҳои ҷомеаи 

шаҳрвандӣ бо мақомоти ҳокимияти давлатӣ нақши созанда мебозад. 

Назорати ҷамъиятӣ, баланд бардоштани шаффофият, ташаккули 

фарҳанги зиддикоррупсионӣ ва ҷалби шаҳрвандон ба равандҳои 

пешгирии коррупсия имконият медиҳанд, ки сиёсати давлатӣ дар ин самт 

натиҷабахштар гардад. Ниҳодҳои ҷомеаи шаҳрвандӣ бо фаъолияти 

иттилоотӣ ва маърифатии худ ба ташаккули таҳаммулнопазирӣ нисбат 

ба коррупсия мусоидат намуда, сиёсати давлатро дар самти таҳкими 

қонуният ва адолати иҷтимоӣ фаъолона дастгирӣ мекунанд. Ин раванд 

ба баланд бардоштани эътимоди ҷомеа ба мақомоти давлатӣ ва такмили 

сифати идоракунӣ мусоидат менамояд. 

Ҳамкории давлат ва ҷомеаи шаҳрвандӣ дар самти рушди маҳал низ 

аҳаммияти хос дорад. Иштироки фаъоли ниҳодҳои шаҳрвандӣ дар 

рушди худидоракунии маҳаллӣ, татбиқи лоиҳаҳои иҷтимоиву иқтисодӣ 

ва ҷалби аҳолӣ ба қабули қарорҳо заминаи рушди устувори минтақаҳоро 

фароҳам месозад. Ин раванд ба тавсеаи ташаббусҳои маҳаллӣ, беҳтар 

гардидани сатҳи зиндагии аҳолӣ ва таҳкими ҳисси масъулияти 

шаҳрвандӣ мусоидат мекунад. Давлати Тоҷикистон бо ҷонибдорӣ аз 

чунин ҳамкорӣ сиёсати худро дар самти рушди мутавозини минтақаҳо ва 

таҳкими пояҳои иҷтимоии давлатдорӣ тақвият мебахшад. 

Ҳамкории ниҳодҳои ҷомеаи шаҳрвандӣ бо мақомоти ҳокимияти 

давлатӣ дар Ҷумҳурии Тоҷикистон ба раванди инкишофи ҳамаҷонибаи 

кишвар таъсири мусбат мерасонад. Ин ҳамкорӣ ба татбиқи самараноки 

сиёсати давлатӣ, таҳкими суботи иҷтимоӣ, рушди иқтисодӣ ва 

болоравии сатҳи маърифати сиёсӣ ва ҳуқуқии ҷомеа мусоидат мекунад. 

Ҷонибдории пайвастаи давлати Тоҷикистон аз ташаккул ва рушди 

ҷомеаи шаҳрвандӣ ва ҳамзамон пуштибонии фаъоли ҷомеаи шаҳрвандӣ 

аз сиёсати имрӯзаи пешгирифтаи Ҳукумати Ҷумҳурии Тоҷикистон нишон 

медиҳад, ки тарҳи ҳамкории давлат ва ҷомеа ба сатҳи сифатан нав 

расидааст. 

Ин ҳамгироии созанда ҷомеаи шаҳрвандиро ба неруи муҳимми 

рушди миллӣ табдил дода, заминаи боэътимоди пешрафти устувори 

иҷтимоӣ, ҳуқуқӣ ва иқтисодии Ҷумҳурии Тоҷикистонро фароҳам меорад. 

Маҳз чунин ҳамкорӣ нишон медиҳад, ки рушди муосири Тоҷикистон бар 

пояи ҳамоҳангии манфиатҳои давлат ва ҷомеа, масъулияти муштарак ва 

иштироки фаъоли шаҳрвандон бунёд ёфтааст. 

Бояд зикр намуд, ки муҳокимаи масъалаҳои муҳим миёни ҷомеаи 

шаҳрвандӣ ва ниҳодҳои давлатӣ платформаест, ки ҳадафи он ҷалби 

ҷомеаи шаҳрвандӣ ба раванди муколама доир ба масъалаҳои муҳим 

нигаронида шудааст. Он барои мубодилаи таҷрибаи пешқадам миёни 

созмонҳои ҷомеаи шаҳрвандӣ ва ҳалли масъалаҳои ҳалталаб дар 

мавзуъҳои гуногун имкони хуб фароҳам меоварад [181].  

Аз андешаҳои дар боло зикршуда бармеояд, ки ниҳодҳои ҷомеаи 

шаҳрвандӣ ба сифати субъекти муҳимми низоми сиёсии ҷомеа баромад 

намуда, дар асоси имкониятҳои худ бо дигар ниҳодҳои давлатӣ 

ҳамкориҳои созандаи худро устувор сохта, дар баррасии масъалаҳои 

муҳимми ҳаёти сиёсӣ-ҳуқуқӣ, иқтисодӣ-иҷтимоӣ, фаъолияти худро дар 

раванди ҷомеа устувор месозанд.  

Лозим ба таъкид аст, ки имрӯз ниҳодҳои ҷомеаи шаҳрвандӣ имкон 

доранд, роҳҳои ҳалли мушкилоти мубрами иҷтимоиро дар якҷоягӣ бо 

дигар ниҳодҳои масъул ҷустуҷӯ карда, механизмҳои роҳҳои ҳалли 

онҳоро манзури дигар субъектҳои давлатӣ гардонанд.  

Дар шароити муосири ташаккули ҷомеаи сиёсиву шаҳрвандӣ, 

зарурати бознигарӣ ва таҳкими нақши амалӣ ва муассири ниҳодҳои 

ҷомеаи шаҳрвандӣ дар равандҳои муҳимми ҷамъиятӣ беш аз ҳар вақти 

дигар эҳсос мегардад. Дар марҳилаи имрӯза, фаъолияти ин ниҳодҳо бояд 

мазмун ва тамоюли нав касб намояд, ки ба татбиқи амалии вазифаҳои 

муҳимми иҷтимоиву сиёсӣ, таҳкими ҳамкорӣ бо мақомоти давлатӣ ва 

иштироки фаъолона дар идоракунии умури ҷамъиятӣ равона гардад. Дар 

ҳамин замина, имкониятҳои нави ҳуқуқӣ ва ниҳодӣ фароҳам омадаанд, 

ки ба воситаи онҳо ниҳодҳои ҷомеаи шаҳрвандӣ метавонанд дар ҳалли 

мушкилоти мубрами иҷтимоӣ саҳми назаррас гузошта, дар ҳамбастагӣ 

бо сохторҳои расмии давлатӣ механизмҳои муассири бартарафсозии ин 

мушкилотро таҳия ва пешниҳод намоянд. Маҳз тавассути чунин 

равандҳои мутақобилан созанда, заминаи воқеӣ барои таҳкими асосҳои 

демократӣ, тақвияти фазои сиёсии озод, афзоиши эътимоди ҷомеа ба 

ниҳодҳои давлатӣ ва ташаккули низоми устувори давлатдории муосир ба 

вуҷуд омадааст. Фаъолияти ниҳодҳои ҷомеаи шаҳрвандӣ инкишоф ёфта, 

доираи ҳамкориҳояшон бо дигар ниҳодҳо васеъ хоҳад шуд. Маънои 

асосии ҳамкории онҳо низ ҳамин аст. Ҷомеаи шаҳрвандӣ ва давлат барои 

ба роҳ мондани ҳамкориҳои воқеӣ қадамҳои масъулиятнок бар дӯш 

гирифта, аз пайи иҷрои онҳо мешаванд. 

Дар шароити муосири ташаккули давлатдории миллӣ, ҳамкории 

муассиру мутақобилан судманд байни ниҳодҳои ҷомеаи шаҳрвандӣ ва 

сохторҳои давлатии кишвар ҳамчун яке аз омилҳои асосии таҳкими 

низоми демократӣ ва рушди устувори иҷтимоӣ мавриди таъкид қарор 

мегирад. Ташаккули давлати иҷтимоии демократӣ бидуни иштироки 

фаъол ва маърифатноки шаҳрвандон, инчунин бе таҳкими дониши 

мукаммали онҳо оид ба масъалаҳои марбут ба ҳуқуқ, ҷомеа, давлат ва 

ҷаҳонбинии муосир амри номумкин мебошад. Дар ин раванд, ниҳодҳои 

ҷомеаи шаҳрвандӣ ҳамчун муҳаррик ва василаи муколамаи устувор 

байни ҷомеа ва давлат нақши калидӣ мебозанд. Онҳо бояд бо истифода 

аз имкониятҳо ва иқтидорҳои мавҷуда, масъалаҳои муҳимми сиёсӣ, 

иҷтимоӣ ва ҳуқуқиро таҳлил намуда, дар таҳкими пояҳои демократӣ ва 

рушди устувори кишвар саҳми назаррас дошта бошанд. Танҳо тавассути 

ҳамкории стратегӣ ва мақсадноки байни ҷомеаи шаҳрвандӣ ва давлат 

мумкин аст фазои сиёсиву иҷтимоии боз, масъулиятнок ва самаранок 

эҷод карда шавад, ки ҷавобгӯйи талаботи ҷомеаи муосир ва таҳаввулоти 

ҷаҳонӣ мебошад [225]. 

Ниҳодҳои ҷомеаи шаҳрвандӣ имрӯзҳо дорои имкониятҳои зиёд 

мебошанд. Онҳо дар самтҳои гуногуни ҷомеа дар якҷоягӣ бо дигар 

ниҳодҳо масъалаҳои муҳимро баррасӣ карда, роҳи ҳали онҳоро ҷустуҷӯ 

мекунанд ва бо ин роҳ саҳми сазовори худро дар татбиқи ҳадафҳои 

созандаи ҷомеа мегузоранд. Дар аксари давлатҳои ҷаҳон ин гуна 

созмонҳо ба сифати шарики боэътимоди давлат дар дигаргунсозӣ ва 

пешрафти ҳамаи бахшҳои ҳаёти ҷомеа фаъолона ширкат меварзанд.  

Дар асоси таҳлили анҷомпазируфтаи зербоби мазкур чунин хулоса 

ва пешниҳодҳоро ба мақсад мувофиқ мешуморем: 

- вақти он расидааст, ки дар ҳамаи масаъалаҳои муҳимтарини ҷомеа, 

ниҳодҳои ҷомеаи шаҳрвандӣ, ки ба ҳайси субъекти муҳимми раванди 

сиёсии ҷомеа эътироф гардидаанд, фаъолияти худро таҳким бахшида, 

дар ҳамкории наздик бо ниҳодҳои давлатӣ масъалаҳои пайгирӣ карда, 

чораҳои мушаххаси қонуниро роҳандозӣ намоянд;  

- муҳим ин аст, ки ниҳодҳои ҷомеаи шаҳрвандӣ фаъолияти худро дар 

самтҳои гуногуни ҳаёти ҷомеа бо ниҳодҳои давлатӣ зичтар намуда, 

ҳамкориҳои худро рушду тавсеа диҳанд; 

- фаъолияти ин ниҳодҳои мазкур дар раванди ҷомеа васеъ буда, 

вобаста ба самтҳои интихобкардаашон яке аз субъектҳои 

таҳкимдиҳандаи раванди демократикунонии ҷомеа ба ҳисоб мераванд; 

- имрӯз вақти он расидааст, ки ниҳодҳои мазкур масъалаҳои 

муҳимтаринро мавриди омӯзиш қарор дода, дар сатҳи мақомоти 

давлатӣ, барои пешбурди масъалаҳои муҳим ба манфиати ҷомеа 

тадбирҳои заруриро роҳандозӣ намоянд; 

 

БОБИ III. МАСЪАЛАЊО ВА ПЕШОМАДИ ИНКИШОФИ 

ФАЪОЛИЯТИ НИҲОДҲОИ ҶОМЕАИ ШАҲРВАНДӢ ДАР РУШДИ 

ДЕМОКРАТИЯИ БЕВОСИТА 

3.1. Нақши ниҳодҳои ҷомеаи шаҳрвандӣ дар ташаккул ва рушди 

парламентаризм дар Тоҷикистон 

Парламентаризм ҳамчун ниҳоди муҳимми сиёсӣ дар раванди 

ташаккули низоми сиёсии ҷомеа ва дар шаклгирии ниҳодҳои сиёсии 

ҷомеа нақши назарас  дорад. Дар таҳким ва рушди он ҷойгоҳи ниҳодҳои 

ҷомеаи шаҳрвандӣ низ хеле муҳим мебошад. Яке аз вазифаҳои асосии 

ниҳоди ҷомеаи шаҳрвандӣ ҳамчун унсури муҳимми сохтори ҷомеаи 

демократӣ ин  мусоидат ба таҳия ва ворид намудани тағйиру иловаҳо ба 

санадҳои меъёрии ҳуқуқӣ мебошад. Ин вазифа на танҳо ҷузъи 

ҷудонопазири раванди рушди демократӣ ва таъмини ҳуқуқу озодиҳои 

шаҳрвандон аст, балки ҳамчун механизми муассири таъсиррасонӣ ба 

таҳкими пойгоҳи ҳуқуқии давлат ва рушди фазои ҳуқуқиву сиёсӣ хизмат 

менамояд. Бо фаъол гардонидани нақши ниҳодҳои ҷомеаи шаҳрвандӣ 

дар равандҳои таҳлилу таҳрири санадҳои меъёрӣ-ҳуқуқӣ, сатҳи 

ҳамоҳангӣ байни манфиатҳои иҷтимоӣ ва сиёсӣ таъмин шуда, заминаи 

татбиқи принсипҳои шаффофият, адолат ва масъулияти ҷамъиятӣ 

фароҳам меояд. Ин амалиёт ба рушди устувори низоми демократӣ, ҳифзи 

ҳуқуқи инсон ва ташаккули ҷомеаи шаҳрвандии фаъоли кишвар 

заминаҳои устувор мегузорад. Бояд зикр кард, ки парлумон ин минбаре 

мебошад, ки дар раванди фаъолияти он нақши чунин ниҳодҳо ба сифати 

субъекти раванди сиёсии ҷомеа, инчунин дар тағйиру иловаҳо ба ин ё он 

санади муҳим ба фаъолияти пурсамари онҳо вобаста мебошад.  

Яке аз вазифаҳои калидии ниҳодҳои ҷомеаи шаҳрвандӣ дар шароити 

муосири давлатдории Ҷумҳурии Тоҷикистон муҳокима ва таҳлили амиқи 

санадҳои меъёрии ҳуқуқӣ мебошад, ки ин раванд дар таҳкими ниҳоди 

парламентаризм ва рушди низоми демократӣ нақши муассир мебозад. 

Ниҳодҳои ҷомеаи шаҳрвандӣ ҳамчун субъектҳои фаъоли сиёсӣ на танҳо 

дар баррасии матни санадҳои ҳуқуқӣ саҳм мегузоранд, балки бо тавсия 

пешниҳодҳо ва тағйиру иловаҳои созанда дар самти беҳтаргардонии 

низоми қонунгузорӣ ва таъмини шаффофият дар фаъолияти 

қонунгузорӣ, татбиқи одилона ва ҳимояи манфиатҳои иҷтимоӣ нақши 

ҳалкунанда доранд. Аз ин лиҳоз, иштироки фаъоли онҳо дар раванди 

таҳияи санадҳои меъёрӣ-ҳуқуқӣ ва ташаккули низоми парламентӣ ҳамчун 

омиле барои рушди демократияи воқеӣ ва таҳкими пояҳои давлатдории 

конститутсионӣ арзёбӣ мешавад. Ин масъала бозгӯкунандаи он аст, ки 

фаъолияти ниҳодҳои ҷомеаи шаҳрвандӣ дар татбиқи ин масъала дар 

сатҳи баланд арзёбӣ гардида, дар азнавсозии низоми сиёсии ҷомеа, аз 

фаъолияти муҳимми он ба ҳисоб меравад. Дар ин раванд фаъолияти 

ҷомеаи шаҳрвандӣ ба сифати омили муҳимми рушди низоми сиёсии 

ҷомеа ба ҳисоб рафта, дар омӯзиш ва қабули қарорҳои муҳимми сиёсӣ, 

яке аз масъалаҳои муҳим дар таҳкими демократикунонии ҷомеа ба ҳисоб 

меравад.  

Сиёсатшинос Х.Қ. Холов дар ин маврид чунин овардааст: «Бо 

баробари аз байн рафтани Иттиҳоди Шуравӣ ва ба даст овардани 

истиқлолияти давлатӣ, Тоҷикистон низ чун дигар кишварҳои собиқ 

Шуравӣ зарурати азнавсозии низоми сиёсии хешро ба миён гузошт. 

Вобаста ба тағйир ёфтани муносибатҳои ҷамъиятӣ, яъне ташаккул ва 

инкишофи муносибатҳои ҷамъиятии бозоргонӣ ва тамоми ҷанбаҳои 

ҳаёти ҷамъиятиро фаро гирифтани он, дар низоми сиёсии ҷомеаи 

Тоҷикистон низ азнавсозии куллӣ ба амал омад. Ҳадафи асосии 

азнавсозии сохтори сиёсии Тоҷикистонро ташаккули ҷомеаи 

демократию ҳуқуқбунёд ва шаҳрвандӣ ташкил медиҳад» [94, с. 120-125].  

Дар робита ба ин масъала бояд зикр намуд, ки тамоюли асосии 

инкишофи кулли кишварҳои тозаистиқлоли олами мутамаддинро, 

бунёди ҷомеаи демократиасоси ҳуқуқбунёд ташкил медиҳад. Гузашта аз 

ин, таҷрибаи инкишофи давлату давлатдории охири асри ХХ нишон дод, 

ки шакли нисбатан одилонатар ва баландтарини инкишофи давлат, 

давлати демократию ҳуқуқбунёд мебошад. Аз ин рӯ, Тоҷикистон чун 

давлатҳои дигари собиқ Иттиҳоди Шуравӣ роҳи давлатдории 

демократию ҳуқуқбунёд ва ҷомеаи шаҳрвандиро пеш гирифт. 

Тоҷикистон дар ин самт қадамҳои устувор гузошт ва ба чандин комёбиҳо 

муваффақ гардид [3, с. 9].  

Дар замони истиқлолияти давлатӣ вазъи сиёсиву иҷтимоии кишвар 

ба куллӣ тағйир ёфт. Дастовардҳои пурарзиши даврони истиқлолият 

заминаи мусоиди вусъат ёфтани арзишҳои демократӣ, бунёди ниҳодҳои 

ҷомеаи шаҳрвандӣ ва давлати мутамаддин гардиданд. Дар шароити 

ҳозира фаъолияти ташкилотҳои ғайриҳукуматӣ дар қаламрави кишвар 

бештар ба самти ҳамкориҳои иҷтимоӣ, ҳаллу фасли босамари 

мушкилиҳои ҷомеа ва дар ҳамин замина боз ҳам баланд бардоштани 

сатҳи некуаҳволии шаҳрвандон аст [66, с. 59]. Ба ақидаи мо, он ба сифати 

механизми самараноки ҳамкорӣ ҷиҳати ҷалли масъалаҳои гуногуни 

ҷомеа баромад мекунад. 

Дар Ҷумҳурии Тоҷикистон заминаҳои асосии рушди низоми сиёсӣ 

ташаккул ёфта, бисёрҳизбӣ ҳамчун унсури муҳимми демократияи муосир 

фаъолият дорад, иттиҳодияҳои ҷамъиятӣ ва дигар ниҳодҳои ҷомеаи 

шаҳрвандӣ амал мекунанд ва худи ҷомеаи шаҳрвандӣ дар раванди 

ташаккул ва таҳаввули пайваста қарор гирифтааст. Ҳузури ҳизбҳои сиёсӣ 

ва фаъолияти фраксияҳои ҳизбӣ дар доираи Маҷлиси Олӣ ҳамчун 

мақомоти олии қонунгузори кишвар нишонаи равшани рушди ниҳодӣ 

парламентаризм ба шумор меравад. Ин раванд гувоҳи он аст, ки ҳаёти 

сиёсию ҳуқуқии ҷомеа тадриҷан ба сатҳи сифатан нав баромада, 

механизмҳои намояндагӣ, иштирок ва ифодаи манфиатҳои иҷтимоӣ дар 

чаҳорчӯби қонун ва меъёрҳои демократӣ тақвият меёбанд. 

Нақши ҷомеаи шаҳрвандӣ дар рушди парламентаризм ва инкишофи 

мақомоти намояндагӣ дар Ҷумҳурии Тоҷикистон ҳамчун ҷузъи муҳимми 

раванди демократикунонии давлатдорӣ ва такмили низоми сиёсии 

миллӣ арзёбӣ мегардад. Ҷомеаи шаҳрвандӣ дар ин раванд на танҳо 

муҳити иҷтимоии фаъолият, балки неруи муассири ташаккулдиҳандаи 

фарҳанги намояндагӣ ва муколамаи сиёсӣ ба шумор меравад. Маҳз 

тавассути иштироки огоҳона ва созандаи шаҳрвандон, ниҳодҳои 

ҷамъиятӣ, ҳизбҳои сиёсӣ ва дигар шаклҳои худташкилёбии иҷтимоии 

парламентаризм дар Тоҷикистон мазмуни воқеӣ касб намуда, ба 

механизми ифодаи манфиатҳои гуногуни иҷтимоӣ табдил ёфтааст. 

Дар шароити сиёсати имрӯзаи Ҷумҳурии Тоҷикистон ҷомеаи 

шаҳрвандӣ ҳамчун омили муҳимми таҳкими фаъолияти мақомоти 

намояндагӣ амал мекунад. Фаъолияти иттиҳодияҳои ҷамъиятӣ, 

ташкилотҳои иҷтимоӣ ва ҳизбҳои сиёсӣ ба баланд бардоштани сатҳи 

огоҳии сиёсӣ ва ҳуқуқии аҳолӣ мусоидат намуда, заминаи васеи 

иштироки шаҳрвандонро дар интихобот, муҳокимаи масъалаҳои 

ҷамъиятӣ ва арзёбии фаъолияти вакилони мардумӣ фароҳам месозад. Ин 

раванд ба рушди парламентаризм ҳамчун ниҳоди намояндагии мардумӣ 

мусоидат намуда, робитаи мустақим ва устувори ҷомеа ва мақомоти 

қонунгузорро таъмин мекунад. 

Давлати Тоҷикистон бо дарки аҳаммияти стратегии ҷомеаи 

шаҳрвандӣ барои рушди парламентаризм, сиёсати пайвастаи ҷонибдорӣ 

ва ҳамкории мутақобиларо амалӣ менамояд. Фароҳам овардани 

заминаҳои ҳуқуқӣ барои фаъолияти ҳизбҳои сиёсӣ, ташкили шароити 

мусоид барои иштироки ниҳодҳои ҷомеаи шаҳрвандӣ дар раванди 

қонунэҷодкунӣ ва ҷалби онҳо ба муҳокимаи санадҳои меъёрӣ-ҳуқуқӣ 

далели равшани иродаи сиёсӣ дар самти таҳкими мақомоти намояндагӣ 

мебошад. Ин ҷонибдорӣ нишон медиҳад, ки Ҳукумати Ҷумҳурии 

Тоҷикистон ҷомеаи шаҳрвандиро ҳамчун шарики боэътимод дар рушди 

ниҳоди парламентаризм эътироф мекунад. 

Ҳамзамон, ҷомеаи шаҳрвандии Тоҷикистон сиёсати имрӯзаи 

пешгирифтаи Ҳукумати Ҷумҳурии Тоҷикистонро дар самти рушди 

демократияи миллӣ, таҳкими қонуният ва такмили фаъолияти мақомоти 

намояндагӣ фаъолона пуштибонӣ менамояд. Ниҳодҳои ҷомеаи 

шаҳрвандӣ бо иштироки худ дар муҳокимаи лоиҳаҳои қонунҳо, 

пешниҳоди ташаббусҳои ҷамъиятӣ ва назорати шаҳрвандӣ ба баланд 

бардоштани сифати қонунгузорӣ ва мутобиқати он ба ниёзҳои воқеии 

ҷомеа мусоидат мекунанд. Ин пуштибонӣ далели он аст, ки ҷомеаи 

шаҳрвандӣ на танҳо қабулкунандаи қарорҳои сиёсӣ, балки иштирокчии 

фаъоли раванди парламентарӣ мебошад. 

Нақши ҷомеаи шаҳрвандӣ дар инкишофи мақомоти намояндагӣ 

ҳамчунин дар таҳкими плюрализми сиёсӣ ва гуногунандешӣ ифода 

меёбад. Фаъолияти ҳизбҳои сиёсӣ ва фраксияҳои ҳизбӣ дар доираи 

мақомоти қонунгузор имкон медиҳад, ки манфиатҳои гурӯҳҳои гуногуни 

иҷтимоӣ дар сатҳи давлатӣ намояндагӣ шаванд. Ин раванд ба 

ташаккули фарҳанги муколамаи сиёсӣ, таҳаммулпазирӣ ва 

ҳамоҳангсозии манфиатҳо мусоидат намуда, парламентаризмро ба 

механизми воқеии намояндагии мардум табдил медиҳад. 

Рушди ҷомеаи шаҳрвандӣ дар Тоҷикистон ба таҳкими масъулияти 

намояндагон дар назди интихобкунандагон, баланд бардоштани 

шаффофият ва ҳисоботдиҳии мақомоти намояндагӣ мусоидат мекунад. 

Назорати шаҳрвандӣ, муҳокимаи ҷамъиятии масъалаҳои муҳим ва 

иштироки фаъолонаи ҷомеа дар раванди сиёсӣ сатҳи эътимоди мардумро 

ба парламентаризм боло бурда, онро ба пояи устувори давлатдории 

демократӣ табдил медиҳад. 

Нақши ҷомеаи шаҳрвандӣ дар рушди парламентаризм ва инкишофи 

мақомоти намояндагӣ дар Ҷумҳурии Тоҷикистон аҳаммияти стратегӣ 

дорад. Ҷонибдории пайвастаи давлати Тоҷикистон аз ташаккул ва 

рушди ҷомеаи шаҳрвандӣ ва ҳамзамон пуштибонии фаъол ва огоҳонаи 

ҷомеаи шаҳрвандӣ аз сиёсати имрӯзаи Ҳукумати Ҷумҳурии Тоҷикистон 

заминаи боэътимоди рушди демократикунонии низоми сиёсӣ, таҳкими 

мақомоти намояндагӣ ва пешрафти устувори ҷомеаро фароҳам месозад. 

Ин ҳамгироии созанда ҷомеаи шаҳрвандӣ ва парламентаризмро ба ду 

сутуни асосии рушди сиёсию ҳуқуқии Тоҷикистон табдил дода, ояндаи 

давлатдориро бо мазмуни устувор, мутавозин ва дурнамои мусбат 

таъмин менамояд. 

Бе сабаб нест, ки Асосгузори сулҳу Ваҳдати миллӣ – Пешвои миллат, 

Президенти кишвар, муҳтарам Эмомалӣ Раҳмон дар яке аз суханрониҳои 

худ чунин иброз доштанд: «Имрӯз Тоҷикистонро бе арзишҳои 

пурқимати ҷаҳони мутамаддин, ба монанди плюрализми сиёсӣ, 

фаъолияти озодонаи ҳизбҳои сиёсӣ ва иттиҳодияҳои ҷамъиятӣ, озодии 

иқтисодӣ, таъмин ва риояи ҳуқуқу озодиҳои инсон ва шаҳрванд, аз 

ҷумла, озодии сухан ва эътиқод, рушди ниҳодҳои ҷомеаи шаҳрвандӣ ва 

дигар шартҳои ҷомеаи озоду демократӣ тасаввур кардан ғайриимкон 

аст» [18, с. 163]. 

Вобаста ба масъалаи мазкур таҳлилгарон мегӯянд, ки ҳамкориҳо 

миёни парлумон ва ниҳодҳои ҷомеаи шаҳрвандӣ бояд дар сатҳи баланд 

бошанд то тарафҳо тавонанд, масъалаҳои муҳимро мавриди омӯзиш 

қарор дода, чораҳои мушаххасро ба манфиати ҷомеа равон созанд. Ба 

андешаи коршиносон ва фаъолони ҷомеаи шаҳрвандӣ, ниҳодҳои давлатӣ 

дар симои ташкилоти ҷамъиятӣ як шарик ё ҳамкорӣ худро бинанд. Дар 

робита ба ин масъала бояд қайд намуд, ки ниҳодҳои давлатӣ метавонад 

як қисми зиёди уҳдадории худро ба воситаи ниҳодҳои ҷомеаи шаҳрвандӣ 

иҷро кунанд. 

Ба таъкиди муҳаққиқон ҳамкорӣ бо субъектони ташаббуси 

қонунгузорӣ ҷиҳати боз ҳам баланд бардоштани сатҳу сифати лоиҳаи 

қонунҳо ба манфиати кор аст. Яке аз субъектони фаъоли ҳуқуқи 

ташаббуси қонунгузорӣ Парлумони Ҷумҳурии Тоҷикистон мебошад. Аз 

ин рӯ, ҳамкорӣ дар бахши қонунгузорӣ бо ниҳодҳои ҷомеаи шаҳрвандӣ 

ва Парлумон бояд боз ҳам беҳтар ба роҳ монда шавад. Дар ин замина 

ҳамкории кумитаҳо ва вакилони масъул, ки ба лоиҳаи қонун аз ҷониби 

кумитаҳо вобаста шудаанд, ҷоннок карда шуда, фаъолият ва вазифаҳои 

онҳо ҷиҳати баррасии комили лоиҳаҳо такмил дода шавад [214]. 

Солҳои охир ҳамкории ниҳодҳои ҷомеаи шаҳрвандӣ бо ниҳодҳои 

давлатӣ дар самти ҳуқуқи инсон, волоияти қонун, демократия, 

плюрализми сиёсӣ ва дар шаклгирии институти парламентаризм хеле 

мустаҳкам гаштааст. Дар ҳоли баррасии масъалаҳои марбут ба 

фаъолияти ниҳодҳои ҷомеаи шаҳрвандӣ, бояд таъкид намуд, ки яке аз 

ҷанбаҳои муҳимми фаъолияти онҳо дар шароити имрӯза роҳандозӣ ва 

ҳалли мушкилотест, ки дар доираи барномаҳои стратегӣ ва тактикӣ ба 

рушди ниҳоди парламентаризм ва таҳкими низоми демократӣ алоқаманд 

мебошанд. Ниҳодҳои ҷомеаи шаҳрвандӣ ҳамчун субъектҳои фаъоли 

равандҳои сиёсӣ, бо истифода аз имкониятҳои худ дар ташаккули фазои 

муколамаи созанда байни ҷомеа ва давлат нақши калидӣ мебозанд, ки ин 

ба тақвияти масъулияти давлатӣ, болоравии сатҳи шаффофият ва ҳимояи 

ҳуқуқу манфиатҳои иҷтимоӣ мусоидат мекунад. Аз ин лиҳоз, иштироки 

фаъол ва муассири ин ниҳодҳо дар таҳияи санадҳои меъёрии ҳуқуқӣ, 

муҳокимаи сиёсӣ ва таҳкими парламентаризм ҳамчун омилҳои муҳимми 

рушди давлатдории конститутсионӣ ва таҳкими пояҳои ҷомеаи 

демократӣ арзёбӣ мегарданд. 

Вобаста ба масъалаи баррасигардида назари коршинос П. 

Муллоҷонов чунин аст: «Ҳамкории ҷомеаи шаҳрвандӣ бо ниҳодҳои 

давлатӣ, хусусан, Маҷлиси олӣ хеле хуб аст, аммо дар шароити имрӯзаи 

давлатдории муосири Тоҷикистон натиҷаи он дар бахшҳои муҳимтарини 

ҷомеа хеле муҳим аст. Мардум дар тамоми дунё он қадар ба тасмимҳои 

сиёсӣ таъсир расонида наметавонанд, зеро ягона воситаи муоширати 

мардум бо ҳукумат ниҳодҳои ҷомеаи шаҳрвандӣ, яъне ҳамон созмонҳои 

ҷамъиятӣ ва муассисаҳои ғайридавлатӣ ба ҳисоб мераванд» [129]. Мо 

созмонҳои ҷамъиятӣ ва муассисаҳои ғайридавлатӣ дорем, лекин дар 

баробари ин бояд ниҳодҳои ҷомеаи шаҳрвандӣ низ фаъол бошанд, то 

тавонанд, дар ҳалли масълаҳои муҳим мавқеъ ва нуфӯзи худро устувор 

сохта, дар ташаккул ва рушди парламентаризм фаъолияти худро устувор 

созанд. 

Коршиноси тоҷик О. Салимзода низ дар мақолаи худ ин масъаларо 

равшан шаҳр дода, зикр менамояд, ки: «Дар ҷумҳурӣ раванди 

демократикунии ҷомеа ва давлатдории миллии дар сатҳи муайяншуда 

ҷараён дорад. Дар ташаккули ҷомеаи шаҳрвандӣ ва таҳкими низоми 

демократӣ, дар баробари ниҳодҳои давлатӣ, саҳми ниҳодҳои ҷомеаи 

шаҳрвандӣ низ хеле калон аст. Муносибати зичи давлат бо ҷомеаи 

шаҳрвандӣ гарави устуворӣ ва фаъолнокии рушди Истиқлолияти 

давлатӣ мебошад. Ҳамкории самаранок бо ниҳодҳои ҷомеаи шаҳрвандӣ, 

ки барои ҳалли масъалаҳои иҷтимоӣ муфид аст, бояд бештар рушд ёбад. 

Қайд намудан зарураст, ки мувофиқи тадқиқот дар ҷумҳурӣ беш аз 14 

ҳазор ниҳоди ҷомеаи шаҳрвандӣ амал мекунад ва муносибати давлат бо 

онҳо хуб ба роҳ монда шудааст. Онҳо ба фаъолияти мақомоти давлатӣ 

кумак намуда, дар омода намудани лоиҳаи санадҳои меъёрӣ-ҳуқуқӣ, 

барои такмили минбаъдаи онҳо пешниҳодҳо манзур месозанд» [167]. 

Субъектҳои дахлдор дар масъалаи таҳияи қонунҳо робитаи худро бо 

парлумон, устувор сохта, дар тақмили низоми қонунгузорӣ иштироки 

фаъол дошта бошанд. Худи парлумон, дар якҷоягӣ бо ниҳодҳои ҷомеаи 

шаҳрвандӣ ва дигар субъектҳои дар раванди муҳокимаи масъалаҳои 

муҳимтарини ҷомеа фаъол бошад, ки ин ба таҳкими рушди қонунгузорӣ 

мусоидат мекунад. Ӯ хотиррасон намуд, ки ҳизбҳои сиёсӣ барои бо роҳи 

муборизаи сиёсӣ дар доираи қонунгузорӣ ноил гардидан ба ҳадафҳои 

барномавии худ таъсис дода мешаванд. Дар ҳамин ҳол, аз ҷониби 

ниҳодҳои мазкур лоиҳаи ворид сохтани тағйироту иловаҳо ба Қонуни 

Ҷумҳурии Тоҷикистон «Дар бораи Ваколатдор оид ба ҳуқуқи инсон дар 

Ҷумҳурии Тоҷикистон» ва консепсияи рушди минбаъдаи он таҳия 

гаштааст, ки аз омили муҳимми рушди парламентаризм ба ҳисоб 

меравад [137]. 

Дар баробари ин, ҳамкории судманд миёни тарафҳо аз масъалаи 

муҳим дар ташаккул ва рушду парламентаризм ба ҳисоб меравад. 

Зарурати дар сатҳи олӣ ва бемамоният ба роҳ мондани ҳамбастагии 

фаъолияти ҷомеаи шаҳрвандӣ ба мақомоти давлатӣ пеш омада, 

масъалаҳои муҳимро мавриди омӯзиш, баррасӣ қарор дода, дар беҳсозии 

масъалаҳои муҳимтарини ҷомеа фаъолияти худро тақвият дода, дар 

таҳкими раванди демократикунонии ҷомеа мусоидат намоянд. Дар 

натиҷаи чунин ҳамкорҳои судманд метавон иброз дошт, ки тарафҳо 

масъалаҳои муҳимтаринро муҳокима карда, дар беҳсозии фазои сиёсӣ-

ҳуқуқии ҷомеа, демократикунонии ҷомеа, плюрализми сиёсӣ, ҳуқуқу 

озодиҳои инсон ва шаҳрванд, рушди парламентаризм, аз вазифаи 

муҳимашон ба ҳисоб меравад. 

М. Хидирова ҳадаф аз ҳамкории парлумон бо ниҳодҳои ҷомеаи 

шаҳрвандиро дар ҳалли масоили муҳимми ҷомеа маънидод намуда, 

ишора менамояд, ки «Мақомоти давлатӣ дар танҳоӣ наметавонад ба 

ҳама масоили муҳим расидагӣ кунад ва дар ин самт робитаи мақомоти 

давлат бо созмонҳои ғайридавлатӣ ва ҷомеаи шаҳрвандӣ муҳим аст. Бо 

ин далел, ки фаъолияти ин созмонҳо аз ташаббусҳои шаҳрвандони одӣ 

сарчашма мегирад ва ин созмонҳо ба мардум робитаи қавӣ доранд» [146]. 

Р. Латифов перомуни ин масъала изҳори назар намуда, ҳамкорӣ бо 

ниҳодҳои ҷомеаи шаҳрвандиро дар авлавияти кори комиссияи экологӣ 

қарор додаанд: «Комиссия тасмим гирифтааст, бо созмонҳои 

ғайридавлатии экологӣ ҳамкориҳои густарда ба роҳ монда, ин 

созмонҳоро ба таҳияи қонунҳо низ ҷалб кунад. Созмонҳои ғайридавлатӣ 

комиссияи экологии парлумонро дар раванди мушкилоти экологии 

ҷумҳурӣ минтақа ва ҷаҳон қарор додаанд. Вобаста ба ин масъала 

парламент дар ҳамкорӣ бо созмонҳои ғайридавлатии экологӣ ҳамин 

матолиби чопиро омода ва ба дасти мардум расонанд, то мардум аз 

фаъолияти онҳо иттилои дақиқ пайдо намояд» [146]. 

Ба андешаи таҳлилгари дигар Т. Алихонова: «Созмонҳои 

ғайридавлатии экологӣ дар баҳсу мунозираҳои сиёсӣ шарик намешаванд. 

Балки натиҷаи пажӯҳишҳои худро ба унвони шаҳрванде, ки барои 

манфиатҳои миллии ҷумҳурии худ талош дорад, ироа мекунанд. Аз ин 

лиҳоз, ба назари ман ҳамкорӣ бо парлумон судманд аст. Аз тарафи 

дигар, созмонҳои ғайридавлатианд, ки аз камбудии ҷомеа ҳарф мезананд 

ва давлатро барои ҳалли ин масоил ва мушкилоти глобалӣ водор 

месозанд» [146]. 

Робитаи судманди ниҳодҳои давлатӣ бо ҷомеаи шаҳрвандӣ, 

махсусан, Парлумон дар шароити муосири давлатдории миллӣ яке аз 

омилҳои калидии таҳкими низоми парламентарӣ ва рушди устувори 

демократӣ маҳсуб меёбад. Ин ҳамкорӣ, ки дар шакли муколамаи сохторӣ 

ва ҳамоҳангсозӣ дар равандҳои қонунгузорӣ, назоратӣ ва иҷтимоӣ зоҳир 

мегардад, заминаи мусоидро барои иштироки фаъолонаи шаҳрвандон 

дар идоракунии давлат ва таъмини шаффофият дар фаъолияти мақомоти 

давлатӣ фароҳам месозад. Аз ин ҷиҳат, мустаҳкам гардидани робитаҳои 

байни ниҳодҳои давлатӣ, ҷомеаи шаҳрвандӣ ва Парлумон на танҳо ба 

баланд бардоштани сифати сиёсати давлатӣ мусоидат мекунад, балки 

ҳамчун шарти зарурӣ барои таҳкими пояҳои демократия ва таъмини 

масъулияти ҳокимият дар назди ҷомеа хизмат менамояд. Дар доираи 

чунин ҳамкориҳо масъалаҳои муҳим роҳандозӣ гардида, тавсияҳои 

судманду муфид вобаста ба масъалаҳои муҳим роҳи ҳалли худро пайдо 

хоҳад кард. Дар иртибот ба ин масъалаи муҳим метавон ҳамкории 

ниҳодҳои ҷомеаи шаҳрвандӣ, парлумонро чунин натиҷагирӣ кард: 

- бояд ин ниҳодҳои мазкур дар асоси талаботҳои муайяншуда 

ҳамкориҳоро бо дигар субъектҳои дахлдор тақвият бахшида дар тағйиру 

иловаҳо ба санадҳои меъёрӣ-ҳуқуқии амалкунанда, дар бахшҳои 

муҳимтарини ҳаёти ҷомеа фаъолияти худро тақвият диҳанд; 

- ниҳодҳои ҷомеаи шаҳрвандӣ робитаи худро бо дастгоҳи вакилон 

дурурст ба роҳ монда, дар омӯзиш ва пешниҳодҳои муҳим, ҷиҳати рушду 

такмили санадҳои меъёрӣ-ҳуқуқӣ, қонунҳо, ба манфиати ҷомеа саҳмгузор 

бошанд;  

- дар натиҷаи ҳамкории наздики ин ниҳодҳо, доираи масъалаҳои 

муҳим, хусусияти навро касб карда, дар ташаккули низоми сиёсии ҷомеа 

мусоидат хоҳад кард; 

- ба ҳамагон маълум аст, ки ниҳодҳои ҷомеаи шаҳрвандӣ дар 

ҳамкории наздик бо парлумон метавонанд, дар раванди қонунгузорӣ, 

иштироки фаъол намуда, ба сифати субъекти фаъоли низоми сиёсии 

ҷомеа иштироки фаъол дошта бошанд. 

Сиёсатшинос, С.И. Шарипов мегӯяд: «Парламент мафҳуман бояд 

мардумӣ бошад, муносибати вакилон бо мардум канда нашавад, бояд 

дар маҳалҳо барои пазироии мардум қабулгоҳ кушоянд ва нозир ё 

ёрдамчиёни худро дошта бошанд. Инчунин, ба роҳ мондани муҳокимаи 

парламентӣ бо иштироки коршиносон, намояндагони ниҳодҳои ҷомеаи 

шаҳрвандӣ василае наздик шудан бо мардум буда, аз масъалаҳои 

меҳварии фаъолияти ин ниҳодҳо ба ҳисоб меравад» [224].  

Аз нигоҳи коршинос, Р.Ғ. Абдулло, пеш аз ҳама, мавҷудияти 

демократия дар дохили парламентро зарур медонад. Парламент ҳамчун 

мақоми олии намояндагӣ ва қонунгузор ҳамон вақт сифатан нав 

мешавад, ки вакилон аз баёни андешаҳои худ ҳарос накунанд ва фикри 

худро озодона баён карда, робитаи худро миёни ниҳодҳои ҷомеаи 

шаҳрвандӣ, устувор созанд. Ҳодисаҳои ҷаҳони имрӯзаро сабақе медонад, 

барои наздик кардани масъулин ба ҷомеа ба як парламенти ҳирфаӣ ва 

мардумӣ, ки пеш аз ҳама тавонад фаъолияти худро миёни ҷомеа устувор 

сохта, вазъияти ҷомеаро дуруст баҳогузорӣ карда, робитаро бо 

рӯзноманигорон, ҷомеаи шаҳрвандӣ, тақвият бахшида, масъалаҳои 

муҳимро ба манфиати ҷомеа ва давлат ҳал намоянд» [190].  

Яке аз омилҳои калидии ташаккул ва фаъолияти устувори ҷомеаи 

демократӣ, мавҷудияти ҷомеаи шаҳрвандии рушдёфта ва фаъоли 

иҷтимоӣ мебошад, ки фаъолияти он дар асоси ҳамкории пайваста бо 

ниҳодҳои сиёсӣ, принсипҳои иқтисодии бозори озод ва механизмҳои 

муосири муколамаи иҷтимоӣ амалӣ мегардад. Танҳо дар шароити 

ташкили муносибатҳои устувор ва ҳамоҳангшудаи сеҷониба миёни 

давлат, ҷомеа ва бозор ташаккули ҷомеаи шаҳрвандии воқеӣ имконпазир 

гардида, ин раванд бояд дар асоси меъёрҳои ҳуқуқии конститутсионӣ, 

кафолати ҳифзи манфиатҳои қонунии шаҳрвандон ва озодии 

ташаббусҳои ҷамъиятӣ роҳандозӣ гардад. Дар Ҷумҳурии Тоҷикистон, 

тибқи Конститутсия ва санадҳои меъёрии ҳуқуқии амалкунанда, давлат 

уҳдадор аст шароити заруриро барои фаъолияти озодонаи иттиҳодияҳои 

ҷамъиятӣ фароҳам оварда, иҷрои вазифаҳои оинномавии онҳоро 

кафолат диҳад. Аз ҷониби дигар, ниҳодҳои ҷомеаи шаҳрвандӣ ҳамчун 

воситаи таъсиргузори робитаи дуҷониба миёни шаҳрвандон ва 

ҳокимият, имкони таъсири мустақим ба раванди ислоҳоти сиёсӣ, 

такмили сохтори идоракунии давлатӣ ва таҳкими низоми қонунгузориро 

доро мебошанд. Бо таҳлили амиқи мушкилоти мавҷуда ва пешниҳоди 

роҳҳои муассири ҳалли онҳо, ин ниҳодҳо метавонанд ба баланд 

бардоштани самаранокии сиёсатгузории давлатӣ ва тақвияти асосҳои 

ҳуқуқии он саҳми арзанда гузоранд. Дар маҷмуъ, ҷомеаи шаҳрвандӣ 

ҳамчун пояи устувори демократияи муосир дар таҳкими сохторҳои 

ҳуқуқӣ, сиёсию иҷтимоии давлат нақши стратегии худро соҳиб аст. 

Қобили зикр аст, ки дар раванди сиёсии ҷомеа, асоси ташаккул ва 

рушди парламентризм ба фаъолияти ниҳодҳои ҷомеаи шаҳрвандӣ ва 

дигар ниҳодҳои муҳим вобаста буда, дар натиҷаи чунин ҳамкориҳои 

назаррас, масъалаҳои муҳим мавриди муҳокимаи ҷонибҳо қарор 

гирифта, хулосаҳо ва тавсияҳои муҳим дар тағйиру иловаҳо ба санадҳои 

меъёрӣ-ҳуқуқӣ, аз вазифаи асосии ниҳодҳои мазкур ба ҳисоб меравад.  

Дар алоқамандӣ ба ин бояд мақомоти олии қонунгузори кишвар дар 

раванди фаъолияти хеш робитаи худро бо ҳизбҳои сиёсӣ ва иттиҳодияи 

ҷамъиятии амалкунанда бобати ҳалли масъалаҳои ҷойдоштаи ҷомеа боз 

ҳам мустаҳкам гардонида, ҷиҳати тарғибу ташвиқ ва дар амал татбиқ 

намудани масъалаҳои муҳим тадбирҳои заруриро роҳандозӣ намоянд. 

Қисми умдаи ниҳодҳои ҷомеаи шаҳрвандӣ дар Ҷумҳурии 

Тоҷикистон фаъолияти худро дар асоси санадҳои меъёрии ҳуқуқӣ ва 

муқаррароти оинномавӣ ба роҳ монда, дар равандҳои калидии ҳаёти 

сиёсӣ, ҳуқуқӣ ва иҷтимоии мамлакат мавқеи фаъоли худро устувор 

мегардонанд. Ин ниҳодҳо дар муҳокима ва таҳлили лоиҳаҳои санадҳои 

меъёрии ҳуқуқӣ, баргузории раъйпурсиҳо ва интихобот, татбиқи 

ислоҳоти сохтории идорӣ, инчунин ташкили чорабиниҳои сиёсӣ, 

маърифатӣ ва фарҳангӣ иштироки фаъол дошта, ҳамчун шарикони 

стратегӣ дар равандҳои ҳамкории мутақобилаи ҷомеа ва давлат баромад 

менамоянд. Таҷрибаи амалии солҳои охир шаҳодат медиҳад, ки як қатор 

ташаббусҳо ва пешниҳодҳои муҳимми ин созмонҳо мавриди амал қарор 

гирифта, дар таҳкими асосҳои давлатдории муосир, тақвияти суботи 

сиёсӣ, густариши фарҳанги сулҳ, таҳаммулпазирӣ ва такмили 

қонунгузории миллӣ саҳми назаррас гузоштаанд. Дар айни замон, ҳар як 

институти ҷомеаи шаҳрвандӣ дар чорчӯби салоҳият ва уҳдадориҳои 

оинномавии худ, тавассути пешниҳоди ташаббусҳои созанда, дар рушду 

таҳкими равандҳои сиёсӣ, иқтисодӣ, иҷтимоӣ ва фарҳангии кишвар саҳм 

мегузоранд. Ин равандҳо далели равшани рушду таҳкими ҷомеаи 

шаҳрвандӣ дар Тоҷикистон буда, заминаи мусоиди ташаккули низоми 

демократии миллӣ ва таҳкими муколамаи пайваста ва созандаи миёни 

давлат ва ҷомеаро фароҳам месозанд.   

Парлумон дар заминаи интихобот ва аз неруҳои мухталиф таркиб 

меёбад, дар ташаккули парламентаризм, демократикунонии ҷомеа ва 

ҳимояи манфиатҳои давлат қонун қабул мекунад. Фаъолияти ниҳодҳои 

ҷомеаи шаҳрвандӣ дар якҷоягӣ бо парламент дар шароити имрӯза ин 

бештар ба роҳ мондани муҳокимаи санадаҳои меъёрӣ-ҳуқуқӣ ба ҳисоб 

рафта, кӯшиш намоянд, ки дар ташаккул ва рушди низоми сиёсии ҷомеа, 

ҳуқуқу озодиҳои инсон ва шаҳрванд дар шаклгирии парламентаризм 

фаъолияти худро устувор созанд.  

Ба ҳамагон маълум аст, ки аз раванди чунин ҳамкориҳо масъалаҳои 

муҳим роҳи ҳалли худро пайдо карда, дар шаклгирии парламентаризм 

мусоидат хоҳад кард. Тавре таҷрибаҳо нишон медиҳанд, ҳамкори миёни 

ниҳодҳои мазкур омиле мебошад, ки тарафҳо масъалаҳоро бо ҳам 

муҳокима карда, дар сатҳи парлумон чораҳои муҳими қонунро 

роҳандозӣ менамоянд. Дар натиҷаи чунин ҳамкориҳои судманд вобаста 

ба масъалаҳои муҳим вохӯрии намояндагони Ҳизби сотсиал-демократии 

Тоҷикистон, бо раисони собиқ Кумитаҳои палатаи поёнии Парлумон оид 

ба мудофиа, амният ва тартиботи қонунӣ А. Азимов ва оид ба 

қонунгузорӣ ва ҳуқуқи инсон М. Ватанов доир гардид. 

Дар робита ба ин роҳбарони кумитаҳои палатаи поёнии Маҷлиси 

олӣ А. Азимов ва В. Ватанов низ пешниҳоди ҲСДТ дар бораи зарурати 

омодагӣ ва баргузории музокироти парлумонӣ доир ба масъалаи мазкур 

бо «ҷалби мақомоти дахлдор ва ҳамчунин намояндагони ҷомеаи 

шаҳрвандӣ, бахусус дар масъалаи баррасии вазъи иҷрои қонунгузории 

кишвар дар бораи шиканҷаро дастгирӣ намуданд, ки ин яке аз ҷанбаҳои 

муҳимми ҳамкориҳоро дар ин самт ташкил дода, ба мавқеъ ва нуфузи 

ҷомеаи шаҳрвандӣ мусоидат хоҳад кард» [133]. 

Тавре ишора намуданд, ин музокироти аъзои парлумон ва 

намояндагони ҷомеаи шаҳрвандӣ ба хотири арзёбии роҳҳои ҳамкорӣ 

буд. Дар раванди баргузории муҳокимаҳои парлумонӣ, субъектҳои 

масъул бо пешниҳоди мулоҳизаҳои амиқ, таҳлилҳои илмӣ ва пешниҳоди 

андешаҳои асоснок, дар самти шаклгирии сиёсати қонунгузорӣ ва 

таҳкими парламентаризми миллӣ нақши муҳим мебозанд. Чунин 

муҳокимаҳо ҳамчун воситаи муҳимми муколамаи сиёсӣ ва ҳуқуқӣ, 

заминаи мусоидеро фароҳам меоранд, ки дар он масъалаҳои муҳимми 

иҷтимоӣ, сиёсӣ ва ҳуқуқӣ мавриди баррасии ҳамаҷониба қарор гирифта, 

ҳамзамон, робита ва ҳамкориҳои судманди байни ниҳодҳои дахлдор ва 

қишрҳои мухталифи ҷомеа вусъат меёбанд. Гузаронидани муҳокимаҳои 

кушод ва ҷамъиятӣ дар чаҳорчӯби парлумон заминаи боэътимоди 

ҳамоҳангсозии манфиатҳои ҷомеа ва давлатро фароҳам сохта, дар 

таҳкими пояҳои демократии идоракунии давлатӣ ва густариши низоми 

ҳуқуқӣ таъсири мусбат мерасонад. Тавре дар муҳокимаи оммавии 

парлумонӣ таъкид гардид, ҳар як давлати ҳуқуқбунёд ва демократӣ 

вазифадор аст муҳити мусоиде фароҳам оварад, ки дар он ҳуқуқу 

озодиҳои инсон ва шаҳрванд на танҳо дар матни қонунгузорӣ эътироф 

гарданд, балки самаранок ва мунтазам дар амал татбиқ ва ҳифз шаванд. 

Маҳз дар заминаи чунин амалияҳои муассир ва равандҳои ҳамгирои 

таҳлилӣ, пояҳои устувори давлатдории муосир ва рушди ҷомеаи 

шаҳрвандии фаъолу маърифатдӯст таҳким меёбанд [166]. 

Собиқ вакили парлумон Ш. Салимов, вобаста ба масъалаи мазкур 

чунин андешаронӣ намуда буд: «Мо омодаем, ки ҳар як таклифу 

пешниҳоди ниҳодҳои ҷомеаи шаҳрвандиро мавриди баррасӣ ва омӯзиш 

қарор диҳем, пешниҳодҳои онҳоро барои такмили қонунгузории миллӣ 

дар соҳаи иҷтимоӣ, сиёсӣ ва иқтисодӣ пайгирӣ намоем. Бояд хотиррасон 

сохт, ки ниҳодҳои ҷомеаи шаҳрвандӣ мушовири доимии мақомот доир 

ба масъалаҳои рушди ҳамаҷонибаи инноватсионӣ ва ташаббускорони 

лоиҳаҳои нави пешқадам дар ҳаёти ҷомеа мебошанд». 

Ҳамкории тамоми таркиботи ниҳодии низоми сиёсӣ муҳим буда, дар 

натиҷаи чунин ҳамкориҳои судманд масъалаҳои муҳим мавриди омӯзиш 

ва баррасӣ қарор гирифта, механизмҳои амалишавии онҳо роҳи ҳалли 

худро пайдо мекунад.  

Қобили тазаккур аст, ки ҳамкории ниҳодҳои ҷомеаи шаҳрвандиро 

бо парлумон дар ташаккул ва рушди парламентаризм, метавон чунин 

арзёбӣ кард. Вобаста ба масъалаи баррасигардида, яъне ҳамкории 

ниҳодҳои мазкур бо ибтикори Маҷлиси намояндагони Маҷлиси Олӣ, 

Шурои миллӣ оид ба аҳолӣ ва рушд таъсис гардида буд, ки ҳадаф аз 

таъсиси Шуро вусъат бахшидани ҳамкорӣ вобаста ба аҳолӣ ва рушд 

миёни вакилони парлумон, сохторҳои давлатӣ, созмонҳои ҷамъиятӣ ва 

ҷомеаи шаҳрвандӣ барои татбиқи барномаи амали Конфронси 

байналмилалӣ оид ба аҳолӣ ва рушд (МКНР) мебошад [183]. 

Чи тавре ишора шуд, ҳадаф аз таъсиси чунин Шуро дар сатҳи 

Маҷлиси намояндагон, ин пеш аз ҳама, ҳамоҳанг сохтани сохторҳои 

давлатӣ ҷиҳати дар сатҳи баланд арзёбӣ кардани масъалаҳо дар соҳаи 

қонунгузорӣ мебошад. Дар чунин Шуроҳо нақши ниҳодҳои ҷомеаи 

шаҳрвандӣ муҳим буда, кӯшиш менамоянд, ки дар доираи масъалаҳои 

муҳокимашуда, масълаҳоро баррасӣ карда, қарорҳои муҳимми сиёсӣ-

ҳуқуқиро ба нафъи ҷомеа ва давлат қабул намоянд. Илова бар ин, мақсад 

аз фаъолияти чунин Шуроҳо, пеш аз ҳама мубодилаи андеша вобаста ба 

такмили ин ё он санади меъёрӣ-ҳуқуқӣ ба ҳисоб рафта, тарафҳо дар 

якҷоягӣ бо дигар ниҳодҳо фикру андеша ва назари дигар субъектҳоро 

дар самти ворид намудани тағйиру иловаҳо ба ин ё он санад ба инобат 

гирифта, дар рушди қонунгузорӣ ва парламентаризм саҳми арзанда 

мегузоранд. 

Мақсад аз таъсиси Шуро ин густариши ҳамкории байнисоҳавӣ 

барои таҳия ва татбиқи қонунгузорӣ ва қарорҳои расмӣ, муайян ва иҷро 

намудани масъалаҳои якҷоя барои пеш бурдани масъалаҳо вобаста ба 

аҳолӣ ва рушд, назорати якҷояи иҷрои қонунгузорӣ дар ин соҳа 

мебошад. Фаъолияти Шуро, инчунин ба баланд бардоштани 

маълумотнокӣ ва пурзӯр намудани назорати парлумонӣ нигаронида 

шудааст [183]. 

Боиси зикр аст, ки як қатор ҷумҳуриҳои минтақаи Осиё барои 

баррасӣ ва қабули қарорҳо ҷиҳати мусоидат ба масоили баррасишаванда 

дар сатҳи парлумони кишварҳояшон Кумитаҳои миллии 

доимоамалкунанда таъсис додаанд. Дар Тоҷикистон Шуро бори аввал 

намояндагони сохторҳои давлатӣ ва ҷомеаи шаҳрвандиро баҳри пеш 

бурдани ҳуқуқҳои ҳар як шахс ба ҳаёти сазовор ва ҳуқуқҳо ва 

имкониятҳои баробар муттаҳид гардонид. 

Муҳокимаи ин ё он масъалаи муҳим дар ҳаёти сиёсии ҷомеа, дар 

сатҳи мақомоти намояндагӣ аҳаммияти муҳим дошта, нишонаи баланди 

сатҳи демократияро дар раванди сиёсии ҷомеа нишон медиҳад. Дар 

шароити имрӯза, ба сифати машвартчӣ дар муҳокимаи масъалаҳои 

муҳим дар сатҳи мақомотҳои намояндагӣ ниҳодҳои ҷомеаи шаҳрвандӣ 

ба ҳисоб рафта, бо нуфуз ва иқтидори худ метавонанд, тавсияҳо, 

пешниҳодҳои муҳимми худро дар такмили низоми қонунгузорӣ, 

санадҳои меъёрӣ-ҳуқуқии соҳавӣ манзури субъектҳои дахлдори ҷомеа 

гардонанд. 

Дар доираи ҳамкориҳои мутақобила ва наздики ниҳодҳои ҷомеаи 

шаҳрвандӣ бо сохторҳои давлатӣ, бо ташаббуси Кумитаи Маҷлиси 

намояндагон оид ба корҳои байналмилалӣ, иттиҳодияҳои ҷамъиятӣ ва 

васоити ахбори омма муҳокимаи ошкор ва фарогири парлумонӣ таҳти 

унвони «Таҳкими ҷомеаи шаҳрвандӣ ва нақши он дар татбиқи 

Стратегияи миллии рушди Ҷумҳурии Тоҷикистон барои давраи то соли 

2030» баргузор гардид. Ин муҳокима ҳамчун майдони муҳимми 

муколамаи сиёсӣ ва иҷтимоӣ имконият фароҳам овард, ки масъалаҳои 

стратегӣ ва афзалиятноки рушди ҷомеаи шаҳрвандӣ дар чорчӯбаи 

нақшаҳои миллии рушди кишвар таҳлил ва баҳогузорӣ гарданд. Дар 

ҷараёни чорабинӣ иштироки фаъоли субъектҳои гуногуни ҷомеа ва 

мақомоти давлатӣ дар таҳкими ҳамкории байнисоҳавӣ ва густариши 

сиёсати давлатӣ дар самти рушди устувори иҷтимоӣ ва татбиқи 

самарабахши ҳадафҳои стратегии миллӣ таъкид гардид. Муҳокимаи 

ошкор ба баланд бардоштани сатҳи шаффофият, мусоидат ба 

ҳамоҳангсозии фаъолият ва тавсеаи иртибототи байнипарлумонӣ ва 

ҷомеа ҳамчун омили муҳимми тақвияти равандҳои демократӣ ва 

идоракунии самаранок хизмат намуд. Стратегияи мазкур аз ҷониби 

мутахассисони пешбар ва дигар коршиносон бо иштироки бевоситаи 

намояндагони ҳизбҳои сиёсӣ ва ҷомеаи шаҳрвандӣ баъди муҳокимаҳо 

дар мулоқот бо ҷомеа дар минтақаҳои гуногуни ҷумҳурӣ ва бо 

намояндагони ташкилотҳои кумакрасон (хайриявӣ) таҳия аз тарафи 

Ҳукумати Ҷумҳурии Тоҷикистон маъқул ва бо қарори Маҷлиси 

намояндагони Маҷлиси Олӣ тасдиқ гардиданд [208]. 

Стратегияи миллии рушди Ҷумҳурии Тоҷикистон барои давраи то 

соли 2030 ҳамчун ҳуҷҷати роҳнамои стратегӣ, бо назардошти ҳамаи 

ҷанбаҳои соҳаҳои гуногуни иқтисоди миллӣ таҳия гардида, бо ҳадафҳои 

тақвияти рушди устувор ва ҳамаҷонибаи кишвар амал мекунад. Ин санад 

таҳти роҳбарии Ҳукумати Ҷумҳурии Тоҷикистон тартиб ёфта, мавқеи 

ҷумҳуриро дар арсаи минтақавӣ ва байналмилалӣ тақвият мебахшад, 

инчунин ба рушди сифатан нави неруи инсонӣ, баланд бардоштани сатҳи 

рақобатпазирии иқтисоди миллӣ дар муҳити ҷаҳонии мураккаби имрӯза 

ва гузариши босамари мамлакат аз марҳилаи аграрӣ ба модели саноатӣ-

аграрӣ равона гардидааст. Дар доираи ин стратегия, инчунин 

масъалаҳои мубориза бар зидди коррупсия, такмили сохтори идораи 

давлатӣ ва амалӣ намудани ислоҳоти идорӣ бо мақсади мустаҳкам 

намудани ҳокимияти қонун ва таъмини шаффофият дар фаъолияти 

ниҳодҳои давлатӣ мавқеи марказӣ дошта, ин ҳама ба беҳбудии вазъи 

иҷтимоӣ ва баланд бардоштани сатҳу сифати зиндагии аҳолӣ равона 

шудааст. Аз ин лиҳоз, ҳуҷҷати мазкур на танҳо самтҳои афзалиятноки 

рушди сиёсӣ, иқтисодӣ ва иҷтимоиро муайян менамояд, балки ҳамчун 

асоси методологии татбиқи сиёсати давлат ва ҳамоҳангсозии фаъолияти 

ниҳодҳои давлатӣ бо субъектҳои ҷомеаи шаҳрвандӣ дар самти таҳкими 

устувории инкишофи кишвар хизмат мекунад.  

Дар самти ташаккули мақомоти намояндагӣ ва рушди ниҳодӣ 

парламентаризм дар Ҷумҳурии Тоҷикистон сатҳи ҳамкории ниҳодҳои 

ҷомеаи шаҳрвандӣ бо мақомоти ҳокимияти давлатӣ дорои аҳаммияти 

калидӣ ва стратегӣ мебошад. Ин ҳамкорӣ ифодаи равшани тарҳи 

муосири давлатдории Тоҷикистон буда, бар пояи ҳамоҳангии 

манфиатҳои миллӣ ва давлатӣ, иштироки фаъолонаи шаҳрвандон ва 

таҳкими фарҳанги намояндагӣ бунёд меёбад. Дар шароити сиёсати 

имрӯза ҷомеаи шаҳрвандӣ ҳамчун унсури ҷудонашавандаи раванди 

парламентарӣ баромад намуда, ба ташаккули мақомоти намояндагӣ 

мазмуни иҷтимоӣ, легитимӣ ва устувор мебахшад. 

Сатҳи ҳамкории ниҳодҳои ҷомеаи шаҳрвандӣ дар ташаккули 

мақомоти намояндагӣ пеш аз ҳама дар марҳалаи интихобот зоҳир 

мегардад. Фаъолияти маърифатӣ, иттилоотӣ ва ташвиқотии ниҳодҳои 

шаҳрвандӣ ба болоравии сатҳи огоҳии сиёсӣ ва ҳуқуқии 

интихобкунандагон мусоидат намуда, иштироки фаъол ва бошууронаи 

шаҳрвандонро дар интихоботи мақомоти намояндагӣ таъмин месозад. 

Ин раванд ба ташаккули мақомоти қонунгузоре мусоидат мекунад, ки 

ирода ва манфиатҳои воқеии ҷомеаро инъикос менамояд. Чунин 

ҳамкорӣ нишонаи камолоти демократӣ ва рушди фарҳанги интихоботии 

ҷомеа дар шароити Тоҷикистон мебошад. 

Дар марҳалаи фаъолияти мақомоти намояндагӣ низ сатҳи ҳамкории 

ниҳодҳои ҷомеаи шаҳрвандӣ аҳаммияти хос касб мекунад. Ташкилотҳои 

ҷамъиятӣ, иттиҳодияҳои касбӣ, ҳизбҳои сиёсӣ ва дигар ниҳодҳои 

шаҳрвандӣ тавассути иштирок дар муҳокимаҳои ҷамъиятӣ, пешниҳоди 

ташаббусҳо ва иртиботи доимӣ бо вакилони мардумӣ ба такмили 

фаъолияти парлумонӣ мусоидат менамоянд. Ин ҳамкорӣ ба рушди 

парламентаризм ҳамчун механизми воқеии намояндагии мардумӣ 

замина фароҳам оварда, робитаи мутақобилаи ҷомеа ва мақомоти 

қонунгузорро таҳким мебахшад. 

Сиёсати давлатии Ҷумҳурии Тоҷикистон ба таври пайваста 

ҷонибдори густариши чунин ҳамкорӣ буда, ҷомеаи шаҳрвандиро ҳамчун 

шарики боэътимод дар рушди институти парламентаризм эътироф 

мекунад. Фароҳам овардани заминаҳои ҳуқуқӣ барои фаъолияти 

ҳизбҳои сиёсӣ, ташкили шароити мусоид барои иштироки ниҳодҳои 

ҷомеаи шаҳрвандӣ дар раванди қонунэҷодкунӣ ва ҷалби онҳо ба 

муҳокимаи санадҳои меъёрӣ-ҳуқуқӣ далели равшани иродаи сиёсӣ дар 

самти таҳкими мақомоти намояндагӣ мебошад. Ин ҷонибдорӣ нишон 

медиҳад, ки давлат рушди парламентаризмро бе иштироки фаъоли 

ҷомеаи шаҳрвандӣ ғайриимкон мешуморад. 

Ҳамзамон, ҷомеаи шаҳрвандии Тоҷикистон сиёсати имрӯзаи 

пешгирифтаи Ҳукумати Ҷумҳурии Тоҷикистонро дар самти рушди 

парламентаризм ва таҳкими мақомоти намояндагӣ фаъолона пуштибонӣ 

менамояд. Ниҳодҳои ҷомеаи шаҳрвандӣ бо дастгирии ислоҳоти 

қонунгузорӣ, иштироки худ дар муҳокимаи лоиҳаҳои қонунҳо ва 

тарғиби арзишҳои намояндагӣ ба такмили сифати фаъолияти парлумонӣ 

мусоидат мекунанд. Ин пуштибонӣ далели он аст, ки ҷомеаи шаҳрвандӣ 

на танҳо истеъмолкунандаи қарорҳои парлумонӣ, балки иштирокчии 

фаъоли раванди парламентарӣ мебошад. 

Сатҳи баланди ҳамкории ниҳодҳои ҷомеаи шаҳрвандӣ бо мақомоти 

намояндагӣ инчунин дар таҳкими плюрализми сиёсӣ ва гуногунандешӣ 

зоҳир мегардад. Фаъолияти ҳизбҳои сиёсӣ ва фраксияҳои ҳизбӣ дар 

доираи парлумон имкон медиҳад, ки манфиатҳои гурӯҳҳои гуногуни 

иҷтимоӣ дар сатҳи қонунгузорӣ намояндагӣ шаванд. Ин раванд ба 

ташаккули фарҳанги муколамаи сиёсӣ, таҳаммулпазирӣ ва 

ҳамоҳангсозии манфиатҳо мусоидат намуда, институти 

парламентаризмро ба пояи устувори давлатдории демократӣ табдил 

медиҳад. 

Ҳамкории ниҳодҳои ҷомеаи шаҳрвандӣ дар самти рушди 

парламентаризм ба баланд бардоштани масъулияти вакилони мардумӣ, 

шаффофият ва ҳисоботдиҳии мақомоти намояндагӣ мусоидат мекунад.  

Ба таври умум, сатҳи ҳамкории ниҳодҳои ҷомеаи шаҳрвандӣ дар 

ташаккули мақомоти намояндагӣ ва рушди институти парламентаризм 

дар Ҷумҳурии Тоҷикистон дорои хусусияти созанда, устувор ва стратегӣ 

мебошад. Ҷонибдории пайвастаи давлати Тоҷикистон аз ташаккул ва 

рушди ҷомеаи шаҳрвандӣ ва ҳамзамон пуштибонии фаъол ва огоҳонаи 

ҷомеаи шаҳрвандӣ аз сиёсати имрӯзаи пешгирифтаи Ҳукумати Ҷумҳурии 

Тоҷикистон заминаи боэътимоди рушди парламентаризм, таҳкими 

мақомоти намояндагӣ ва пешрафти демократияи миллӣ ба шумор 

меравад. Ин ҳамгироии созанда нишон медиҳад, ки рушди муосири 

Тоҷикистон бар пояи ҳамоҳангии давлат ва ҷомеа, иштироки фаъолонаи 

шаҳрвандон ва эҳтироми арзишҳои намояндагӣ амалӣ мегардад. 

Бояд қайд намуд, ки мақсад аз ҳамкорӣ ва иштироки ниҳодҳои 

ҷомеаи шаҳрвандӣ дар муҳокимаҳои парлумонӣ, пеш аз ҳама, ба инобат 

гирифтани пешниҳодҳо дар самти тағйиру иловаҳо ба санадҳои меъёрӣ-

ҳуқуқӣ ба ҳисоб рафта, заминаи муҳимро дар ташаккул ва рушди 

парламентаризм устувор месозад. Дар ҳаёти сиёсӣ-ҳуқуқии ҷомеа, чунин 

муҳокимаҳои ҳаётан муҳим баргузор гардиданд, аз ҷумла, «Дар бораи 

тасдиқи нақшаи стратегии оид ба солимии репродуктивии аҳолӣ дар 

давраи то соли 2014», «Асосҳои ҳуқуқию ташкилии номгузорию 

номивазкунии воҳидҳои маъмурию ҳудудӣ ва маҳалҳои аҳолинишин дар 

доираи Қонуни конститутсионии Ҷумҳурии Тоҷикистон «Дар бораи 

тартиби ҳалли масъалаҳои сохти маъмурию ҳудудии Ҷумҳурии 

Тоҷикистон», мавриди баррасӣ ва омӯзиш қарор доданд.  

Ҳамин тавр, ниҳодҳои ҷомеаи шаҳрвандӣ дар Тоҷикистон барои 

беҳбудии тамоми соҳаҳои ҳаёти ҷамъиятӣ ташаккул ёфтаанд ва 

фаъолияташонро ба роҳ мондаанд. Масъалаҳои гуногуни иҷтимоӣ, 

иқтисодӣ, фарҳангӣ, маънавӣ ва экологиро ҳал менамоянд. Ҳамчун 

унсури муҳим дар ҳифзи ҳуқуқ ва манфиатҳои шаҳрвандон баромад 

мекунанд [94, с. 121].  

Инчунин бо иштироки ниҳодҳои ҷомеаи шаҳрвандӣ бо дигар 

субъектҳои дахлдор лоиҳаи қонунҳои Ҷумҳурии Тоҷикистон «Дар бораи 

барӯйхатгирии аҳолӣ», «Дар бораи иттифоқҳои қарзӣ», «Дар бораи 

меъёрҳои техникӣ», «Кодекси тандурустии Ҷумҳурии Тоҷикистон», 

«Кодекси ҷиноятии Ҷумҳурии Тоҷикистон», «Дар бораи чораҳои 

таъхирнопазир оид ба беҳбуди ҳолати мелиоративии заминҳо барои 

солҳои 2010-2015», «Стратегияи миллии рушд дар давраи то соли 2015», 

«Стратегияи паст кардани сатҳи камбизоатӣ дар Ҷумҳурии Тоҷикистон 

барои солҳои 2007-2009», «Стратегияи рушди миллии кишвар то соли 

2030», «Консепсияи сиёсати ҳуқуқии Ҷумҳурии Тоҷикистон барои солҳои 

2018-2028» мавриди омӯзиш карор додаанд» [163]. 

Дар давлатҳои хориҷа аксарияти тавсияҳо ба лоиҳаҳои санадаҳои 

меъёрӣ-ҳуқуқӣ аз ҷониби ин ниҳодҳо мавриди омӯзиши ҷиддӣ қарор дода 

шуда, дар парлумон баррасӣ ва тасдиқкарда мешаванд. Натиҷаи он 

тавсияҳо заминаи муҳимми ҳамкориҳоро миёни тарафҳо васеъ карда, дар 

шаклгирии демократия, плюрализм сиёсӣ, парламентаризм, мусоидат 

мекунад. 

Дар давлатҳои демократӣ, яке аз самтҳои асосии фаъолияти 

парламент, бо ниҳодҳои ҷомеаи шаҳрвандӣ, ташкили муҳокимаҳои 

парламентӣ ва семинарҳои омӯзишӣ ба шумор меравад. Вакилон бо 

ниҳодҳои ҷомеаи шаҳрвандӣ ҳамкории густурда ва муназзамро барқарор 

намуда, масъалаҳои муҳим ва ҳассоси иҷтимоиро бо сатҳи баланди 

мутахассисӣ ва касбият мавриди таҳлил ва муҳокима қарор дода, дар 

ҷустуҷӯи ҳалли амалии мушкилоти муосири ҷомеа фаъолона саҳмгузорӣ 

менамоянд. Ин раванд бо дарназардошти ниёзҳои ҷомеа ва дурнамои 

рушди устувор равона гардида, заминаи таъсирбахши ҳамкории 

байниҳукуматӣ ва ҷомеаи шаҳрвандиро барои пешрафти демократӣ ва 

таҳкими сохторҳои ҷомеавӣ фароҳам овардааст. Дар рафти муҳокимаҳои 

парлумонӣ бо иштироки ниҳодҳои ҷомеаи шаҳрвандӣ рафти иҷрои 

Буҷети давлатии Ҷумҳурии Тоҷикистон, «Идоракунии экологии замин ва 

беҳдошти воситаҳои зиндагӣ дар деҳот», «Барномаи рушди соҳаи 

занбӯри асалпарварӣ дар Ҷумҳурии Тоҷикистон барои солҳои 2011-

2016», «Маблағгузории пардохти нафақа ва кумакпулиҳои иҷтимоӣ дар 

соли 2016», «Барномаи давлатии ҳифзи мероси таърихию фарҳангӣ 

барои солҳои 2012-2020», «Барномаи давлатии рушди соҳаи геологияи 

Ҷумҳурии Тоҷикистон барои солҳои 2012-2020» ва «Рушди авиатсияи 

гражданӣ дар Ҷумҳурии Тоҷикистон», мавриди баррасӣ ва 

муҳокимарониҳо қарор дода шудаанд [148].  

Бояд қайд намуд, ки яке аз ҷанбаҳои муҳими ташаккул ва рушди 

парламентаризм дар раванди сиёсии ҷомеа ин пеш аз ҳама ҳамкории 

ҷомеаи шаҳрвандӣ бо парлумон дар баррасӣ ва муҳокимаи сандҳои 

меъёрӣ-ҳуқуқӣ ба ҳисоб меравад. Дар робита ба ин ниҳодҳои ҷомеаи 

шаҳрвандӣ дар якҷоягӣ, бо Вазорати молияи Ҷумҳурии Тоҷикистон 

тавонистанд ба раванди баррасӣ ва такмили лоиҳаи Кодекси андоз ҷалб 

карда шаванд. Ташаббуси муҳокимаи лоиҳаи Кодекси андоз бо 

иштироки бахши хусусӣ ва ҷомеаи шаҳрвандӣ мавриди баррасӣ қарор 

гирифт. 

Ниҳодҳои ҷомеаи шаҳрвандӣ ташаббуси Вазорати молияро барои ба 

таври васеъ баррасӣ кардани лоиҳаи Кодекси андоз дастгирӣ намуда, 

омодагии худро баҳри иштироки фаъолона дар ин баррасиҳо ва таҳияи 

пешниҳодот барои беҳтар намудани лоиҳаи мазкур иброз доштанд: «Мо 

боварӣ дорем, ки ҷалби намояндагони ҷомеаи шаҳрвандӣ ба раванди 

баррасии лоиҳаи нави Кодекси андоз ба гурӯҳи кории байнисоҳавӣ дар 

такмили лоиҳаи мазкур инчунин, ба назар гирифтани хусусиятҳои 

андозсупории ташкилотҳои ғайритиҷоратӣ, аз ҷумла таҷрибаи ҷории 

фаъолияти ҷомеаи шаҳрвандӣ дар Тоҷикистон кумак мерасонад. 

Қобили тазаккур аст, ки имрӯз фаъолияти ниҳодҳои ҷомеаи 

шаҳрвандӣ дар баррасӣ ва такмили қонунгузориҳои соҳавӣ нақши муҳим 

дошта, аз омили муҳимми рушди парламентаризм ба ҳисоб меравад. Ш. 

Акобирова, роҳбари Иттиҳодияи ҷамъиятии мавсум ба «Хома», чунин 

ибрози андеша намуд: «Бинобар афзоиши мавридҳои суиистифода аз 

вуҷуди ҷавобгарии ҷиноятӣ барои туҳмату таҳқир, зарурати тағйири 

бандҳои марбута дар кодекси ҷиноӣ ба миён омадааст» [123]. 

С. Фаттоҳзода вобаста ба қабули Кодекси иттилоотӣ, ва нақши 

ниҳодҳои ҷомеаи шаҳрвандӣ дар раванди таҳрезии он, чунин изҳори 

андеша кард: «Қобили зикр аст, ки ғояи таҳияи кодекс соли 2018 аз 

ҷониби ниҳодҳои ҷомеаи шаҳрвандӣ пешниҳод гардид ва аз сӯйи 

Кумитаи порлумон оид ба корҳои байналмилалӣ, иттиҳодияҳои 

ҷамъиятӣ ва иттилоот дастгирӣ ёфт, аз куҳна шудан, такрор гардидан ва 

гоҳо зиддиятҳои моддаҳои гуногуни қонунгузории кишвар гуфта, 

зарурияти қабули чунин қодексро мақбул донистем. Лоиҳаи Кодекси 

иттилоотӣ бо ҳайати созмонҳои байналмилалӣ ва ҷамъиятӣ, 

рӯзноманигорон, ҳуқуқшиносон мавриди баррасӣ ва омӯзиш қарор 

гирифт» [128].  

Тарҳи нави Кодеси меҳнат, ки аз ҷониби субъектҳои ваколатдори 

давалатӣ, ниҳодҳои ҷомеаи шаҳрвандӣ мавриди баррасӣ ва омӯзиши 

вакилон қарор гирифт. Кодекси мазкур муддати тулони таҳти омӯзиши 

Маҷлиси намояндагон, ниҳодҳои ҷомеаи шаҳрвандӣ қарор дошт. 

Кодекси мазкур аз 6 фасл 41 боб ва 336 модда иборат буда, он 

мафҳумҳои нав ба мисли соҳибкорони инфиродӣ, хонакорон, 

кормандони мавсимӣ, кормандони техникӣ ва кормандони давлативу 

ғайридавлатиро дар бар мегирад [127]. 

Метавон фаъолияти ниҳодҳои мазкурро дар муҳокимаҳои санадҳои 

меъёрӣ-ҳуқуқӣ ва рушди парламентаризм чунин натиҷагирӣ кард: 

- бояд хотирнишон сохт, ки имрӯз соҳае нест, ки дар он саҳми 

ниҳодҳои ҷомеаи шаҳрвандӣ, дар раванди баррасии масъалаҳои муҳим 

иштироки фаъол надошта бошанд; 

- фаъолияти субъектҳои ҷомеаи шаҳрвандӣ на танҳо назаррас ва 

фаъол арзёбӣ мегардад, балки онҳо ҳамчун унсури муҳимми низоми 

сиёсӣ метавонанд нақши муассир дар раванди шикастани зиддиятҳо ва 

камбудиҳои мавҷуда дар санадҳои меъёрӣ-ҳуқуқӣ дошта бошанд. 

Иштироки фаъол ва самараноки онҳо дар пешниҳоди таклифҳо ва 

пешниҳодоти муфид ба субъектҳои дахлдор, ҷиҳати такмили низоми 

қонунгузорӣ ва идораи давлатӣ, ҳамчун омили муҳимми пешрафти 

демократӣ ва таҳкими сохторҳои сиёсии давлатӣ ба ҳисоб меравад; 

- ба ҳамагон маълум аст, ки ниҳодҳои мазкур дар доираи ваколату 

салоҳиятҳои худ тавонистанд, фаъолнокии худро дар раванди сиёсии 

ҷомеа ҷиҳати бартараф сохтани мушкилотҳои зикршуда, дар самтҳои 

гуногуни ҷомеа манзури ниҳодҳои гуногуни давлатӣ сохта, дар бартараф 

сохтани онҳо, иштироки фаъол варзиданд.  

Тавре қайд шуд, ҳадаф аз фаъолияти ниҳодҳои ҷомеаи шаҳрвандӣ 

дар раванди сиёсии ҷомеа, ин пеш аз ҳама, мусоидат ба такмили 

санадҳои меъёрӣ-ҳуқуқӣ ба ҳисоб рафта, бо иқтидор ва тавоноии худ яке 

аз субъектҳои фаъол дар муҳокима ва такмили низоми қонунгузорӣ 

эътироф гардиданд. Ҳузури намояндагони ниҳодҳои ҷомеаи шаҳрвандӣ 

дар баррасӣ ва муҳокимаи қонунҳо хеле муҳим аст, чунки ба кору 

фаъолияти минбаъдаи онҳо рабт мегирад. 

Яке аз самтҳои муҳимми фаъолияти ниҳодҳои ҷомеаи шаҳрвандӣ 

дар ташаккули парламентаризм, пеш аз ҳама муҳокима тағйиру иловаҳо 

ба лоиҳаи санадҳои меъёрӣ-ҳуқуқӣ ташкил медиҳад. Ба андешаи 

коршиносон ҳадаф аз муҳокимарониҳои парлумонӣ, пеш аз ҳама, 

фароҳам овардани имконият ба субъектҳои дахлдор ҷиҳати саҳм 

гузоштан дар таҳияи шакли ниҳоии лоиҳаҳои пешниҳодшуда мебошад. 

Лоиҳаҳо ба такмили қонунгузории соҳавӣ ва таъмини мутобиқати он ба 

меъёрҳои байналмилалӣ нигаронида шудааст.  

Бояд хотирасон намуд, ки ҳамкориҳои пайвастаи ниҳодҳои мазкур 

бо парлумон омили муҳимми рушду инкишофи ҷомеа гардида, дар 

шаклгирии низоми сиёсии ҷомеа мусоидат хоҳад кард. Бояд зикр намуд, 

ки вақтҳои охир муҳокимаҳои парлумонӣ дар мавзуъҳои ҳаётан муҳим 

дар Маҷлиси намояндагон сурат мегиранд. Хосса ҳангоми муҳокимаи 

буҷаи давлатӣ истифода аз ин иқдом дар кори шаффофияти фаъолият ва 

бедор кардани эҳсоси ватандӯстонаи мардум нақш хоҳад бозид. 

Ҳамчунин, пурзӯр кардани нақши назоратии ниҳодҳои ҷомеаи 



138 
 

шаҳрвандӣ ҳангоми баррасии санадҳои меъёрӣ-ҳуқуқии дахлдор бисёр 

муҳим хоҳад буд. 

Бояд зикр намуд, ки ҳадаф аз чунин муҳокимаҳои парлумонӣ, бо 

иштироки субъектҳои дахлдор, дар раванди сиёсии ҷомеа, пеш аз ҳама 

баҳогузорӣ, ба сифати ин ё он санади меъёрӣ-ҳуқуқӣ ба ҳисоб рафта, дар 

натиҷаи чунин муҳокимарониҳо тавсияҳои судманд манзур мегарданд, 

ки заминаи устуворро дар рушди парламентаризм мегузоранд. Интизор 

меравад, ки бо ҷалби аъзои ҷомеаи шаҳрвандӣ ба таҳияи тарҳи нави 

қонун иштироки фаъол намуда, пешниҳодҳои муфассали худро дар 

лоиҳаи мазкур манзур месозем [180].  

Яке аз ҷанбаҳои дигари муҳимми фаъолияти ниҳодҳои ҷомеаи 

шаҳрвандӣ дар шароити имрӯза ин, пеш аз ҳама, ташкил ва роҳандозии 

муҳокимаҳо дар сатҳои гуногун миёни субъектҳои дахлдор бо мақсади 

такмили ҳамгироии фаъолияти мақомоти давлатӣ, соҳибкорӣ ва ҷомеаи 

шаҳрвандӣ дар таъмини рушди устувори Тоҷикистон, ташкили 

муҳокимаҳои созанда ва мубодилаи афкор доир ба дастгирии пешниҳоду 

иқдомҳоест, ки ба таъмини самаранокии раванди ислоҳоти иқтисодӣ дар 

доираи сиёсати сармоягузорӣ ва ҳамгироиҳои он бо афзалиятҳои 

соҳавию минтақавӣ мусоидат менамоянд [124].  

Дар робита ба масъалаҳои баррасишавандаи муҳимми мавриди 

баррасӣ, Асосгузори сулҳу ваҳдати миллӣ Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон дар Паёми худ ба 

Маҷлиси Олии Ҷумҳурии Тоҷикистон ба субъектҳои ҳуқуқэҷодкунанда, 

аз ҷумла вакилони парлумон тавсияҳои мушаххас ва арзишманд ироа 

намуданд. Тавзеҳ дода шуд, ки зарурати таҳлили мунтазами сифати 

қонунҳои амалкунанда ва мутобиқати онҳо бо сатҳи рушди иқтисодиву 

иҷтимоии мамлакат аҳаммияти устувор дорад ва дар заминаи он таҳияи 

лоиҳаҳои санадҳои меъёрии ҳуқуқӣ бо назардошти талаботи муосир ва 

рушди динамикии ҷомеа вазифаи афзалиятнок маҳсуб меёбад. Бо 

назардошти ин принсипҳо, Маҷлиси намояндагони Маҷлиси Олии 

Ҷумҳурии Тоҷикистон бо ҳамкории субъектҳои дахлдори давлатӣ, аз 

ҷумла фаъолона ҷалб намудани ниҳодҳои ҷомеаи шаҳрвандӣ тадбирҳои 

мушаххасро амалӣ намуд, ки ин раванд ҳамчун омиле барои тақвияти 

низоми қонунгузорӣ ва таъмини устувории рушди кишвар хизмат 

мекунад [209]. 

Дар маҷмуъ, метавон иброз намуд, ки имрӯзҳо аз ҷониби ниҳодҳои 

ҷомеаи шаҳрвандӣ, бо дигар ниҳодҳои масъул, хусусан, Маҷлиси олӣ дар 

раванди муҳокимарониҳои парлумонӣ, муҳокимаҳои ҷамъиятӣ, доираи 

коршиносон шумораи зиёди санадҳои меъёрӣ-ҳуқуқӣ ва қонунгузориҳои 

соҳавӣ мавриди омӯзиш ва муҳокимарониҳо қарор гирифтанд. Хусусан, 

дар ин муҳокимарониҳо нақши ниҳодҳои мазкур, ки ба сифати субъекти 

муҳим дар раванди сиёсии ҷомеа эътироф гардидаанд, тағйироти 

назаррас дар ҳаёти сиёсӣ-ҳуқуқии ҷомеа ба миён оварданд, ки заминаи 

устуворро дар ташаккул ва рушди парламентаризм гузоштанд.  

Дар натиҷаи чунин ҳамкориҳои судманд миёни ниҳодҳои мазкур 

доираи масъалаҳои муҳим рушду инкишоф ёфта, дар ташаккул ва 

такмили санадҳои меъёрии ҳуқуқии дахлдор мусоидат намуданд. Дар 

натиҷаи ҳамкории наздики ҷомеаи шаҳрвандӣ бо парлумон, масъалаҳои 

муҳимтарин мавриди омӯзиш ва баррасӣ қарор мегиранд, ки натиҷаи хуб 

ҳосил гардида, дар шаклгирии парламентаризм мусоидат хоҳанд кард. 

Дар алоқамандӣ ба масъалаи мазкур мақоми олии қонунгузории 

мамлакат дар якҷоягӣ бо таклифу пешниҳодҳои ниҳодҳои ҷомеаи 

шаҳрвандӣ, ҳизбҳои сиёсӣ, дар муддати сӣ соли фаъолият 17 қонуни 

конститутсионӣ, 23 кодекс, 18 қонуни авф, 2 қонуни авфи амвол, 1 авфи 

шаҳрвандони Ҷумҳурии Тоҷикистон бинобар қонунигардонии 

маблағҳояшон, 29 қонуни буҷет, 17 санади ҳуқуқии байналмилалии 

бисёрҷониба, 50 конвенсия, 945 шартнома ва созишномаи байналмилалӣ, 

374 қонунҳои соҳавӣ қабул ва ба тасвиб расонидааст. 

Тули солҳои сипаригашта субъектони ҳуқуқӣ дар амалӣ намудани 

ҳуқуқи конститутсионии хеш, яъне таҳия ва пешниҳоди лоиҳаи қонунҳо 

хеле фаъол буданд. Чунончи, аз ҷониби Президенти Ҷумҳурии 

Тоҷикистон 53, Ҳукумати Ҷумҳурии Тоҷикистон 102, аъзои Маҷлиси 

миллӣ 6, аъзои Маҷлиси миллӣ дар ҳаммуаллифӣ бо вакилони Маҷлиси 

намояндагон 17 ва вакилони Маҷлиси намояндагон 42 лоиҳаи қонунҳои 

конститутсионӣ, кодексу қонунҳои мукаммал, қонунҳо дар бораи ворид 

намудани тағйиру иловаҳо ба кодексу қонунҳои Ҷумҳурии Тоҷикистон 

таҳия ва ба Маҷлиси намояндагон пешниҳод гардиданд [211]. 

Ба ҳамагон маълум аст, ки дар солҳои сипаришуда ин ниҳодҳои 

муҳим тавонистанд дар бахшҳои муҳимтарини ҳаёти ҷомеа, аз қабили 

иқтисодӣ, иҷтимоӣ, фарҳангӣ, сиёсӣ-ҳуқуқӣ, хусусан қабули санадҳои 

меъёрию ҳуқуқӣ, масъалаҳои муҳимро дар сатҳи мақомоти намояндагӣ 

мавриди муҳокима қарор дода, дар раванди қабули он иштироки фаъол 

доштанд. 

Дар натиҷаи таҳлили анҷомдодашуда метавон хулоса намуд, ки 

ниҳодҳои ҷомеаи шаҳрвандӣ дар Ҷумҳурии Тоҷикистон дар марҳалаи 

муосир ба унсури таъсирбахши ташаккули парламентаризм ва рушди 

мақомоти намояндагии ҳокимияти давлатӣ табдил ёфтаанд. Нақши онҳо 

пеш аз ҳама дар фароҳам овардани заминаи иҷтимоии фаъолияти 

мақомоти намояндагӣ, баланд бардоштани сатҳи намояндагии 

манфиатҳои шаҳрвандон ва таҳкими робитаи мустақими ҷомеа бо 

парлумон ифода меёбад. Иштироки ниҳодҳои ҷомеаи шаҳрвандӣ дар 

равандҳои интихоботӣ, муҳокимаи ҷамъиятии лоиҳаҳои қонунҳо ва 

фаъолияти машваратӣ бо вакилони мардумӣ ба рушди парламентаризм 

ҳамчун институти воқеан намояндагӣ мусоидат менамояд. 

Муайян гардид, ки дар шароити Тоҷикистон ҷомеаи шаҳрвандӣ на 

танҳо воситаи ифодаи манфиатҳои иҷтимоӣ, балки механизми амалии 

такмили фаъолияти мақомоти қонунгузор мебошад. Фаъолияти ҳизбҳои 

сиёсӣ, фраксияҳои парлумонӣ, ташкилотҳои ҷамъиятӣ ва дигар 

ниҳодҳои шаҳрвандӣ ба болоравии сифати қонунэҷодкунӣ, таҳкими 

шаффофият ва самаранокии мақомоти намояндагӣ таъсири мусбат 

мерасонад. Ин раванд парламентаризмро ба институти фаъол табдил 

медиҳад. 

Дар айни замон, ҷомеаи шаҳрвандии Тоҷикистон сиёсати 

пешгирифтаи Ҳукумати Ҷумҳурии Тоҷикистонро дар самти рушди 

парламентаризм ва таҳкими мақомоти намояндагӣ фаъолона пуштибонӣ 

менамояд. Иштироки созандаи ниҳодҳои шаҳрвандӣ дар муҳокима ва 

татбиқи қарорҳои сиёсӣ нишон медиҳад, ки ҷомеаи шаҳрвандӣ ба 

иштирокчии воқеии раванди парламентарӣ табдил ёфтааст. Ин 

ҳамкории мутақобила далели он аст, ки рушди институти парлумонӣ дар 

Тоҷикистон хусусияти эволютсионӣ, устувор ва иҷтимоан ҳамоҳанг 

дорад. 

Ҳамин тариқ, метавон хулоса кард, ки ниҳодҳои ҷомеаи шаҳрвандӣ 

дар Ҷумҳурии Тоҷикистон дар ташаккули парламентаризм ва мақомоти 

намояндагии ҳокимияти давлатӣ нақши мусбат, муайянкунанда ва 

стратегӣ мебозанд. Ҳамоҳангии манфиатҳои давлат ва ҷомеа, 

ҷонибдории давлат аз рушди ҷомеаи шаҳрвандӣ ва иштироки фаъоли 

ниҳодҳои шаҳрвандӣ заминаи воқеии рушди парламентаризми миллӣ ва 

таҳкими давлатдории демократиро фароҳам меорад. 

 

3.2. Масъалаҳо ва пешомади инкишофи фаъолияти ниҳодҳои ҷомеаи 

шаҳрвандӣ дар Тоҷикистон 

Дар шароити муосири давлатдории ҳуқуқбунёд ва демократӣ, яке аз 

ҷанбаҳои стратегӣ ва асосии фаъолияти ниҳодҳои ҷомеаи шаҳрвандӣ, ин 

мусоидат ба таҳкими самтҳои гуногуни ҳаёти иҷтимоӣ, сиёсӣ ва 

иқтисодии ҷомеа мебошад. Бо дарназардошти имкониятҳо ва 

иқтидорҳои мавҷуда, ин ниҳодҳо ба мақоми субъекти фаъоли низоми 

сиёсӣ расида, ҳамчун унсури муҳимми раванди сиёсӣ ва таҳкими 

ниҳодҳои демократӣ шинохта шудаанд. Ниҳодҳои ҷомеаи шаҳрвандӣ 

ҳамчун шарикони боэътимоди сохторҳои давлатӣ дар муҳокима ва 

қабули қарорҳои муҳимми сиёсӣ ва иҷтимоӣ ширкат варзида, нақши 

муассир ва бунёдии худро дар таъмини таҳкими фазои сиёсӣ ва иҷтимоии 

кишвар иҷро менамоянд. Аз ин нуқтаи назар, онҳо ҳамчун омили калидӣ 

дар ташаккули фазои демократӣ ва устувории низоми сиёсии муосир 

баромад карда, дар ҳалли масъалаҳои аҳаммияти стратегии давлат ва 

ҷомеа нақши муассир доранд. 

Дар ин маврид муҳаққиқ О.Э. Раҳмон чунин менигарад: «Дар 

шароити имрӯзаи дигаргуниҳои куллии ҳаёти ҷомеа, ҳалли проблемаи 

умдатарини рушди ҷомеа, ташаккули давлати ҳуқуқбунёд ва ҷомеаи 

шаҳрвандӣ сиёсати ҳуқуқӣ яке аз самтҳои муҳимми фаъолияти 

субъектҳои гуногун, пеш аз ҳама давлати соҳибистиқлоли Тоҷикистон 

маҳсуб мешавад» [87, с. 10-15].  

Масъалаҳо ва пешомади инкишофи фаъолияти ниҳодҳои ҷомеаи 

шаҳрвандӣ дар Ҷумҳурии Тоҷикистон дар марҳалаи муосир ҳамчун яке 

аз самтҳои муҳимми рушди иҷтимоӣ ва сиёсии кишвар мавқеи хос касб 

намудаанд. Ҷомеаи шаҳрвандӣ дар Тоҷикистон тадриҷан ба унсури 

ҷудонашавандаи низоми давлатдорӣ табдил ёфта, фаъолияти он ба 

таҳкими суботи сиёсӣ, рушди демократияи миллӣ ва татбиқи сиёсати 

иҷтимоии давлат мусоидат менамояд. Бо вуҷуди пешрафтҳои назаррас, 

раванди рушди ниҳодҳои ҷомеаи шаҳрвандӣ дорои як қатор масъалаҳое 

мебошад, ки ҳалли онҳо заминаи густариши минбаъдаи фаъолияти 

самараноки ин ниҳодҳоро фароҳам месозад. 

Яке аз масъалаҳои муҳимми фаъолияти ниҳодҳои ҷомеаи шаҳрвандӣ 

дар Тоҷикистон зарурати такмили пайвастаи сатҳи касбӣ ва 

институтсионалии онҳо ба шумор меравад. Дар шароити муосир талабот 

ба фаъолияти муассир, мақсаднок ва ҳамоҳанг бо афзалиятҳои сиёсати 

давлатӣ афзоиш ёфтааст. Ин ҳолат тақозо менамояд, ки ниҳодҳои 

ҷомеаи шаҳрвандӣ иқтидори ташкилӣ, таҳлилӣ ва ҳуқуқии худро 

мунтазам тақвият бахшанд. Ин масъала на ҳамчун маҳдудият, балки 

ҳамчун имконияти рушди сифатӣ ва мутобиқшавӣ ба талаботи замони 

муосир арзёбӣ мегардад. 

Ташкилотҳои ҷамъиятие, ки дар раванди ҷомеа, аз рӯзи аввали 

фаъолияти худ ба душвориҳои калон дучор гардиданд, бисёрии онҳо на 

танҳо объективӣ, балки характери субъективӣ ҳам доранд. «Аксари 

ниҳодҳои ҷомеаи шаҳрвандӣ аллакай дар раванди пешбурди фаъолияти 

худ бо як қатор мушкилот рӯбарӯ ҳастанд, аммо рушди ин созмонҳо, пеш 

аз ҳама, бо сабабҳои иқтисодӣ ва набуди заминаи мувофиқи меъёрӣ-

ҳуқуқӣ монеъ мешавад ва воқеан манбаи дохилии маблағгузории 

созмонҳои ҷамъиятӣ вуҷуд надорад, ки ба фаъолияти онҳо таъсиргузор 

аст» [161]. 

Аз нигоҳи коршинос А. Қодиров «Низоми баланди эътимод ба 

ниҳодҳои ҷомеаи шаҳрвандӣ дар кишварҳое мушоҳида мешавад, ки ба 

мардум кумаки бебозгашти хайрия тақдим мекунанд ва мизони начандон 

баланд ва гоҳо пасти боварӣ дар ҷомеаҳоест, ки дар он ниҳодҳои ҷомеаи 

шаҳрвандӣ масоили гуногунро матраҳ мекунанд. Ин чанд сабаб дорад: 

аввалан, «худи идеяи таъсис додани созмонҳои ҷамъиятӣ дар ин 

кишварҳо аз ҷониби созмонҳои байналмилалии ғарбӣ оварда шудааст, 

яъне ин созмонҳо «аз руйи зарурат» сар назадаанд; баъдан, дар ин 

кишварҳо ҳукуматҳо нисбат ба созмонҳои мудофеи ҳуқуқи башар он 

қадар муносибати хайрхоҳона надоранд ва бо ҳар роҳ мекӯшанд ба 

имиҷи чунин созмонҳо таъсири манфӣ расонанд; ҳамчунин, 

созмондиҳандагони як қисми ниҳодҳои ҷомеаи шаҳрвандӣ ташкилоти 

худро ба як василаи грантгирӣ табдил додаанд, ки ин наметавонад ба 

эътимоди мардум нисбат ба онҳо таъсир расонад» [160].  

Коршинос, М. Умаров фаъолият ва нуфузи ниҳодҳои ҷомеаи 

шаҳрвандиро дар раванди сиёсии ҷомеа, чунин баҳогузорӣ намуд: «Дар 

шароити имрӯза, дар раванди сиёсии ҷомеа, бояд фаъолияти ҳизбҳо ва 

ҳам ниҳодҳои ҷомеаи шаҳрвандӣ дар сатҳи баланд бошад, то тавонанд 

масъалаҳои муҳимро мавриди омузишу баррасӣ қарор дода, дар 

шаклгирии ниҳодҳои сиёсии ҷомеа мақоми арзишмандро гузоранд» [185]. 

Муҳокимаҳо ба он нигаронида шуданд, ки чи гуна созмонҳои 

ҷомеаи шаҳрвандӣ метавонанд бо ниҳодҳои давлатӣ дар иҷрои 

вазифаҳои худ онҳо кумак расонад. Аз ин рӯ, мушкилоти созмонҳои 

ҷомеаи шаҳрвандӣ ва роҳҳои ҳалли ин мушкилот инчунин, ҷанбаҳои 

гуногуни ҳамкории намояндагони созмонҳои ҷомеаи шаҳрвандӣ ва 

ниҳодҳои давлатӣ муаррифӣ карда шуданд. 

Аз нуқтаи назари коршиносон мушкилоти дигар дар фаъолияти 

ниҳодҳои ҷомеаи шаҳрвандӣ ин аст, ки дар тасмимгириҳо вобаста ба 

масъалаҳои муҳим дар раванди ҷомеа кам нақш надоранд ва сатҳи 

муколама бо ниҳодҳои давлатӣ кам аст. Ин вазъият пеш аз ҳама гувоҳӣ 

аз он медиҳад, ки натавонистанд ҳамчун субъекти фаъоли раванди 

сиёсии ҷомеа, фаъолияти худро дар ҷанбаҳои гуногуни ҳаёти ҷомеа 

устувор созанд [158]. Аммо ин нуқтаи назар чандон асоснок нест. Имрӯз 

мушоҳида мегардад, ки дар шароити инкишофи ҷомеа ва муносибатҳои 

ҷамъиятӣ иштироки ниҳодҳои ҷомеаи шаҳрванди ба таври назаррас 

муайян мебошад. 

Ниҳодҳои ҷомеаи шаҳрвандӣ дар сохтори иҷтимоӣ ва сиёсии 

Ҷумҳурии Тоҷикистон нақши стратегӣ ва муайянкунанда дошта, 

вазифадоранд фаъолият ва нуфузи худро ҳамчун субъектҳои фаъоли 

низоми сиёсӣ тақвият бахшанд. Мушоҳидаҳо собит месозанд, ки 

ниҳодҳои ҷомеаи шаҳрвандӣ бо вуҷуди маҳдудиятҳо метавонанд дар 

таҳкими иртиботи байни мардум ва мақомоти давлатӣ, инчунин дар 

ҳалли мушкилоти иҷтимоӣ, сиёсӣ ва иқтисодӣ нақши муассир дошта 

бошанд. Бо ин ҳол, сатҳи нуфуз ва мақоми ниҳодҳои ҷомеаи шаҳрвандӣ 

дар Ҷумҳурии Тоҷикистон дар муқоиса бо кишварҳои ҳамсоя, аз қабили 

Федератсияи Россия ва Ҷумҳурии Қирғизистон, дар дараҷаи болотар 

қарор дорад, ки ин ҳолат метавонад натиҷаи омилҳои гуногун, аз ҷумла 

сатҳи рушди иқтисодӣ, таҷрибаи ҳуқуқӣ ва сиёсӣ ва сифати ҳамкории 

байни давлат ва ҷомеа бошад. Ин омилҳо барои тавсеа ва таҳкими 

иқтидори ҷомеаи шаҳрвандӣ ва рушди давлатдории демократӣ дар 

кишвар аҳаммияти ҳалкунанда доранд [152]. 

Баҳси дигари муҳимми пешомади инкишофи фаъолияти ниҳодҳои 

ҷомеаи шаҳрвандӣ дар Ҷумҳурии Тоҷикистон ба густариши ҳамкории 

институтсионалии ниҳодҳои ҷомеаи шаҳрвандӣ бо мақомоти ҳокимияти 

давлатӣ иртибот дорад. Гарчанде дар Тоҷикистон заминаҳои ҳуқуқӣ ва 

сиёсӣ барои чунин ҳамкорӣ фароҳам оварда шудаанд, боз ҳам такмили 

механизмҳои муколамаи доимӣ, машварат ва ҳамоҳангсозии фаъолияти 

муштарак аҳаммияти хосса дорад. Давлати Тоҷикистон бо ҷонибдории 

пайваста аз рушди ҷомеаи шаҳрвандӣ ва ҷалби он ба татбиқи 

барномаҳои иҷтимоӣ ва сиёсӣ нишон медиҳад, ки чунин ҳамкорӣ ҳамчун 

омили таҳкими идоракунии самаранок ва рушди устувор баррасӣ 

мегардад. 

Дар баробари ин, масъалаи болоравии сатҳи шуури шаҳрвандӣ ва 

иштироки фаъоли аҳолӣ дар фаъолияти ниҳодҳои ҷомеаи шаҳрвандӣ низ 

аҳаммияти муҳим дорад. Ин раванд бо сатҳи маърифати ҳуқуқӣ, 

фарҳанги сиёсӣ ва эътимоди иҷтимоӣ робитаи зич дорад. Сиёсати 

имрӯзаи Ҷумҳурии Тоҷикистон ба рушди маърифати шаҳрвандӣ ва 

ташаккули фарҳанги иштирокчии ҷомеа равона гардида, заминаи 

иҷтимоии фаъолияти ниҳодҳои ҷомеаи шаҳрвандиро тадриҷан густариш 

медиҳад. 

Пешомади инкишофи фаъолияти ниҳодҳои ҷомеаи шаҳрвандӣ дар 

Тоҷикистон пеш аз ҳама бо таҳкими сиёсати давлатии ҷонибдорӣ аз 

ҷомеаи шаҳрвандӣ алоқаманд мебошад. Давлат рушди ҷомеаи 

шаҳрвандиро ҳамчун омили муҳимми татбиқи ҳадафҳои стратегӣ, аз 

ҷумла рушди устувор, таҳкими ваҳдати миллӣ ва ҳифзи манфиатҳои 

давлатӣ эътироф менамояд. Ин равиш имкон медиҳад, ки ниҳодҳои 

ҷомеаи шаҳрвандӣ дар татбиқи барномаҳои иҷтимоӣ, рушди маҳал, 

ҳалли масъалаҳои иҷтимоиву иқтисодӣ ва таҳкими суботи сиёсӣ нақши 

боз ҳам муассиртар бозанд. 

Дар иртибот ба ин масъала, коршиносон таъкид менамоянд, ки «ин 

мушкилиро ба дарки нодурусти нақши ниҳодҳои ҷомеаи шаҳрвандӣ дар 

ҷомеа рабт медиҳад, вақте ниҳодҳои мазкур масъалаи иҷтимоиеро 

матраҳ мекунанд, он ҳамчун талоши дахолат ба масоили сиёсӣ қабул 

мешавад. Яъне дар баҳси масоили тақдирсози ҷомеа ниҳодҳои мазкур 

иштирок намекунанд ё фаъолияташон ташаккул наёфтааст. Ин дар 

ҳолест, ки ниҳодҳои ҷомеаи шаҳрвандӣ дар Ҷумҳурии Қирғизистон дар 

сафи пеши таҳаввулотҳо ва муборизаҳои ҷомеа ҳастанд. Дар Ҷумҳурии 

Ӯзбекистон низ бо вуҷуди маҳдудиятҳои зиёд ниҳодҳои ҷомеаи 

шаҳрвандӣ барои дифои ҳуқуқҳои шавҳрвандони худ дар сатҳи мақомоти 

намояндагӣ вобаста ба масъалаҳои гуногун масъалагузорӣ мекунанд ва 

ҳамкориҳояшон бо ниҳодҳои дигари давлатӣ дар сатҳи хеле баланд 

арзёбӣ мегардад» [195]. 

Таҳлилгарон ин норасоии ҳамоҳангӣ ва паст шудани сатҳи фарҳанги 

сиёсиро ҳамчун монеаи ҷиддӣ мешиносанд, ки дар натиҷа иқтидори 

ниҳодҳои мазкурро барои баромадан ба ҳайси неруи пешбарандаи ҷомеа 

хеле маҳдуд месозад. Ин падида аз ҷиҳати мазмун нақши муассири 

ниҳодҳои ҷомеаи шаҳрвандиро дар таҳкими низоми сиёсӣ, ташаккули 

фарҳанги демократӣ ва ҷалби фаъолонаи шаҳрвандон ба раванди сиёсӣ 

камранг мекунад, ки ба ин васила метавонад равандҳои устувори 

демократиясозиро дар сатҳи миллӣ монеъ гардад. Аз ин рӯ, барои баланд 

бардоштани нақши ин ниҳодҳо зарурати таҳкими ҳамкориҳои стратегӣ 

бо мақомоти давлатӣ ва такмили сатҳи фарҳанги сиёсӣ дар байни онҳо 

баръало ба назар мерасад. Воқеияти равандҳои сиёсии ҷомеа нишон 

медиҳад, ки паст будани сатҳи фарҳанги сиёсӣ дар миёни ниҳодҳои 

ҷомеаи шаҳрвандӣ, махсусан, набудани ҳамкорӣ ва муоширати созанда 

бо мақомоти намояндагӣ, яке аз омилҳои асосии маҳдудкунанда ба 

шумор меравад [195]. 

Тавре муҳаққиқ В.А. Баҳромбеков зикр менамояд, «дар тӯли солҳои 

соҳибистиқлолӣ дар кишвар ҳамаи нишонаҳои ҷомеаи шаҳрвандӣ пайдо 

гашт» [58, с. 66]. 

Аз нуқтаи назар ва таҳлили ҷомеашиноси барҷастаи тоҷик Ш. 

Шоисматуллоев, раванди ташаккул ва инкишофи ҷомеаи шаҳрвандӣ дар 

Ҷумҳурии Тоҷикистон бо як қатор муаммоҳои систематикӣ рӯбарӯ 

мебошад, ки ба маҳдудсозии нақши ин ниҳодҳо дар равандҳои 

демократӣ ва рушди устувори ҷомеа таъсири манфӣ мерасонанд.  

Аввалан, раванди инкишофи ҷомеаи шаҳрвандӣ хусусияти 

номустақил ва бетартибона дошта, сатҳи иштироки фаъоли шаҳрвандон 

дар ҳаёти сиёсиву иҷтимоӣ камтар ба назар мерасад, ки ин нишонаи паст 

будани ҳувияти иҷтимоӣ ва масъулияти шаҳрвандӣ дар муҳити ҷомеа 

мебошад.  

Дуюм, байни шуури иҷтимоӣ ва консепсияҳои ҳуқуқӣ ва ҷаҳонбинии 

хос ба ҷомеаи шаҳрвандӣ ихтилофи амиқ мавҷуд аст, ки ин нуқс дар 

сатҳи маърифат ва фаҳмиши ҳуқуқии шаҳрвандон таҷассум меёбад.  

Сеюум, дар ҷомеа ақидаи маъмул ва муқаррарӣ ҳукмфармо 

мебошад, ки муносибатҳои байни давлат ва ниҳодҳои ҷомеаи шаҳрвандӣ 

бар асоси принсипи иерархӣ, яъне давлат ҳамчун ниҳоди боло ва ҷомеаи 

шаҳрвандӣ ҳамчун субъекти поёнӣ, ташкил мегарданд, ки ин низоми 

муносибатҳо ҳамоҳангӣ ва ҳамкории мутақобиларо маҳдуд намуда, 

рушди демократияро халалдор месозад.  

Чорум, низоми мукаммал ва устувори муносибатҳои байни давлат, 

бахши хусусӣ ва ташкилотҳои худташкилёфтаи шаҳрвандӣ дар ҷомеа 

ҳанӯз пурра шакл нагирифтааст, ки ин омил фазои ҳамкории пурсамар 

ва рушдро маҳдуд намуда, имкониятҳои рушди ҷомеаи шаҳрвандиро кам 

мекунад. Аз ин ҷиҳат, бартарафсозии ин мушкилот, таҳкими ҳамкориҳои 

байни ниҳодӣ ва баланд бардоштани сатҳи маърифат ва ҳуқуқшиносии 

шаҳрвандон ҳамчун омилҳои асосӣ барои ташаккули ҷомеаи 

шаҳрвандии устувор ва демократӣ дар Тоҷикистон аҳаммияти 

аввалиндараҷа доранд [98, с. 20-21]. 

Бархе аз коршиносон ҳузури ками ниҳодҳои ҷомеаи шаҳрвандиро 

дар раванди ҷомеа ба мушкилоти иқтисодӣ марбут медонанд, бархе 

дигар мегуянд, ки ниҳодҳои мазкур фаъолияташонро бо ниҳодҳои 

дигари давлатӣ дуруст роҳандозӣ накардаанд. Чи тавре ишора шуд, дар 

асоси имкониятҳои худ ниҳодҳои мазкур кӯшиш намоянд, дар 

барқарории иртибот миёни мардум ҳамкориҳои созандаи худро устувор 

сохта, дар беҳсозии ҳаёти ҷомеа иштироки фаъол дошта бошанд. 

Ба андешаи коршинос Х.Қ. Холов: «Дар ҷомеаи Тоҷикистон 

омилҳое вуҷуд доранд, ки барои рушди ҷомеаи шаҳрвандӣ таъсири 

манфӣ мерасонанд. Қисмати ин омилҳо хусусияти психологӣ ва 

субъективӣ доранд. Дар Тоҷикистон дар байни аҳолӣ ҳоло фаҳми ҷомеаи 

шаҳрвандӣ ба пуррагӣ ташаккул наёфтааст. Чунин ҳолат имкон 

намедиҳад, ки ҷалби шаҳрвандон ба ниҳодҳои ҷомеаи шаҳрвандӣ 

ҳаматарафа таъмин гардад» [94, с. 120-125]. 

Бар асоси як назарсанҷии ахиран анҷомшуда, бештари сокинони 

манотиқи гуногуни кишвар фаъолияти ниҳодҳои ҷомеаи шаҳрвандиро 

нокифоя арзёбӣ карда изҳор доштанд, ки ин созмонҳо дар ҷомеа нақши 

намоён надоранд. Яке аз хулосаҳои таҳқиқот ин аст, ки иддае аз ин 

созмонҳо ба ташкилоти соҳибкорӣ, табдил ёфта, танҳо бо як гурӯҳи 

маҳдуди одамон ҳамкорӣ карда мушкилоти умдаи рӯзгорро аслан 

баррасӣ намекунанд. Дар бартараф сохтани бисёр масъалаҳои муҳим 

фаъолияташон дар сатҳи муайяншуда, дар раванди ҷомеа арзёбӣ 

намегардад [164]. 

Пешомади мусбати рушди ҷомеаи шаҳрвандӣ ҳамчунин дар 

мутобиқшавии он ба равандҳои муосири ҷаҳонишавӣ ва рақамисозӣ 

ифода меёбад. Истифодаи технологияҳои иттилоотӣ, густариши 

платформаҳои муколамаи ҷамъиятӣ ва шаклҳои нави иштироки 

шаҳрвандон имконият медиҳанд, ки фаъолияти ниҳодҳои ҷомеаи 

шаҳрвандӣ фарогиртар, шаффофтар ва таъсирбахштар гардад. Ин 

раванд сиёсати давлатии Тоҷикистонро дар самти навсозии идоракунии 

ҷамъиятӣ ва рушди ҷомеаи иттилоотӣ пурра мекунад. 

Ба таври умум, масъалаҳо ва пешомади инкишофи фаъолияти 

ниҳодҳои ҷомеаи шаҳрвандӣ дар Ҷумҳурии Тоҷикистон дорои хусусияти 

мутавозин ва эволютсионӣ мебошанд. Мавҷудияти баъзе масъалаҳо ба 

ҳеҷ ваҷҳ арзиши дастовардҳои то имрӯз бадастомадаро коҳиш 

намедиҳад, балки баръакс, самтҳои нави рушди сифатиро муайян 

менамояд. Ҷонибдории пайвастаи давлати Тоҷикистон аз ташаккул ва 

рушди ҷомеаи шаҳрвандӣ ва ҳамзамон пуштибонии фаъоли ҷомеаи 

шаҳрвандӣ аз сиёсати имрӯзаи пешгирифтаи Ҳукумати Ҷумҳурии 

Тоҷикистон заминаи боэътимоди рушди минбаъдаи ин ниҳодҳоро 

фароҳам оварда, онҳоро ба неруи созанда ва стратегии рушди миллӣ 

табдил медиҳад. 

Фаъолияти ниҳодҳои ҷомеаи шаҳрвандӣ дар Тоҷикистон дорои 

дурнамои мусбат ва устувор буда, дар оянда низ ҳамчун яке аз омилҳои 

калидии рушди иҷтимоӣ, сиёсӣ ва ҳуқуқии кишвар нақши муассир бозӣ 

хоҳанд кард. Ин раванд нишон медиҳад, ки ҷомеаи шаҳрвандӣ дар 

Тоҷикистон на танҳо дар ҳоли ташаккул, балки дар марҳалаи инкишофи 

фаъол ва сифатан нав қарор дорад. 

Ниҳодҳои ҷомеаи шаҳрвандӣ, ҳамчун унсурҳои муҳимми низоми 

демократӣ, вазифадоранд дар такмили заминаҳои ҳуқуқии самтҳои 

мухталифи ҳаёти ҷамъиятӣ нақши фаъол дошта бошанд ва иштироки 

муназзаму пурсамари худро дар ин раванд таъмин намоянд. Барои ноил 

шудан ба натиҷаҳои муассир, зарур аст, ки ин ниҳодҳо ҳангоми таҳия ва 

татбиқи барномаҳо ва ташаббусҳои худ бо мақомоти давлатии марбута 

робита ва ҳамкории наздикро ба роҳ монанд. Ин ҳамкории созанда на 

танҳо заминаи мусоидро барои таҳкими асосҳои ҳуқуқии ҷомеа муҳайё 

месозад, балки имконият фароҳам меорад, ки ниҳодҳои ҷомеаи 

шаҳрвандӣ бо истифода аз иқтидори худ дар амалӣ гардидани ислоҳоти 

ҳуқуқӣ ва иҷтимоӣ саҳми арзишманд гузошта, ба таҳкими ҳокимияти 

қонун, шаффофият ва ҷавобгарии ниҳодӣ дар низоми давлатӣ мусоидат 

намоянд. Ва агар баъзан кӯшиш карданд, ки баъзе тадбирҳо андешанд, 

дар шакли мизи мудавварҳо, суҳбатҳо ва баҳсҳо, он ҳам дар як сатҳи 

паст доир мегашт, ки доираи масъалаҳои муҳимро фаро намегирифт.  

Ш. Каримов роҳбари Анҷумани миллии созмонҳои ғайридавлатии 

Тоҷикистон қайд намуд, ки ҳоло аксари созмонҳои байналмиллалӣ 

тариқи ниҳодҳои давлатӣ кумакҳои худро ба ташкилотҳои ғайридавлатӣ 

равона мекунанд. Ниҳодҳои давлатӣ дар интихоби ташкилотҳои 

ғайридавлатӣ барои иҷрои ин ё он тарҳ ва додани грант ваъдаҳои зиёд 

медиҳанд. «Ҳоло Бонки ҷаҳонӣ маблағҳои бузургро ба Вазоратҳои 

тандурустӣ, кишоварзӣ ва маориф ҷудо менамояд. Ин вазоратҳо баъди 

дарёфти ин кумакҳо дар ҳол сохторҳои худро таъсис медиҳанд, ки гӯё 

масъули беҳтар амалӣ шудани ин тарҳҳо ҳастанд. Онҳо барои иҷро 

кардани талаботҳои созмонҳои байналмилалӣ ҳатто дар як шабонарӯз 

ташкилотҳои ба ном ғайридавлатиро таъсис медиҳанд» [145]. 

Фаъолияти созмонҳои ҷамъиятӣ дар Ҷумҳурии Тоҷикистон, беш аз 

ҳар замони дигар, ба манобеи молиявии беруна, аз ҷумла ба дастгирии 

созмонҳои байналмилалӣ вобастагии амиқ дорад, ки ин ҳолат метавонад 

як заминаи осебпазирӣ дар самти устувории институтсионалӣ ва 

мустақилияти амалии онҳо гардад. Дар фазои мавҷудаи сиёсиву 

иҷтимоии кишвар, дастгирии устувори дохилӣ, ҳам аз ҷониби муҳити 

тиҷоратӣ ва ҳам аз тарафи мақомоти ҳокимияти маҳаллӣ ба таври 

муассир ба роҳ монда шудааст. Ин ҳолат зарурати ташкили сиёсати 

равшан ва ҳавасмандсозии иқтисодию ҳуқуқиро барои ҷалби сармояи 

дохилӣ ба фаъолияти созмонҳои ҷамъиятӣ тақозо менамояд. Дар 

баробари ин, густариши ҳамкории стратегии байни ниҳодҳои ҷомеаи 

шаҳрвандӣ ва сохторҳои давлатӣ ба сатҳи сифатан нав бароварда 

мешавад, то шароити мусоид барои тақвияти иқтидори молиявӣ, 

таҳкими нуфузи иҷтимоӣ ва афзоиши нақши ин ниҳодҳо дар низоми 

демократии кишвар фароҳам гардад [145].  

Муҳаққиқ, Ш. Каримов таъкид намуд, ки «Баъзе созмонҳо танҳо бо 

гузаронидани маъракаҳои оммавӣ маҳдуд мешаванд, бидуни ҳадафи 

дарёфти созиш ва роҳҳои муколама бо давлат, робитаро барқарор 

намекунанд. Бисёре аз ниҳодҳои ҷомеаи шаҳрвандӣ барномаҳои дақиқи 

мақсаднок надоранд, аз ин рӯ, онҳо ҳамчун дархосткунандагони доимии 

маблағ аз ҷониби сохторҳои давлатӣ ва бахши хусусӣ қабул карда 

намешаванд» [145].  

Қобили тазаккур аст, ки мувофиқи таҳлилҳои марказҳои илмӣ-

тадқиқотӣ ва натиҷагирии коршиносон, чунин мушкилотҳо дар 

фаъолияти ниҳодҳои мазкур, мавҷуд аст: 

- бояд хотирнишон сохт, ки аксарияти онҳо дар сатҳи муайяншуда 

натавонистанд, фаъолияти худро ба сифати субъекти пешбарандаи 

низоми ҷамъиятӣ, дар раванди сиёсии ҷомеа фаъол созанд;  

- дар раванди сиёсии ҷомеа фаъолияти ниҳодҳои ҷомеаи шаҳрвандӣ, 

ба сифати субъекти фаъоли раванди ҷомеа, рушд диҳанд; 

- дигар мушкилоте, ки дар фаъолияти онҳо мушоҳида мешавад, ин 

пеш аз ҳама мавҷуд набудани манбаи иттилоотӣ доир ба фаъолияташон 

мебошад.  

Тавре аз натиҷаи масъалаи баррасигардида муайян гардид, 

аксарияти ниҳодҳои ҷомеаи шаҳрвандӣ, бинобар сабаби мушкилотҳои 

зикршуда натавонистанд, фаъолияти худро дар раванди ҷомеа устувор 

сохта, ба сифати машваратчӣ, дар ҳалли ин ё он масъла дар ҳамкории 

наздик бо дигар ниҳодҳои мазкур нуфузи эътибори худро устувор 

созанд. Чунин масъалаҳои зикршуда дар фаъолияти ниҳодҳои мазкур 

бозҷукунандаи он аст, ки натавонистанд, робитаи худро миёни ҷомеа 

инкишоф дода, фаъолияти худро дар раванди ҷомеа устувор созанд. Дар 

ҳоле, ки давлат ва Ҳукумати Ҷумҳурии Тоҷикистон тамоми шароити 

сиёсӣ ва ҳуқуқии инкишофи ҷомеаи шаҳрвандиро таҳия намудааст. 

Муҳаққиқ, А.К. Пиров масъалаи ворид намудани таҷрибаи 

кишварҳои дигарро дар самти бунёди ҷомеаи шаҳрвандӣ баррасӣ 

намуда, чунин зикр кардааст: «Ба таври ғайриинтиқодӣ интиқол додани 

бисёре аз муассисаҳои иҷтимоӣ ва таҷрибаҳои кишварҳои пешрафтаи 

ғарбӣ ба заминаи тоҷикистонӣ бенатиҷа мебошанд. Ин муассисаҳо ба 

фазои иҷтимоию фарҳангии ба худ бегона ворид гардида, самаранокии 

паст доранд. Дар баробари ин, таҷрибаи он кишварҳо бешубҳа 

манфиати зиёдеро барои Тоҷикистон дорад ва баъзе унсурҳои он 

метавонанд дар амалисозии ҷомеаи шаҳрвандӣ хеле муфид бошанд» [83, 

с. 97]. 

Дар робита ба масъалаи баррасигардида баъзе аз таҳлилгарон 

камрангии фаъолияти ниҳодҳои ҷомеаи шаҳрвандиро дар мушкилоти 

молиявӣ маънидод менамоянд. Ба таъкиди коршинос, С. Абдулаҳад, 

«Тарсу ҳарос сабаб шудааст, ки ниҳодҳои ҷомеаи шаҳрвандӣ барои 

ҳимояи ҳуқуқи шаҳрвандон садо баланд намекунанд. Яъне дар деҳот як – 

ё ду лоиҳаро амалӣ месозанд ва ба ҳамин фаъолияти худро вобаста ба 

самтҳои интихоб кардаашон, дар бартараф кардани мушкилотҳои 

мавҷуда робитаи худро миёни ҷомеа устувор намесозанд» [195]. 

Вобаста ба ин масъала назари Г. Бобосодиқова, собиқ роҳбари 

Иттиҳодияи занони маълумоти олидор чунин аст: «Созмонҳои иҷтимоӣ 

метавонанд дар рафъи ин ё он мушкил ва ҳалли масоили ҷомеа бо 

ниҳодҳои давлатӣ ҳамкорӣ кунанд, вале ҳоло чунин ба мушоҳида 

мерасад, ки мақомоти расмӣ ба чунин ҳамкорӣ аҳаммияти зарурӣ 

намедиҳанд. Созмонҳои иҷтимоӣ метавонанд барои аз байн бурдани 

овозаву сарусадоҳо бо ниҳодҳои мазкур кумак кунанд ва дар бартараф 

сохтани масъалаҳои муҳимми ҷомеа шарики боэътимоди давлат бошанд. 

Аз тарафи дигар маълум гардид, ки вобаста ба рушди фаъолияташон 

мушкилотҳое мавҷуданд, ки боиси дар сатҳи муайяншуда муаррифро дар 

ҷомеа пайдо накардаанд» [196]. 

Тавре сиёсатшинос, З.Д. Ҳукумшоев қайд менамояд: «Плюрализми 

сиёсӣ яке аз принсипҳои асосии ҷомеаи шаҳрвандӣ ба ҳисоб рафта, барои 

дар амал татбиқ гаштани он баланд будани маърифати сиёсии ҷомеа 

муҳим мебошад. Зеро дар сурати паст будани маърифати сиёсии ҷомеа 

бархӯрди андешаҳои сиёсӣ дар ҳар лаҳза метавонад моҷарои сиёсиро ба 

вуҷуд орад. Ҷомеаи шаҳрвандӣ ҷомеаи фарҳангӣ ва тамаддунӣ буда, 

маърифати пасти ҷомеа имкон намедиҳад, ки ҷомеаи шаҳрвандӣ 

ташаккул ва инкишоф ёбад» [95, с. 224-228]. 

«Дар ин масъалаи муҳим бояд ҳар пешниҳоду таклифи ниҳодҳои 

ҷомеаи шаҳрвандӣ ба инобат гирфта шавад, пасон сипас мушкилоти 

мавҷуд дар роҳи фаъолияти онҳо рафъ хоҳад шуд. Дар ин самт омодагии 

ниҳодҳои давлатӣ барои ҳамкорӣ бо ниҳодҳои ҷомеаи шаҳрвандӣ дар 

ҳолест, ки аксари раҳбарони ин ниҳодҳо мушкилоти молӣ, яъне дарёфти 

маблағ аз сӯйи давлат барои роҳандозӣ ва иҷрои лоиҳаҳои мухталифи 

иқтисодӣ ва иҷтимоиро монеи кори худ медонанд. Ба таъкиди бештари 

роҳбарони ниҳодҳои ҷомеаи шаҳрвандӣ, фаъолияти онҳо бо сармоя ва 

маблағи созмонҳои байналмилалӣ ва кишварҳои хориҷӣ, аз тариқи 

грантҳо ё кӯмакҳои бебозгашт амалӣ карда мешавад» [179]. 

Тавре дида мешавад, вобаста ба мушкилоту монеаҳои мавҷуда дар 

фаъолияти ин ниҳодҳои мазкур коршиносон қайд менамоянд, ки солҳои 

охир фаъолияти онҳо ҳам мисли кори ҳизбҳои сиёсиву расонаҳои 

мустақил камранг ба назар мерасад. Дар робита ба масъалаи мазкур 

созмонҳои ҷамъиятӣ дар шаҳри Хуҷанд дар маҳфили «Мактаби 

созмонҳои ғайриҳукуматӣ» масъалаи мазкурро мавриди баррасӣ ва 

муҳокимаронӣ қарор доданд. Онҳо аз мушкилот ва бурду бохтҳои худ 

суҳбат карда, роҳҳи онҳоро ҷустуҷӯ карданд. Созмони ҷамъиятӣ ин 

иқдоми мазкурро ба хотири таъмини шаффофияти фаъолияти худ, 

наздикӣ бо мардум ва қабули пешниҳоду тавсияҳо номиданд. Қайд 

намуданд, ки чунин нишастро дар оянда ҳар се моҳ як бор баргузор ва 

созмонҳои дигари ҷамъиятиро низ ба ҳамроҳ шудан даъват хоҳанд кард.  



154 
 

Дар робита ба ин, муҳаққиқи тоҷик, К. Абдувалишоев перумони 

ҷузъиёти масъалаи мазкур чунин мефармояд: «Барои рушди мақомоти 

худидораи маҳаллӣ дар Тоҷикистон бояд ба ин мақомот мустақилияти 

бештар дода шавад. Мустақилияти молии ин мақомот ва мушаххас 

кардани нақши бахши хусусӣ ва ниҳодҳои ҷомеаи шаҳрвандӣ дар 

маҳаллҳо зарур аст. Бояд гуфт, ки нақши ҷомеаи шаҳрвандӣ ва 

созмонҳои ҷамъиятӣ дар ҳалли бисёр масоил дар маҳалҳо камранг унвон 

мешавад, вале ба ҳар сурат вуҷуд дорад. Ба хотири муассир будани 

фаъолияти ниҳодҳои мазкур, бояд аз сӯйи мақомоти давлатии идораи 

маҳаллӣ маблағгузорӣ карда шавад. Аммо ин дар ҳолест, ки масъулини 

мақомоти иҷроияи маҳаллии ҳокимияти давлатии манотиқи кишвар аз 

норасоии шароити молиявии худ шикоят мекунанд ва бар ин назаранд, 

ки ҳамзамон бо сармояи давлатӣ ин мақомот бояд дар ҳамкорӣ бо 

созмонҳои байналмилалии молиявӣ мустақил бошанд» [154]. 

Намояндагони ниҳодҳои ҷомеаи шаҳрвандӣ набудани ҳамкории зич 

миёни ниҳодҳои давлатӣ бо ин созмонҳо дар раванди таҳия ва ислоҳи 

қонунҳоро як сабаби муҳим дар роҳи рушду тараққии кишвар арзёбӣ 

мекунанд. Н. Баҳриева роҳбари созмони ҷамъиятии «Дифоъ аз ҳуқуқи 

башар» дар Тоҷикистон аз он изҳори таассуф мекунад, ки ниҳодҳои 

давлатӣ танҳо баъди қабули қонунҳо онҳоро огаҳ месозанд.  

Ба андешаи ӯ, аз сӯйи ниҳодҳои давлатӣ таъсиси гурӯҳи корӣ барои 

таҳияи қонун дар бораи фаъолияти ваколатдор оид ба ҳуқуқи инсон ё 

омбудсменро мисол овард, ки бидуни ширкати намояндагони созмонҳои 

ҷамъиятӣ сурат гирифта буд: «Бо таваҷҷуҳ ба он ки ин ниҳодҳо 

метавонад як пули асосии иртиботӣ миёни ниҳодҳои давлатӣ ва ҷомеаи 

шаҳрвандӣ шавад, мо алоқамандем, ки дар раванди таъсиси он ширкати 

бевосита дошта бошем. Мутаассифона, то ҳамин лаҳза коре, ки 

созмонҳои ҷамъиятӣ дар роҳи ҳимоя аз ҳуқуқи башар анҷом додаанд, 

ирсоли як нома ба унвони роҳбари гурӯҳи корӣ ба манзури ҷалби 

намояндагони мо дар кори ташкили он аст, ки дар ҳамкории наздик бо 

мо бошанд» [161]. 

Ташаккули ниҳоди Ваколатдор оид ба ҳуқуқи инсон (Омбудсмен), ки 

дар самти таъмини ҳифзи ҳуқуқу озодиҳои инсон ва шаҳрванд фаъолият 

мекунад, наметавонад ҳамчун иқдоми мустақил ва ҷудогонае арзёбӣ 

гардад, ки дар ҷараёни татбиқи он аҳаммияти ҷалби муассири ниҳодҳои 

ҷомеаи шаҳрвандӣ нодида гирифта шавад. Баръакс, таҷрибаи кишварҳои 

дорои низоми демократии рушдёфта нишон медиҳад, ки таъмини 

иштироки фаъоли ниҳодҳои ҷамъиятӣ дар марҳилаҳои таҳия, муҳокима 

ва қабули тарҳҳои қонунгузорӣ, хусусан, дар соҳаҳои ҳаётан муҳимми 

ҳаёти ҷамъиятӣ, аз ҷумла адолати судӣ талаботи бебаҳси ҷомеаи 

ҳуқуқбунёд ба ҳисоб меравад. Аз ин ҷиҳат фароҳам овардани фазои 

ҳуқуқӣ ва механизмҳои амалӣ барои иштироки самараноки ташкилотҳои 

ҷамъиятӣ дар чунин равандҳо ҳамчун нишонаи эҳтиром ба принсипҳои 

шаффофият ва ҳукумати халқ, ҳамчун уҳдадории байналмилалии 

Ҷумҳурии Тоҷикистон маънидод мегардад. Зеро Тоҷикистон ба ҳайси 

субъекти комилҳуқуқи муносибатҳои байналмилалӣ, аксари конвенсияҳо 

ва шартномаҳои ҳуқуқи башарро, ки дар онҳо нақши ҳалкунандаи 

ҷомеаи шаҳрвандӣ дар раванди ташаккули сиёсати ҳуқуқӣ ва таҳияи 

санадҳои меъёрии ҳуқуқӣ эътироф шудааст, ба имзо расонида ва мавриди 

амал қарор додааст. Аз ин рӯ, таъмини ҳамкории муназзам ва ниҳодии 

байни мақомоти давлатӣ ва ниҳодҳои ҷомеаи шаҳрвандӣ дар раванди 

қабули санадҳои муҳимми миллӣ, яке аз нишондиҳандаҳои калидии 

сатҳи демократия ва омодагии давлат ба гузариш ба моделҳои муосири 

идоракунии ҳукуқбунёд маҳсуб меёбад. 

Дар ҳамин ҳол Г. Шарифова собиқ муовини аввали вазири адлияи 

Ҷумҳурии Тоҷикистон бо радди даъвои намояндаи созмони 

ғайридавлатии «Дифоъ аз ҳуқуқи башар» гуфт, ки ниҳодҳои ҷомеаи 

шаҳрвандӣ дар таҳия ва қабули қонун ширкат мекунанд. «Ба унвони 

мисол аз муҳокимаи тарҳи Қонун Ҷумҳурии Тоҷикистон «Дар бораи 

танзими анъана ва ҷашну маросим»-ро ном бурд, ки тавассути расонаҳо 

ва мардум қабул гардидааст. Дар робита ба сарфи назар кардани 

ширкати ниҳодҳои ҷомеаи шаҳрвандӣ дар ҳоли таҳия шудан аст ва ба 

маҳзи омода шудан дар нишаст ва ҳамоишҳо дастраси созмонҳои 

ғайридавлатӣ хоҳад шуд» [161]. 

Коршиносоон мегӯянд, ки: «Ин гуна тағйиру иловаҳо дар дигар 

давлатҳои демократӣ бо назардошти фикру андешаҳои ниҳодҳои ҷомеаи 

шаҳрвандӣ таҳия ва қабул карда мешавад. Дар мо бошад ба таври 

кушоду равшан лоиҳаи ин қонун барои баррасӣ ва муҳокима, дар сатҳи 

зарурӣ пешниҳод нашуд. Дафъаи гузашта низ вақте ба ҳамин қонун 

тағйирот ворид карда шуда буд, ба иттилои ҷомеаи шаҳрвандӣ манзур 

насохтанд. Танҳо бо талошҳои худи намояндагони ҷомеаи шаҳрвандӣ 

нусхаи ин лоиҳа дастрас шуда буд, вале пешниҳоду таклифҳои онҳо ба 

инобат гирифта шуда буд» [161]. 

Масъалаи ташаккули ҷомеаи шаҳрвандӣ, бо дарназардошти 

хусусиятҳои милливу этникӣ ва омилҳои дигари мусоидаткунанда барои 

густариши фаъолияти он пурра омӯхта нашудааст. Аз ин рӯ, 

мутахассисону коршиносон бояд роҳҳои ҳалли ин мушкилро пайдо 

намуда, дар шаклгирии ин ниҳоди муҳимми сиёсӣ, дар раванди сиёсии 

ҷомеа тадбирҳои муҳимро роҳандозӣ намоянд [219]. 

Дар алоқамандӣ ба ин масъалаи мазкур коршиносон, иброз 

медоранд, ки ниҳодҳои ҷомеаи шаҳрвандӣ барои раҳоии мардум, яъне 

мушкилотҳои мавҷуда талоше намекунанд ва сару садое аз сӯйи ин 

созмонҳо шунида намешавад [195]. 

Муҳаққиқ, Ш. Каримов низ дар ин замина қайд менамояд, ки 

«Солҳои охир шумори ташкилотҳои ба ном «ғайридавлатӣ» зиёд 

мешавад. Ба ҳайси роҳбари анҷумани ташкилотҳои ғайридавлатии 

Тоҷикистон аз аъзои ин анҷуман даҳҳо шикоят мегирад, ки чӣ гуна бо 

мушкилиҳо ниҳодҳои мазкур барои фаъолияти худ лоиҳаи гранти 

навбатиро дарёфт менамоянд» [144]. 

Аз нигоҳи коршинос Ю. Мамадов: «Ҳизбҳои сиёсӣ, ниҳодҳои 

ҷомеаи шаҳрвандӣ, дар аксари маврид чунин гумон мекунанд, ки бояд 

кадом як ташкилоти байналмилалӣ ба онҳо кумак ва ё мусоидат намояд, 

то онҳо фаъолияти худро дар раванди сиёсии ҷомеа густариш диҳанд. 

Дар раванди таҳкими низоми демократии муосир ва рушди устувори 

ҷомеаи шаҳрвандӣ, нақши ҳизбҳои сиёсӣ ва ниҳодҳои ғайридавлатӣ бояд 

бо шеваи фаъол, созанда ва масъулона амалӣ гардад. Ин ниҳодҳо, ки 

ҳамчун унсурҳои муҳимми низоми сиёсии кишвар шинохта мешаванд, на 

танҳо вазифадоранд мавқеи худро дар муҳити сиёсӣ устувор намоянд, 

балки дар ҳаллу фасли масъалаҳои мубрами ҷомеа, ба вежа дар сатҳи 

маҳаллӣ ва миллӣ иштироки амалиро таъмин кунанд. Ҳар қадаре ки 

ҳизбҳои сиёсӣ аз рӯбарӯ шудан бо мушкилоти сиёсӣ канораҷӯйӣ кунанд 

ва дар масоили муҳим мавқеъгирии возеҳ надошта бошанд, ба ҳамон 

андоза қобилияти онҳо барои ба даст овардани эътимоди ҷомеа ва соҳиб 

шудан ба ҷойгоҳи устувор дар низоми сиёсӣ коҳиш меёбад. Аз ин рӯ, 

чунин ниҳодҳо бояд саъй намоянд, ки дар баробари таҳлили мушкилоти 

мавҷуда, бо ҷомеа робитаи мустақим ва пойдор барқарор кунанд ва 

ҳамкориро бо ташкилотҳои ҷомеаи шаҳрвандӣ таҳким бахшанд. Маҳз 

тавассути чунин ҳамкории муассир ва иштироки фаъоли иҷтимоӣ 

метавон ба рушди фарҳанги сиёсӣ, афзоиши сатҳи шуури шаҳрвандӣ ва 

таҳкими заминаҳои иҷтимоиву ҳуқуқии ҷомеаи демократӣ ноил гардид. 

Ин раванд, дар навбати худ, ба баланд бардоштани сатҳи шаффофияти 

сиёсӣ, масъулиятнокии ҳизбҳо ва такмили механизмҳои муосири 

ҳамкории байни ҷомеа ва сохторҳои ҳокимият мусоидат хоҳад кард» 

[122].  

Ба таъкиди Ю. Маҳмадов: «Сабаби камфаъолиятии ниҳодҳои 

мазкур тафаккури шаклгирифта аз замони Шуравии собиқ аст, ки ҳанӯз 

ҳам дар зеҳни мардуми миёнаву бузургсоли Тоҷикистон ҷой дода 

шудааст. Аз сабаби онки мардум дар замони Шуравӣ дар қабули 

қарорҳои сиёсӣ аслан иштирок намеварзид, махсусан, мардуми одӣ, ба 

таври на он қадар фаъол иштирок меварзиданд. Бисёриҳо фикр 

мекунанд, ки ба ҷойи онҳо бояд дигарон фикр кунанд, ки фаъолияти 

онҳо дар раванди ҷомеа беҳтар гардад. Дар бисёри суҳбатҳо мешунавем, 

ки мегӯянд, мо бо сиёсат сару кор надорем. Ҳатто дар гурӯҳҳои маҳдуде 

ва бахусус дар шаҳрҳо аз ҳоло дар бораи интихобот суҳбат мешавад ва 

мардум ақидаву назари худро нисбат ба сиёсатҳо баён мекунанд, ҳарчанд 

аз суҳбати ошкор метарсанд. Дар баробари ин вақти он расидааст, ки 

ниҳодҳои мазкур фаъолияти худро дар раванди ҷомеа устувор сохта, 

кӯшиш намоянд, иштироки фаъоли худро дар раванди сиёсии ҷомеа 

фаъол созанд» [191]. 

Зимни омӯзиши масъалаи баррасигардида метавон зикр кард, ки 

фаъолияти ниҳодҳои мазкур дар раванди сиёсии ҷомеа аз масъалаҳои 

муҳимтарин ба ҳисоб рафта, дар доираи салоҳиятҳои муайянкардаи худ 

кӯшиш намоянд, ки мушкилотҳои мавҷударо ислоҳ карда, ба сифати 

субъекти фаъоли низоми сиёсии ҷомеа дар баррасии масъалаҳои 

муҳимтарини ҷомеа нақши фаъоли худро таъмин созанд. 

Бархе аз коршиносон ҳузури ками ин ниҳодҳоро дар кишвар ба 

мушкилоти иқтисодӣ марбут медонанд, бархи дигар мегӯянд, ки давлат 

ба ниҳодҳои ҷомеаи шаҳрвандӣ фаъолияташонро дуруст роҳандозӣ 

накардааст. Дар ин раванд бояд мувофиқи талаботҳои муайяншудаи 

ҷомеаи демократӣ ниҳодҳои ҷомеаи шаҳрвандӣ тавонанд дар 

барқарории иртибот миёни мардум ва ниҳодҳои давлатӣ, ҳамкориҳои 

созандаи худро устувор сохта, ба сифати субъекти муҳимми раванди 

сиёсии ҷомеа фаъолияти худро устувор созанд. 

Тавре аз таҳлилҳо маълум гардид, тақрибан 4 ҳазор ниҳоди ҷомеаи 

шаҳрвандӣ, шаклҳои ташкиливу ҳуқуқии гуногун доранд ва дар 

Вазорати адлия бо талаботи муқарраргардидаи қонун сабт шудаанд ва 

аксариятиашон онҳо аз ҳисоби лоиҳаи гранти хориҷӣ фаъолият 

намудаанд. Вале, мутаассифона аксарияти онҳо зимни амалӣ намудани 

барнома ё лоиҳаҳои мушаххас натавонистанд, ки афкори мусбати 

ҷамъиятиро ба вуҷуд оваранд ва мустақилияти худро дар раванди ҷомеа 

таъмин кунанд.  

Бояд хотирнишон сохт, ки барои таъмини фаъолияти самарабахши 

онҳо дар самтҳои гуногуни ҳаёти ҷомеа суннату ғановати фарҳангӣ, аз 

қабили боварӣ нисбат ба он, ҳамраъйӣ нисбат ба сохторҳои худи ҷомеаи 

шаҳрвандӣ ва масъулияти иҷтимоии онҳо мувофиқи назари коршиносон 

то «қадри зарурӣ на танҳо аз ҷониби сохторҳои марбутаи давлатӣ, 

инчунин, аз ҷониби ҷомеа низ ба эътибор гирифта намешавад. Бар замми 

ин, то ҳанӯз таснифи дақиқи ниҳодҳои ҷомеаи шаҳрвандӣ ва шумораи 

аниқи саҳмгузориашон дар ғанӣ гардонидани буҷаи давлат вуҷуд 

надорад» [175]. 

Коршиносон низ ба ҳамин мазмун таъкид мекунанд, ки фаъолияти 

ниҳодҳои ҷомеаи шаҳрвандӣ аз сӯйи ниҳодҳои маҳаллӣ эътироф 

намешавад ва дар ҳалли масоили умдаи ҷомеа равобити ин бахш 

камранг ба назар мерасад. Дар баробари ин, ба як зумра мушкилиҳое 

ишора карданд, ки ниҳодҳои ҷомеаи шаҳрвандӣ бо ниҳодҳои давлатӣ 

ҳалли онҳоро пайгирӣ намуда истодаанд, ки боиси мустаҳкамшавии 

рушди плюрализми сиёсӣ, ҳуқуқу озодиҳои инсон ва шаҳрванд дар 

раванди ҷомеа хоҳад шуд» [168].  

Вобаста ба ин мушкилот дар фаъолияти ниҳодҳои ҷомеаи 

шаҳрвандӣ назари Ш. Каримов чунин аст: «Бояд зикр намуд, ки яке аз 

мушкилоти рушди нокофии ниҳодҳои ҷомеаи шаҳрванди дар раванди 

сиёсии ҷомеа ин набудани сиёсати ягонаи стратегияи миллӣ оид ба 

инкишофи ҷомеаи шаҳрвандӣ ва ниҳодҳои он, аз ҷумла созмонҳои 

ғайридавлатӣ мебошад. Бояд чунин як санади муҳим аз ҷониби давлат 

таҳия ва қабул гардад, ки механизми фаъолияти онҳоро дар раванди 

ҷомеа дуруст татбиқ карда тавонем» [144].  

Коршиносон бар ин назаранд, ки имконияту фаъолияти ниҳодҳои 

ҷомеаи шаҳрвандӣ дар Тоҷикистон камранг ва бештар аз иҷрои 

супоришҳои созмонҳои байналмилалӣ иборат аст. Тавре муҳаққиқ, А. 

Шарифзода қайд мекунад: «Ниҳодҳои ҷомеаи шаҳрвандӣ, бештар дар 

пайи манофеи худ мебошанд ва кори зиёдеро барои манфиати мардум 

анҷом намедиҳанд. Онҳо дар пайи маблағҳои лоиҳаҳое ҳастанд, ки аз 

сӯйи созмонҳои байналмилалӣ ба даст меоранд. Семиинару вохӯриҳо 

ташкил карда, аз ҳисоби маблағи лоиҳаҳо ба сайёҳати хориҷа машғул 

мебошанд. Онҳо ҳеҷ гоҳ неруи пешбарандаи ҷомеа шуда наметавонанд» 

[195].  

Бо дарназардошти мушкилоту маҳдудиятҳое, ки дар фаъолияти 

ниҳодҳои ҷомеаи шаҳрвандӣ дар шароити муосири кишвар мавҷуданд, 

эҳтиёҷи амиқ ба миён омадааст, ки ин ниҳодҳо фаъолияти худро дар 

асоси барномаҳои мушаххас ва таҳияшудаи стратегӣ мутобиқ гардонида, 

робитаи худро бо ҷомеа таҳким бахшанд. Амалӣ сохтани чунин раванд 

танҳо дар ҳолате имконпазир аст, ки онҳо нақши худро ҳамчун 

субъектҳои фаъоли низоми сиёсӣ боз ҳам возеҳтар гардонанд. Дар чунин 

шароит, ин ниҳодҳо метавонанд на танҳо дар рушди шуури шаҳрвандӣ 

ва баланд бардоштани сатҳи маърифати ҳуқуқиву сиёсӣ саҳм гузоранд, 

балки ҳамчун унсурҳои фаъол ва ташаккулдиҳандаи ҷомеаи демократӣ 

дар қабули қарорҳои муҳимми давлатӣ ва иҷтимоӣ иштирок намоянд. 

Таъмини чунин иштироки босамар ва устувор заминаи воқеӣ барои 

таҳкими пояҳои ҷомеаи шаҳрвандӣ, вусъати фазои муколамаи ҷамъиятӣ 

ва ташаккули муҳити мусоиди рушди демократия дар Ҷумҳурии 

Тоҷикистон хоҳад шуд. 

Ҳуқуқшинос, А. Меҳмонов мушкилоти дигарро дар фаъолияти 

ниҳодҳои ҷомеаи шаҳрвандӣ ин «азнавбақайдгирии давлатӣ ва берун 

мондани теъдоди зиёди ниҳодҳои ҷомеаи шаҳрвандӣ арзёбӣ карда, изҳор 

медорад, ки бояд ин амал тибқи қонун бе пардохти маблағ сурат 

мегирифт, аммо дар амал аз иттиҳодияҳо ҳам боҷи давлатӣ ва ҳам 

маблағи муайян дар доираи расонидани кумаки хуқуқӣ ситонида 

шудааст. Мушкилоти молӣ, қоғазбозӣ ва шароити ҷуғрофии минтақаро 

яке аз сабабҳои дигари аз тарафи бештари иттиҳодияҳои ҷамъиятӣ 

пешниҳод накардани аснод зарурӣ барои азнавбақайдгирӣ ба раёсати 

адлия арзёбӣ кард» [169]. 

Ин ҳам дар ҳоле, ки коршиносон иброз намуданд, ки ин иқдоми 

Вазорати адлия дар самти тағйиру иловаҳо ба Қонуни Ҷумҳурии 

Тоҷикистон «Дар бораи иттиҳодияҳои ҷамъиятӣ», фаъолияти ниҳодҳои 

ҷомеаи шаҳрвандиро дар низоми сиёсии ҷомеа мустаҳкамтар менамояд. 

Дар сурати ворид шудани ҷунин тағйирот ва қабули он аз сӯйи 

парлумон, паёмади он ба фаъолияти созмонҳои иҷтимоии Тоҷикистон 

мусоидат карда, ба фаъолияти иддае аз созмонҳои ҷамъиятӣ, заминаи 

устуворро мегузорад. «Ёдовар шудан ба маврид аст, ки лоиҳаи қонуни 

мазкур, аз ҷониби Вазорати адлия муҳокима шуда истодааст, бар асоси 

он тамоми грантҳо бояд ба қайд гирифта шаванд, чунин тадбири мазкур 

дар рушд ва фаъолияти ниҳодҳои ҷомеаи шаҳрвандӣ, мусоидат хоҳад 

кард» [193]. 

Дар натиҷа маълум гардид, ки баъди тағйиру иловаҳо ба Қонуни 

Ҷумҳурии Тоҷикистон «Дар бораи иттиҳодияҳои ҷамъиятӣ» таҳаввулоти 

муҳим дар фаъолияти ниҳодҳои ҷомеаи шаҳрвандӣ, ба миён меояд. Бисёр 

аз намояндагони ниҳодҳои мазкур аз он истиқбол менамоянд, ки баъди 

тағйиротҳои мазкур дар раванди сиёсии ҷомеа дигаргуниҳои назаррас ба 

миён омада, дар ташаккул ва рушди низоми сиёсии ҷомеа, навовариҳои 

муҳим ба миён оварда, заминаи муҳимро дар шаклгирии ниҳодҳои 

ҷомеаи шаҳрвандӣ устувор месозад. Бино ба таъкиди баъзе аз роҳбарони 

ин созмонҳо ин тағйиротҳои мазкур як навовариро дар фаъолияти онҳо 

ба миён оварда, боиси мустаҳкам гардидани фаъолияташон дар раванди 

ҷомеа мегардад.  

Меъёрҳои ҳуқуқие, ки дар ин санади меъёрии ҳуқуқӣ ҷой дода 

шудаанд, равандҳои маблағгузории хориҷиро бо назардошти талаботи 

шаффофият, ҳисоботдиҳӣ ва масъулияти дуҷониба ба таври возеҳ танзим 

намуда, таҳкими низоми демократиро дар ҷомеа таъмин месозанд. Аз ин 

лиҳоз, бояд таъкид намуд, ки ягон шакли маблағгузорӣ, аз ҷумла 

маблағгузории хайриявии хориҷӣ, наметавонад бидуни танзими ҳуқуқӣ 

ва бе риояи қоидаҳои қатъӣ амалӣ гардад, зеро ин равандҳо бидуни 

танзим метавонанд боиси нобаробарии рақобат, пастшавии сатҳи 

эътимод ва халалдор шудани ҳокимияти қонун шаванд. Дар натиҷа, 

қабули ин қонун ҳамчун воситаи муҳим барои таъмини волоияти қонун, 

ҳифзи манфиатҳои миллӣ ва таҳкими арзишҳои демократӣ дар ҷомеаи 

шаҳрвандӣ ва ташаккули фазои сиёсӣ ва ҳуқуқии солим арзёбӣ мегардад. 

Ин санад имконият фароҳам меорад, ки фаъолияти иттиҳодияҳои 

ҷамъиятӣ дар доираи ҳуқуқ ва шаффофият сурат гирад ва дар амалӣ 

намудани вазифаҳои худ дар заминаи ҳамкории эътимодбахш бо 

субъектҳои гуногуни ҷамъиятӣ ва давлатӣ ба таври муассир ширкат 

намоянд. 

Ба таъкиди коршинос Ш. Каримов вақти он расидааст, ки «Низоми 

қонунгузории Ҷумҳурии Тоҷикистонро дар соҳаи иттиҳодияҳои 

ҷамъиятӣ, ҷавобгӯи замон ва азнавсозӣ кард, ки ба рушди фаъолияти 

ниҳодҳои ҷомеаи шаҳрвандӣ мусоидат намояд. Дар нахустин ҳамоиши 

созмонҳои ғайридавлатии Тоҷикистон дар ш. Душанбе беш аз 40 нафар 

намояндагон аз минтақаҳои мухталифи ҷумҳурӣ ширкат доштанд, дар 

такмили ин санад фикру андешаҳои худро иброз доштанд. Ин дар 

ҳолест, ки пас аз таҷдиди назар дар Қонуни Ҷумҳурии Тоҷикистон «Дар 

бораи иттиҳодияҳои ҷамъиятӣ», Вазорати адлия фаъолияти чанд 

созмони байналмилалиро ки ба талаботи қонуни мазкур ҷавобгӯ 

набуданд қатъ кард. Ҳангоми тавзеҳи бандҳои ин қонун гуфта шуд, ки 

дар доираи он муносибати давлат бо иттиҳодияҳои ҷамъиятӣ ва 

фаъолияти ин иттиҳодияҳо дар қаламрави кишвар бар асоси меъёрҳои 

байналмилалӣ ба танзим дароварда шудааст» [179]. 

Ба андешаи М. Бобобекова роҳбарӣ Созмони ғайриҳукуматии 

«Хубони порсигӯ»  қонуни амалкунанда дар бораи созмонҳои 

ҷамъиятию ғайриҳукуматӣ ҳанӯз соли 1998 қабул шуда буд ва бинобар 

ин ки феълан теъдоди ин гуна созмонҳо афзудааст, ин қонун бояд 

такмилу таҷдид шавад, зеро шаклҳои фаъолияти созмонҳо гуногун аст ва 

қонуни мазкур на ҳамаи онро фаро гирифтааст: «Зеро то имрӯз аксари 

ниҳодҳои ҷомеаи шаҳрвандӣ, бо дастгирии моддии созмонҳои 

байналмилалӣ ва кишварҳои хориҷӣ фаъолияти худро ба роҳ мемонанд 

ва ҳамин ки ин дастгирӣ ба поён расид, дигар онҳо наметавонанд 

фаъолият кунанд. Бештар он созмонҳое, ки аллакай хеле дастовардҳои 

хуб доранд ва дар кор бо мардум таҷрибаи зиёд касб кардаанд, бояд 

имрӯз ҳукумати Тоҷикистон ин созмонҳоро дастгирӣ кунад, яъне 

маблағгузорӣ намояд» [159]. 

Агар ба моҳияти андешаҳои Р. Шоҳмурод наздикӣ ҷӯем, маълум 

мешавад, ки: «Дар ҷумҳурӣ то ҳоло механизми таъмини шаффофияти 

фаъолияти ниҳодҳои ҷомеаи шаҳрвандӣ ва назорати он мавҷуд нест ва 

ин дар навбати худ хатарҳои муайянеро аз қабили маблағгузории 

терроризм, қонунигардонии маблағҳои бо роҳи ҷиноӣ ба 

дастовардашуда, мудохила ба ҳаёти дохилӣ ва ҳаёти сиёсии давлат ва 

монанди инҳоро ба бор меорад» [131].  Дар робита ба ин масъалаи 

мазкур бояд қайд намуд, ки ҳадафи ин тарҳро дар дақиқ намудани 

сармоягузорӣ ва таъмини шаффофияти фаъолияти молии ҳизбҳои сиёсӣ 

маънинидод кард. Илова бар ин зарурат ба амал омадааст, ки бояд 

донем, ки дар кадом асос ва пояи молиявӣ ҳизбҳои сиёсӣ фаъолият карда 

истодаанд. Мақсади асосӣ ин роҳ надодани маблағҳои ғайриқонунӣ, 

барои мисол аз хориҷи кишвар, аз сӯйи гурӯҳҳои тундгаро ва 

сарватмандоне ҳаст, ки метавонанд ба ҳаёти сиёсӣ дахолат кунанд. Ин 

масъалаҳое ҳастанд, ҳатман зери танзими ҳуқуқӣ қарор бигиранд.  

Дар робита ба ин бояд хотирнишон сохт, ки соли 2015 мақомоти 

олии қонунгузори кишвар ба Қонуни Ҷумҳурии Тоҷикистон «Дар бораи 

иттиҳодияҳои ҷамъиятӣ» тағйирот ворид кард ва созмонҳои ҷамъиятиро 

муваззаф намуд, ки дар бораи маблағҳои дарёфткардаи тарҳу 

барномаҳояшон аз хориҷи кишвар ба Вазорати адлия ҳисобот диҳанд. 

Чунин гузориш бояд дар муддати панҷ сол дар вебсайти расмии ҳар 

созмон нашр ва ҳифз шавад. 

Қабули лоиҳаи қонуни мазкур наметавонад ҳамчун мавзуи баҳс ё 

нигарониҳои асосӣ баррасӣ гардад, зеро илова намудани сархатти нави 

қисми 1-и моддаи 24-и Қонун самараи мусбат дошта, ҳуқуқҳои 

иттиҳодияҳои ҷамъиятиро дар самти қабули кумаки моддӣ аз шахсони 

воқеӣ ва ҳуқуқӣ васеъ мегардонад. Ин тағйирот ба афзоиши имкониятҳои 

молиявӣ ва тақвияти иқтидори амалии ташкилотҳои ҷамъиятӣ мусоидат 

намуда, дар ин замина пайванди онҳоро бо ҷомеа ва субъектҳои 

гуногуни иҷтимоӣ мустаҳкамтар мегардад. Ҷумҳурии Тоҷикистон ҳамчун 

давлати демократӣ ва ҳуқуқбунёд таҳти принсипҳои ҳуқуқи 

байналмилалӣ ва арзишҳои демократӣ амал намуда, шароити мусоид 

барои фаъолияти озоди ҳазорҳо ташкилоту созмонҳои ғайридавлатиро 

фароҳам овардааст. Дар ин доира, бояд таъкид кард, ки фаъолияти 

ташкилотҳои ҷамъиятӣ, аз ҷумла фаъолиятҳои молиявии онҳо, бояд 

қатъиян мутобиқ ба талаботи қонунгузории миллӣ ва меъёрҳои 

амалкунандаи ҳуқуқӣ ба роҳ монда шуда, шаффофият ва ҳисоботдиҳии 

ҳар як раванд кафолат дода шавад. Ин ниҳоятан ба таҳкими волоияти 

қонун, ҳифзи манфиатҳои умумимиллӣ ва рушди устувори ҷомеаи 

шаҳрвандӣ мусоидат намуда, фазои эътимод ва ҳамкории 

манфиатбахшро байни давлат ва ҷомеа бунёд месозад [226]. 

Маълум аст, ки баъди ба танзим даровардани масъалаи мазкур дар 

доираи қонуни нав мушкилоту монеъаҳояшон бартараф гардида, 

тағйиротҳои назаррас дар фаъолияташон ба амал омада, боиси нуфуз 

пайдо карданашон дар раванди ҷомеа хоҳад шуд. 

Ба андешаи Д. Сулаймонов собиқ роҳбарӣ бахши иттиҳодияҳои 

ҷамъиятӣ ва ҳизбҳои сиёсии Вазорати адлия: «Бисёре аз ниҳодҳои ҷомеаи 

шаҳрвандӣ, ки роҳбарашон ғайритоҷик будаанд, Тоҷикистонро тарк 

карданд ва ба ин далел созмонҳояшонро низ қатъ кардаанд. Ҳамчунин, 

кам шудани теъдоди фаъолияти ниҳодҳои ҷомеаи шаҳрвандӣ дар 

қалмарави кишвар сабаби дигар низ дорад, бисёре аз ташкилотҳо бо 

грантҳо фаъолият мекунанд. Аммо вақте, ки грант дарёфт карда 

наметавонанд, дар ин ҳолат дигар фаъолият карда наметавонанд. Пас аз 

он ки қонун қабул шуд, ин созмонҳо дубора худро сабти ном накарданд 

чун ба фаъолияти онҳо таъсир расонид» [141]. 

«Ниҳодҳои ҷомеаи шаҳрвандӣ, новобаста ба хусусияти 

ғайритиҷоратӣ доштан, ҳанӯз ҳам уҳдадоранд, ки барои ба қайд 

гирифтан бояд маблағи муайянеро пардохт намоянд ва муҷаддан сабти 

ном шуда ва самаранокии фаъолияти худро ҳамчун ниҳодҳои фаъол дар 

раванди ҷомеа устувор сохта, баҳри амалӣ кардани нақшаҳои худ, 

робитаи худро миёни ҷомеа устувор созанд» [219]. 

Дар натиҷаи таҳлили масъалаҳо ва пешомади инкишофи фаъолияти 

ниҳодҳои ҷомеаи шаҳрвандӣ дар Ҷумҳурии Тоҷикистон метавон ба 

хулосае расид, ки ҷомеаи шаҳрвандӣ дар марҳалаи муосир ба яке аз 

унсурҳои муҳимми рушди устувори иҷтимоӣ ва сиёсии кишвар табдил 

ёфтааст. Раванди ташаккул ва инкишофи ниҳодҳои ҷомеаи шаҳрвандӣ 

дар Тоҷикистон дорои хусусияти эволютсионӣ, мутавозин ва мутобиқ ба 

афзалиятҳои сиёсати давлатӣ дошта, ба таҳкими суботи сиёсӣ, рушди 

демократияи миллӣ ва такмили идоракунии ҷамъиятӣ мусоидат 

менамояд. Мавҷудияти як қатор масъалаҳо дар фаъолияти ин ниҳодҳо на 

ҳамчун монеа, балки ҳамчун нишонаи марҳалаи гузариш ба сатҳи 

сифатан нави рушд арзёбӣ мегардад. 

Таҳқиқот нишон медиҳад, ки масъалаҳои асосии фаъолияти 

ниҳодҳои ҷомеаи шаҳрвандӣ бештар ба зарурати тақвияти иқтидори 

институтсионалӣ, баланд бардоштани сатҳи касбӣ, густариши ҳамкории 

доимӣ бо мақомоти ҳокимияти давлатӣ ва рушди фаъолнокии 

шаҳрвандон марбут мебошанд. Дар айни замон, ин масъалаҳо дар 

доираи сиёсати имрӯзаи Ҷумҳурии Тоҷикистон ҳамчун самтҳои 

афзалиятноки такмил ва навсозии фаъолияти ҷомеаи шаҳрвандӣ 

мавриди таваҷҷуҳ қарор доранд. Давлат бо фароҳам овардани 

заминаҳои ҳуқуқӣ, ташкилӣ ва сиёсӣ барои фаъолияти ниҳодҳои ҷомеаи 

шаҳрвандӣ ҷонибдории пайвастаи худро аз рушди онҳо баён намуда, 

онҳоро ҳамчун шарики иҷтимоии худ дар татбиқи сиёсати давлатӣ 

эътироф мекунад. 

Хулоса кардан мумкин аст, ки пешомади инкишофи фаъолияти 

ниҳодҳои ҷомеаи шаҳрвандӣ дар Тоҷикистон дорои тамоюлҳои мусбат 

ва устувор мебошад. Ҷомеаи шаҳрвандӣ тадриҷан аз мавқеи иштирокчии 

маҳдуд ба сатҳи неруи фаъоли иҷтимоӣ ва сиёсӣ расида, дар татбиқи 

барномаҳои иҷтимоӣ, рушди маҳал, таҳкими фарҳанги ҳуқуқӣ ва 

маърифати шаҳрвандӣ саҳми назаррас мегузорад. Ин раванд нишон 

медиҳад, ки ҷомеаи шаҳрвандӣ сиёсати имрӯзаи пешгирифтаи Ҳукумати 

Ҷумҳурии Тоҷикистонро дар самти рушди устувор, таҳкими ваҳдати 

миллӣ ва ҳифзи манфиатҳои давлатӣ фаъолона пуштибонӣ менамояд. 

Ҳамоҳангии манфиатҳои давлат ва ҷомеаи шаҳрвандӣ, ҷонибдории 

пайвастаи давлат аз рушди ниҳодҳои шаҳрвандӣ ва иштироки созандаи 

онҳо дар ҳалли масъалаҳои умумиҷамъиятӣ заминаи боэътимоди рушди 

минбаъдаи ҷомеаи шаҳрвандиро фароҳам меорад. Ин ҳамкорӣ ба 

такмили сифати идоракунии давлатӣ, болоравии эътимоди иҷтимоӣ ва 

таҳкими масъулияти шаҳрвандон мусоидат мекунад. Дар чунин шароит 

ҷомеаи шаҳрвандӣ ба унсури стратегии рушди миллӣ табдил ёфта, 

нақши он дар рушди иҷтимоӣ, сиёсӣ ва ҳуқуқии Тоҷикистон боз ҳам 

тақвият меёбад. 

Ҳамин тариқ, натиҷаҳои таҳлил гувоҳӣ медиҳанд, ки масъалаҳо ва 

пешомади инкишофи фаъолияти ниҳодҳои ҷомеаи шаҳрвандӣ дар 

Ҷумҳурии Тоҷикистон дорои хусусияти мусбат, дурнамоӣ ва устувор 

мебошанд. Давомнокии сиёсати давлатии ҷонибдорӣ аз ҷомеаи 

шаҳрвандӣ ва иштироки фаъолонаи худи ҷомеа дар татбиқи сиёсати 

имрӯзаи Ҳукумати Ҷумҳурии Тоҷикистон имкон медиҳад, ки дар оянда 

низ ҷомеаи шаҳрвандӣ ҳамчун неруи созанда, такягоҳи иҷтимоии давлат 

ва омили муҳимми рушди устувори кишвар нақши муассир бозад. 

ХУЛОСА 

I. Натиљањои асосии илмии диссертатсия 

Ҷомеаи шаҳрвандӣ ва ниҳодҳои он ҳамчун пояҳои бунёдии низоми 

демократӣ ва унсури таркибии механизми иштирок ва назорати 

ҷамъиятӣ эътироф гардида, нақши онҳо дар таҳкими равандҳои 

идоракунии давлат ва баланд бардоштани масъулияти шаҳрвандон дар 

ҳаёти сиёсиву иҷтимоӣ аҳаммияти рӯзмарра пайдо мекунад. Таҷрибаи 

кишварҳои пасошуравӣ нишон медиҳад, ки дар шароити гузариш аз 

сохтори сиёсиву иҷтимоии марказонидашуда ба модели ҷомеаи 

демократӣ, арзёбии сатҳи ташаккул, рушди ниҳодҳои ҷомеаи шаҳрвандӣ 

ва чигунагии фаъолияти онҳо яке аз нишондиҳандаҳои калидии дараҷаи 

демократия ва волоияти қонун маҳсуб меёбад.  

Таҳлилҳои муосир равшан месозанд, ки дар марҳилаи имрӯза, яке аз 

самтҳои афзалиятноки фаъолияти ҷомеаи шаҳрвандӣ дар роҳандозии 

низоми ҳамкории самарабахш бо мақомоти давлатӣ ва дигар сохторҳои 

ҷамъиятӣ зоҳир мешавад. Ин ҳамкорӣ тавассути баррасӣ ва омӯзиши 

муштараки масъалаҳои муҳимми иҷтимоӣ, таҳияи пешниҳодҳои 

мақсаднок оид ба ҳалли онҳо, ҷалби шаҳрвандон ба равандҳои қабули 

қарор ва ташаккули муҳити боз, шаффоф ва муколимавии 

ҳамдигарфаҳмона сурат мегирад. Дар маҷмӯъ, ин раванд ба таҳкими 

пояҳои ҳуқуқӣ ва иҷтимоии ҷомеаи демократӣ, тақвияти фарҳанги 

иштирокӣ ва рушди механизмҳои мутақобилаи ҳамгироии ҷомеа ва 

давлат мусоидат менамояд, ки он ба ташаккули фазои устувори сиёсӣ ва 

идоракунии самараноки ҷомеа заминаи воқеӣ фароҳам месозад. 

Ҳамкориҳои созанда метавонад тарафҳоро бо ҳам наздик сохта, дар 

муҳокимаи масъалаҳои муҳимми аҳамияти стратегӣ дошта, мусоидат 

намояд. Дар натиҷаи ҳамкориҳои дуҷониба ва судманд миёни тарафҳо 

мушкилоти мавҷуда бартараф гардида, баҳри бартараф намудани 

мушкилоти мавҷуда, пешниҳодҳои муфассал ба сохторҳои дахлдор 

манзур мегарданд [М-1].  

Дар заминаи афзоиши нақши ниҳодҳои ҷомеаи шаҳрвандӣ ҳамчун 

унсури ҷудонопазири раванди сиёсии муосир ва субъекти фаъоли низоми 

сиёсии кишвар эътироф гардида, онҳо дар ташаккули ҷомеаи 

шаҳрвандии инкишофёфта, зарур аст, ки ин ниҳодҳо фаъолияти худро 

дар байни қишрҳои гуногуни ҷомеа устувор намуда, дар баробари он, 

масъалаҳои дорои аҳаммияти иҷтимоӣ ва сиёсиро мавриди таҳлили амиқ 

қарор диҳанд. Дар ин раванд, таҳияи пешниҳодҳо ва ташаббусҳои 

мушаххас, ки ба ислоҳи мушкилоти мавҷуда ва беҳтар намудани фазои 

муколамаи давлат ва ҷомеа равона шудаанд, бояд дар меҳвари 

фаъолияти онҳо қарор дошта бошад. Бо дарназардошти тағйирёбии 

муҳити сиёсӣ ва иҷтимоӣ, вақти он фаро расидааст, ки ниҳодҳои ҷомеаи 

шаҳрвандӣ ҳамчун шарикони пурраҳуқуқи давлат, на танҳо ба сифати 

воситаи танқид ва назорат, балки ҳамчун манбаи ташаббус ва 

ислоҳгарии иҷтимоӣ баромад намоянд [М-2]. 

Дар шароити муосири давлатдории Ҷумҳурии Тоҷикистон, 

ниҳодҳои ҷомеаи шаҳрвандӣ ҳамчун унсурҳои муҳимми низоми сиёсӣ ва 

институтҳои асосии таҳкими раванди демократикунонии ҷомеа шинохта 

мешаванд, ки бо иқтидор ва имкониятҳои мавҷудаашон вазифадоранд 

дар рушди плюрализми сиёсӣ ва таҳкими низоми сиёсии кишвар нақши 

фаъол ва муассир дошта бошанд; ин ниҳодҳо бо татбиқи вазифаҳои 

мушаххас ва стратегӣ, хусусан, тавассути фароҳам овардани фазои ҳифзи 

ҳуқуқ, ҳифзи манфиатҳои умумимиллӣ ва эҷоди механизми ҳамкории 

мутақобил байни давлат ва ҷомеа, заминаҳои устувори рушди 

демократӣ ва иштироки пурсамари шаҳрвандонро таъмин намуда, 

ҳамчун василаҳои бунёдӣ барои мустаҳкам намудани волоияти қонун ва 

густариши фарҳанги сиёсии демократӣ хизмат мекунанд [М-3].  

Ҳамкориҳои ниҳодҳои ҷомеаи шаҳрвандӣ бо сохторҳои давлатӣ дар 

шароити имрӯза яке аз масъалаҳои муҳим дар роҳи ҳаллу фасли ҷомеа 

маҳсуб меёбад. Дар робита ба ин, дар натиҷаи ҳамкориҳои пайваста 

масъалаҳои муҳим роҳи ҳалли худро пайдо карда, дар беҳсозии фазои 

демократии ҷомеа, ҳимояи ҳуқуқу озодиҳои инсон ва шаҳрванд, 

мусоидат менамояд. 

Таҳқиқоти мо инчунин муайян кард, ки дар шароити муосири 

давлатдории Тоҷикистон яке аз ниҳодҳои хеле муҳими таҳкимдиҳанда 

дар низоми сиёсии ҷомеаи ин ниҳодҳои ҷомае шаҳрвандӣ ба ҳисоб 

рафта, бо имконот ва иқтидори худ яке аз унсурҳои муҳимми сиёсӣ дар 

таҳкими раванди демократикунонии ҷомеа эътироф гардидаанд. Дар ин 

замина ниҳодҳои ҷомеаи шаҳрвандӣ ҳамчун ниҳоди муҳимми сиёсӣ 

дорои вазифаҳои муайяну мушаххаси худ аст. Яке аз вазифаҳои асосии 

онҳо дар шароити имрӯза, ин мусоидат ба таҳкими низоми сиёсии ҷомеа 

рушди плюрализми сиёсӣ ба ҳисоб меравад [М-4].  

 

II. Тавсияњо оид ба истифодаи амалии натиљањои тањќиќот 

Натиҷаҳои таҳқиқоти назариявию амалӣ, ки ба нақши ниҳодҳои 

ҷомеаи шаҳрвандӣ дар раванди дигаргунсозиҳои сиёсӣ дар Ҷумҳурии 

Тоҷикистон бахшида шудаанд, имкон медиҳанд, ки як қатор тавсияҳои 

сиёсати амалӣ ба миён гузошта шаванд. Пеш аз ҳама, зарур аст сиёсати 

давлатӣ ба таҳкими заминаҳои институтсионалӣ ва сиёсиву ташкилии 

фаъолияти ниҳодҳои ҷомеаи шаҳрвандӣ ҳамчун унсури муҳими низоми 

сиёсӣ ва амаликунандагони манфиатҳои миллӣ, иҷтимоию сиёсӣ равона 

карда шавад: 

1. Зарурати тақвияти сиёсати ҳуқуқу меъёрӣ ба миён меояд, ки ба 

шароити ташаккул ва рушди демократияи бевосита ҷавобгӯ бошад. 

Қонунгузории миллӣ бояд на танҳо фаъолияти ташкилотҳои ҷамъиятиро 

танзим намояд, балки шароити фарогир ва мусоид барои иштироки 

сиёсӣ, ташаббусҳои шаҳрвандӣ ва таъсиррасонии онҳо ба сиёсати рушди 

ҷамъиятии давлатӣ фароҳам оварад. Дар ин замина, такмили 

механизмҳои назорати ҷамъиятӣ, шаффофияти институтсионалӣ ва 

пуштибонии молиявии ташкилотҳои ҷамъиятӣ ҷузъи муҳими сиёсатҳои 

дохилии давлат мегардад. 

2. Таъмини ҳамоҳангии муассир ва мутавозини фаъолияти 

сохторҳои давлатӣ бо ниҳодҳои ҷомеаи шаҳрвандӣ бояд ҳамчун як 

воситаи таҳкими суботи сиёсӣ ва легитимияти сиёсати давлатӣ баррасӣ 

гардад. Эҷоди механизмҳои муколамаи сиёсӣ, аз қабили шӯроҳои 

машваратӣ, шабакаҳои ҳамкорӣ ва ҳамкорӣ ва чрабиниҳои сиёсӣ, 

метавонад барои ҳамоҳангсозии манфиатҳои гурӯҳҳои гуногун ва 

таъмини иштироки муназзами шаҳрвандон дар равандҳои сиёсӣ хидмат 

намояд. 

3. Рушди иқтидори сиёсӣ ва тҳлилгарии ниҳодҳои ҷомеаи 

шаҳрвандӣ бояд ба сифати як омили таъсиррасон ба муҳити сиёсӣ ва 

раванди қабули қарорҳо ҳавасманд гардонида шавад. Ин раванд, пеш аз 

ҳама, бояд ба ташаккули ҳаёти ҷамъиятӣ, тарбияи насли навраси 

ватандуст ва таҳкими базаи таҳлилии ҷомеаи шаҳрвандӣ равона гардад. 

Таваҷҷуҳи хос ба рушди потенсиали институтсионалӣ дар шароити 

гуногунандешӣ, озодии баён ва шаклгирии афкори ҷамъиятӣ бояд дар 

маркази таваҷҷуҳи сиёсати миллӣ қарор гирад. 

4. Ҷалби фаъолонаи ниҳодҳои ҷомеаи шаҳрвандӣ ба раванди таҳияи 

сиёсати давлатӣ ва иштирок дар механизми қабули қарорҳо на танҳо 

омили тақвияти демократишавии ҳокимият, балки нишондиҳандаи сатҳи 

рушди сиёсати таҳаввулпазир низ мебошад. Дар ин раванд, зарур аст, ки 

муносибати давлат бо ташкилотҳои ҷамъиятӣ танҳо дар сатҳи 

машваратӣ маҳдуд нашавад, балки онҳо ҳамчун шарикони воқеии сиёсӣ 

эътироф ва ба равандҳои стратегии миллӣ ҷалб карда шаванд. 

5. Таъсиси тарҳи ҳамкории устувор байни парлумон ва ниҳодҳои 

ҷомеаи шаҳрвандӣ, бахусус дар соҳаи назорати ҷамъиятӣ, таҳияи 

қонунҳо ва иштироки шаҳрвандон дар равандҳои қонунбарорӣ, бояд ба 

сифати механизми тавсеаи иштирок дар идоракунии давлатӣ мавриди 

амал қарор гирад. Таъмини дастрасии ҷомеаи шаҳрвандӣ ба раванди 

муҳокимаҳои парламентӣ ва ба ҳисоб гирифтани тавсияҳои онҳо дар 

қабули қарорҳои сиёсӣ, метавонад ба вусъати асосҳои легитимии 

қонунгузорӣ ва эътимоди ҷомеа ба парлумон мусоидат намояд. 

6. Ҳавасмандгардонии фаъолияти ниҳодҳои ҷомеаи шаҳрвандӣ дар 

соҳаи маърифатноксозии сиёсӣ ва ташаккули маърифати миллии 

шаҳрвандӣ, бахусус дар байни ҷавонон, бояд як унсури муҳими сиёсати 

миллӣ гардад. Ниҳодҳои мазкур метавонанд ба сифати субъектҳои 

иҷтимоикунонии сиёсӣ амал намуда, дар ташаккули масъулияти 

шаҳрвандӣ, боло бурдани сатҳи шинохт ва маърифати сиёсӣ ва омӯзиши 

механизми рушди давлати миллӣ нақши муассир бозанд. 

7. Ҷорӣ намудани низоми назорат ва таҳлили сиёсӣ аз ҷониби 

ҷомеаи шаҳрвандӣ нисбат ба раванди татбиқи ҳадафҳо ва рушди 

соҳаҳои ҳати ҷамъиятӣ, раванди қабули қарорҳо ва иҷрои онҳо, 

метавонад воситаи муҳими ташаккули “назорати ҷамъиятии сиёсӣ” 

гардад. Дар ин раванд, истифодаи усулҳои таҳлили сиёсӣ, оморҳои 

ҷамъиятӣ, гузаронидани пурсишҳо ва таҳияи ҳисоботи сиёсӣ бо ҷалби 

марказҳои таҳқиқотии мустақил бояд ҳавасманд карда шавад. Онҳо 

ҳадафи рушди давлати муосири Тоҷикистонро дошта бошанд.  

